NA LIl MANANGU PA-LAWITI-NA I MATIU
NA KAWUDU 1
Na dedina 1 Miri Jehu. (Luk. 3:23-38)

1 Nuja na dedina 1 Jehu Karitu, na anana 1 Ndautu, na anana i
Ambarahangu. 2 I Ambarahangu na-paana-nja 1 Thaku, 1 Thaku na-paana-nja
1 Jakupu, 1 Jakupu na-paana-nja i Jahunda lupa da anguna paluhu; 3 i
Jahunda na-paana-nja 1 Pari ada 1 Hara, anana lai Tamaru, 1 Par1
na-paana-nja 1 Ehirungu, 1 Ehirungu na-paana-nja 1 Arangu; 4 1 Arangu
na-paana-nja i Aminandapu, 1 Aminandapu na-paana-nja i Nahahungu, 1
Nahahungu na-paana-nja 1 Halamungu; 5 1 Halamungu na-paana-nja 1
Mbowahu, anana lai Rahapu, i Mbowahu na-paana-nja i Ombitu, anana lai
Rutu, 1 Ombitu na-paana-nja i Ihai; 6 i Ihai na-paana-nja 1 Ndautu, nu na
hangandji, 1 Ndautu na-paana-nja i Halemangu, anana la papaha-na i Uria;
7 1 Halemangu na-paana-nja 1 Rehambiangu, 1 Rehambiangu na-paana-nja 1
Ambia, 1 Ambia na-paana-nja 1 Aha; 8 1 Aha na-paana-nja 1 Johapatu, 1
Johapatu na-paana-nja i Jorangu, 1 Jorangu na-paana-nja 1 Uhia; 9 1 Uhia
na-paana-nja 1 Jotangu, 1 Jotangu na-paana-nja i Akahu, 1 Akahu
na-paana-nja 1 Ihikia; 10 1 Thikia na-paana-nja i Manahi, 1 Manahi
na-paana-nja i Amungu, 1 Amungu na-paana-nja i Johia; 11 1 Johia
na-paana-nja 1 Jakunia lupa de anguna paluhu ba djia na tanawangu-da la
Mbambilu. 12 La hambeli tanawangu-da la Mbambilu 1 Jakunia hi
na-paana-nja 1 Halatialu, 1 Halatialu na-paana-nja 1 Hurumbambilu; 13 1
Hurumbambilu na-paana-nja 1 Ambiutu, i Ambiutu na-paana-nja i
Eljjakingu, 1 Elijjakingu na-paana-nja i Ahuru; 14 1 Ahuru na-paana-nja 1
Handuku, 1 Handuku na-paana-nja 1 Akingu, 1 Akingu na-paana-nja 1 Eliutu;
15 1 Eliutu na-paana-nja 1 Eliaharu, 1 Eliaharu na-paana-nja 1 Matangu, 1
Matangu na-paana-nja 1 Jakupu; 16 1 Jakupu na-paana-nja i Juhupu, na
leina 1 Maria; nu 1 Maria djiaja na ngia patumbu-na 1 Jehu, Karitu ba
wadanja. 17 Nggubulu-da da ndalaru welingu lai Ambarahangu lundu lai
Ndautu, ha-kambulu patu ndalaru-da, welingu lai Ndautu lundu



tanawangu-da la Mbambilu, ha-kambulu patu ndalaru-dai, welingu la
tanawangu-da la Mbambilu lundu lai Karitu ha-kambulu patu ndalaru-
mbudai.

Na ruku dedina 1 Mir1 Jehu. (Luk. 1:27,35; Jah. 7:14; Luk. 2:7, 21)

18 Nuja na ruku dedina 1 Jehu Karitu: Ba talanga pa-tutungu-na i Maria, na
inana, dangu 1 Juhupu, ndedimbu da-pauma, pidanja-ka i Maria ba na-pa-
anakedangu parai rukuna i Ngahu Matua. 19 Nu i Juhupu, ba tau tandjija,
dangu ba nda na-mbuhangu-mbui la papanii-ja tau, ka kumata wini
bianja-wa hi wana la etina. 20 Na njuna ba talanga pangada-nanja nu, hi
djia ita-nanja na papalewa-na 1 Miri la manggadipangu: Ha Juhupu anana 1
Ndautu, ambu mbotu-dunja eti la panggepi-ja 1 Maria, na papaha-mu, nu na
ihi kambuna, ba parai rukuna 1 Ngahu Matua-ja hi natumbu. 21 Napa
na-paana-nja na anakeda mini, Jehu ka wamunja tamuna; maa ba
Njuna-duka haromu na ma-pamana-nja na tauna welingu la ndjala-daka, hi
wananja. 22 Nudaka hi datumbu, ka peku pa-tutungu-na na patiki-na 1 Miri
la ngaruna na wunangu: 23 Na-pa-anakedangu haromu na ana-karia, hi
na-paana-nja na anakeda mini, Imanuelu, hi wadanja tau na tamuna, ba
wana; djaka hilu ja, 1 Ala haniina lai njuta, ba wada. 24 Ba na-pawala-ka 1
Juhupu hi na-namatu-ja hama tuna na pa-paraha-nanja paraina
papalewa-na i Mir1, hi nanggepi-ja na papaha-na la umana. 25 Taka nda
na-pambulu-daanja lundu ba na-habola-nja na anakeda mini; Jehu hi
wananja na tamuna.

NA KAWUDU 2
Na tembi-danja 1 Miri Jehu da mapingu kandunu.

2:1 Ba nadedi-ka 1 Jehu la Mbaitulehingu la tana Jundea ba ngaruna-pa na
hangandji Harondi, hi djia taka biada la Jeruhali da mapingu kandunu
welingu la pahunga lodu. 2 Nggiija na hangandji tau Jahundi na mabidi
dedi, maa ba mangita-dujaka na kandunu-na la pahunga lodu; hi jia
mai-manjaka pa-marubuku-nja, hi wada. 3 Ba narongu-ka nuna paraina na



hangandji Harondi, ka katataku-nanjaka lupa na ihina na paraingu
Jeruhali-mbu. 4 Hi na-pamatu ndabaha da ratu pangora-da dangu da
mapingu huratu ukuda da tau Jahundi, hi na-kanuturu-ha djaka nggiija
nadedi ningu na Karitu. 5 Napaja njuda: Djiaja la Mbaitulehingu la tana
Jundia, ba nuja na pambada huratu-na na wunangu: 6 O1 Mbaitulehingu la
tana Jahunda, nda djia ma-maeri-akau la hongada da ngora Jahunda-ka;
maa ba welina lai njumudu haromu, nahunga ningu na ma-pangora na
ma-pawanja na bandjaru-nggu, na lhirailu, ba wana-maka, hi wadanja. 7
Halaka hi napaau winindja da mapingu kandunu paraina 1 Harondi, hi
na-kanuturu hamuja djaka pirangu hunga-naka na kandunu. 8 Ka
puli-nandjaka palua la Mbaitulehingu, hi napanii-ndja: Lua kai kanuturu
pahamu-nja na rukuna na anakeda. Djakai hunggu-jaka, kai paniingga, ka
kuluai duku pa-marubuku-nja, wanandja. 9 Ba darongu-jaka na paniina na
hangandji ka hadangu laku-danjaka; tangaru, na kandunu na paita-da namu
la pahunga lodu, mangilu-manandja ngarangia, taka la tuba ngia ninja na
anakeda hi na-ndjadiku lai nu. 10 Nu ba daita-jaka na kandunu ka mbaha
dira matiki-haka da etida. 11 Ka tama-danjaka la uma, hi daita-ja na
anakeda dangu 1 Maria na inana, ka bei-danjaka ba da-marubuku-nja. Ka
bunggahu-dandjaka da kanaingu-da, hi dawotu-ha da pataka ngandi-danja,
marara-ha, karanu-ha dangu emuru-ha. 12 Ba nahala-ka papeka-ndja la
manggadipangu parama 1 Ala, ka ambu dahili Hinja 1 Harondi, ka
lii-danjaka la anda hau, ba dabeli la tanada.

Ba palai ngandija na anakeda la Mahiru.

13 Nu ba taliu-daka, hi djia ngita bia-nanja na papalewa-na 1 Miri paraina i
Juhupu la manggadipangu: Hadangu, pitija na anakeda lupa na inana, kau
palai ngandiha la Mahiru, kau ndadiku lai nu lupa ba ku-pataka-nggau lii.
Nadu 1 Harondi, ba keha-nanja na anakeda haromu la pa-pameti-ja,
wananja. 14 Ka hadangu madua-nanjaka, hi napiti-ja na anakeda dangu na
inana la rudungu, hi na-pajilangu la Mahiru, 15 hi na-ndadiku lai nu lupa
nameti 1 Harondi, ka peku patutungu-na na patiki-na i Miri la ngaruna na
wunangu: Welingu la Mahiru, ba kupaau-nja na Ananggu, ba wana.



Ba pameti-ha da anakeda la Mbaitulehingu.

16 Nu ba napi-njakai Harondi na panjonga-danja paraida da mapingu
kandunu, ka mbeni nda uku-jaka na etina, hi na-parahangu tau pa-pameti
halaha da anakeda mini la Mbaitulehingu dangu la ngaba-naka lai nu, piti
welingu la madambu ndauda lundu la wawada, nundjuja na rehi na
pambada kanuturu-na la mapingu kandunu. 17 Nu ka pa-tutungu-nanjaka
na patiki-na na wunangu Jerimia: 18 Parongu-jaka na wara la Rama;
mahiija, ma-pa-dudu-rungu dira matiki-ja; 1 Rahilu na mahiindja da anana,
nda nabihua ka panggaiiru-ja ba nda ni-dundjapa, ba wana.

Na belida la Naharitu.

19 Nu ba nameti-ka 1 Harondi, hi djia ita bia-nanja na papalewa-na i Miri la
manggadipangu la Mahiru paraina 1 Juhupu: 20 Hadangu kau pitija na
anakeda dangu na inana, kau beli la tana Thirailu. Maa ba mbada metida-ka
da tau da makeha-nja na anakeda la pa-pameti-ja, wananja. 21 Ka
hadangu-dunanja-ka, hi nangandi-ja na anakeda dangu na inana, lupa
taka-danjaka la tana Thirailu. 22 Nu ba narongu-jaka djiaja 1 Arakilaii na
ma-hangandji la Jundia, hiluna i Harondi, amana, mangadatu-nanjaka 1
Juhupu la pa-hanggangu lai nahu. Ba nahala-ka papeka-nja la
manggadipangu paraina 1 Ala, ka hiliru-nanjaka la nga-bana la Nggalilia.
23 Takaka lai nu ka ndadiku-nanjaka la kotaku, Naharitu, ba wadanja; ka
peku pa-tutungu-na na patiki-da da wunangu: Tau Nahori wadanja haromu,
ba wada.

NA KAWUDU 3
Na rukuna i Juhani Parunungu. (Maruku 1:1-8; Luk. 3:1-18)

3:1 Nu ka mai-nanjaka 1 Juhani Parunungu, hi na-pa-bobarungu la marada
telangu la Jundea. 2 I-pandjilungu-wa, ba mareni-nanjaka na pahangandji
welingu la awangu, wana. 3 Djia-dujaka na patiki-na na wunangu Jahaja:
Na warangu-na na mawara la marada telangu: Pa-lanjapu-njawa na andana



1 Miri, patandji-hawa da kandjilitu-na, ba wana. 4 Nu i Juhani na
kalembi-na wulu ihi otaja, na boruna manulangu-ja; taka pangana kabala
dangu manggaluwangu. 5 Ka luhu-nanjaka lai njuna na tau Jeruhali dangu
na 1hi tana Jundia-ka lupa la ngaba-naka na luku Jarandingu, 6 ka parunu-
nandjaka la luku Jarandingu, dangu peka-dandja da ndjalada. 7 Nu ba
nangita-haka da tau Parihi dangu da tau Handuki ba hau daada, da mamai
pa-parunungu, ka panii-nandjaka: Ha kalembi ularu, nggamuka na
ma-patudji-nggai la papalai-nja na hangga na ma-namunja? 8 Tu badi
wuami karia-na na pa-ndjilungu-mi. 9 Ba ama-madu-manja i
Ambarahangu, ambi wamidu, bai kaka angaja la etimi. Nadu ka kupeka-
nggai, nambiha-ma duna 1 Ala la patunja anana 1 Ambarahangu, djiapa ka
nda jiada-kadu da watu. 10 Nahu pandengi padua-naka na kataka la pingi
al; djaka nggii aija na manda tu wua hamuna, djia la punggu-kiaja-ka duna,
hi warunja la ep1, wanandja. 11 Njungga parunu-nggunggai la wai kai
pandjilungu; na mataka ba taliu-nggu narihi-nggapa pa-atalu, djiapa la
paali-nja halapa-anaka, njungga jia nda raka-mbuna; Njunapa duna na
ma-parunu-nggai lai Ngahu Matua dangu epi. 12 Na tapina ninja padua la
limana, taka hi napimbu pahamu-nja na ngia pa-parina-na, hi nakahau-nja
na karohu-na, hi na-patama-nja la uma erina, taka na kalamba-na hi
natunu-ja la epi panda pada.

Ba parunu-nja 1 Mir1 Jehu. (Maruku 1:9-11; Luk. 3:21,22; Juh. 1:31-34)

13 Nu ka mai-nanjaka i1 Jehu la Jarandingu welingu la Nggali-lia,
patoma-ja 1 Juhani, ka na-parunu-ngga ba wana. 14 Taka i Juhani hi
nahiri-nja: Njuna badi ma-parunu-ngga njungga wanggunggau lati, ka ni hi
maimunjai lai njungga, wananja. 15 Nanapa-ja 1 Jehu: Pulingga nahu; ba
tunda nudu badi ba ta-patutu-ndja mbuu ndabada da tuba ngeranda hi
wananja. Ka puli-nanjaka. 16 Ba parunu-kinjaka, nu ka dita-madua-nanjaka
1 Jehu welingu la wai; hi djia tawanggahu-biana na awangu, hi naita-ja na
Ngahuna 1 Ala ba napuru pa-tunggulu-ja ba na-pahada kulundihangu. 17
Ka lingu-nanjaka welingu la awangu: Jiana na Ana pa-mbuha-nggu, na ngia
pa-orangu-nggu, na mawana.



NA KAWUDU 4

Na kama-nanja 1 Miri Jehu paraina 1 kambaliku. (Maruku 1:12,13; Luk.
4:1-13)

1 Nu ka karia-nanjaka 1 Jehu la marada telangu paraina i Ngahu ka
nakama-nja paraina 1 kambaliku. 2 Ba patu kambulu lodu patu kambulu
rudu-naka la panda ngangu panda ngunungu, halaka mandjuu-nanjaka. 3
Ka taka-nanjaka na ma-pakamangu: Djaka Ana Ala-dukau, jiada da watu
ka nadedi-ha kambamba ka wamu, hi wananja. 4 Nanapa-ja i Jehu: Ninja
la Huratu: Nda mbulungu ka-mbambaa hi naluri na tau, mbuu ndabana na
pulungu na ma-welingu la ngaruna 1 Ala duna, ba wana, hi wananja. 5
Hala, karia-nanjaka paraina 1 kambaliku la parai matua, hi na-pandolaku-ja
la toku ndidu uma Ala, 6 hi napanii-nja: Djaka Ana Ala-dukau, upuha-wa
wikimu huwaa, ba nidunja la Huratu: Napa na-paraha-ndja da papalewa-na
lumumu Njumu, hi da-pandema-nggau la limada, ka ambu peku
tundjuru-da la watu da wihimu, ba wana, wananja. 7 Nanapa-ja i Jehu:
Ni-manjai la Huratu: Ambu kama-dunja i Miri na Alamu, ba wana, hi
wananja. 8 Hi nahili karia-nja paraina 1 kambaliku la pinu palindi na mad;j
angga dira matiki, hi na-pangita halanj a na paha-ngandji-ka la pinu tana
lupa na paki-naka: 9 Jiana mbuu ndabana kuwua-manggaunja djakau
marubuku-ngga la pa-hamaja-ngga, hi wananja. 10 Nu ka panii-nanjaka i
Jehu: Ha kambaliku, lakukau! Maa ba nidunja la Huratu: 1 Miri na Alamu
badi na ngia pa-marubuku-mu, mbulungu Njunaa na palumu-mu, mawana,
hi wananja. 11 Nu ka djama-nanjaka paraina 1 kambaliku, ka mai-danjaka
da papalewa, hi dainga-ja.

Na kawunga romana la Kapinaiingu 1 Mir1 Jehu. (Maruku 1:14,15; Luk.
4:14,15)

12 Ba narongu-jaka na rukuna i1 Juhani ba puhi-jaka la uma kapatangu,
lawihiru-nanjaka la Nggalilia. 13 Hi na-dundjaku-nja na paraingu Naharitu,
laku hi na-ngiangu la Kapinaiingu la hingi tehiku la ngabana la Hembilungu
dangu la Napatali, 14 ka peku pa-tutungu-na na patiki-na na wunangu



Jahaja: 15 Na tana Hembilungu, dangu na tana Napatali, na nga-rangia la
tehiku la hapapa Jarandingu, la Nggalilia tau hangadangu, 16 na tau na
ma-mandapu la ma-kapatangu ita-nanjaka na hambila na manda uku
hariina, dangu da mangia-nja na tana pamaii meti, nahunga-ndjaka
ma-handaraku, ba wana. 17 Piti welingu nu, hi na-pakiringu i Jehu la
pa-pa-bobarungu: I-pandjilungu! Ba mareni-nanjaka na pahangandji
welingu la awangu, ba wana.

Na kawunga pindina papanau-na 1 Miri Jehu. (Maruku 1:16-20; Luk.
5:1-11)

18 Ba talanga lakuna la hingi tehiku Nggalilia, ita-nandjaka da madua da
ma-paangu paluhu, na 1 Himungu, 1 Peturu ba wadanja, ada 1 Andaria na
anguna paluhu; djala-danja padua la tehiku, maa ba mini djala-duha. 19 Hi
napanii dandja paraina 1 Jehu: Maiwa kai tundungga, mata ka mini djala
tauha wanggunggai, wanandja. 20 Nu ka dundjaku madua-dandjaka da
djalada hi datundu-nja Njuna. 21 Nalaku-kika hakudu, hili ita-nandjaka da
madua da ma-paangu paluhu, na 1 Jakupu anana 1 Hambandiu ada 1 Juhani
na anguna paluhu. La tenaha dangu 1 Hambandiu na amada, ba talanga
hulu-dandja da djalada. Ka paau-nandjaka. 22 Nu ka dundjaku-madua-
danjaka na tena dangu na amada, hi datundu-nja Njuna.

Na kawunga pa-malaru-na tau 1 Miri Jehu.

23 Ka nimbihu hala-nanjaka na tana Nggalilia, ba na-pape-kangu la uma
bunggu-uma bungguru-da, dangu ba na-bobaru-ja na lii manangu na rukuna
na pahangandji-na 1 Ala, dangu ba na-pamalaru-ha ba matu-matuda da
mahidu-nja dangu da njurana na tau. 24 Ka hamboka-nanjaka na rukuna
Njuna la panggubulu tana Hiria, hi dangandi ndabaha lai Njuna da mahidu
pa-dakangu, da pa-rakapu hidu dangu majila hangia-hangia, lupa da
pa-huruku wandi, da mawutu manu, dangu da ma-kaliparu, hi
na-pamalaru-ha. 25 Dangu nda ukuja na tau na matundu-nja, na
ma-welingu la Nggalilia, 1a Ndekapoli, la Jeruhali, la Jundia, dangu la
hapapa Jarandingu.



NA KAWUDU 5
Na pa-ohangu-na 1 Miri Jehu. (Luk. 6:20-49)

1 Nu ba naita-jaka na tau dangu, hei-nanjaka la palindi. Ba na-mandapu-ka,
mai-danjaka da papanau-na lai Njuna. 2 Ka tungu-nanjaka paniina, hi
na-papeka-ndja ba napanii: 3 Oha-adaka da ma-paeti ma-milangu, ba lai
njuda-jaka na pahangandji welingu la awangu. 4 Oha-adaka da
ma-handuka, maa ba njudaka tai da papa nggauru. 5 Oha-adaka da
mamadja eti, ba njudaka tai da ma-mangu-nja na tana. 6 Oha-adaka da
mamandjuu da mamadau-nja na tandji, ba njudaka tai da pa-pambihu. 7
Oha-adaka da ma-milangu eti anguda, ba njudaka tai da pa-milangu eti. 8
Oha-adaka da mabara etida, ba njudaka tai da maita-ja i Ala. 9 Oha-adaka
da ma-papeku anguda, anana 1 Alaha ba wada-dundjaka tai. 10 Oha-adaka
da pa-kehangu lumuna na tandji, ba lai njuda-jaka na pahangandji welingu
la awangu. 11 Oha-amika djaka na-paaka-nggai tau, ka nakeha-nggai,
dangu ka matu-matu papulu wananggai la manda tubangu lumunggu
Njungga. 12 I-hanggela hawola-wa, ba nda uku danguja na wundami la

awangu. Maa ba tuda nukadu da wunangu da ma-mangilu-nggai ba
kehandja.

Rukuda da pa-panaungu la pinu tana.

13 Njimika na mehi la pinu tana. Na mehi djaka nalua-jaka pakaba, hili
nggikina wandanjai-pa ka nahili mbaru beli? Nda ningu ndoku-apa linguna,
djia la waru-makia-njaka hi nakali-lidjaku-nja tau. 14 Njimika na
ma-hambila la pinu tana. Na paraingu la pinu palindi nda na-ngalangua
pa-kawiningu. 15 Nda ningumbu ma-paketingu palita hi na-pangguru-njai
hindu, natu-maja duna la latana, ka peku hambila hala-nanja na tau na
maninja la uma. 16 Tuna numbu na hariimu mata ka na-handaraku la
hangga tau ka peku ita-danja na paliimi na mahamu, ka dawotu wanja na
Amami na maninja la awangu.

Na pa-kaloka-nandja da uku 1 Mir1 Jehu.



17 Maina pa-njanggaru-ja na uku djaka ndia na liida da wunangu ambi
wami-dungga; nda mainggu pa-njanggarua, mai-nggu pa-patutu-ndja. 18
Nadu langa-taka-manggunja ka kupeka-nggai, lundu ka na-munangu na
awangu dangu na tana, nda djia munangua-na na lii uku, djiapa ka nda hau
karohu ka nda hau kadutulu-kadu, lupa ba na-patutungu ndaba. 19
Djia-duja djaka nggamuja na ma-njanggaru-ja, mili haua la uku jiada da
marihi marahu, hi na-papeka tunandja nu da tau, djiaja na marihi marahu
ba wada tai la pahangandji welingu la awangu. Taka djaka nggamuja na
manundju-ha ka na-papeka-ndja, djiaja na ma-bokulu ba wada la
pahangand;ji welingu la awangu. 20 Nadu ka kupeka-nggai: Na tandjimi
njimi djaka nda naliru-langa-njapa na tandjida da mapingu huratu uku
dangu da tau Parihi, nda djia ngalangu-mi patama la pahangandji welingu
la awangu. 21 Mirongu-jaka na pa-paniingu-ha da tau amangu: Ambu
pameti tau ba wana; dangu: djaka nggamu ma-pameti tau, pahangga-nja
badi la batangu, ba wana. 22 Taka Njungga: Djaka nggamu ma-hangganja
na anguna paluhu, pahangga-nja badi la batangu; dangu djaka nggamu,
nduba mawana-nja na anguna paluhu, pahangga-nja badi la bata bokulu;
dangu djaka nggamu, katoba mawana, na-ndumangu badi la pangia
mambana, wanggunggai. 23 Djia-duja djaka ngandi-munja maraku-mu la
ngia pangandi maraku, lai nu ka djia namu-bia-munja na angumu paluhu ba
karaii-nanggau padua eti, 24 dundjaku-nja kadiru na maraku-mu lai nu la
hangga ngia pangandi maraku, lua kau papeku danja kadiru na angumu
paluhu, hala kau mangu pabeli pangandi-ja na maraku-mu. 25 Murengga
badi pahamu-nja eti na papamu nahu ba talanga la ngarangia-kaipa, napa
ka ambu na-pakata-nggau la ma-timbangu, taka na ma-timbangu hi
na-pakata-nggau la papalewa, nu ka pa-pananggangu-kauka la uma
kapa-tangu. 26 Langa-taka-manggunggau, nda hili peku luhua-mupa
welingu lai nu, hi lupa nda hau ndui ma-kandjepi panda hiulu-mu. 27
Mirongu-jaka na papanii-da: ambu pa-kadjari-ja na lalei na mangoma-mu,
ba wada. 28 Taka Njungga: Djaka nggamu ma-tangaru kawini ka hangu
rindju-maana-nja la etina, mbada kadjari-da-nanjaka la etina, wanggunggai.
29 Djia-duja, djaka mata kawana-munja na ma-pa-hanggamaru-kau, hikuja
kau warunja; nahamu-kiapa djaka na-molungu na hau na anggota-mu nu ba



waru mangu mbulunggau la pangia mambana. 30 Djaka lima
kawana-munja na ma-pa-hanggamaru-kau, katiri-ja kau warunja;
nahamu-kiapa djaka na-molungu na hau na anggota-mu nu bau laku mangu
mbulungu la pangia mambana. 31 Papanii-mbujaka: Djaka nggamu
ma-pahewa danja na papa-ha-na, nawua-nja badi huratu pahewa, ba wana.
32 Taka Njungga: Djaka nggamu ma-pahewa danja na papaha-na, djaka
nda ruku kadjari-ja, njunaka na maruku-nja hi kiri pa-kadjari-ja nu na
kawini, dangu djaka nggamu ma-kanoma-ja na kawini pa-pahewa dangu,
kadjari-nanja, wanggunggai. 33 Hinggilu-nai, mirongu-jaka na
pa-paniingu-ha da tau amangu: Ambu hara kambaliku, taka
mu-palundu-nja badi lai Miri na pahara-muka, ba wana. 34 Taka Njungga:
ambu harangu ndokudu. Ambu hara wanja na awangu, maa ba kandjaka-na
1 Alaja, 35 djaka ndia na tana, ba lata wihi-nanja; djaka ndia la Jeruhali, ba
paraina na Hangandji bokulu-ja. 36 Ambu hara wambunja na katiku-mu,
ba ndau ngalangua la pa-pabara-ja, ndia la pa-pamiti-nja djiapa nda
hawala-kadu ru lunggi. 37 Mata na paa'amu ka maa'aja, na pandia-mu ka
nandia-ja. Na ma-lamburu-ndja nuda welina la ma-akatu. 38 Mirongu-jaka
na papanii-da: Mata hilu mata, ngandu hilu ngandu, ba wada. 39 Taka
Njungga: Ambu rawaku-ja na ma-akatu, wanggunggai. Na njuna djaka
nggaa mataba-ja na papu kawana-mu, pa-djama-kinja na hapapa. 40 Na
ma-palumu danggau, ka kupiti-ja na kalembi-na djaka wananggau,
puli-mbunja na hinggimu. 41 Djaka ningu ma-pambana-kau palaku
karia-nja hau kilu, dambu kilu-kimu nahu bau karia-nja. 42 Wu-wua-manja
na ma-karuhi-kau, ambu kawanga-dunja na ma-mbuhangu pa-parutangu lai
njumu, wanggu. 43 Irongu-jaka na papanii-da: U-manawaru-nja badi na
angumu, taka ukaraii-nja eti na papamu ba wada. 44 Taka Njungga:
[-manawaru-ndja badi da papami, i-hamaja-ndja tungguda da makeha-
nggai, wanggunggai. 45 Mata ka peku wuwana ba ana-nanggai na Amami
na maninja la awangu, maa ba na-pahunga-dundja loduna da ma-akatu
dangu da mahamu, ba na-papuru-ndja urangu da mata-ndji dangu da
manda tandji. 46 Nadu djakai manawara-nja na ma-manawara-nggai,
nggarai-pa wundami? Nda tudakai nu da tau hangadangu wami? 47 Dangu
djaka djiaha da angumi paluhua, peku hamu ba waminja, nggiijaka na



parihi wami? Nda tudakai nu da tau hangadangu wami? 48 Djia ba tuna
nu, matawa kai djangapu, hama tuna na Amami na maninja la awangu ba
na-djangapu duna, wanggu.

NA KAWUDU 6
Rukuna na wuangu hunggu dangu rukuna na hamajangu.

1 Imanggangu padua, ambi pa-djiliku-nja na tandjimi la hangga tau, ka
dangita-kama ba wami; na-jamihu-du na wundami la Amami na maninja la
awangu. 2 Djia-duja djaka wuangu-munja hunggu ambu tundungu-du ana
mongu, hama tuna da ma-kapelu la uma bunggu-uma bungguru dangu nahu
la anda, mata ka peku wotu-na-nggama tau ba wada. Langa-taka kupeka-
nggai, ndjapu-nanjaka na wundada. 3 Taka njumu dumu djakau wuangu
hunggu, mata na lima kalaimu ka ambu napinja na pawana na lima
kawana-mu, 4 mata ka na-kawiningu na hunggumu; tai" na Amamu na
mangita-ja na ma-kawiningu, natunggau himbalu-na.

Rukuna na hamajangu.

5 Djaka hamajangu-minja ambi hama-dundja da ma-kapelu, da makali
ndolaku pa-hamajangu la uma bunggu-uma bungguru dangu la pa-hamburu
anda, ba da-pangitangu wikida la tau. Langa-taka kupeka-nggai, ndjapu-
nanjaka na wundada. 6 Taka njumu dumu, djaka hamajangu-munja, mata
kau tama hudaa la kurumu, kau bitanja na pindu, kau hamajangu la
Amamu na maninja la ma-pa-hangindingu. Tai na Amamu na mangita-ja na
ma-kawiningu natunggau himbalu-na. 7 Hamanai djaka hamajangu-minja,
ambi hili beli-hili beli-dunja na patiki-mi, hama tuda da tau hangadangu.
Mala, rukuna ba nadangu na patiki-nda hi kataku-ja, ba wada. 8 ambi
hama-dundja; nadu na Amami ba napi mangilu-manja na mandjaka-nggai
ba ndedi ikaraija. 9 Djia-duja mata kai hamajangu timi nu: Dou Amama
maninggau la awangu, na tamumu ka pa-matua-jawa; 10 Na
pahangandji-mu matawa ka nahunga-ja; na pambuha-mu matawa ka
na-padeningu hama tuna la awangu ka tunambu la pinu tana. 11 Wua



aru-nggama la lodu nahu uhu raka ngama. 12 Djama arundja da wutama,
hama tuna njuma ba madjama-njaka na mawulu wutangu lai njuma. 13
Ambu puli aru-nggama la ma-pakamangu, na njuna rau-pahala aru-kama
lai ma-akatu. Maa ba njumudu raa-maramba, mambiha, ma-mangundju
lundu nu-nuka, wami. 14 Nadu djakai djama-madundja da ndjalada da tau,
napa na-djama-mbunggai na Amami na maninja la awangu. 15 Taka djaka
ndai djama-madunja na angumi patau, napa nda nadjama-mbundja da
ndjalami paraina na Amami.

Na rotu wiki.

16 Djakai rotu wiki, ambi bitidu hama tuda da ma-kapelu; maa ba
da-paanga wikida, ka peku ngita-nanda tau ba tarotu wikinda ba wada.
Langa-taka kupeka-nggai, ndjapu-nanjaka na wundada. 17 Taka njumu
dumu, djakau rotu wikimu, mata kau tunja lonahu na katiku-mu, kau
bahaja na matamu. 18 Ka ambu peku ngita-nanggau tau bau rotu wikimu,
ka mbulungu-na Amaamu na maninja la ma-pa-hangindingu. Napa na
Amamu na mangita-ja na ma-kawiningu hi natunggau himbalu-na.

Na banda ma-palanga-takangu.

19 Ambi kangutungu-du banda la pinu tana, na ngia pa-paruha-nandja parai
kataru dangu tai rara; na ngia pakali njanggaru pakali manganga-da da
ma-manganga. 20 Mata kai kangutungu wikimi banda la awangu, la manda
ningu katarungu manda ningu tai rarangu na ma-paruha-ha, la ngia panda
peku njanggaru-da hi da-manganga da ma-manganga. 21 Nadu djaka
nggitha da bandamu, ba lai numbuja na etimu. 22 Da djiluna na na taumu
djiaha da matamu; djaka dahamu da matamu, djia hi na-hambila hala na
taumu; 23 taka djaka da-akatu da matamu, na-kapatangu hala na taumu.
Nu djaka na-kapatangu-madu na hambila na maninja lai njumu, kandjupu-
dujaka na kapatangu. 24 Nda ningua tau ma-ngalangu pa-kaduangu mirina;
ba nda na-matangua-pa la pakaraii-nja eti na haatu dangu la pambuha-nja
na haatu, djaka ndia la pa-kadambi-ja na haatu dangu la pa-kalana-na na
haatu. Nda pekua-mi la pamiri-nja 1 Ala dangu na pawulu wangumbu.



La pa-handuka-nja na luri. (Luk. 12:22-31)

25 Djia-duja ka kupeka-nggai: ambi handuka-nja na ngerana na lurimi,
nggaraka panganda, ndia pangunu-nda ba wami; hamanai na ngerana na
tada thimi, nggaraka papaki-nda ba wami. Mala na luri nda na-rihingua
pangangu, dangu na tada ihi nda na-rihingua paki wami? 26 Tangaru-ha da
ma-hawurungu dita la awangu, nda da-tondungua, nda damutia, nda
da-palaungua la uma eri, ba tuna rada-nandja padua parai na Amami na
maninja la awangu. Mala, ndai liru langaa-ndja nuda? 27 Nggamu-jaka lai
njimi ba parai ruku handuka-na na ma-ngalangu pa-kabutuhu-kija hawutu
na lurina? 28 Dangu nggikina hi handuka-nja na pakimi? Ngadaja na ngera
tumbuda da wala mangata la marada; nda darama, nda da-ndataru-mbu
lulu kamba. 29 Ka kupeka-nggai, djiapa 1 Halemangu-kadu dangu na
pa-bundjuku wanaka, nda djia pakia-na hama tuna na hawala na wala
mangata. 30 Djaka tunanja nu-maduka 1 Ala na papaki-nanja na rumba la
marada, na maninja la lodu nahu taka haromu na pa-warungu la epi, ka nda
rihi-aipa dimi, ha njimi ma-hakudu pawaimi? 31 Djia ba tuna nu ambi
handukangu-du, nggaraka panganda, ndia nggaraka pangunu-nda, djaka
ndia nggaraka papaki-nda, ba wami. 32 Maa ba djiaja nunadu mbuu
ndabana na pa-namatu-na na tau hangadangu. Nu na Amami na maninja la
awangu ba napi-manja duna ba djiaha nuda mbuu ndabada da
pa-kalana-mi. 33 Na njuna namatu pakuja na pahangand;ji-na i Ala dangu
na tandjina, nunaka napa na-pakaria-manggainja duna. 34 Djia-duja ambi
handuka-nja na ngerana haromu, nadu na lodu haromu ba ningumai duna
handuka wikina, hau lodu-hau lodu toma-mananja na majila wikina.

NA KAWUDU 7
Na rukuna na patandangu angu.

1 Ambi pa-tandangu-du angumi, ka ambu patanda-nggai. 2 Nadu na
pa-tandangu na pa-patandangu wami ba djia-mbuja napa na pa-patandangu
wangukai, dangu na takaru na pa-takaru wami, ba djia-mbuja napa na
pa-takaru wangukai. 3 Nggikina hu panauja na punangu la matana na



angumu, taka na patengangu la matamu njumu hi ndau padaa-njai? 4
Nggiki peku-naka: Mata ka kuali-nja nana na punangu la matamu, ba
wamunja na angumu, nu hi dangu ninja padua na patengangu la mata
wikimu. 5 Ha ma-kapelu, ali pakunja badi na patengangu la mata wikimu,
hala kau mangu pangita hamu kau alinja na punangu la matana na angumu.
6 Ambi tudunja ahu na ma-matua, dangu ambi nduha-dundja wei da ana
hidami, napa dakali-lidjaku wadundja wihida hi da-pambelingu kaiikai.

Na rongu-nanja na hamajangu paraina 1 Ala.

7 Karaiwa, pa-wuangu-makai duna; himbuwa, thunggungu-ma duna;
tundungu-wa pindu, pa-bunggahungu-makai duna. 8 Nadu djaka nggamu
na makarai, ba na-ngalangu-du; na mahimbu, ba na-hunggungu-du; na
ma-tundungu pindu ba bunggahu-dunja. 9 Nggaaja lai njimi djaka
nakarai-ja kambamba na anana, hi nawua-njai watu? 10 Djaka ndia djaka
nakarai-ja ijangu, hi nawua-njai ularu? 11 Djia ba tuna nu, djiapa njimi kai
akatu-kadu, ipingu-mbu pa-wuangu mahamu la anami; ka narihi-ipa duna
na Amami na maninja la awangu ba nawua-ndja mahamu da makarai-ja. 12
Djia-duja, djaka nggaraja, mata ka tuna-nggama nu tau ba wami, timinja
numadui badi dimi na tau. Maa ba djia-duja na patiki-na na uku dangu da
wunangu.

Na huri tamanja na ngia pahangandji welingu la awangu.

13 Itama li1 badi la pindu ma-kahukulu, maa ba na-kalongga-du na pindu,
ba na-lerangu-du na anda na ma-hanahuna la ngia pa-molungu, dangu
nadangu na tau na matama lii lai nu. 14 Maa ba na-kahukulu na pindu,
na-kihingu na anda na ma-hanahuna la ngia paluri, hawutu-ana na tau na
mangala-nja. 15 Manggangu wikimi la wunangu kabali da mataka-nggai ba
da-pahada mbimbingu, taka la unuda ba da-pabohu ahu rumbangu. 16
Napa welingu la wuada bai tandaha. Ka nakali papu nahu wua angguru na
tau la pingi rii madaka, djaka ndia wua kapilitu la pingi kalala? 17 Tuna
nukadu da pingi ai hamu datu wua hamu, taka da pingi a1 akatu wua akatu.
18 Nda pekua-na na pingi hamu patu wua akatu, hamanai na pingi akatu



patu wua hamu. 19 Djaka nggii aijja na manda tu wua hamuna, djiangu-ma
ba pungguja ka warunja la epi. 20 Djia-duja welingu la wuada tai bai
tandaha. 21 Nda djiaa-ja, Miri, Miri, na ma-wanangga, tai na matama la
ngia pahangandji welingu la awangu, mbulungua na ma-nundjuja na
pambuha-na na Amanggu na maninja la awangu. 22 La lodu nu tai nadangu
na tau: Ka nda djiaa-ja na tamumu Njumu amangu na pawama ba
ma-wunangu, dangu ba ma-warungu wandi? Ka nda djiaa-ja na tamumu
Njumu amangu na pawama ba matu tanda mbiha da-dangu? ma-wanangga.
23 Nu hi kupeka pangalangu: Ndedi kupi ndokua-nggai, pa-hilangu hiana
la hangganggu, ha njimi mawulu ma-akatu, ba wanggundja.

Da dambu da lata.

24 Djia-duja djaka nggamu na marongu-ja jiana na patiki-nggu dangu
tundu-nanja, tai beri hama tuna tau pingu-jaka, na mawulu-ja na umana la
pinu watu pingi. 25 Ka puru-nanjaka na ura kawalu, ka taka-nanjaka na
iwa, ka hadangu-nanjaka na ngiiu, hi da-landahu-nja nuna na uma, taka nda
nandjorua, maa ba pa-palatangu la pinu watu pingi-duja. 26 Hamanai djaka
nggamuja na marongu-ja jiana na patiki-ngguka, taka nda tundu-nanjai, tai
beri hama tuna tau ndubaja, na mawulu-ja na umana la bulu wara. 27 Ka
puru-nanjaka na ura kawalu, ka taka-nanjaka na iwa, ka hadangu-nanjaka
na ngilu, hi da-landahu-nja nuna na uma, ka ndjoru nda ngeri ndjoru-
nanjaka, wana. 28 Nu ba na-pandjapu hala-haka jiada da patiki-na i Jehu,
ka hangataru nda uku-nanjaka na tau dangu rukuna na panau-ngu-na, 29
maa ba panaungu tau maningu kuahangu-maja, nda tu biada da mapingu
huratu ukuda.

NA KAWUDU 8
Na pa-malaru-nanja na makila katumbu. (Maruku 1:40-44; Luk. 5:12-14)

1 Ba napuru-ka 1 Jehu welingu la palindi, nadangu na tau na makiku-nja. 2
Hi ninjai duna na makila katumbu na mamai lai Njuna, hi na-marabaku la
hanggana: Tuna nu djaka wamu Mir1, peku-mana Njumu la



pa-pajaha-ngga, hi wananja. 3 Taka 1 Jehu, hi na-padjola-nja limana, hi
narama-ja: Nahu ujahangu-wa, wanggunggau-ka, hi wananja. Ndedi
mbadiku-na jahangu madua-nanjaka, langa-danjaka da kilana. 4 Hi
napanii-nja paraina i Jehu: Rimangu, ambu ningudu haatu papanii-mu, na
njuna lakuwa kau pa-itangu wikimu la ratu, kau ngandi maraku hama tuna
na parandi-na i Muha, ka na-pa-hakahiingu lai njuda, wananja.

Na malaru-na na atana na ngora hangahu. (Luk. 7:1-10)

5 Ba natama-ka la Kapinaiingu, mai-nanjaka lai Njuna na ngora
hurundandu, hi na-pamanda-nja: 6 Miri, na atanggu tanggilungu mangu
kaliparu-na padua la uma, ba nda uku majila-ja, wananja. 7 Napaja 1 Jehu:
Ka kulua-ka badi Njungga pa-pamalaru-ja? hi wananja. 8§ Taka na ngora
hurundandu: Miri, nda rakaa-na duku bau runungga ru kawindu umanggu,
mili uwangu papekaa la ngaru, djiangu-ma duku na-malaru na atanggu. 9
Nadu njunggambu ba tau ngia wawa-makai duku, taka la wawanggu
njungga duku hi nindjai da hurundandu: Lua, djaka wanggunja na haatu,
djiangu-ma ba nahunja, taka na haatui: Mai, djaka wanggunja, djiangu-ma
ba namunja; hamanai na atanggu: Ramaja jiana djaka wanggunja,
djiangu-ma ba narama-ja, hi wananja. 10 Ba narongu-jaka na matuna nu i
Jehu, ka hangataru-nanjaka, hi napanii-ndja da matundu-nja: Langa-taka ka
kupeka-nggai, djia-paka nda la haatu angu tau Ihirailu-kadu, nda
ku-hunggungu-ma ma-bokulu pawai tuna nu! 11 Ka kupeka-nggai:
Nadangu haromu na ma-namunja welingu la pahunga la patama, hi
da-mandapu pambabu dandja 1 Ambarahangu, 1 IThaku dangu 1 Jakupu la
pahangand;ji la awangu, 12 taka da taumana lati na ngia pahangandji,
pa-warungu-haka la ma-kapatangu la marihi marau. Lai nu napa djia la hii
dangu la kakehuka ngandu-kidua-ka, wanandja. 13 Hi napanii-nja na ngora
hurundandu 1 Jehu: Ubeliwa, mata ka na-padeningu-wa njumu hama tuna
na pawaimu. Nu paku nu ka malaru madua-nanjaka na atana.

Na pa-malaru-na tau 1 Miri Jehu. (Maruku 1:29-34; Luk. 4:38-41)

14 Ka taka-nanjaka 1 Jehu la umana 1 Peturu, hi naita-ja na ina jerana ba



tanggilungu-na padua ba pariti-nanja. 15 Najapa-jaka na limana ka pajila-
nanjaka pariti-na; ka hadangu-nanjaka hi nainga-ja Njuna. 16 Ba
na-malingu-ka, ngandi-dandjaka lai Njuna ba hau daada da pa-huruku
wandi, hi nawaru-ndja da wandi ba nawangu paniiana, hi na-pamalaru
ndabaha da mahidu pa-dakangu. 17 Ka peku pa-tutungu-na na patiki-na na
wunangu Jahaja: Njuna na mambada dendija na ripangu-ndaka, dangu na
mambada dukuja na hidu-ndaka, ba wana.

Na huri tundunja i Miri Jehu. (Maruku 4:36-41; Luk. 8:23-25; 9:57-60)

18 Nu ba naita-jaka na tau dangu na ma-winggiru-nja, ka paraha-nandjaka 1
Jehu da papanau-na papala la hapapa. 19 Ka mai-nanjaka lai Njuna na tau
na mapingu huratu uku: Ngguru, tundunja wanggunggau, djiapa ka nda
nggii-kau-kadu uhanggangu ningu, ba wananja. 20 Nanapa-ja 1 Jehu: Da
lambaku ningu kandoka-da, da ma-hawurungu dita la awangu ningumbu
hibuda, taka na Ana tau nda ningua ngia pa-pakalana-nja na katiku-na, hi
wananja. 21 Hili nimbunjai na haatu na papanau-na: Pulingga kadiru, Miri,
ka kulua paku patani-nja na amanggu, na ma-wananja. 22 Nanapa-ja i
Jehu: Tundu-nggawa njungga, mata-njaka na mameti ka natani-nja na
anguna na mameti, hi wananja.

Na pakandii-nanja na ngilu mbangatu la tehiku i Miri Jehu.

23 Ba naheika la tena, hi datundu-nja da papanau-na. 24 Hi djia kaborangu
biana na tehiku, hi na-lumburu-ja wai na tena, taka 1 Jehu mahuru
bia-nanja. 25 Ka mai toma-danjaka hi dabengi-nja: Miri, tula-nggama!
Talaru-ndanjaka, hi wadanja. 26 Nanapa-ja Njuna: Nggikina hii
mangadatu, ha tau ma-ha-kudu pawaina, hi wanandja. Nu ka hadangu-
nanjaka, hi nabaka-ja na ngilu dangu na tehiku, ka kandii hala-nanjaka. 27
Ka hangataru-nanjaka na tau: Nggara taujaka ihi jiana jia, na ngilu dangu
na tehiku-mbu hi natundu bianja Njuna, hi wada.

Na hamuda da madua da pa-huruku wandi. (Maruku 5:1-17; Luk.
8:26-37)



28 Ba nataka-ka la hapapa la tana tau Nggandara, hi namundja da madua
da pa-huruku wandi, da ma-welingu la ma-pare-tingu da mamai
pa-tabuku-ja; lalu kaborangu-ha, hi lupa nda peku ndokuna na tau paliija
nuna na ngarangia. 29 Ka wara-danjaka: Ta-panggiki na Njumu dangu
njuma, ha Anana 1 Ala? Maimu pa-majila haha-nggamaka, ba ndedi djiaja
na rehina, hi wadanja. 30 Lai nu la mamarau nindja ba hababa bokulu-da
da wei, ba manguri-da padua. 31 Taka da wandi hi da-pamanda-nja:
Warundja djaka wamu-nggama, palewa aru-kama ka matama ningu lai nu
la ka-baba wei, wadanja i1 Jehu. 32 Nanapa-ja Njuna: Ilakuwa hi wanandja.
Ka luhu-danjaka da wandi hi datama-ha la wei. Nu ka talandjiru madua-
danjaka da wei ba hababa-da, hi handaka lindjungu-da welingu la
ngambangu hu daa la tehiku, hi dameti la wai. 33 Taka da ma-pawangu
wei palai-danjaka hu daa la paraingu, hi dapeka halaja na matumbu-ka,
lupa na rukuda da tau da pa-huruku wandi. 34 Ka luhu hala-nanjaka na ihi
paraingu-ka, palua tomaja i Jehu. Ba daita-jaka, pamanda-danjaka,
udundjaku arunja na tanama, hi wadanja.

NA KAWUDU 9

Na hamuna na ma-kaliparu (Maruku 2:1-12, Luk. 5:17-26)

1 Ka hei-nanjaka la tena, hi napala la hapapa; ka taka-nanjaka la parai
wikina. 2 Nu ka ngandi-danjaka lai Njuna na tau ma-kaliparu na
ma-tanggilungu la nggala. Ba naita-haka pawaida 1 Jehu, hi napanii danja
na ma-kaliparu: Ananggu, pamandu-nja na etimu, da ndjalamu
pa-djamangu-haka, wananja. 3 Nu ka panii-danjaka la etida da mapingu
huratu uku ha-wiangu: Nina ni lapi-nanja 1 Ala, ba wada. 4 Ba napi-njaka i
Jehu na pangadangu tuda nu, ka panii da-nandjaka: Nggikina hii
pangadangu ma-akatu la etimi? 5 Nggiija na mamuda wami: Da ndjalamu
pa-djamangu-haka, wanggunja, ndia: hadangu-wa kau laku, wanggunja? 6
Taka kai pi wanja na Ana tau ba ngera-mananja la pa-djamangu ndjala la
pinu tana, nu hi napanit danja na ma-kaliparu: Hadangu-wa kau dendija na
topumu, kau laku la umamu, wanggunggau, hi wananja. 7 Ka hadangu



madua-nanjaka, hi nalaku la umana. 8 Nu ba naita-jaka na matuna nu na tau
dangu, ka manga-datu-nanjaka, hi dawotu-nja 1 Ala na ma-wuangu kuaha
ma-tungu nu la tau.

Na paau-nanja 1 Mat. (Maruku 2:13-22; Luk. 5:27-38).

9 Nahu ba nalaku welingu lai nu, ka ita-nanjaka paraina i Jehu na tau mini,
ba mandapu-na padua la uma ngia pakei mbewa, Matiu-ja na tamuna,
tundungga, hi wananja. Ka hadangu tundu-nanjaka. 10 Nu ba talanga
mandapu-na pangangu la uma i Jehu, namu-ndjaka ba hau daada da tau kei
mbewa lupa da tau ndjala, hi da-mandapu panga danja Njuna dangu da
papanau-na. 11 Ba daita-jaka na matuna nu paraida tau Parihi, panii
da-dandjaka da papanau-na: Ka nggikina na Nggurumi hi nanga da-biandja
da tau kei mbewa dangu da tau ndjala, wadandja. 12 Narongu-jaka nuna 1
Jehu: Na ma-hajandalu nda nggara naihi waanja na mapingu muru,
mbulungu na mahidu duna. 13 Na njuna pangada-nja kai pinja, djaka
nggikina na andana: Na mila eti duku na pa-karuhi-nggu, nda djiaja na
marakua, ba wana. Ba nda mainggu papaau-nja na matandjia, djiaja na
mandjala duku, hi wanandja.

Na huri rotu wiki.

14 Nu ka mai-danjaka lai Njuna da papanau-na i Juhani, hi da-paarangu:
Mala nggikina njuma dangu da tau Parihi hi marotu wikima, taka da
papanau-mu Njumu hi ndia biai? ba wada. 15 Nanapa-ja 1 Jehu: Mala
peku-naka dimi la pa-handuka da arijaa-na na bidi papa dangu ninja padua
na bidi papa lai njuda? Na njuna djiangu ningu renina, djaka papiti-jaka na
bidi papa welingu lai njuda, nu hinaka hi darotu wikida. 16 Nda ningua
haatu madjia tambu wanja tera bidi na kalembi ndai; djaka tuna nu, na
tambuna na-bariku-ja na kalembi ndai, ka pa-rukangu-nanjaka
pa-tambariku padangu. 17 Dangu nda haatu-mbu madjia burija na wai
angguru bidi la kanai manulangu ndai; djaka tuna nu nda na-djamangua
pa-kapoku na kanai manulangu, ka mbungu-nanjaka na wai angguru, taka
na kanai manulangu tanahaku-nanjaka. Mbulungu-na djaka wai angguru



bidija, tumajai badi duna la kanai manulangu bidi, ka peku mara halada, hi
wanandja.

Na anana 1 Jairu dangu na kawini na mahidu. (Maruku 5:22-43; Luk.
8:41-56).

18 Ba talanga panii tunandja nu, hi namunjai duna na haatu na ma-pangora,
hi na-marabaku la hanggana: Na ananggu kawini hina-maapa nameti; mala
aru kau lua pa-dambaku-nja lima, djiangu naluri-ma duna wanggunggau, hi
wananja. 19 Nu ka hadangu-nanjaka i Jehu, hi nandaki-ja lupa da
papanau-na. 20 Hi djia ni-bianja na kawini na mahidu mbungu ria
ma-manu, mbada ha-kambulu dambu ndau-manaka. Ka palii kadjiangu-
nanjaka, hi narama-ja na hupu kalembi-na 1 Jehu. 21 Nadu mili kurama-ja
na hupu kalembi-ana, ku-malaru-ma duku ba wana la etina. 22 Ka
pa-mbelingu-nanjaka i Jehu. Nu ba naita-jaka: Ha ananggu, pamandu-nja
na etimu; na pawaimu djia-jaka na ma-pamara-kau, hi wananja. Piti
welingu nu ka malaru madua-nanjaka na tau kawini. 23 Nu ba nataka-ka 1
Jehu la umana na ma-pangora dangu ba naita-haka da mapini taleli dangu
na tau dangu na ma-kanjaiiru: 24 i-pajilangu; jiana na anakeda kawini ba
nda metia-nanja, katuda-ananja duna, hi wana. Ka riki-danjaka. 25 Ba
pa-paluhu-jaka na tau dangu, tama-nanjaka, hi najapa-ja na limana; ka
hadangu-nanjaka na anakeda kawini. 26 Ka hamboka-nanjaka na rukuna
nuna la ngabana lai nuka.

Na pa-malaru-na tau.

277 Nahu ba nalaku welingu lai nu 1 Jehu, ndaki-danjaka da mapoki ba tau
madua-ha dangu warangu-da padua: Dou Anana 1 Ndautu, manawaru
aru-nggama, ba wada. 28 Ba nataka-ka la uma, hurungu-danjaka da
mapoki lai Njuna. Taka 1 Jehu, hi na-paara-ndja: Mala iwaika njuna ba
ku-maka patuja jiana? wanandja. Napaha njuda: Aadu, Miri, hi wada. 29
Halaka hi narama-ha da matada: Matawa ka na-padeningu lai njimi hama
tuna na pawaimi, hi wana. 30 Nu ka ngita-danjaka da matada. Hiri nda
uku-nandjaka paraina i Jehu: Rimangu, ambu ningudu haatu mapinja,



wanandja. 31 Taka nahu ba dalaku ka pakada-danjaka na rukuna Njuna, la
ngabana lai nuka. 32 Nu ba dalaku-kika njuda, ngandi-danjai lai Njuna na
tau na ma-kambanga na pa-huruku wandi. 33 Ba nahala-ka pawaru-nja na
wandi, kareuku-nanjaka na ma-kambanga. Maratangu-nanjaka na tau
dangu: Ndedi handakangua pa-ngitangu matungu jia la padua tau Ihirailu,
hi wada. 34 Taka da tau Parihi: Rukuna na ngorada da wandi hi na-paluhu
wandi, hi wadanja.

Na huri ramana 1 Miri1 Jehu.

35 Nu ka laku-nanjaka 1 Jehu, hi na-nimbihu halaha da paraingu dangu da
kotaku, ba na-papekangu la uma bu-nggu uma bungguru-da, ba
na-bobaru-ja na lit manangu, na rukuna na pahangandji, dangu ba
na-pamalaru-ha ba ma-matuda da mahidu-nja dangu da njurana na tau. 36
Nu ba naita-jaka na tau dangu, ka mila mumuhu-nanjaka na etina, maa ba
hama tuna mbimbi manda ningu ma-pa-wangu-duha, ba ondj a-danjaka
dangu ba dira-daka. 37 Hala hi napanii-ndja da papanau-na: Nadangu
langa-taka na pamuti, taka na mamuti hawutu-anangu. 38 Djia-duja,
kamahi-njawa 1 Miri na mamangu pa-mutingu, ka na-parahangu mamuti la
ngia pamuti-na, wanandja.

NA KAWUDU 10
Na parandi-na 1 Miri Jehu la papanau-na. (Maruku 6:7-13: Luk. 9:1-5).

1 Ka paau-nandjaka da papanau-na da ma-hakambulu madua, hi
nawua-ndja kuaha la patalu-ha da wandi akatu, hi peku paluhu-dandja
dangu la pa-pamalaru halaja na hiduna dangu na njurana tau. 2 Jiada-ha da
ngarada da pa-pahurungu da ha-kambulu madua: Na ma-mangilu i
Himungu, 1 Peturu ba wadanja, dangu i Andaria na anguna paluhu, 1
Jakupu anana i Hambandiu, dangu 1 Juhani, na anguna paluhu, 3 1 Pilipu
dangu 1 Mbaratolumiu, 1 Tomahu dangu i1 Matiu, na makei mbewa, i
Jakupu anana i Alapiu dangu i Tandiu, 4 1 Himungu tau Kanani dangu 1
Junda Thikariu, djiambu-dujaka na ma-kaleka-nja. 5 Nuda da



ma-hakambulu madua da pa-paraha-na i Jehu, hi narandi-ha: Ambi lakudu
nahu la tau hangadangu, dangu ambi tamadu la parai tau Hamaria. 6 Mata
kai laku ningu la wala wuana 1 Thirailu da ma-pa-mbula mbimbingu. 7
Nahu bai laku ibobaru-jawa: Mareni-amanaka na pahangandji welingu la
awangu, ka wami. 8§ Pa-malaru-ha da mahidu, paluri-ha da mameti,
pajaha-ndja da makila, paluhu-ha da wandi. Ngala djuangu-maa-minja,
matawa kai wua djuangu-mbu. 9 Ambi banggingu-du amahu rara, amahu
bara, djaka ndia ndui rara. 10 Ambi ngandidu ana kanai balangu nahu bai
laku, ambi kadua mbalangu kalembi hamanai halapa wihi hamanai
tokungu. Nadu na tau na marama ba raka-mana ba na-ngalangu pangana.
11 Djaka nggii uma nggii kotaku-ja na ngia patama-mi, itangaru pakuha da
ma-rakangu lai nu; kai ndjadiku ninguma lundu bai laku. 12 Djaka itama-ja
na uma, peku hamuwa, waminja. 13 Djaka tuba raka-duna nuna na uma,
mata ka na-padaingu na peku hamu ba wami; taka djaka ndia mata ka
nabeli-ja lai njimi. 14 Djaka nggamuja na manda ingakai dangu na manda
patingi-nja na pulumi, bai luhu welingu lai nu la uma, djaka ndia welingu
lai nu la paraingu kai kambahu-ja na kumburu tana la tabalu wihimi. 15
Langa-taka ka kupeka-nggai, tai la rehi patandangu, raka-anapa na
papada-na la Hondungu dangu la Nggamora welingu la papada-na nuna na
paraingu. 16 Tangaru, nahu ba ku-paraha-nggai hama tuna na ana mbimbi
la koru ahu rumba; djia-duja mata kai pamangga ularungu kai patand;ji
kulundihangu. 17 Na njuna kai manggangu paku wikimi la tau; napa ba
pakata-danggai la ma-timbangu, taka hi dapalu-kai la uma bunggu-uma
bungguru-da. 18 Hi dangandi-kai la hangga ma-pareta dangu la hangga
maramba lumunggu Njungga, ka na-pa-hakahiingu lai njuda dangu la tau
hangadangu. 19 Na njuna djaka da-pakata-nggai, ambi handuka-dunja
djaka nggikina ndia djaka nggaraja badi na papanii-mi; nadu tai la rehina
ba pa-wuangu-kai djaka nggaraja badi na papanii-mi. 20 Maa ba nda
njimia ma-kareuku, ba djiaja na Ngahuna na Amami duna na mapanii daa
la etimi. 21 Na ma-paangu paluhu haromu na-pakata-nja na anguna paluhu
la pa-pameti-ja, hamanai na pa-amangu na-pakata-nja na anana, lupa da
anada dahada-ndja da inada da amada hi da-pameti-ha. 22 Nawunu
halakai tau haromu lumuna na tamunggu. Taka na ma-patorungu lundu



ndjapuna, djiaja na mamara. 23 Djaka nakeha-nggai tau la hau paraingu,
ipalai la hau paraingu; langa-taka ka kupeka-nggai, ndai nimbihu halaa-ha
da paraingu IThirailu-ka, djaka ndedi-madu nataka na Ana tau. 24 Na
pa-panaungu nda djia langaa-nanja na ngguruna, hamanai na atana nda djia
langaa-nanja na mirina. 25 Raka-anangu na pa-panaungu djaka na-ngalangu
hama tuna pangala-na na ngguruna, hamanai na ata hama tuna na mirina.
Mbaluhembulu djaka wananja tau na mangu umangu, manaii-amanaka na
tau la umana. 26 Djia ba tuna nu ambi mangadatu-dundja; ba nda ningua
ma-pandadangu, na padjia nda bunggahu, dangu nda ningu-mbu
pa-kapingu na padjia nda pingu. 27 Na papanii-nggunggai la
ma-kapatangu, mata kai paniija la maharii, dangu na parongu-mi na
pa-kangurukungu la kahilu-mi, matawa kai bobaru-ja la toku ndidu uma.
28 Ambi mangadatu-dundja da ma-pameti-ha da taumi, tika nda
da-ngalangui pa-pameti-ha da hamangu-mi; matawa kai ma-ngadatu ninja
na ma-ngalangu pa-padima halanja na hama-ngu-mu dangu na taumu la
pangia mambana. 29 Mala da manginu ba nadangga-ndja tau, da dua ngiu
nda hau rimihua? Taka na heu djua nda ningua ma-kanabu la tana dangu
nda papina na Amami. 30 Djiapa-kingu na Iunggi la katiku-mi pareki
ndaba-haka. 31 Djia-duja ambi mangadatu, irihi-ndjapa da manginu dangu.
32 Djaka nggamuja na mapeka-ka la hangga tau, napa kupeka-majai duna
la hanggana na Amanggu na maninja la awangu. 33 Taka djaka nggamuja
na ma-pahini-ngga la tau, napa ku-pahini-manjai duna la hanggana na
Amanggu na maninja la awangu. 34 Maina pangandi-ja na mapeku la pinu
tana ambi wami-dungga; nda mainggu pangandi-ja na mapekua,
hapanda-ja duku. 35 Maa ba mainggu pa-papapa-nja na tau dangu na
amana, hamanai na anana kawini dangu na inana, na rii anana dangu na ina
jenuna. 36 Da papana na tau haromu, djiaha da angu umana. 37 Djaka
nggamuja na-marihi mbuhanja na inana dangu na amana welingu lai
Njungga, nda rakaana lai Njungga; dangu djaka nggamuja na marihi
mbuhanja na anana mini djaka ndia na anana kawini welingu lai Njungga,
nda rakaana lai Njungga. 38 Nggamuja na manda dendija na harika-na ka
natundu-ngga, nda rakaana lai Njungga. 39 Djaka nggamuja na
mangala-nja na lurina, djiaja hi na-jamihu-ja, taka na ma-jamihu-ja na



lurina lumunggu Njungga, djia hi nangala-nja. 40 Djaka nggamuja na
ma-ingakai njimi, inga-nangga Njungga-maduka dangu djaka nggamuja na
ma-ingaka Njungga, inga-nanja Njuna-maduka na ma-paraha-ngga. 41
Djaka nggamuja na ma-ingaja na wunangu, ba wunangu-ja, ngalangu-
nanjaka tai wunda wunangu, dangu na ma-ingaja na matandji ba
matandji-ja, ngalangu-nanjaka tai wunda matand;ji. 42 Dangu djaka
nggamuja na ma-paunu-nja wai maringu hau kaba na haatu na anguda jiada
da ma-marahu ba pa-panaungu-ja, langa-taka ka kupeka-nggai, nda djia
jamihu-ana na wundana, hi wanandja.

NA KAWUDU 11

1 Nu ba nahala-ka parandi-ha da papanau-na da ma-hakambulu madua, ka
laku-nanjaka welingu lai nu la pa-papeka-ngu dangu la pa-pa-bobarungu
nahu la paraida.

Na pa-arangu-na 1 Juhani Parunungu ba la uma kapatangu-ja. (Luk.
7:18-35)

2 Nu ba narongu-ja 1 Juhani la uma kapatangu rukuna na parama-na i
Karitu, hi na-paraha-ndja da papanau-na: 3 Djia-kauka Njumu na
ma-namunggau, djaka ndia hi ma-patiangu haatu-pa, wananggau wami, hi
wanandja. 4 Ka hema-du-nandjaka paraina 1 Jehu: Lakuwa kai peka-nja 1
Juhani na parongu-mi dangu na pangita-mika: 5 Na mapoki nangita-ka, na
ma-kaliparu napangga-ka, na makila na-jahangu-ka, na ma-kawanga
narongu-ka, na mameti pa-paluri-jaka, dangu na mamila pa-bobarungu-jaka
lit manangu. 6 Taka oha-anaka na tau na manda hanggamaru wangga, hi
wanandja. 7 Taliu-daka, tungu-nanjaka kareuku-na la tau dangu i Jehu
rukuna 1 Juhani: Nggaraja na palua pa-tangaru-mi la marada telangu?
Kambauni-ja nu na pa-kaduku palua pamaingu ngilu? 8 Djaka ndia
nggaraja na palua pa-tangaru-mi? Tau mowotu paki tamainangu-ja?
Tangaru, na tau mawotu ma-tamaina-ngu la uma maramba-ja duna. 9
Djaka ndia, nggikina duna hii lua? Ka tangita-ja na wunangu wami?
Tuba-nanja ka kupeka-nggai, nahipu-japa na ma-wunangu. 10 Maa ba



djia-dujaka na rukuna njuna na maninja la Huratu: Tangaru, ku-palewa-ja
na papalewa-nggu pa-mangilu-nggau Njumu, na ma-palanjapu hahanggau
andamu, ba wana. 11 Langa-taka ka kupeka-nggai: Welingu la tauka na
pa-paana tau kawini nda ningua ma-hadangu marihi-nja 1 Juhani
Parunungu, taka na marihi marahu la pahangand;ji welingu la awangu
narthi-dunja njuna. 12 Piti welingu lai Juhani lundu nahu, pa-mbangatungu-
na-njaka na pahangandji welingu la awangu, taka da ma-kabo-rangu hi
dariba-nja. 13 Mala na pa-wunangu-na na ma-wunangu danguka lupa na
huratu uku ba lundu lai Juhani-ja. 14 Djakai kataku-duja, njuna djia-duja 1
Elia na ma-namunja ba wada. 15 Na maningu kahilungu matawa ka
narongu. 16 Mala nggara-aka pa-pangera wanggunja na tau handani nahu?
Ngera hama tuna anakeda ma-mandapu la pahangu-ha da ma-pawarangu
dangga anguda: 17 Matundu-nggai ana mongu taka ndai rendjai;
ma-padudu-rungui-ka, taka ndai hii biai, ba wada. 18 Nadu na takana 1
Juhani ba nda nangangu ba nda na-ngunungu, taka njimi: Ningu wandi
akatu-na, waminjai. 19 Taka na takana na Ana tau, ba nangangu ba
na-ngunungui-ka, napaja njimi: Tangaru-ja na tau mandahi, na tau
ma-lumbangu wai angguru, na arijaa makei mbewa dangu tau ndjala,
waminjai. Ba tuna na pingu na-pakawana-jaka paral rukuna, hi wanandja.

Na ngerada da paraingu la Nggalilia. (Luk. 10:12-15)

20 Halaka nu tungu-nanjaka paniina i Jehu, hi na-pandjala-ha da paraingu
da ngia parihi tu padangu-na tanda mbiha, ba nda da-pandjilungu. 21 Nai
aai njumu ha Korahingu! Nai aai njumu ha Mbaitu-haida. Lati djaka
tungu-kaawa la Huru dangu la Hindungu da tanda mbiha da matumbu
hama tuna lai njimi, mbada mandai pandjilungu-daka lati, ba
da-kalambungu karungu dangu ba da-uhuku la aii. 22 Na njuna ka kupeka-
nggai, tai la rehi pa-tandangu raka-anaka na papada-na la Huru dangu la
Hindungu, welingu la papada-mi njimi. 23 Taka njumu, ha Kapinaiingu!
Pa-padjangga-makauka lundu la awangu? Lupa la parai mameti-kauka na
haromu, u-hadandjalu ningu. Nadu lati djaka tungu-kaawa la Ho-ndungu
da tanda mbiha da matumbu hama tuna lai njumu, ninjapa duna lati lundu



nahu. 24 Taka ka kupeka-nggai, tai la rehi pa-tandangu raka-anaka na
papada-na la Hondungu, welingu la papada-mu njumu.

Na pa-malangungu-na 1 Miri Jehu. (Luk. 10:21,22)

25 Nu ka tungu-nanjaka paniina 1 Jehu: Dou Ama, Mirina na awangu na
tana, ku-pamalangu-nggau, bau kapinja na rukuna jiana la ma-manggana
dangu la mapingu taka hu walahu biaja la anakeda. 26 A Ama, tuna nu na
pambuha-nggu ba wamu-maka dumu. 27 Mbuu ndabana na-pakata
hala-manggandja-ka paraina na Amanggu; nda ningua haatu mapinja i Ana,
mbulungu 1 Amaa, hamanai nda ningu haatu mapinja i Ana, mbulungu 1
Anaa dangu na tau na pa-bowangu ba wana 1 Ana. 28 Imaiwa lai Njungga
mbuu ndabami mandjili dangu maduku mambotu ka ku-pahangahu-kai. 29
Idendi-jawa na ditunggu kai pa-pekangu lai Njungga; maa ba
ku-madjangu-du dangu ba ku-karada etinggu, napa ka da-mandangu da
etimi; 30 nadu na ditunggu ba nahamu, dangu na ngandinggu ba na-halela.

NA KAWUDU 12

I Miri Jehu ba djiaja na Mirina na lodu hangahu. (Maruku 2:23-28; Luk.
6:1-5)

1 Nu laku lii-nanjaka i Jehu la ma-pawoka uhungu la lodu hangahu. Ka
mandjuu-danjaka da papanau-na, hi damuti wili uhu, hi dangandja. 2 Ba
dangita-jaka na matuna nu paral da tau Parihi, hi dapanii-nja: Tangaru, da
papanau-mu, datu biaja na manda uku la lodu hangahu, hi wadanja. 3
Nanapa-ja Njuna: Ka ndai mbaha-maja dimi djaka nggikina 1 Ndautu, ba
talanga mandjuuna dangu da karia-naka? 4 Ba djiaja na tamana la uma Ala,
hi dangandja da kambamba pa-pahanggangu, lati ba nda uku la pangandja
njuna dangu da karia-naka, ba mbulungu da ratudua? 5 Djaka ndia ndai
mbahaa-ja dimi na huratu uku, la lodu hangahu ba dapangga-ja na lodu
hangahu paraida da ratu la uma Ala, dangu nda ndjalada? 6 Ka kupeka-
nggai, ninja lai jia na marihi-nja na uma Ala. 7 Djakai pinja lati na andana:
Mila etija na pa-karuhi-nggu, nda mangedjingu-a, ba wana, nda djia



pandjalaa-mi-ndja da manda ndjala. 8 Nadu na Ana tau ba Mirina na lodu
hangahu-ja, hi wanandja.

Na pa-malaru-na tau la lodu hangahu. (Maruku 3:1-6; Luk. 6:6-11)

9 Ka laku-nanjaka welingu lai nu, hi natama la uma bungguru 10 Nu ka
ninja na tau na mameti hapapa limana. Ka peku pandjala-ndanja ba wada,
hi da-paara-nja i Jehu: Mala uku-ja ihi pa-pamalaru tau la lodu hangahu ai?
wada. 11 Nanapa-ja Njuna: Nggamuja lai njimi na maningu heu mbimbina,
djaka na-kanabu la humuru la lodu hangahu, manda padjola-nja lima ka
na-padita-ja? 12 Mala pira biaka ngia paliru langa-nanja na mbimbi na tau?
Djia-dujaka hi ukuja la lodu hangahu la patu mahamu hi wanandja. 13 Nu:
Padjola-nja na limamu, hi wananja na tau. Ka padjola-nanjaka, hamu
beli-nanjaka na limana hama tuna na hapu-ngu. 14 Ka luhu-danjaka da tau
Parihi, hi da-batangu dangga anguda ka pameti-ja i Jehu ba wada. 15 Taka
1 Jehu tanda-mananja na matuna nu; ka pajilangu-nanjaka wikina welingu
lai nu. Nadangu na tau na matu-ndu-nja hi na-pamalaru ndabaha. 16 Hiri
nda uku hiri-nandja, ka ambu da-pawuwa-ka ba wana. 17 Ka peku
pa-tutungu-na na patiki-na na wunangu Jahaja: 18 Tangaru-ja na atanggu
na papindi-nggu, na pambuha-nggu, na paora-nggu. Ku-patunggulu-nja na
Ngahunggu haromu, ka na-bobaru-ja na mauku la tau hangadangu-ka. 19
Nda nawangua makarati, nda na-kanjatirua, dangu nda ningua haatu
marongu-ja nggoruna nahu la ngarangia. 20 Na kambauni na ma-kaleka
nda napataa-ja, na kahumbu na ma-kutungu nda napadaa-ja, lundu hi
na-pangia pinu-maja na mauku. 21 Na tamuna Njuna djiaja na ngia
pa-monungu tau hangadangu haromu, ba wana.

Na lapi-danja parai da tau Parthi 1 Mir1 Jehu.

22 Nu ka ngandi-danjaka lai Njuna na tau pa-huruku wandi na mapoki na
ma-kambanga. Ka pa-malaru-nanjaka na ma-kambanga, hi na-kareuku hi
nangita. 23 Ka hangataru-nanjaka na tau dangu: Ka djia-jaka ihi jiana na
anana 1 Ndautu? hi wadanja. 24 Taka ba darongu-jaka na matuna nu paral
da tau Parihi: Na tau jiana, djaka nda djiaja lati na Mbaluhembulu na



ngorada da wandi, nda na-warungua wandi, hi wadanja. 25 Nu ba
pi-mananja paraina i Jehu na pa-pangada-da, ka panii da-nandjaka: Hau
hangand;ji hau hangandji na ma-pabariku dangu wikina, djia la molungua,
dangu hau paraingu hau paraingu, hau uma hau uma na ma-pabariku
dangu wikina, nda na-padaingua. 26 Mala 1 kambaliku, djaka nawaru-njaka
na kambaliku, paba-riku-nanjaka dangu wikina. Ka nggiki hama
padaingu-na dimi na hangandji-na? 27 Djaka rukuna i Mbaluhembulu-ka
Njungga ba ku-warungu wandi, nggaa mangu rukungui-ka duna da anami
ba da-warundja? Djia-duja njudaka ngeru da ma-patanda-nggai. 28 Na
njuna, djaka rukuna na Ngahuna i1 Ala bidua Njungga ba ku-warungu
wandi, djaka tuna nu na pahangandji-na 1 Ala mbada taka-naka lai njimi. 29
Mala nggiki pekuna dimi na tau la patama-nja na umana na tau kaparu la
paramba-nja pa-bandjalu-na, djaka nda naho-ndu mangilu-maduja nu na tau
kaparu? Hinaka hi peku riba-nanja na ihi umana. 30 Djaka nggamuja na
manda angungga papa-dunangga, dangu nggamuja na manda kangutu
dangga ma-paihangu-ja. 31 Djia-duja ka kupeka-nggai, mbuu ndabana na
ndjalana dangu na palapingu-naka na tau pa-djamangu-ha napa, taka djaka
lapija 1 Ngahu, nda pa-djamangua-ja. 32 Djaka nggamuja na mapulu-nja na
Ana tau, pa-djamangu-japa, taka na mapulu-nja 1 Ngahu Matua, nda
pa-djamangua-ja la lodu nahu ndiambu, la lodu na ma-namunja ndiambu.
33 Djia-duja, nahamu mata ka waminja na pingi ai lupa na wua-mbuna,
djaka ndia na-akatu ka waminja na pingi ai lupa na wua-mbuna. Mala ba
welingu la wua-duna hi tandaja na ai. 34 Ha kalembi ularu, nggiki hama
panii-mika mahamu, dangu akatu-mi padua? Maa ba bundungu-nanja la eti
hi na-lembaru la ngaru. 35 Na tau hamu na-paluhu-maja duna na mahamu
welingu la unu etina na mahamu, taka na tau akatu na-paluhu-maja duna na
ma-akatu welingu la unu etina na ma-akatu. 36 Ka kupeka-nggai: Ngara
papanii anga-naka na tau, tanggu-manandja pahema-ha tai la lodu
pa-tandangu. 37 Maa ba ruku panii-dumu ngeru hi pa-kawana-kau, dangu
ruku panii-mbumu ngeru hi pandjala-kau, hi wanandja.

Na karaida tanda. (Luk. 11:29-32)



38 Nu hi danapa-ja da mapingu huratu uku dangu da tau Parihi hawiangu:
Ha Ngguru, ka ta-ngitangu paku tanda lai Njuna, wamanggau, wadanja. 39
Ka hema-nanjaka: Na ana handani nahu na ma-iraku dangu na ma-kadjari
na-karuhi tanda, taka nda djia pa-wuangua-ja tanda, mbulungua-na na
tandana 1 Junuhu na wunangu. 40 Nadu hama tuna 1 Junuhu ba tailu mbua
lodu tailu mbua ruduna la kambu tadanu, tunambu napa na Ana tau ba tailu
mbua lodu tailu mbua ruduna la unu tana. 41 Haromu la lodu pa-tandangu,
na tau Ninewi1 hada karia-nanjaka na tau handani nahu, hi na-pandjala-ha;
maa ba da-pandjilungu-ka duda ruku pa-bobarungu-na 1 Junuhu; tangaru hi
ninja lai jiahu na marihi-nja 1 Junuhu. 42 Haromu la lodu pa-tandangu na
maramba kawini weli lurungu, hada karia-nanjaka na tau handani nahu, hi
na-pandjala-ha; maa ba welina la hupu tanadu njuna, nu ka kurongu-ja na
manggana-na 1 Halemangu ba wana; tangaru hi ninja lai jiahu na marihi-nja
1 Halemangu. 43 Nu ba naluhu-ka na wandi iraku welingu la tau,
ndjadangu-nanjaka mamadu ma-hinggilu ba nahimbu ngia pangudu-na,
taka nda na-hunggungui. 44 Beli-nggunja la umanggu na ngia pambada
luhunggu wana madua-ka; ba nataka-ka tomangu-nanjaka pangia djua,
mambada alihu, mambada lanjapu. 45 Nu ka lua-nanjaka papiti-ha da
anguna pawandi da mapihu da marihi-njaipa na akatu-na njuna, ka
tama-danjaka, hi da-ngiangu lai nu; na tau tungu nu la malamiri, manaii
akatu-naka welingu la wungana. Tuna numbu haromu na ana handani nahu
na ma-iraku, hi wanandja.

Na inana dangu da anguna paluhu 1 Miri Jehu. (Maruku 3:20,21,31-35;
Luk. 8:19-21)

46 Nu ba talanga panii-napa la tau dangu, hi djia ni-bianja na inana dangu
da anguna paluhu lua la liu, ka tapanii danja i Jehu ba wada. 47 Hi ninja:
Tangaru, ninja na inamu dangu da angumu paluhu lua la liu, ka tapanii
danja wadanggau, na ma-wananja. 48 Nu ka hema-nanjaka: Nggamuja nu
na inanggu, dangu nggamuha da angunggu paluhu, hi wananja na tau na
mapeka-nja. 49 Ka padjola-nandjaka lima da papanau-na, hi napanit:
Jia-daha duku da manggu dangu da angunggu paluhu. 50 Maa djaka



nggamu manundju-ja na pambuha-na na Amanggu na maninja la awangu,
ba djiaja duku na angunggu paluhu dangu na ana wininggu dangu na
inanggu, hi wanandja.

NA KAWUDU 13
Na pangerangu-na na ma-habarungu wini. (Maruku 4:1-20; Luk. 8:4-15)

1 La lodu nu luhu-nanjaka 1 Jehu welingu la uma, hi na-mandapu la hingi
tehiku. 2 Ka langgungguru-nanjaka lai Njuna na tau dangu hi lupa naheija
la tena, hi na-mandapu lai nu, taka na tau danguka ndolaku-danja la bulu
wara. 3 Matu-matuna papeka-nandja ba nawangu pangerangu: Ninja na tau
na maluhu pa-habarungu wini. 4 Nu ba na-habarungu, ninja hawiangu na
ma-kanabu nahu la ngarangia, ka mai-danjaka da ma-hawurungu hi
da-nahiku pamindi-ja. 5 Hawiangu ninjai na ma-kanabu ningu la
ma-pawatungu, la ma-manipa tanana; ka hangu tumbu madua-nanjaka ba
nda natimbi-du na tanana. 6 Taka ba naheika na lodu, ka langudutu-nanjaka
dangu parai panda tandjiku da amuna, ka lupa marokutu-nanjaka. 7
Hawiangu ninjai na ma-kanabu la wuku rii madaka, ka tumbu-nanjaka na
rii madaka, hi na-palalu-ja na wini. 8 Ninjai hawiangu na ma-kanabu la
tana hamu, hi natu wuana, ningu ma-pa-hangahungu, ningu ma-panomu
kambulungu, ningui ma-patailu kambulungu. 9 Na maningu kahilungu
matawa ka narongu, hi wana. 10 Ka hurungu-danjaka lai Njuna da
pa-panaungu: Nggikina hu wangu pangerangu bau panii dandja, hi
wadanja. 11 Nanapa-ja 1 Jehu: Njimi pa-wuangu-makaika la papinja na
ma-tandjiku rukuna na pahangandji welingu la awangu, taka njuda nda
pa-wuangu-ha. 12 Nadu djaka nggamuja na ma-ningungu, napa ba
pa-wuangu-jaipa hi mangu bundungu-na; taka djaka nggamuja na manda
ningungu, djaka nggara maningu-nja, djiangu-ma ba pitija. 13 Djia-duja hi
kuwangu pangerangu, tangaru ba nda daita, patingingu ba nda darongu ba
nda dapingu. 14 Nu pa-tutungu-nanjaka lai njuda na pawuna-na 1 Jahaja:
Napa irongu wanja kahilu-mi, taka ndai pinja; ingita wanja matami, taka
ndai tandaaja. 15 Nadu ba pa-aparungu-ma-nanjaka na etina jiana na



bandjaru, dangu ba kawanga-ma-danjaka da kahilu-na, ba kapuda-
ma-nandjaka da matana, ka ambu peku itada da matada, ka ambu peku
ronguda da kahilu-na, ka ambu napi wanja eti ka na-pambelingu, ka lupa
ku-pamalaru-ja lati, ba wana. 16 Taka oha-adaka da matami njimi ba
dangita, oha-adaka da kahilu-mi ba darongu. 17 Langa-taka ka kupeka-
nggai, dadangu da wunangu dangu da tau tandji da ma-rindjungu pangita-ja
na pangita-mi, taka nda da-ngalangu pangita-ja, dangu la parongu-ja na
parongu-mi, taka nda da-ngalangu parongu-ja.

Na andana na pangerangu-na na ma-habarungu wini.

18 Djia ba tuna nu matawa kai ronguja na pangerangu-na na tau na
ma-habarungu wini. 19 Djaka ningu marongu-ja na pulungu rukuna na
pahangandji-na 1 Ala dangu nda pinanja, ka mai-nanjaka i ma-akatu hi
nawahi-ja na pa-habarungu la etina. Djia-dujaka na pa-habarungu nahu la
ngarangia. 20 Taka na ma-deningu la ma-pawatungu, djia-dujaka ba
narongu-jaka na pulungu, kataku mbaha eti madua-nanjaka. 21 Na njuna
nda na-paamu daa la etina, nahu djua-aja; djaka era pa-majila-nanja ndiai
djaka era keha-nanja tau lumuna na pulungu, hangu hanggamaru-
ma-nanjaka. 22 Na ma-deningu la wuku rit madaka, djia-dujaka na tau na
marongu-ja na pulungu, na njuna da-palalu-ja paral pa-handukangu la pinu
tana dangu na pa-kahili-na na pawulu wangu, hi lupa nda nawua. 23 Taka
na ma-deningu la tana hamu, djia-dujaka na tau na marongu-ja na pulungu
dangu pinanja, ka wua-du-nanjaka, ningu ma-pa-hangahungu, ningu
ma-panomu kambulungu, ningu ma-patailu kambulungu, hi wanandja.

Da pangerangu hawiangu.

24 Hili hau pangerangui pa-walahu-nandja: Na pahangand;ji welingu la
awangu ngera hama tuna na tau na ma-habarungu wini hamu la wokana.

25 Nu ba talanga katuda-na na tau, mai-nanjaka na papana hi na-habarungu
wini kamala uhu nu la padua uhu, hala laku-nanjaka. 26 Nu ba nahura-ka
lupa ba na-huburungu-ka na uhu, ka ngita-mbu-dujaka na kamala uhu. 27
Ka mai-danjaka da atana na mangu wokangu: Miri ka nda wini hamu-aja



lati na pa-habarungu la wokamu? Ka nggii weli-naka ni na kamala uhu? hi
wadanja. 28 Nanapa-ja njuna: Papaka maruku-nja ni, hi wanandja. Napaha
da atana: Lua kai kanamba halaja wamu-nggamaka? hi wadanja. 29 Taka
njuna: Djamangu, napa bai kanamba-ja na kamala uhu ka ambi buta
pa-karia-nja na uhu. 30 Pulindja, ka da-parandja tumbu lundu la pamuti. La
pamuti haromu: Ikanamba pakuja na kamala uhu kai painja ka peku tunuja,
taka na uhu kai palaunja la uma eringgu, ka wanggundja-ka da mamuti, hi
wana.

Na pangerangu-na na karohu langa dangu na tai wolu. (Maruku 4:30-32;
Luk. 13:18-21)

31 Hili hau pangerangui pa-walahu-nandja: Na pahangandji welingu la
awangu hama tuna na karohu langa; napiti-ja hi na-habaru-nja tau la
wokana. 32 Djiapa ka nda narihi marahu-kadu la anguna pawini-ka, taka
djaka natumbu-ka, narihi halandja pa-bokulu da riika hi lupa na-papingi
aingu, hi damaimbu da ma-hawurungu la kiri awangu pawulu hibuda la
laina, hi wana. 33 Hili hau pangerangui papanii-nandja: Na pahangand;i
welingu la awangu ngera hama tuna na tai wolu, napiti-ja parai tau kawini
hi naburi-ja la angu kanguta ba tailu nggatana, hi lupa na-majilu hala, hi
wana. 34 Jiada-ka mbuu ndabada nawandja pangerangu paraina i Jehu ba
napanii danja na tau dangu; nda hili hauai papanii wanandja, mbulungu
pangerangu-maa. 35 Ka peku pa-tutungu-na na patiki-na na wunangu:
Napa ka kutungu paniinggu ba kupeka pangerangu, kutiki-ja na
ma-kawiningu weli muia weli tanangu. ba wana.

Na andana na pangerangu-na na kamala uhu.

36 Nu ka puli-nanjaka na tau dangu parama i Jehu, hi nalaku la uma; ka
hurungu-danjaka da papanau-na lai Njuna: Paanda-nggamanja na
pangerangu-na na kamala uhu la woka, hi wadanja. 37 Nanapa-ja Njuna:
Na ma-habaru-nja na wini hamu, djia-dujaka na Ana tau. 38 Na woka,
djia-dujaka na pinu tana; na wini hamu djia-duhaka da tau la pahangandji;
na kamala uhu, djia-duhaka da tauna 1 ma-akatu. 39 Na papa na



ma-habaru-nja na kamala uhu djia-dujaka 1 kambaliku; na rehi muti
djia-dyja la hupu ndjapuna, taka da mamuti djiaha da papalewa. 40 Hama
tuna ba kanamba-ja na kamala uhu hi tunuyja la epi, tuna numbu haromu la
hupu ndjapuna. 41 Haromu na Ana tau ba na-paraha-ndja da papalewa-na,
hi da-kanamba ndabaha welingu la pahangandji-na da ma-pa-hanggamaru
dangu da matu ma-akatu hi dawaru-ndja la epi bokulu. 42 Lai nu napa na
hii dangu na kakehuku ngandu. 43 La lodu nu da matandji hi da-kabilaku
hama tuna na mata lodu la ngia pahangandji-na na Amada. Na maningu
kahilungu, matawa ka narongu, hi wana.

Da pangerangu hawiangui.

44 Na pahangandji welingu la awangu hama tuna na amahu na
ma-kawiningu la tana. Nahunggu-ja tau hi nahili wininja. Parai pambaha na
etina, laku-nanjaka hi nadangga halandja da pa-bandjalu-na, hala hi
nadingi-ja nuna na tana. 45 Hinggilu-nai na pahangandji welingu la awangu
hama tuna na mini danggangu-ja, na mahimbu kahuki ana hida. 46 Ba
nahunggu-jaka na hau na ana hida na mambana wilina, laku-nanjaka hi
nadangga halandja da pa-bandjalu-na, hi nadingi-ja nuna na ana hida, hi
wanandjai. 47 Hinggilu-nai na pahangandji welingu la awangu ngera hama
tuna na nggeringu na pawala tau la tehiku, hi na-pamatu-ja na ijangu
hangia-hangia. 48 Ba mbinu 1hi-naka, hi najila-ja tau la wara. Hala
mandapu-danjaka, da mahamu da-kanamba-ha hi datuha la kanaingu, taka
da manda hamu hi dawaru-ndja. 49 Tuna nuduka haromu la hupu
ndjapuna, da papalewa ba daluhu hi da-kawari-ha da ma-akatu la padua-da
da matand;ji, 50 hi dawaru-ndja la ep1 bokulu; lai nujaka napa na hii dangu
na kakehuku ngandu. 51 Halaku nu: Ipinjaka nu mbuu ndabana? hi
wanandja. Napaha njuda: Mapinja-ka, hi wadanja. 52 Ka panii-nandjaka i
Jehu: Djia ba tuna nu, djaka ngga-nggamuja na mapingu huratu uku na
pa-panaungu rukuna na pahangandji welingu la awangu, ngera hama tuna
tau mangu umangu-ja, na ma-paluhu mabidi mamandai welingu la
pa-pahamu-na, hi wana.



Na rukuna 1 Jehu la Naharitu. (Maruku 6:1-6; Luk. 4:15-30)

53 Nu ba nahala-ka i Jehu papanii-ha nuda da pangerangu, hadangu
laku-nanjaka welingu lai nu. 54 Ba nataka-ka la parai wikina, panau-
nanjaka na tau la uma bungguru-da, hi kiri hangataru ndabana na tau: Ka
nggii ihi Njuna nangala ninja na manggana, hamanai da tanda mbiha? 55
Nda djiaaja ni na anana na tukangu? Na inana nda djiaaja na na
ma-tamungu Maria, hamanai da anguna paluhu 1 Juhupu, 1 Himungu dangu
1 Junda da tamuda? 56 Hamanai da ana winina nda matuada lai njuta jiahu?
Ka nggii nangala nindja jiada mbuu ndabada? 57 Ka hanggamaru
wa-danjaka. Taka i Jehu: Nda ningu haatu wunangu panda tembi,
mbulungu la parai wikina dangu la uma wiki pakuna, hi wana. 58 Lai nu
hawutua tanda mbiha pa-patumbu-na, rukuna ba nda dapawai.

NA KAWUDU 14
Na metina 1 Juhani Parunungu. (Maruku 6:14,17-30; Luk. 3:19,20; 9:7-9)

1 Nu ka rongu-nanjaka na rukuna 1 Jehu paraina 1 Harondi, na hangandji
hahupa tana. 2 Jiana, djia-dujaka 1 Juhani Parunungu. Pa-pahada
belingu-jaka welingu la mameti, djia-dujaka hi na-tunggulu-ja mbiha na
matuna nu, hi wanandja da atana. 3 Hi tuna, ba najapa-dujaka i Juhani
paraina 1 Harondi, hi nahondu-ja, hi napuhi-ja la uma kapatangu, lumuna 1
Harondia, na papaha-na 1 Pilipu, na anguna paluhu. 4 Nadu 1 Juhani: Nda
ukuaja bau kanoma-ja ba wananja padua 1 Harondi. 5 Ka ku-pameti-ja
wana, na-mangadatu-njai na tau dangu, wunangu-ja ba wada-dunja 1
Juhani. 6 Taka ba djiaja na lodu dedina 1 Harondi, ka rendja-nanjaka na
anana kawini 1 Harondia, hi na-panggatiru-ja na etina 1 Harondi, 7 hi kiri
pa-ndjandjingu-na, ba nawangu pa-harangu, la pawua-nja djiapa nda
nggara-jakadu na pakarai-na. 8 Taka nu na anakeda kawini na-titiru-ja
parai na inana: Wua-ngganja jiahu la djulangu na katiku-na i Juhani
Parunungu, hi kiri wana. 9 Ka handuka-nanjaka na etina na hangandji; ba
tuna, lumuna na pambada harana malai da angu nganguna, parahangu-
nanjaka la pa-wuangu-ja, 10 hi na-parahangu tau la pa-katiku-ja i Juhani la



uma kapa-tangu. 11 Ka ngandi-danjaka na katiku-na la djulangu, hi
dawlia-nja na anakeda kawini, taka njuna hi nangandi-nja na inana. 12 Ka
mai-danjaka da papanau-na 1 Juhani la papiti-ja na kajumbu-na, hi
datani-nja. Hala, lua-danjaka papanii-nja 1 Jehu.

Na wua-nanja pangangu na tau lima rata paraina 1 Jehu. (Maruku 6:31-44;
Luk. 9:10-17; Juh. 6:15-21)

13 Ba narongu-jaka nu paraina i1 Jehu, hei-nanjaka la tena hi na-lawihiru
welingu lai nu nahu la ma-hinggilu, didi meha-aja. Ba narongu-jaka nu
paraina na tau dangu, ka tundu-danjaka la wihi welingu la hau parai-hau
paraingu. 14 Ba napuru-ka welingu la tena ka ngita-nanjaka na tau ba nda
uku danguja, ka mila mumuhu-nanjaka na etina, hi na-pamalaru-ha da
mahidu-da. 15 Ba malingu-ama-naka mai-danjaka lai Njuna da
papanau-na: Lai jiahu pangia ma-linggitu-ja, malai malingu-mbu-nanjaka.
Puli-ndjawa da tau dangu ka peku luada la ko-kotaku la padingi pangada,
hi wada. 16 Nanapa-ja 1 Jehu: Djamangu, ambu dalaku-duha; njimi na kai
wuandja pangangu, hi wanandja. 17 Danapa-ha da pa-panaungu: Nda
nggaraa maningu-nggama lai jiahu, mbulungu-ada da kambamba ba lima
mbuada, dangu da ;jangu ba dua ngiuda, hi wadanja. 18 Ngandi-nggandja
namu, hi wanandja. 19 Ka paraha-nanjaka na tau dangu pa-mandapu la
rumba, hi napiti-ha da kambamba ba lima mbuada, dangu da ijangu ba dua
ngiuda; ka tangara-nanjaka la awangu, hi na-pamalangungu. Hala hi
na-kawita-witaha da kambamba, hi napakei-ndja da pa-panaungu, taka da
pa-panaungu hi da-bandjalu-nja na tau dangu. 20 Ka ngangu hala-danjaka
lundu mbihuda; ka putu-dandjaka da kandjibi tadi ngada, ha-kambulu
dambu mbola mbinuda. 21 Nu na mangangu, ningu tau lima ra taja na mini,
hinggilu-da da kawini dangu da anakeda.

Na lakuna la tehihu 1 Miri Jehu. (Maruku 6:45-56; Juh. 6:15-21)

22 Ka pambana madua-nandajaka da papanau-na pahei la tena, ka dapala
mangilu-nja, Njuna ba puli-nanjapa na tau dangu. 23 Ba nahala-ka
papuli-nja na tau dangu, kandekalu-nanjaka la palindi la pa-hamaja



mehangu. Ba na-rudungu-ka, didi meha-kijaka lai nu. 24 Nu na tena mbada
marau padangu-naka welingu la mamara, dira djaraja ba na-padjara-ja
ngalungu, maa ba ngilu pa-ndubakungu-duja. 25 Ba ningu ndjamu
tailu-jaka la marai romu, namunja-ka 1 Jehu lai njuda ba nalaku la pinu wai.
26 Nu da pa-panaungu, ba dangita-jaka lakuna la pinu wai, kandandaku-
danjaka, tau tehiku-ja wada bia; la-lada-daka parai pa-mangadatu. 27 Nu
ka panii daa madua-nandjaka paraina i Jehu: Pa-ma-ndungu etimi, djiaka
Njungga, ambi mangadatu-du, hi wanandja. 28 Nanapa-ja 1 Peturu: Djaka
djia-dukau Njumu Miri, paraha-ngga pamai tomakau la pinu wai, hi
wananja. 29 Maiwa, hi wananja. Ka puru-nanjaka i1 Peturu welingu la tena,
ba nalaku la pinu wai, hi nalua tomaja 1 Jehu. 30 Taka nu ba napada-nja na
ngilu, ka mangadatu-njaka; ka ngeri hadandjalu-nanjaka. Ka kaladaku-
nanjaka: Miri, ndula aruka ba wana. 31 Ka padjola parengga-nanjaka lima
paraina i Jehu, hi najapa-ja: Ha ma-hakudu pawaimu, nggikina hi nalii lua
na etimu, hi wananja. 32 Ba naheika la tena, kamandalu-nanjaka na ngilu.
33 Taka da manindja la tena, hi da-marubuku la hanggana: Langa-taka Ana
Alakau, hi wadanja. 34 Ka pala-danjaka, hi dataka la tana Nggeniharitu.
35 Nu na tau lai nu, ba natanda-jaka ba djiaja 1 Jehu, ka parahangu-nanjaka
tau la ngaba-naka lai nu; ka ngandi-dandjaka lai Njuna mbuu ndabada da
tau da mahidu pa-dakangu, 36 hi da-pamanda-nja, mili peku rama-kimanja
na hupu ka-lembi-amu, ba wadanja. Na tauka na marama-ja na-malaru
ndaba-maja.

NA KAWUDU 15
Ba na-rawaku-ha da tau Parihi parama i Miri Jehu. (Maruku 7:1-23)

1 Nu ka mai-danjaka lai Jehu da tau Parihi dangu da mapingu huratu uku,
da ma-welingu la Jeruhali, hi dapanii-nja: 2 Ka nggikina da papanau-mu hi
dapangga biaja na hurida da tau ndai? Maa ba nda dabaha-du limada,
nganguwa djaka wada, wadanja. 3 Nanapa-ja 1 Jehu: Mala njimimbu, ka
nggikina hii panggaja na lii ukuna 1 Ala rukuna na huri ndaimi? 4 Naduka i
Ala: Tembiha da amami da inami ba wana; hamanai: Djaka nggamuja na



mahara-nja na amana ndia na inana, djiangu-ma ba pameti-ja, ba wana. 5
Taka njimi: Djaka nggamu, pa-maraku wanguja lati na pandula
wanggunggai, na ma-wananja na amana ndia na inana, na-matangu-wa
patembi-ha da amana ndia da inana wami. 6 Nuduja na pakaba-minja na
patiki-na 1 Ala, rukuna na huri ndaimi. 7 Ha tau ma-kapelu, tuba-nanja na
pawuna-na 1 Jahaja na rukumi njimi: 8 Jiana na bandjaru tembi wanangga
tada ngarua, taka na etina marau-nangga padua. 9 Kahewa-ana ba
dalumu-ngga, nadu ba da-papekangu, papeka-danja na mauku la taumaa ba
wana, hi wanandja.

Rukuna na ma-jahangu dangu na ma-iraku.

10 Nu ka paau-nandjaka da tau dangu, hi napanii-ndja: Irongu kai pinja: 11
Nda djiaja na matama la ngaru na ma-pairaku-ja na tau, taka na maluhu
welingu la ngaru, djiaja duna na ma-pairaku-ja na tau, wana. 12 Ka
mai-danjaka da papanau-na: Ndau pinja ba dakaraii wanggau eti da tau
Parihi rukuna nu na patiki-mu, hi wadanja. 13 Nanapa-ja 1 Jehu: Na ngara
pa-tondungu-ka na panda tonduna na Amanggu na maninja la awangu
djiangu-ma haromu ba butaja. 14 Djama-ndjaka! Mapoki-ha da malonda
mapoki. Djaka mapoki-ja na malonda-ja na mapoki nda djia matangua-da
tai pa-kanabu la rokapu pa-kadua-da, hi wanandja. 15 Nanapa-ja 1 Peturu:
Paanda aru-nggamanja nu na pangerangu, hi wananja. 16 Taka i Jehu:
Njimimbu djiapa-majai, na nda pingumi? 17 Ndai pimanja dimi na
matama-ka la ngaru, ba lupangu la kambuja hi warunja la hambeli? 18
Taka da maluhu welingu la ngaru, welingu la etidu datumbu ningu, nudaha
da ma-pairaku-ja na tau. 19 Maa ba welingu la etidu datumbu da
pangadangu ma-akatu, na pameti tau, na ndjuraku, na kadjari, na
manganga, na hakahii kambaliku, na palapingu. 20 Nudaka djiaha da
ma-pairaku-ja na tau; taka na ngangu dangu nda baha lima nda
na-pairaku-a tau, hi wanandja.

Na kawini Huru Paniki. (Maruku 7:24-30)

21 Ka hadangu laku-nanjaka 1 Jehu welingu lai nu, hi na-lawihiru la



ngabana la Huru dangu la Hindungu. 22 Ka namunja-ka na kawini Kanani
na ma-welingu la ngabana lai nu, ba la-ladana padua: Dou Miri, Anana 1
Ndautu, manawaru arungga, na ananggu kawini ba nda uku huruku-
mananja wandi, wana. 23 Taka i Jehu, nda ningu ndoku pahema-nanja. Ka
hurungu-danjaka da papanau-na hi da-pamanda-nja: Pulinja-wa ka nalaku,
ba la-ladana padua namu la kadjia-nda, wadanja. 24 Nanapa-ja 1 Jehu: Nda
pa-parahangu-aka la tau hawiangu, mbulungua la wala wuana na uma
Thirailu, na ma-pambula mbimbungu, hi wanandja. 25 Nu ka mai-nanjaka
na kawini, hi na-marabaku la hanggana: Dou Miri ndula aruka, hi wana. 26
Taka hi nahema 1 Jehu: Nda raka-ana ba pitija na uhuda da anakeda, hi
nduhandja da anakuku, wananja. 27 Nanapa-ja na kawini: Tuba-duna Miri,
na njuna da anakuku da kali ngambundja da kamumu da ma-kawawaku
welingu la lenangu-da da mirida, hi wana. 28 Nanapa-ja i Jehu: Ha tau
kawini, lalu bokulu-ja na pawaimu, matawa ka na- padeningu lai njumu
hama tuna na pambuha-mu, hi wananja. Nu paku nu ka malaru madua-
nanjaka na anana kawini.

Na wua-nanja pangangu na tau patu rata. (Maruku 8: 1-10)

29 Ka laku-nanjaka welingu lai nu 1 Jehu, hi nataka la tehiku la Nggalilia;
ka kandekalu-nanjaka la palindi, hi na-mandapu lai nu. 30 Ka mai-danjaka
la1 Njuna da tau ba hau daa biadaka, da mangandi ma-kaliparu,
ma-kandjiku, mapoki, ma-kambanga, lupa da mahidu hawiangu-ka ba hau
daada, hi da-bandjalu-ha la wihina. Ka pa-malaru-nandjaka. 31 Hi lupa
na-maratangu na tau dangu, maa ba dangita-duhaka da ma-kambanga ba
dapanii, da ma-kandjiku ba dahamu, da ma-kaliparu ba dapangga, da
mapoki ba dangita-duka. Ka wotu-danjaka na Alana na tau lhirailu. 32 Nu
ka paau-nandjaka da papanau-na 1 Jehu, hi napanii-ndja: Lalu mila-nggunja
eti jians na tau dangu, mala ba mbada tailu mbua lodu-naka ba haniina lai
Njungga, dangu nda ningu ngga-nggarada pangangu ba wada; la
papuli-ndja pabeli dangu nda nganguda, nda kubihua, da-haluputu-du nahu
la ngarangia, wana. 33 Danapa-ha da papanau-na: Nggiika ta-ngalangu
ningu biaka kambamba raka pa-pambihu wanja na tau dangu tungu jia,



maa ba la ma-malinggitu-ta, hi wadanja. 34 Taka 1 Jehu: Pira mbuada da
kambamba da manindja lai njimi hi wanandja. Pithu mbuada, dangu da ana
jjangu ba hawutu-ada, hi wada. 35 Ka paraha-nanjaka na tau dangu la
pa-mandapu la tana. 36 Halaka hi napiti-ha da kambamba ba pihu mbuada,
hamanai da 1jangu, hi na-pamalangungu, hi na-kawita-witaha, hi
napakei-ndja da papanau-na, taka da papanau-na hi dawua-nja na tau
dangu. 37 Ka ngangu-danjaka lundu mbihuda mbuu ndabada. Halaka hi
naputu-ha tau da kawita tadi ngada, pthu mbua katanga mbinuda. 38 Da
mangangu patu rataha da mini, hinggilu-da da kawini dangu da anakeda.
39 Ba nahala-ka papuli-nja na tau dangu, hei-nanjaka la tena, hi nalaku la
ngabana la Manggadangu.

NA KAWUDU 16
Ba dakarai tanda welingu la awangu. (Maruku 8:11-21)

1 Ka mai-danjaka da tau Parihi dangu da tau Handuki, ka kamanja ba
wada, hi dakarai-ja: Pangita-nggama tanda welingu la awangu, wadanja. 2
Nanapa-ja 1 Jehu: Ba na-malingu-ka, nahamu haromu na lodu, ba narara na
kirt awangu, wami; 3 hamanai la mbaru: Nda nalodu hamu nahu tai, ba
narara dangu panggumungu-na na kiri awangu, wami. Na hadana na
awangu ipi bianjai la pa-patanda-nja, ka ni hi ndai patanda bianjai djaka
nggikina nahu nahu? 4 Na ana handani nahu na ma-iraku dangu na
ma-kadjari karuhi-nanja tanda, taka nda djia wuanja, mbulungu-ana na
tanda lai Junuhu, na wunangu, hi wanandja. Nu ka dundjaku-nandjaka hi
nalaku,

Manggangu wikimi la huri tau Parihi, ba wana i Miri Jehu.

5 Nahu ba dapala la hapapa, da-marombangu pangandi kambamba da
papanaungu. 6 Taka 1 Jehu: Tangaru, imanggangu wikimi la muruda da tau
Parihi dangu da tau Handuki, hi wanandja. 7 Ka panii-danjaka dangga
anguda: Djia ba nda tangandi kambamba, hi wada. 8 Ka pi-nanjaka 1 Jehu,
hi napanii dandja: Nggikina hi bata nija ba nda ningu kambamba-mi, ha



njimi ma-hakudu pawaimi? 9 Ndedi ipimanja dimi? Ndai namu-aja na
rukuda da kambamba ba lima mbuada la tau lima rata dangu djaka pira
mbua mbolada da rihida da paputu-mi? 10 Hamanai na rukuda da pihu
mbua kambamba la tau patu rata, dangu djaka pira mbua katanga-da da
rihida bai putuha? 11 Ka nggikina hi ndai pimanja ba nda djia-aha da
kambamba da palaa-nggunggai? Taka imanggangu wikimi la muruda da
tau Parihi dangu da tau Handuki, wanggu duku, hi wana. 12 Nu
pi-danjaka: Imanggangu wikimi la muruna na kambamba, ba nda wanaa, na
njuna la pa-pekangu-da da tau Parihi dangu da tau Handuki, ba wana duna.

Na pekana 1 Peturu. (Maruku 8:27-30; Luk. 9:18-21)

13 Ba nataka-ka i Jehu la ngabana la Kaharia Pilipi, paara-nandjaka da
papanau-na: Nggamuja wadanja tau na Ana tau, hi wanandja. 14 Taka hi
dapanii-nja: Hawiangu djiaja 1 Juhani Parunungu wana, hawiangui djiaja 1
Elia wana, ninjai hawiangu djiaja 1 Jerimia, djaka ndia anguda da
wunangu-ja na mawana, hi wada. 15 Taka 1 Jehu: Ka njimi dimi, nggamuja
wamingga, hi wanandja. 16 Nanapa-ja 1 Himungu Peturu: Karitu-dukau,
Anana 1 Ala na maluri, hi wana. 17 Hi nanggepi-ja paraina 1 Jehu:
Oha-muka, ha Himungu, anana i1 Junuhu, ba nda tolu wai ria mabowa-
nggaunja, ba djiaja na Amanggu na maninja la awangu-du. 18 Njumu na
Peturu-kau wanggunggau; la pinu watu pingi jiana-du tai ku-pahada ninja
na kabungguru-nggu, taka na pinduna na pangia mameti nda na-ngalangua
la pahoba-ja. 19 Napa ka kuwua-nggaunja na kuhina na ngia pahangandji
welingu la awangu, djaka nggaraja na pa-karandi-mu la pinu tana tai
pa-karandi-mbuja la awangu, djaka nggaraja na pa-wakahu-mu la pinu tana
tai pa-wakahu-mbuja la awangu, hi wananja. 20 Ka randi nda
uku-nandjaka da papanau-na: Ambu ningudu haatu ngia papanii-minja na
rukunggu Njungga ba Karitu-ka, hi wana.

Na kawunga peka-nanja na majila-na 1 Mir1 Jehu. (Maruku 8:31-9:1; Luk.
9:22-27)

21 Piti welingu nu pakiringu-nanjaka 1 Jehu Karitu pa-palara-ndja da



papanau-na, ba djiangu-ma badi nalaku la Jeruhali dangu ba na-padangu
majila dangu parai rukuda da ama bokulu dangu da ratu pangora dangu da
mapingu huratu uku, hi lupa pameti-ja, taka la patailu wana na lodu hi
pahada belinja. 22 Ka karia meha-nanjaka paraina 1 Peturu hi nawangu
pahiri-nja: Na-tebuku aruja 1 Ala, Miri; nuna nu ba nda djia lii-a-nanggau,
wananja. 23 Ka pambelingu-nanjaka 1 Jehu: Hulua-kau la kadjia-nggu, ha
kambaliku. Njumu na pa-hanggamaru wanggunggau, maa ba nda djiaja na
ngerana 1 Ala, ba ngera tauaja na pa-pangada-mu, hi wananja. 24 Nu ka
panii-nandjaka i Jehu da papanau-na: Djaka nggamuja na ma-patikingu
patundu-ngga, na majaungu paku badi wikina, ka nadendi-ja na harika-na,
ka namangu patundu-ngga. 25 Nadu djaka nggamu ka kurada-nja na
luringgu na mawana, djia hi na-jamihu-ja, taka djaka nggamu na
ma-jamihu-ja na lurina lumunggu Njungga, djia hi nangala-nja. 26 Nadu
nggara lingu-naka na tau djaka na-mangi halanja na thi panggubulu
awangu, taka na lurina hi mburina padua? Djaka ndia nggara-aka badi
pawua-na na tau hiluna na lurina? 27 Maa ba djiangu-ma namunja haromu
na Ana tau ba namai ngandija na mangundju-na na Amana, ba na-karia-ndja
da papalewa-na; nu hi natunja wai ngerana haatu2 nundjuja na
pawunda-naka. 28 Langa-taka-manggunja ka kupeka-ngai: Nindja nahu da
ma-ndolaku lai jiahu da manda padanja na meti, djaka ndedi daita-maduja
na Ana tau ba namai ngandija na pahangandji wana, hi wana.

NA KAWUDU 17

Ba na-pandjilungu na hadana 1 Miri Jehu. (Maruku 9:2-13; Luk. 9:28-36)

1 Palangangu nomu mbua lodu karia-nandjaka 1 Peturu, 1 Jakupu dangu 1
Juhani, na anguna paluhu, paraina 1 Jehu, hi nangandi-ha nahu la palindi
djangga, didi meha-aha. 2 Ka pandjilungu-nanjaka na hadana la hanggada,
na matana ba na-kadjilaku hama tuna mata lodu dangu da pakina hi dabara
hama tuna na harii. 3 Hi djia ita bia-dandja 1 Muha ada 1 Elia ba dapanii
danja 1 Jehu. 4 Nanapa-ja 1 Peturu: Miri, nahamu-duka njuma ba ninggama
jiahu; tuna djaka wamu, mata ka kuwulu-ka tilu mbua kambungu, hau



Njumu, hau 1 Muha dangu hau i Elia, hi wananja i Jehu. 5 Nu ba talanga
panii bia-napa, hi djia pamaii bia-nandja karumangu ma-handaraku, ka
lingu-nanjaka welingu la karumangu: Jiana djiaja na Ananggu, na
pambuha-nggu, na ngia pa-orangu-nggu, ipatingi-njawa Njuna, na mawana.
6 Nu ba darongu-jaka nuna da papanaungu, ka marubuku-danjaka la tana,
ba nda uku mangadatu-ha. 7 Ka lua toma-nandjaka 1 Jehu, hi narama-ha:
Hadangu, ambi mangadatu-du, hi wanandja. 8 Ba da-wulaku-ka matada,
nda haatua pangita-da, didi-kiajaka i Jehu. 9 Nahu ba da-kamburungu
welingu la palindi, ka randi-nandjaka paraina i Jehu: Ambu ningudu haatu
papeka-mi rukuna na paita-mika lundu tomaja na pahada-nja na Ana tau
welingu la padua mameti, wanandja. 10 Ka paara-danjaka da papanau-na:
Ka nggikina duna, namaipa badi 1 Elia, hi wada da mapingu huratu uku, hi
wada. 11 Nanggepi-ja i Jehu: Tubana njuna ba namai 1 Elia hi na-pahamu
ndabaja. 12 Na njuna ka kupeka-nggai: Mbada mai-manaka 1 Elia, taka
nda natanda-aja tau, hi dapalua bianja pambuha eti-daka. Tuna nuduka
ngeru na Ana tau ba na-padangu majila parai rukuda njuda, hi wanandja.
13 Nu ka pi-du-danjaka da papanau-na, ba djiaja na rukuna 1 Juhani
Parunungu na patiki-nandja.

Na malaru-na na anakeda na mawutu manu. (Maruku 9:14-29; Luk.
9:37-42)

14 Nu ba dataka-njaka na tau dangu, hurungu-nanjaka na haatu na tau lai
nu, hi na-marabaku la hanggana. 15 Umanawaru arunja na ananggu mini,
Miri, ba wutu manu-nanja, hidu pa-dakangu-mananja. Nda na-pambirangu
biapa pa-kanabu la epi hamanai la wai. 16 Kungandi-mandjaka lati da
papanau-mu, taka nda da-ngalangua pa-pamalaru-ja, hi wananja. 17
Nanapa-ja 1 Jehu: Ha tau nda pawai, ndalaru palii haluangu, pira-ma-
ngguipa badi ba kundengi-kai? Pira-ma-ngguipa badi ba ku-patoru-nggai?
Ngandi-ngganja namu, hi wana. 18 Ka batiru-nanjaka paraina 1 Jehu, hi
naluhu na wandi welingu lai njuna. Nu paku nu ka malaru madua-nanjaka
na anakeda. 19 Hala, ka hurungu-danjaka da papanaungu lai Jehu ba
didi-kia-haka: Mala nggikina ihi njuma, hi nda ma-ngalangu biai



pa-paluhu-ja, hi wadanja. 20 Nanapa-ja i Jehu, rukuna ba hakudu-na
pawaimi. Nadu langa-taka ka kupeka-nggai: Djaka ningu-makidu hama
ana karohu langa pawaimi, lelingu-wa lai nahu welingu lai jiahu, djaka
waminja jiana na palindi, djiangu-ma duna ba na-lelingu, dangu nda ningua
madjia nda peku lai njimi. 21 Na njuna, na matungu jia, nda djia luhu-ana,
mbulungu hamajangu dangu rotu wikia badi, h1 wanandja.

Na pandua wana ba napanii-ja na majila-na 1 Miri Jehu. (Maruku 9:30-32;
Luk. 9:43-45)

22 Tuna ba dalaku pa-kariangu la Nggalilia, hi napanii-ndja da papanau-na:
Haromu na Ana tau pa-pakatangu-jaka la lima tau, 23 hi da-pameti-ja, taka
la patailu wana na lodu pahada belinja, wanandja. Ka handuka hala
wala-danjaka.

Na rukuna na wuangu mbewa tungguna na uma Ala.

24 Nu ba dataka-ka la Kapinaiingu, mai-danjaka da makei amahu dambu
la1 Peturu: Mala na Nggurumi nda nawotu-aha da amahu dambu, hi
wadanja. 25 Nanapa-ja 1 Peturu: Nawotu-madu, hi wana. Ba natama-ka la
uma, hi napanii daa mangilu-nja paraina i Jehu: Mala nggikina wamu
Himungu, da hangandji-ka la pinu tana, nggaa lai njuda wamu na ngia
pakeida mbewa, ndia hilu katiku? La anada 1hi, djaka ndia hi la tau
hawiangu, hi wananja. 26 La tau hawiangu-du, ba wanaka 1 Peturu, taka 1
Jehu: Djaka tuna nu, da-marandeka da pa-anangu, hi wana. 27 Na njuna ka
ambu tatundja watu tundjuru, luawa la tehiku pa-mangela, kau pitija na
jjangu na ma-kawunga lundungu; djakau wanga-jaka na ngaruna, mungala-
mandja duna da amahu; pitiha, kau wuandja ndumanggu Njungga dangu
njumu, hi wananja.

NA KAWUDU 18

Na pa-lumungu-da parihi da papanaungu; na rukuna na ma-pa-
hanggamaru. (Maruku 9:33-47; Luk. 9:46-48)



1 Nu nu hurungu-danjaka lai Jehu da papanaungu: Nggamuja thu na marihi
la pahandgand;ji welingu la awangu, hi wadanja. 2 Ka paau-nanjaka na
haatu na anakeda kudu, hi natuja la paduada. 3 Langa-taka ka kupeka-
nggai, djaka ndai pambelingu-madu kai hamandja da anakeda, nda djia
tama-ami la ngia pahangand;ji welingu la awangu. 4 Djiaduja djaka nggaa
na ma-pakendaru wikina hi hama tuna jiana na anakeda, djiaja na marihi la
pahangandji welingu la awangu. 5 Dangu djaka nggamu na mainga-ja na
anakeda tungu jia lumuna na tamunggu, inga-nangga Njungga-maduka. 6
Taka djaka nggamu na ma-pa-hanggamaru-ja haatu na ma-marahu tungu
jia na mapawai lai Njungga, nahamu ningu-kiapa lati djaka pa-hangalu-nja
watu malabu la nggoruna ka mangu pa-taniku-nja la libu muru. 7 Pada
paku-anaka tai na pinu tana rukuna ba na-pa-hanggamaru; maa ba nda djia
djamangu-ana patumbu na pa-hanggamaru wangu, na njuna pada
paku-anaka na tau na maruku-nja. 8 Djia-duja djaka lima-munja ndia djaka
wihi-munja na ma-pa-hanggamaru-kau, katiri-ja kau warunja;
nahamu-kiapa djakau tama mangu kapunggangu, ndia mangu kali-parungu
la luri dangu ba waru kadua mbungu wini lima-nggau la ep1 manda mbada.
9 Hamanai djaka mata-munja na ma-pa-hanggamaru-kau, hikuja kau
warunja; nahamu-kiapa bau tama mangu hapapa wua matangu la luri
dangu ba waru kadambu wua matanggau la pangia mambana. 10 Irimangu
ambi pa-kalana-ja djia-paka haatu-ana na ma-marahu tungu jia; nadu ka
kupeka-nggai, da papalewa-da da manindja la awangu ba djia-paha padua
ba da-tangara-ja na ngaruna na Amanggu na maninja la awangu. 11 Nadu
na Ana tau, ba maina pa-pamana-nja na ma-mbulangu. 12 Mala nggikina
wami, djaka ningu tau maningu mbimbingu hangahu, taka na heu ka
na-ndjarangu, ka nda na-dundjaku biandja da hiwa kambulu hiwa la palindi
ka nalua pahimbu-ja na ma-ndjarangu dimi? 13 Langa-taka ka kupeka-
nggai, djaka era hunggu-nanja, narihi-pa na hawola wananja na heu dangu
da hiwa kambulu hiwa da manda ndjarangu. 14 Tuna numbudu na Amami
na maninja la awangu, mata bia ka na-molungu djiapa nda haatu-nakadu na
ma-marahu tungu jia, ba nda djia wanaa.

Panau wikimi badi ba wana 1 Miri Jehu.



15 Djaka era ndjalana na angu dedimu, ulua tomaja badi papanau-nja ba
talanga didi mehakai. Djaka narongu-dukau, ngala-munjaka na angu
dedimu. 16 Taka djaka nda narongu, ukariangu-ki haatu ndia tau madua,
mata na matumbu-ka ka peku mandunguna la ngaru hakahii madua
matailu. 17 Djaka nda narongu-makai, pekanja na kabungguru; djaka nda
narongu-majai na kabungguru, mata kai pangera-nja la tau hangadangu,
ndia la makei mbewa. 18 Langa-taka ka kupeka-nggai, djaka nggaraja na
pa-karandi-mi la pinu tana, tai pa-karandi-mbujaka la awangu; dangu djaka
nggaraja na pa-wakahu-mi la pinu tana, tai pa-wakahu-mbujaka la awangu.
19 Ka kuhili pekanggai, djaka tau madua-kai jia la pinu tana
ma-pahamangu la pakarai ngga-nggara, djiangu-ma duna na-padeni-nja
parai na Amanggu na maninja la awangu. 20 Nadu, djaka nggiitha da pauhi
ningu, djaka tau madua mataiiu-ha, la ngaranggu Njungga, nimangga
Njungga lai nu la padua-da.

Idjamandja badi da ndjalada da angumi ba wana 1 Miri Jehu.

21 Nu ka mai-nanjaka 1 Peteru lai Njuna: Miri, djaka ningu angu dedi matu
mandjala lai njungga, ku-pambirangu badi ba kudjama-nja? Lundu
ku-papihungu? hi wananja. 22 Nanapa-ja 1 Jehu: Lundu u-papihungu, nda
wanggua-nggau, taka lundu upapihu kambulungu pa-papihungu badi,
wanggu duku. 23 Djia-duja na pahangandji welingu la awangu hi hama
tuna na haatu na hangand;ji ka ku-padiha dandja da atanggu, na mawana.
24 Nu ba na-padiha dandjaka, hi dangandi-nja na tau, na ma-wutangu
ha-kambulu rata taleta. 25 Ba nda ningu pahiulu wanandja, ka parahangu-
nanjaka na mirina la padangga mangu papaha mangu ananja lupa da
mangu-naka, ka hiulu wandja da wutana, ba wana. 26 Ka bei-nanjaka nuna
na ata la hanggana: Upuli-ngga kadiru, napa ku-hiulu ndaba-manggaundja
duku, ba wana. 27 Ka mila-nanjaka eti na mirina nuna na ata, hi
na-pahala-ja, taka da wutana hi nadjama-ndja. 28 Nahu ba nalaku nuna na
ata, ka tabuku-nanjaka na haatu na anguna paata na ma-wutangu hangahu
ndinaru lai njuna. Ka japa-nanjaka, hi na-kahilu-ja: Hiulu halaha da
wutamu-ka, hi wananja. 29 Ka bei-nanjaka nuna na anguna paata, hi



na-pamanda-nja: Upuli-ngga kadiru, napa ku-hiulu-ma-nggaundja duku, hi
wana. 30 Taka nda nangadu, hangu laku-maa-nanja hi na-panangga-nja la
uma kapatangu, lundu na-kandjupu-maha badi da pawuta-na, wana. 31 Nu
ba dangita-jaka na matuna nu da anguna paata, ka handuka dira
matiki-haka da etida, hi dalua papanii-nja na mirida nunaka na matumbu.
32 Ka paau-nanjaka nuna na ata parai na mirina: Ha ata iraku, mbuu
ndabada da wutamu kudjama hala-nggaundjaka, rukuna bau
pamanda-ngga. 33 Mala nda raka-ana nu djakau milanja eti na angumu
paata, hama tuna njungga ba kumila-nggau eti njumu, hi wananja. 34 Ka
hangga-nanjaka na mirina, hi na-pakata-nja la limada da matanggu padjara,
lundu na-pandjupu hala-ma-nggandja badi da pawuta-na, ba wana. 35
Tunanggai numbu haromu na Amanggu na maninja la awangu djaka ndai
paweli etingu-madu haatu2 la padjama-nja na angu dedimi, hi wanandja.

NA KAWUDU 19
Na pahewa-da da mapalei papahangu. (Maruku 10:1-12)

1 Nu ba na-pandjapu hala-jaka jiana na paniina-ka, hadangu laku-nanjaka
welingu la Nggalilia hi nataka la ngaba tana Jundia, la hapapa luku
Jarandingu. 2 Lalu danguja na tau na makiku-nja, hi na-pamalaru-ha lai nu.
3 Ka namundja-ka da tau Parihi lai Njuna, ka takama-nja ba wada. Uku thu
na tau la pa-pahewa dangu papaha-na ba matu2 kiringu, hi wadanja. 4
Nanapa-ja 1 Jehu: Ndai mbaha-maja dimi na Mapadikangu, welingu la
kawunga-na ba dangu mini kawini-mada ba nawulu-ha, 5 hala matawa na
tau ka na-dundjaku-ndja da amada dangu da inada ka na-kadambi-nija na
papaha-na, nu da madua pambulu tolungu-danjaka, ba wana? 6 Nu da
madua hi nda dadua-apa, taka mbulungu-maadaka: Djia-duka na pambada
papera-na i Ala, ambu na-pahewa-dunja tau, hi wanandja. 7 Danapa-ha
njuda: Ni ka nggikinai duna 1 Muha hi na-parahangu pa-wuangu huratu
pahewa, ha mangu pa-pahewa danja, hi wadanja. 8 Taka i Jehu: Ruku
tongguru eti-dimi, hi napuli-nggai 1 Muha pa-pahewa dandja da
papaha-mi; taka welingu la kawunga-na nda tuna nua. 9 Ka kupeka-nggai,



djaka nggamuja na ma-pahewa-nja na papaha-na, djaka nda ruku
ndjuraku-ja, pa-kadjari-nanja na laieina, dangu djaka nggamuja na
ma-kanoma-ja na kawini pa-pahewangu, pa-kadjari-mbu-nanjaka, hi
wanandja. 10 Danapa-ha da papanaungu: Djaka tuna numadu na rukuna na
mini dangu papaha-na, nahamu-kiapa ka ambu lalei, h1 wadanja. 11
Nanapa-ja Njuna: Jiana na pulungu nda napi ndaba-anja tau, mbulungu da
pa-wuangua. 12 Maa ba ni-dundja da manda mini da madedi ngandija na
nda minida, nindjai da manda mini da pakalaa tau, nimbundjai da makalaa
wikida lumuna na pahangandji welingu la awangu. Na ma-rakangu la
papinja, matawa ka napinja, hi wanandja.

Na peka-nandja mahamu da anakeda 1 Jehu. (Maruku 10:13-16; Luk.
18:15-17)

13 Nu ka mai ngandi-danjaka anakeda 1 Jehu, ka na-padambaku-ndja lima
dangu ka na-hamaja-ndja ndumada, ba wada. Taka da papanaungu, hi
dabaka-ha. 14 Nanapa-ja i Jehu: Puli-ndjaka da anakeda, ambi hiri-dundja
pamai lai Njungga; maa ba tau tungu jiadu mamangu-nja na pahangandji
welingu la awangu, hi wanandja. 15 Nu ka padambaku-nandjaka lima da
anakeda. Hala, hadangu-nanjaka, hi nalaku welingu lai nu.

Na bidi mini na mawulu. (Maruku 10:17-31; Luk. 18:18-30)

16 Ka mai-nanjaka lai Njuna na haatu na tau: Ngguru, nggara mahamu-ja
badi na pawanggu ka peku ngala-nggunja na luri palupangu, hi wananja. 17
Nanapa-ja i Jehu: Nggikina hi djia paara bia-mungganja na rukuna na
mahamu? Haatu pakuna duna na mahamu. Na njuna ka kutama la luri
djaka wamu, nundjuha da uku, hi wananja. 18 Nggara uku-haka nu hi
wananja. Taka i Jehu: Ambu pameti tau, ambu pa-kadjari-ja na lalei na
mangoma, ambu manganga, ambu putinja pulungu na angumu patau. 19
Tembiha da amamu da inamu, dangui kau mbuhanja na angumu patau,
hama tuna bau mbuhangu wikimu, hi wananja. 20 Nanggepi-ja na bidi
mini: Nudaka mbuu ndabada mbada nundju-ma-nggundjaka; hili
nggara-jaipa na pa-kalana-nggu, hi wananja. 21 Nanapa-ja 1 Jehu: Mata ka



natoma halaka djaka wamu, lakuwa kau dangga halandja da pawulu-mu,
kau wuandja da mamila, djia-duja hu ngalangu banda la awangu. Halaka
umaiwa, kautundu-ngga Njungga, hi wananja. 22 Ba narongu-jaka nuna na
panii parai na bidi mini, hi nalaku dangu handukangu, maa ba lalu dangu
banda-duja. 23 Taka 1 Jehu hi napanii-ndja da papanau-na: Langa-taka ka
kupeka-nggai, maharui raraj a na mawulu la patama la pahangandji
welingu la awangu. 24 Ka kuhili pekanggai: Namuda-kiapa na heu na ota
la patama la kubu utu dangu na mawulu ba natama la pahangandji-na 1 Ala,
wanandja. 25 Ba darongu-jaka nuna da papanaungu, ka hondaru hala
wala-danjaka; djaka tuna nu, nggamuipa na mapeku la pamara, hi wada.
26 Taka hi napanau-ha parama 1 Jehu, hi napanii-ndja: La tau nda napekua,
taka lai Ala peku hala-mana duna, hi wana. 27 Nu hi nanggepi-ja 1 Peturu:
Mala njuma jia, ba mbada dundjaku hala-mandjaka, hi makiku-nggau
Njumu, ka nggara-jaka njuma ngeru, hi wananja. 28 Nanapa-ja i Jehu:
Langa-taka-ma-nggunggai, ngeru ba nabidi-ka na tana, na Ana tau ba
na-mandapu-nja na kandjaka bundjuku-na, njimi na mambada tundungga,
iman-dapu-mbundja da kandjaka ba hakambulu dambuda, hii hukutu-ndja
wai ngerada da ha-kambulu dambu kabihu la Thirailu. 29 Dangu djaka
nggamu ma-dundjakungu umana ndia anguna paluhu, ndia ana winina, ndia
amana inana, ndia wokana, lumuna na tamunggu, nda djia matangu-ana
pangala pandua pandaningu, lupa hi nanduma-nja na luri palupangu. 30 Na
njuna nadangu na ma-mangilu, ngeru na ma-malamiri, dangu na
ma-malamiri, ngeru na ma-mangilu, hi wanandja.

NA KAWUDU 20
Na pangerangu-da da tau marama la woka angguru.

1 Nadu na pahangandji welingu la awangu, ba ngera hama tuna na mangu
umangu, na maluhu hada rudungu, pa-kahewa tau marama la woka
angguru-na. 2 Ba na-pahama dandjaka da tau marama hau ndinaru hau
lodu, ka paraha-nandjaka lai nu la woka angguru-na. 3 Ba ningu ndjamu
hiwaja la mbaru, ba nahili luhu, ngita-nandjaka hawiangu da ma-ndolaku



djua la pahangu. 4 Hi napanii dandja: Laku-mbukai lai nu la woka
angguru, napa kuwua-manggai rakana duku, wanandja, 5 Ka laku-danjaka.
Ba ningu tidu lodu-jaka, hamanai ba ningu ndjamu tailuja la maringu lodu,
ba nahili luhu, djia-majai. 6 Lundu ba ndjamu limaja la malingu, ba nahili
luhu, toma-nandjai da tau hawiangu da ma-ndolaku djua. Ka nggikina hi
pama-malingu-mi bai ndolaku djua, hi wanandja. 7 Ba nda ningudu
ma-kahewa-kama, hi wadanja. Laku mbukai njimi lai nu la woka angguru,
hi wanandja. 8 Ba na-malingu-ka, ka panii-nanjaka na madai woka paraina
na mangu wokangu: Paaundja-wa da marama, kau wua-ndja wundada piti
welingu la matama pa-malamiringu lundu tomaha da ma-mangilu, wananja.
9 Ba da-hurungu-ka da matama wangu ndjamu lima la malingu,
da-marangga hau ndinaru pangala-da. 10 Ba da-hurungu da ma-mangilu
dehi, mangala pa-rihingu duna wada bia, taka hi dji-djia biajai ba
da-marangga hau ndinaru. 11 Nu ba da-ngalangu-ka matuna nu, ka
pulu-danjaka na mangu umangu: 12 Jiada da ma-malamiri hau ndjamu
paku-ada parama, hu pahama biandja lai njuma marama mambotu la lodu
dangu, malai na mbana lodu, hi wada. 13 Taka hi nahema-ja na haatu na
mangu wokangu: O1 anda, nda ningua pandjala-nggu lai njumu. Nda
djia-aja na hau ndinaru na pahama-nda? 14 Pitija na ndumamu, kau laku.
Nuna na ma-malamiri ka kuwua pahama danja njuna, wanggunggau. 15
Mala nda peku-ana nu djaka kuwandja etinggu da malandja-nggu? Djaka
ndia da-harukai nu da matamu rukuna ba kuhamu, wananja. 16 Tuna nudu
haromu da ma-malamiri hi mangilu bia-danja taka da ma-mangilu hi
malamiri bia-danjai.

Na pa-ndilungu wana 1 Jehu papanii-ja na majila-na. (Maruku 10:32-34;
Luk. 18:31-33)

17 Nu, ka hei la Jeruhali ba wana 1 Jehu, hi nakaria mehandja da
ma-hakambulu madua; ka panii-na ndjaka nahu la ngarangia: 18 Nahu
hei-ndanjaka la Jeruhali, taka na Ana tau nda djia djama-anjapa haromu
pa-pakata-nja la ratu pangora dangu la mapingu huratu uku; taka njuda hi
da-pangera-nja la pa-pameti-ja. 19 Hi da-pakata-nja la lima tau



hangadangu, ka da-paaka-nja dangu ka dapalu-ja, ka lupa da-harika-nja;
taka la lodu patailu wana hi pahada belinja, wanandja.

Na pakarai-na na mada da anana 1 Hambandiu. (Maruku 10:35-45)

20 Nu ka mai-nanjaka lai Njuna na inada da anana 1 Hambandiu lupa da
anana mini. Hi na-marabaku la hanggana hi na-pataka-nja pakarai-na, 21
Nggaraja na pambuha-mu, hi wananja. Nanapa-ja njuna: Nada da anamu
da madua, djia-duha ngeru da ma-mandapu na haatu la kawana-nggu, na
haatu la kalainggu la ngia pahangandji-nggu, ka wanangga wanggunggau,
wananja. 22 Hi nahema-ja i Jehu: Ndai pianja djaka nggaraja na
pakarai-mi. Mala imaka-kadu la pangunu-nja na kaba wai na pa-ngunungu
ba wanggu, wanandja. Mamaka-ma, hi wadanja. 23 Nanapa-ja i Jehu: Na
kaba wai pangunu-nggu, ngu-ngunu liami-nja duna. Na njuna la
pa-mandapu la kawana-nggu ndia la kalainggu, nda ngera-anggunja duku
la pa-wuangu-ja, taka ndumana na tau na pambada panapa-na na Amanggu
duna, hi wanandja. 24 Nu ba darongu-jaka nu da ma-hakambulu, pulu
hoputu-dandjaka de angu paluhu da madua. 25 Taka 1 Jehu, hi napaau-ndja
da papanau-na: Pi-diminja, da ma-pareta la bandjaru dangu, ba pareta-
madanja, dangu da ma-pangora ba kuaha-madandja. 26 Taka nda tuna nua
lai njimi. Na njuna djaka nggamu ma-mbuhangu palua-ja la parihi lai njimi,
djiaja na malu-mu-nggai. 27 Hamanai djaka nggamuja na ma-mbuhangu
pa-mangilu lai njimi, mata ka ata ndaba-minja. 28 Hama tuna na Ana tau,
ba nda mainanja la palumu-nja, djiaja la palumungu duna, dangu la
pa-padjamangu wikina, mata ka ku-padita wangu tau madangu, ba wana
duna, hi wanandja.

Na ngita belida da mapoki ba dadua. (Maruku 10:46-52; Luk. 18:35-43)

29 Nu ba daluhu welingu la Jeriku lalu danguja namakiku-nja. 30 Nu hi
nindja da mapoki da madua ba mandapu-da padua la hingi anda. Ba
darongu-ka djiaja i Jehu na ma-nahunja, ka warangu-danjaka: Dou Miri,
dou Anana i Ndautu, manawaru aru-nggama, wada. 31 Ka batiru-nandjaka
parai na tau dangu, kandii, ba wadandja. Ba tuna manaii warangu biadai:



Dou Miri, dou Anana 1 Ndautu, manawaru aru-nggama, ba wada. 32 Ka
ndaudaku-nanjaka 1 Jehu, hi napaau-ndja: Mala ka nggiki-nanda
wamingga, hi wanandja. 33 Danapa-ha njuda: Mata ka da-pabulangu aru
da matama, wamanggau, hi wadanja. 34 Ka mila-nandjaka eti 1 Jehu, hi
narama-ha da matada, ka hangu ngita madua-danjaka. Nu hi datundu-nja
Njuna.

NA KAWUDU 21

Na tamana la Jeruhali 1 Miri Jehu. (Maruku 11:1-10; Luk. 19:29-38; Juh.
12:12-19)

1 Ba da-mareni-njaka la Jeruhali, taka la Mbaitupanggi la palindi
Haitungu, paraha-nandjaka da madua da papanau-na 1 Jehu: 2 Ilua ni lua la
kotaku na maninja la hanggami, hangu djangapu-maa-minja duna na heu na
bai kalandai pahondu dangu anana. Wakahu-ja, kai ngandija namu. 3
Djaka era ningu mapanii-nggai: Ningu paihi wangu wana 1 Miri,
djiangu-ma duna ba naluu pangandi belinja namu wamika, hi wanandja. 4
Hi tuna, ka peku pa-tutungu-na na patiki-na na wunangu: 5 Pekanja na bidi
kawini la Hiungu: Tangaru, namunja na hangandji-mu na mamai lai njumu;
na-kendaru etina; nali1 la kalandai, na kamboka kalandai, anana na
pa-pabukungu kalatu, ba wana. 6 Ka laku-danjaka da papanaungu hi
dawanja hama tuna na papanii-nandja i Jehu. 7 Ka ngandi-danjaka na bai
kalandai dangu anana, hi da-pawalahu-ndja hinggida, hi na-mandapu ningu.
8 Nadangu na tau ma-pawalahu hinggina nahu la anda, malai hawiangu na
mahapi ru ai hi da-walahu-ha la anda. 9 Taka na tau dangu na ma-mangilu
dangu na ma-malamiri-nja, kajaka-danjaka: Oha-naka na Anana i Ndautu,
na-mandjaku maringu-wa na mamai wanja na tamuna 1 Miri, oha-naka ka
wadanja la awangu madjangga, ba wada. 10 Ba natama-ka la Jeruhali,
kanjaiiru hala-nanjaka na ihi paraingu: Nggamuja nahu, ba wada. 11 Taka
na tau dangu: Djiaja 1 Jehu na wunangu la Naharitu la Nggalilia, hi wada.

Na pamatua-nanja na uma Ala paraina 1 Miri Jehu. (Maruku 11:15-18;
Luk. 19:45-48)



12 Ka tama-nanjaka 1 Jehu la uma Ala hi nawangga ndabaja na tau na
ma-danggangu dangu na madingi ningu la uma Ala, hi na-kabe-beliha da
mendjana na tau na mandjepa ndui dangu da kandjaka-na na ma-danggangu
kulundiha. 13 Hi napeka-ndja: Ninja la Huratu: Na Umanggu uma ngia
pa-hamajangu-ja wada lati, na mawana, taka njimi tu bia-minjai hibu tau
bohu, wanandja. 14 Ka mai-danjaka lai Njuna nu la uma Ala da mapoki
dangu da ma-kaliparu, hi na-pamalaru-ha. 15 Taka da ngora ratu dangu da
mapingu huratu uku, ba dangita-haka da pa-hangatarungu da
pa-patumbu-na, malai da anakeda da ma-hawola la uma Ala, oha-naka na
Anana 1 Ndautu da mawada, ka karatii-danjaka da etida: 16 Mala ndau
ronguaja nu na patiki-da jiada da anakeda, hi wadanja 1 Jehu. Nanapa-ja i
Jehu: Aadu. Mala ndedi i-mbaha-maja dimi: La ngaruda da anakeda dangu
da ana-rara huhu, upandengi-njaka na wotungu na hailangu na mawana, hi
wanandja. 17 Nu ka dundjaku-nandjaka hi naluhu welingu la paraingu hi
hanahuna la Mbaitani, hi natodu ningu lai nu.

Na hara-nanja na kapilitu nda wua paraina 1 Miri Jehu. (Maruku
11:12-14,20-26)

18 Hadangu harii, nahu ba nalaku beli la paraingu, ka ma-ndjuu-nanjaka.
19 Ba naita-jaka na hareti na kapilitu la hingi anda, lua-nanjaka lai nu, taka
nda nggarai pahunggu-na, ru djua-maaja, ka panii-nanjaka: Ambu hili
ningudu pawua-mu lundu nunu, hi wananja. Ka hangu madu madua-
nanjaka na kapilitu. 20 Ba daita-jaka na matuna nu da papanau-na, ka
hangataru-danjaka: Nggikina-ka ni na pingi kapilitu hi hangu madu-maa-
nanja, hi wada. 21 Nanapa-ja 1 Jehu: Langa-taka ka kupeka-nggai, djaka
ningu-madu pawaimi dangu nda ndua ndandimi, nda mbulungua hama tuna
na rukuna na pingi kapilitu na pawunda-mi, taka talunggahu-kau, kau
libungu wikimu la tehiku, djaka waminja jiana na palindi, djiangu-ma ba
na-padeningu. 22 Dangu djaka nggaraja na pakarai-mi bai hamajangu,
dangu pawaimi, djiangu-ma bai ngalanja duna, hi wanandja.

Na paara-danja tau na kuaha-na 1 Mir1 Jehu. (Maruku 11:27-33; Luk.



20:1-8)

23 Ba natama-ka i Jehu la uma Ala, ba talanga pa-pekangu-na tau, ka
mai-danjaka lai Njuna da ngora ratu dangu da ama-bokulu-da da tau
Jahundi: Nggara kuaha-ja njumu hi tu biamu nu nahu, dangu nggaaja na
mawua-nggaunja jiana na kuaha, ba wada. 24 Nanapa-ja i Jehu: Njunggai
duku ningumbu ana hau pa-paara-nggunggai; djakai peka-du-ngganja ka
kumangu pa-peka-nggainjai duku djaka nggara kuaha-ja hi kiri tunggu nu.
25 Mala na parunungu na pawana 1 Juhani, nggii paweli-na duna?
Ma-welingu la awanguja, djaka ndia hi ma-welingu la tauja wanggu, hi
wanandja. Ka batangu-danjaka dangga anguda: Ma-pawelingu la
awangu-ja djaka wanda, napaja Njuna: ka ni hi ndai waija, wana-dundai.
26 Taka ma-welingu la tau djaka wandai, ta-mangadatu-njai na tau dangu.
Nadu wunangu-ja i1 Juhani, ba wada halama, wadaka. 27 Hi dahema-ja:
Nda mapia-nja duma, hi wadanja. Nanapa-ja Njuna: Djaka tuna nu nda
kupeka-manggaminjai duku, djaka nggara kuaha-ja hi kir1 tunggu nu nahu.

Na pangerangu-da da madua da anakeda mini.

28 Taka nggikina wami: Ninja na tau, dadua da anana mini. Ka lua-nanjaka
la ma-mangilu: Ana, ulua nahu parama la woka angguru, wananja. 29
Nanapa-ja njuna: Aa miri, wana, taka nda lua-nanjai. 30 Hala ka
lua-nanjaka la haatu, tunamai nu na peka-nanja. Nanapa-ja njuna: Nda
kubihu, wana. Taka la malamiri natuja la hala era hi nalua. 31 Mala nuda
da madua, nggamuja wami na manundju-ja na pambuha-na na amana, hi
wana. Danapa-ha njuda: Djiaja na ma-malamiri hi wada. Hala: Langa-
taka-manggunja ka kupeka-nggai, da makei mbewa dangu da kawini
kadjari da mangilu-nggai tai patama la pahangandji-na i Ala. 32 Nadu 1
Juhani ba namaika lai njimi ba na-pangita-nggai-njaka na anda tand;i, taka
ndai waijai. Taka da makei mbewa dangu da kawini kadjari mbada
wai-danjaka. Djiapa ka nda mbada ngita-minja-kadu na matuna nu, taka la
malamiri ndai tumbuja la hala era ka lupa iwaija, wanandja.

Na pangerangu-da da madai woka da ma-akatu. (Maruku 12:1-12; Luk.



20:9-19)

33 Mala kai ronguja na pangerangu na hau. Ninja na mangu umangu na
matungu woka angguru, hi natu winggiru-nja oka hi na-toraku-nja ngia
paparina wua angguru, hi nawulu-nja lewatu, hi na-pajapa-nja la madai
woka; hala laku-nanjaka nahu la hau paraingu. 34 Ba rehi wua angguru-
ama-jaka, parahangu-nanjaka .atana la madai woka la pakeinja wuana. 35
Taka da madai woka hi danggepi japa-maaha da atana, na haatu dapalu-ja,
na haatu da-pameti-ja, na haatu da-pi-ndjalu-nja watu. 36 Ka hili
parahangu-nanjai atana marihi-ndja padangu da ma-mangilu, ka hili tu-ma-
dandjai nu. 37 La hupu ndjapuna na-paraha-ndja na anana mini, dahindi
manuja duna na ananggu, wana bia. 38 Taka ba daita-jaka na anana mini, hi
dapanii dangga anguda: Namunja-ka na manduma-nja haromu, malawa ka
ta-pameti-ja, ka njutaja na pa-bandjalu amana, wadaka. 39 Ka japa-danjaka
hi dawaru-nja la hambeli woka, hi da-pameti-ja. 40 Mala, djaka nataka
haromu na mangu wokangu, nggiki-na-ndjaka dimi nu da madai woka, hi
wanandja. 41 Danapa-ha njuda: Nuda da tau iraku, nda uku pa-iraku-
nandja napa ba na-pameti-ha, taka na woka angguru hi na-pajapa-nja la
madai woka hawiangu da mawua-nja wuana la rehina, hi wadanja. 42
Taka 1 Jehu: Ndedi imbaha-maja dimi na maninja la Huratu: Na watu na
pawaru-da da tukangu, djia bia-jaika na watu tunggulu. Paral rukuna 1
Mirija hi tuna nu, hangataru djua-ata ba tangita-ja, ba wana. 43 Djia ba
tuna nu, ka kupeka-nggai, na pahangandji-na i Ala, nda pa-djamangua
haromu papiti-ja welingu lai njimi hi wuaja la hau bandjaru na matunja
wuana. 44 Djaka nggamuja na ma-tundjuru lai nu la watu napa
na-muburu,dangu djaka nggamuja na pa-pitaku-na napa
na-pakaweraku-maja, hi wanandja. 45 Taka da ngora ratu dangu da tau
Parihi ba darongu-haka nuda da pangerangu, ka pi madua-danjaka ba
djiaha njuda da palaana. 46 Himbunja-wa anda ka japaja wada,
da-mangadatu-njai na tau dangu, wunangu-ja ba wada hala-dunja.

NA KAWUDU 22



Na pangerangu-na na pamaii papa. (Luk. 14:16-24)

1 Ka hili panii da-nandjaka 1 Jehu, ba nawandja pangerangu: 2 Na
pahangandji welingu la awangu ngera hama tuna na haatu na hangandji na
mapamaii papaja na anana mini. 3 Hi na-paraha-ndja da atana pawanda-ha
da tau pambada dundana nu la pamati papa, taka nda dabihui palua. 4 Ka
hili parahangu-nanjaka atana hawiangu: Malawa mbada pangganapu-
nggunjaka na pamangu-nggu; da hapinggu dangu da bandanggu da
pa-pawutu, mbada halaka parupu-ha, matu ndaba-daka, maiwa la remi
pamaii papa, wananggai, wamindja da tau pa-dundangu, hi wanandja. 5
Taka nda da-kawelangua, laku bia-danja, na haatu hanahuna la wokana, na
haatu lua-nanja pa-danggangu. 6 Taka hawiangui nggepi japa bia-dandja
da atana, hi da-pajudi-ha, lundu da-pameti-ha. 7 Nu ka hangga-nandjaka
na hangandji, hi na-paraha-ndja da hurundandu-na la pa-pamolu-ndja nuda
da tau pameti tau, dangu la patunu-ndja paraida. 8 Hala hi napeka-ndja da
atana: Na pamaii papa mbada matu-naka, taka da tau pa-dundangu nda
daraka-anja. 9 Djia ba tuna nu ilakuwa la pahamburu anda, mbuu ndabana
na pa-tabuku-mi kai wandaha pamai la pamaii papa, wanandja. 10 Ka
laku-danjaka nu da atana la anda la kandjilitu, hi da-pauhi ndabandja da tau
pa-tabuku-da, da manda peku dangu da mapeku. Ka mbinu-nanjaka tau
ma-mandapu pangangu na ngia paremi. 11 Nu ka tama-du-nanjaka na
hangandji pa-tangaru-ja na tau ma-mandapu, hi nangita-ja na tau manda
paki mahamu. 12 Ka panii-nandjaka: O1 anda, nggikina hu tama bia lai
jiahu dangu nda pakimu mahamu, wananja. Ka kandii-nanjaka. 13 Nu ka
paraha-nandjaka da tauna na hangand;ji: Karandi-ha da wihina da limana,
kai warunja la ma-kapatangu na marihi marau. Lai nu napa djiaja la hii
dangu la kakehuku ngandu-kiaka, wana. 14 Maa ba nadangu na tau na
pa-dundangu, taka hawutu-ana na papindi, hi wanandja.

Na wuangu hilu katiku la hangandji. (Maruku 12:13-17; Luk. 20:20-26)

15 Nu ka laku-danjaka da tau Parihi hi da-batangu, nggiki-ndaka badi, ka
tahiru weli kareuku-nja, ba wada. 16 Ka paraha-dandjaka da papanau-da



lai Njuna hi da-karia-ngu dangu da tau lai Harondi. Taka: Mapinggau
Ngguru ba tau tandjikau, ba na-padeningu dumu na papeka-munja na
ngarangia-na 1 Ala, ba nda ningu ndokua haatu pawiri-mu, mala ba ndau
tangaru-du kaba mata tau. 17 Djia ba tuna nu kau peka aru-nggama:
nggikina wamu? Na-peku nu la pa-wuangu hilu katiku la hangandji, napa
hi ndia wama, hi wada. 18 Taka ba pi-ma-nanjaka na akatu-da, nanapa-ja i
Jehu: Ha ma-kapelu, nggikina hii kamangga. 19 Pangita-ngganja namu na
amahu hilu katiku, hi wanandja; ka ngandi-danjaka hau ndinaru. 20 Taka
Njuna: Nggaa hada-nanja dangu nggaa huratu-nanja jiana jia, hi wanandja.
21 Na hangandji, hi wada. Nanapa-ja 1 Jehu: Djaka tuna nu miwua-njawa
na hangandji na mangu-manai duna, hamanai 1 Ala na mangu-manai duna,
hi wanandja. 22 Nu ba darongu-jaka nu, ka hangataru-danjaka, hi dalaku
warunja.

Na pa-arangu ruku hada belingu-na na maneti. (Maruku 12:18-27; Luk.
20:27-40)

23 La lodu nu hurungu-danjaka lai Njuna hawiangu da tau Handuki, nda
dahada belingua da mameti da mawada, hi da-paara-nja: 24 Ngguru, na
patiki-na 1 Muha: Djaka ningu mameti dangu nda ningu anana,
na-kanoma-ja badi na papaha-na paral na anguna paluhu, ka natunja walana
na anguna paluhu, wana. 25 Nindja njuma ba tau mapihu-ha da ma-paangu
paluhu. Na ma-wungangu napiti-ka papaha-na, halaka hi nameti. Nu ba
nda ningu anana, hi na-dundjaku-nja na papaha-na la anguna paluhu. 26
Djia-majai na padua wada, na padua haatu wada, lundu la papihu wada. 27
Taka la malamiri dehi meti-mananjai duna na kawini. 28 Mala nu haromu
la lodu hadangu mameti nu la tau mapihu, nggamuka na ma-papaha-nja, ba
lapahu kanoma hala-du-danjaka wama, wadanja. 29 Nanapa-ja 1 Jehu:
Ndjarangu-minja njimi ba ndai pindja da Huratu dangu na mbiha
manjola-na 1 Ala. 30 Nadu ngeru, djaka da-hadangu belika, ba nda dalalei
nda da-mangoma-apa. Taka hama tuna papalewa la awanguha. 31 Ba
djiaja na rukuda da mameti ba dahada belingu, ndai mbaha-maja dimi na
papanii-nanggai 1 Ala: 32 Njungga jia Alana 1 Ambarahangu, Alana i



Thaku, dangu Alana i Jakupu-ka, ba wana. Njuna nda Ala tau meti-aja, Ala
tau lurija duna, hi wanandja. 33 Nu ba darongu-jaka na matuna nu da tau
dangu, ka hangataru-danjaka na pa-pekangu-na.

Na rukuna na uku na ma-papingi. (Maruku 12:28-31; Luk. 10:25-28)

34 Nu ba darongu-ka da tau Parihi ba na-pakandii-haka da tau Handuki, ka
pauhi-danjaka. 35 Taka na anguda na haatu, na mapingu uku, hi
na-paara-nja i Jehu, ka kukama-nja ba wana. 36 Ngguru, nu la uku nggiija
duna na uku na marihi, wananja. 37 Nanapa-ja 1 Jehu: Mata kau
pambulu-nja na etimu, na hamangu-mu, na pangadangu-mu la pambuha-nja
1 Ala. 38 Jiana-ja na uku na marihi dangu na ma-papingi. 39 Taka na
padambu wana na mahama-nja: Mata kau mbuhanja na angumu patau,
hama tuna bau mbuhangu wikimu. 40 Nuda da uku ba dambuda, djiaha
ngia pa-kanderungu-na na huratu uku dangu da huratu-da da wunangu-ka,
hi wanandja.

Na Anana dangu na Mirina i Ndautu. (Maruku 12:35-37; Luk. 20:41-44)

41 Nu ba talanga pauhi-da da tau Parihi lai Njuna, ka paara-nandjaka 1
Jehu: 42 Mala nggikina na pa-pangada-mi na rukuna na Karitu? Nggaa
anana-nja wami, wanandja. Danapa-ha njuda: Anana 1 Ndautuja, hi
wadanja. 43 Taka i Jehu: Ka ni nggikina duna 1 Ndautu, paral rukuna 1
Ngahu, Miri, hi wananjai: 44 I Mir1 napanii-njaka na Miringgu,
mandapu-wa la kawana-nggu, ka lupa kutuja lata wihimu na papa-muka,
ba wana. 45 Ka ni, na miringgu ba wana-madunjai paraina 1 Ndautu, ka
nggikinai-ka duna hi Anana-njai hi wanandja. 46 Nda ningu ndoku haatu
ma-ngalangu pahema-ja ana hau; welingu la lodu nu, nda ningu-mbupa
matoru mbeni la pa-paara-nja.

NA KAWUKU 23

Na tenda-nandja da tau Parihi dangu da mapingu huratu uhu 1 Miri Jehu.
(Maruku 12:38-40; Luk. 20:45-47; 11:39-52)



1 Nu ka panii-nandjaka 1 Jehu da tau dangu dangu da papanau-na: 2 Da
mapingu huratu uku dangu da tau Parihi, uhuku-danjaka la kandjaka-na i
Muha. 3 Djia-duja djaka nggaraja na papeka-danggai, inundjuja. Na njuna
ambi nundju-duja na paluda; nadu ba ngaru djua-ada, taka nda da wa-anja.
4 Karandi-danja mambotu hi da-pabuku-nja na kundu tau, taka njuda wiki,
mili hapungu wua lima-adaka nda dabihu-mbu pa-djonggaru-ja. 5 Mbuu
ndaba-naka na pa-patumbu-da, mata ka nangita wanggama tau wadaa;
da-pambalaru-ha da tera hamajangu-da da-pamalai-ha da ru mata
kalembi-da; 6 da-rindjungu pa-mandapu la mangia ngaba la pamangu,
dangu la nggala pawiri la uma bunggu-uma bungguru-ka; 7 mata ka
natembi-kama tau la ngia pa-pahamburungu dangu ngguru ka
wada-nggama ba wada paku. 8 Taka njimi, ngguru, ka wana-nggama tau,
ambi wamidu, maa ba haatu-ana na nggurumi, taka njimi mbuu ndabami
ma-paangu paluhu-kai. 9 Hamanai, ambu ningudu la pinu tana ama
pawami, maa ba haatu-ana na Amami, na na maninja la awangu. 10 Dangui
ma-pairungu ka wana-nggama tau, ambi wamidu, maa ba haatu-ana na
ma-pairungu lai njimi, na na Karitu. 11 Na marihi lai njimi djiaja napa na
malumu-nggai. 12 Nadu djaka nggamuja na ma-padjangga wikina, djia hi
pawawa-ja, taka djaka nggamuja na ma-pawawa wikina, djia hi
padjangga-ja. 13 Nai aai, njimi mapingu huratu uku dangu tau Parihi, tau
kapelu, maa bai bita-dunja la tau na ngia pahangandji welingu la awangu;
14 njim1 wiki ndai tamaa, dangu na tau ka kutama na mawana ndai
puli-mbunja patama. 15 Nai aai, njimi mapingu huratu uku dangu tau
Parihi, tau kapelu, nadu bai ndjada halanja na tehiku na tana, mili ningu
haatu-ki pairu ngandinggu la patama pa-jahundi ba wami; djaka
natama-ka, tuminjai kanangga mambana, ma-pandua hama akatu-nggai
njimi. 16 Nai aai, njimi ma-palonda poki, djaka nggaa mahara wanja na
uma Ala nda nggara ehia, taka djaka nggaa mahara wandja da marara la
uma Ala, naauKu-maja badi ba wami. 17 Ha tau kambanga tau poki, mala
nggiija na marthi wami, na marara djaka ndia na uma Ala na
ma-pamatua-ja na marara? 18 Hamanai djaka nggaa mahara wanja na ngia
pa-mangedjingu, nda nggara ehia, taka na mahara wandja da
pa-mangedjingu la pinuna naduku-maja badi, ba wami. 19 Ha tau poki,



mala nggiija na marihi wami, da pa-mangedjingu, djaka ndia na ngia
pa-mangedjingu na ma-pamatua-ja na pamangedjingu? 20 Djia ba tuna nu
na mahara wanja na ngia pa-mangedjingu, hara wananja na ngia
pa-mangedjingu dangu da manindja-ka la pinuna. 21 Hamanai na mahara
wanja na uma Ala, hara wananja na uma Ala dangu Njuna na mangia-nja.
22 Hamanai na mahara wanja na awangu, hara wananja na kandjaka-na i
Ala dangu Njuna na ma-mandapu-nja. 23 Nai aai, njimi mapingu huratu
uku dangu tau Parihi, tau kapelu, nadu bai wotuha da pa-hakambulu wada
da manggalawa, da kawalu dangu da walahanggi, taka da mambotu la uku
hi pehaku bia-mindjai, na na patandangu, na manawaru dangu na tuturu.
Jiada djia-mahaka badi lati da pawangu, taka nuda nda pa-warungua-hai.
24 Ha ma-palonda poki, malowa-nja na kangoba, taka na ota hi walu
bia-minjai. 25 Nai aai, njimi mapingu huratu uku dangu tau Parihi, tau
kapelu, maa ba djiaha da liu-ada da kaba dangu da djulangu da pa-paili-mi,
taka daa la kuruda mbinuna padua na rambangu dangu na manganga eti. 26
Ha tau Parihi mapoki, paili-ja kadiru na kuruna na kaba wai, ka peku
ili-mbuna na liuna. 27 Nai aai, njimi mapingu huratu uku dangu tau Parihi,
tau kapelu, ba hama tuna na watu reti-pa-dorangu kapukai; da manandangu
njuna da liuda ba ngitaha, taka daa la kuruda mbinu-nandja padua rii
mameti dangu mamatu ma-iraku. 28 Timi numbudu njimi, natandji njuna na
liumi ba nangita-kai tau, taka daa la kurumi, mbinu-nanggai padua kapelu
dangu na manda hida. 29 Nai aai, njimi mapingu huratu uku dangu tau
Parihi, tau kapelu, bai pandoi-ndja retida da wunangu dangu bai
pa-mananda-ndja watuda da tau tandji. 30 Djaka ninggama njuma lati
amangu ba ngaru-dapa da bokuma, nda ma-pahama da-andja lati la
pa-pameti-ha da wunangu, ba wami. 31 Nujaka na hakahiingu-mi wikimi
ba umbuku-danggai da ma-pameti-ha da wunangu. 32 Timi numbu njimi
mata kai kandjupu-ja na paraida da bokumi. 33 Ha ularu, kalembi ularu,
nggiki hama palai-minja na wai ngerami, na na mambana? 34 Djia ba tuna
nu, kai tangaru, ku-paraha-manggai duku wunangu dangu ma-manggana
dangu mapingu huratu uku. Hawiangu napa ipameti-ha dangu iharika-ndja,
hawiangu ipadjara-ha la uma bunggu-uma bungguru, dangu hii kehandja
welingu la hau paraingu lupa la hau paraingu. 35 Mata ka peku



duku-mindja da wai riada da tau tandjika da pabungu jia la pinu tana, piti
welingu la wai riana 1 Hambilu lundu tomaja na wai riana 1 Hakaria anana 1
Mbarakia, na pa-pameti-mi la manggawa uma Ala dangu na ngia
pa-mangedjingu. 36 Langa-taka ka kupeka-nggai, jia-daka mbuu ndabada
du-duku lia-nanjaka na ana handani nahu.

Na hali-nanja la Jeruhali 1 Mir1 Jehu.

37 Ai, Jeruhali, Jeruhali, mapameti-ha da wunangu, ma-pindalu-ndja watu
da tau pa-parahangu-kau, mbada pa-mbirangu bia-ngguka ka
ku-pauhi-ndja da anana, hama tuna na bai manu na ma-pauhingu anana la
lumbu ru kapana, ba wanggunggau, taka njimi ndai bihu. 38 Tangaru, na
umami pa-dundjaku djuangu-jaka lai njimi. 39 Nadu ka kupeka-nggai:
Ndat hili ita-akapa lundu tomaja na renina: Oha-naka na mamai wanja na
tamuna 1 Miri, ba wamingga, hi wanandja.

NA KAWUDU 24

Na mberana la Jeruhali dangu na mulungu-na na tana. (Maruku 13; Luk.
21:5-36)

1 Ka luhu-nanjaka welingu la uma Ala 1 Jehu, hi nalaku. Ka hurungu-
danjaka da papanau-na, hi da-patudji-nja na hadana-ka na uma Ala. 2
Nanapa-ja Njuna: Ngita-minjaka nu mbuu ndabana? Langa-taka ka
kupeka-nggai: Nda djia mata-anja haromu lai jiahu na watu na ma-pa-
nunggulungu dangu anguna la panda njungguru-ja, hi wanandja. 3 Ba
na-mandapu-ka la palindi Haitungu, ka hili hurungu-danjaka lai Njuna da
papanau-na, ba didi meha-aha: Peka aru-nggama djaka pirangu-ka nu na
rehi pa-deningu-na, dangu djaka nggara-jaka na tandana ba namunggau
dangu na ndjapuna na pinu tana, hi wadanja. 4 Taka hi nahema-ha 1 Jehu:
Mangga pa-hamungu ka ambu na-panjonga-kai tau. 5 Maa ba
nadangu-duka haromu na mamai ngandija na tamunggu, djiaka njungga na
Karitu, ba wada, hi lupa nadangu na tau pa-panjonga-da. 6 Napa irongu
ruku pakabungu dangu lii pakabungu. Irimangu ambi katataku-dunja; ba



nda djia matangu-ana la patumbu, taka ndedi djia-aja na hupu ndjapuna. 7
Maa ba hadangu-du-nanjaka haromu na hau bandjaru hi napapa-nja na hau
bandjaru, na hau hangandji hi napapa-nja na hau hangandji; dangu tungu-
nanjaka na rimbangu dangu na upungu lai nu lai nu. 8 Na njuna nudaka
mbuu ndabada pakiri-ananja na pa-majila wangu. 9 Nu nu pakata-
danggaika la pa-majila-kai lupa hi pameti-kai, dangu nawunu halakai tau
haromu la hau tana hau tana, lumuna na tamunggu. 10 Nu nadangu-ka na
ma-hanggamaru, hi da-pakatangu anguda, hi da-pawunu dangga anguda.
11 Dangu nadangu na wunangu kabali haromu na ma-hadangu, hi nadangu
na tau na pa-panjonga-da. 12 Ba nabondja-bondjangu-duka na ma-akatu hi
kiri mali wanguna na mbuhangu-na na madangu. 13 Na njuna na
ma-patorungu lundu ndjapuna, djiaja na pa-pamara. 14 Ba tuna, jiana na lii
manangu rukuna na pahangandji djiangu-ma ba bobaru-ja la panggubulu
awangu ka na-pa-hakahiingu la bandjaru dangu. Hala taka-nanjaka na hupu
ndjapuna. 15 Bai ita-jaka ngeru na pa-hanggitangu na ma-pamolungu, ba
na-ndolaku la pangia matua, hama tuna na patiki-na na wunangu Ndanilu
— na mambaha-ja, matawa ka na-patanda-nja —, 16 nu na maninja la
Jundia matawa ka napalai la palindi. 17 Na maninja la bangga ambu
nahei-duipa la kaheli la papiti ana ngga-nggara la umana; 18 dangu na
maninja la woka, ambu nabeli-dundjaipa da pa-taluru-na la papiti pakina.
19 Taka nai aa1 da ma-pakambu dangu da ma-pahuhu nu djaka lodu-naka.
20 Matawa kai hamajangu ka ambu na-deningu paku la wula urangu na
palaimi, ndia la lodu hangahu. 21 Nu ba majila bokulu-jaka haromu, na
mandedi ningu hamana piti weli muia weli tanangu lundu nahu, dangu nda
hili ningu-mbupa ngeru. 22 Djaka nda pa-danggitu-ha nuda da lodu, nda
djia ningua mamara la tauka; na njuna lumuda da tau papindi, djiaja-ka hi
pa-danggitu-ha. 23 Nu la renina: Tangaru lai jilahu-ja na Karitu, djaka ndia
lai nujaka, djaka ningu ma-wananggai, ambi waiduja. 24 Nadu ba
hadangu-danjaka ngeru da karitu kabali dangu da wunangu kabali, hi
da-patumbu tanda mbiha dangu pa-hangatarungu manda nadjarungu, lati
djaka napeku, hi da-panjonga-ha, djiapa ka nda djia-hakadu da tau papindi.
25 Irimangu, mbada panii mangilu-nggunggainja-ka. 26 Djia ba tuna nu,
djaka ningu: Tangaru, ninja la marada telangu na ma-wananggai, ambi



luadu lai nahu; ndia: Tangaru ninja la kurungu djaka wada, ambi waiduha.
27 Nadu ngeru, hama tuna na kabilaku na ma-kabilaku welingu la pahunga
hi na-parapangu la patama, tuna numbudu na takana na Ana tau. 28 Djaka
nggiija na maningu ma-metingu, lai numbuha da langgungguru ningu da
mbaku. 29 Djaka na-lapahu-ka na majila la lodu nu, ka kapatangu madua-
nanjaka na lodu, hamanai na wulangu nda na-hambila-apa, dangu da
kandunu hi1 damundju welingu la awangu; ka nggaduku hala-nanjaka na
pa-kapingatu wanaka na awangu. 30 Nu ka wuwa-nanjaka la awangu na
tandana na Ana tau, taka na bandjaru-ka la pinu tana hi da-ta-tambungu
kuruda; ka ita-danjaka na Ana tau ba namai namu la karumangu, ba namai
ngandija na mbiha manjola-na dangu na rithi mangundju-na. 31 Nu ka
paraha-nandjaka da papalewa-na ba dapini napiri malingu dira matiki, hi
da-pauhi-ndja da tau papindi-na, welingu la pahunga la patama, weli dia
weli lurungu, welingu la kiri awangu lundu la hupu tana. 32 Mata kai
pangera wa bianja na kapilitu: Djaka na-kangura-ku na laina dangu ba
na-kalunga-ka na runa, pi madua-minjaka ba mareni-amanaka na wandu.
33 Tuna nu-mbuduka nj imi dj akai ita-haka nuda mbuu ndabada, pi
madua-minjaka ba mareni-amanaka, ba ninja ka la ngaru pindu. 34
Langa-taka ka kupeka-nggai: Ndedi djia molungu-na na tau handani nahu,
djaka ndedi-madu natumbu mbuu ndabana. 35 Na awangu dangu na tana
djiangu njuna ba na-molungu haromu, taka na pulunggu nda djia
molungu-ana. 36 Ba tuna na loduna dangu na rehina nda haatua mapinja,
djiapa da papalewa la awangu-kadu, djiapa na Ana-kadu ndiambu,
mbulungu 1 Amaa. 37 Hama tuna la rehi ninja 1 Nuhu, tuna numbu haromu
na takana na Ana tau. 38 Hama tuna na hurida nu ba ndedi natungu na iwa
bokulu, ba duruhungu bia-danja pangangu, pa-ngunungu, palalei,
pa-mangoma, lundu tomaja na lodu tamana la tena 1 Nuhu, 39 hi nda
dapada-mbunja lundu tunguna na iwa bokulu hi na-pamolu halanja, tuna
numbudu haromu na takana na Ana tau. 40 Nu djaka tau madua-ha da
manindja la woka, na haatu pa-kariangu-ja, taka na haatu
pa-dundjakungu-ja. 41 Hamanai djaka tau madua-ha da kawini da
manggihu pa-mbapangu, na haatu pa-kariangu-ja, taka na haatu
pa-dundjakungu-ja. 42 Djia ba tuna nu, matawa kai pawala, ba ndai pianja



na lodu pataka wana na Mirimi. 43 Taka kai pinjawa jiana: Djaka
napi-manja lati na mangu umangu na rehi takana na ma-manganga,
na-pawala-maka duna, nda na-pulingua pa-njanggaru-ja na umana. 44 Djia
ba tuna nu matawa kai rimangu, nadu haromu na Ana tau ba djia taka biana
duna la rehi panda mbutimi. 45 Mala nggamuja na ata na ma-tuturu na
ma-manggana, mata ka na-tanara-ha da atanggu, la rehina ka
na-pangganapu-ndja tungguda, ba wananja na mirina. 46 Wangu-manaka
nuna na ata, djaka nataka na mirina ba dangu tuna nu padua. 47 Langa-taka
ka kupeka-nggai: Na-pahangga hala-manja duna tai lai njuna da
bandana-ka. 48 Taka, djaka na-akatu nuna na ata, na-endapu-pa pabeli na
miringgu ka wana na etina, 49 nu ka pa-kiringu-maa-nanjai papalu-ha da
anguna, malai ba nanga daa ngunu daandja da tau maiiku, 50 ta-taka
lia-naka na mirina nuna na ata la lodu panda mbuti-na, la rehi panda pina,
51 ka padjara-nanjaka, hi na-pangera-nja la angu tau kapelu. Lai nu napa
djia la hi1 dangu la kakehuku ngandu-kiaka, wanandja.

NA KAWUDU 25
Na pangerangu-da da bidi kawini da ma-manggana dangu da manduba.

1 La lodu nu haromu, na pahangand;ji welingu la awangu, ngera hama
tunaka da bidi kawini ba hakambulu-da da ma-ngganapu palita-da, da
maluhu pa-tabuku-ja na bidi papa. 2 Da malima danduba, da malima
da-manggana. 3 Nadu nu da manduba ba dangandi-ha da palita, taka nda
ningui lonahu pahau ngandida. 4 Taka da ma-manggana dangandi lonahu la
kadihi-da anguda da palita-da. 5 Nu ba na-endapu-pa na bidi papa, ka
tatiku-danjaka hi da-katuda. 6 La mandalora hi djia ningu bia mawara:
Namunja-ka na bidi papa, iluhuwa kai lua pa-tabuku-ja, ba wana. 7 Nu ka
hada halangu-danjaka da bidi kawini, hi da-paloku-ha da palita-da. 8 Taka
da manduba: Wua aru-nggama duma lonahu-mi, maa ba dalalu-ka da
palita-ma, hi wadandja da ma-manggana. 9 Danapa-ha da ma-manggana:
Ndia njuna, napa nda natoma-du-kama njuma lupa njimi, nahamu-kiapa kai
lua la ma-danggangu kai dingikai dimi ndumami, hi wadandja. 10 Nu



talanga luada padingi lonahu, taka-nanjaka na bidi papa, taka nuda da
mambada ngganapu, tama karia-danjaka na bidi papa la remi pamaii papa;
ka bita-danjaka na pindu. 11 Hala, taka-danjaka da bidi kawini hawiangu:
Miri, Miri, bunggahu aru-nggama pindu, hi wada. 12 Nanapa-ja njuna:
Langa-taka-manggunggai, nda kutanda-akai njimi hiana, hi wanandja. 13
Djia ba tuna na, matawa kai pawala, ba ndai pianja na loduna dangu na
rehina.

Na pangerangu-da da taleta. (Luk. 19:12-27)

14 Maa ba ngera hama tuna na tau na malaku la hau paraingu hi
napaau-ndja da atana, hi na-pakata-ndja bandana. 15 Na haatu nawua-nja
lima mbua taleta, na haatu nawua-nja dambu, taka na haatui nawua-nja
hau, raka pamaka-da haatu-haatu. Hala laku-nanjaka. 16 Taka na tau na
ma-ngalangu lima mbua taleta, hangu laku madua-nanjaka pawingu-ha, hi
na-awahu-ndja anguda lima mbua taleta. 17 Djia-majai na ma-ngalangu
dambu, ba na-awahu-ndja anguda dambu. 18 Taka na ma-ngalangu hau,
lua-nanjaka paaki-nja la tana, hi nawini-nja na amahu-na na mirina. 19 Ba
na-ngalangu-ka pamandai, taka-du-nanjaka na mirida nuda da ata, hi
na-pahiha dandja. 20 Ka hurungu-nanjaka na ma-ngalangu lima mbua
taleta, hi nangandi-mbuha da anguda ba lima mbuada: Miri, lima mbuada
da taleta da pa-pakata-mungga; jiada da lima mbua, da anguda da
pa-awahu-nggu, hi wananja. 21 Nanapa-ja na mirina: Nahu-dunggau, ha
ata hamu, ata tuturu. La ma-hawutungu-mbu ututuru, matawa ka ku-pa-
japa-nggau madangu, tamawa la mbabuna na mirimu, wananja. 22 Nu ka
hurungu-nanjaka na ma-ngalangu dambu taleta: Mir1, dambuda da taleta da
pa-pakata-mungga; jiada da dambu, da anguda da pa-awahu-nggu, hi
wananja. 23 Nanapa-ja na mirina: Nahu-dunggau, ha ata hamu, ata tuturu,
la ma-hawutungu-mbu ututuru, matawa ka ku-pajapa-nggau madangu.
Tamawa la mbabuna na mirimu, wananja. 24 Hala hi na-hurungu-mbu na
ma-ngalangu hau taleta: Miri, ku kupi-manggau, ba tau mbana etikau, bau
kali muti la ngia panda habarungu-mu, bau kali pa-uhingu la ngia panda
djarangu-mu. 25 Nu ka mangadatu-du-nggunjaka hi kulua patani-nja na



ta-leta-mu, nanaja-ka na mangumu, hi wananja. 26 Nu ka hema-nanjaka na
mirina: Ha ata iraku, ata majau. Pi-mamungga ba kukali muti la ngia panda
habarungu-nggu dangu ba kukali pa-uhingu la ngia panda djarangu-nggu.
27 Djia da tuna nu mu-pakata-dunja badi lati la mawingu amahu; ba
kubeli-ka ka peku karai beli-nggunja dangu anana, hi wananja. 28 Djia ba
tuna nu pitija na taleta welingu lai njuna, kai wuanja na maningu
ha-kambulu taletangu. 29 Nadu djaka nggamuja na ma-ningungu, ba pahili
wuangu-japa, hi mangu bundungu-na, taka djaka nggamuja na manda
ningungu, pahili piti-mbu-jaipa na maninja lai njuna. 30 Nana na ata nda
palingu warunja la ma-kapatangu la marihi marau. Lai nu djia la hii dangu
la kakehuku ngandu-kiaka, hi wanandja.

Na patandangu-na na Ana tau. (Pab. 20:11-15)

31 Nu ba namai mangu rihi mangundju-na haromu na Ana tau, ba nakaria
ndabandja da papalewa-ka, mandapu-nanjaka la kandjaka bundjuku-na. 32
Ka pauhi ndaba-du-nandjaka da bandjaru danguka la hanggana, hi
na-kawari-ha dangga anguda, hama tuna na mini pawangu ba na-kawari-ha
da mbimbi welingu la bumbu. 33 Nu da mbimbi hi natuha la kawana-na,
taka da bumbu hi tuha la kalaina. 34 Nu ka panii-nandjaka da ma-ngiangu
la kawana-na na ma-ramba: Imaiwa dimi pa-pamandjaku-na na Amanggu,
kai ndumanja na pahangand;ji na pa-panapangu-kai weli muia weli tanangu.
35 Nadu ba kumandjuu bai pahoba-ngga, ba kumadau bai pangunu-ngga,
ba kupalaku bai nggepika. 36 Ba ku-kalulu bai pa-kalambu-ngga, ba
kuhidu bai tadalu-ka, ba la uma kapatangu-ka bai ngadalu-ka, hi wanandja.
37 Nu ka hema-danjaka haromu da matandji: Pirangu nahu Miri, ba
mangita-kau mandjuumu hi ma-pahoba-nggau, ndia bau madau hi
ma-pagunu-nggau? 38 Pirangu nahu ba mangita-kau palaku-mu hi
manggepi-kau, bau kalulu hi ma-pakalambu-nggau? 39 Pirangu nahu ba
mangita-kau hidumu, ngiangu-mu la uma kapatangu, hi malua
pa-tadalu-kau, hi wadanja. 40 Nu ka hema-nandjaka haromu na maramba:
Langa-taka-manggunggai, bai paliinja matungu nu na haatu na anguda da
angunggu paluhu da marihi marahu, paliimi-ngga Njungga-maka, hi



wanandja. 41 Hala ka panii-nandjaka da ma-ngiangu la kalaina: Pajila-ngu
welingu la hangganggu njimi tau pa-ratungu, nahu la epi manda mbada na
pa-panapa-nja 1 kambaliku lupa da papalewa-naka. 42 Nadu ba kumandjuu
ba ndai pahoba-ngga, ba kumadau ba ndai pangunu-ngga. 43 Ba kupalaku
ba ndai nggepika, ba ku-kalulu ba ndai pa-kalambu-ngga, ba kuhidu dangu
ba Ja uma kapatangu-ka ba ndai tadalu-ka, hi wanandja. 44 Nu ka
hema-danjai njuda: Pirangu nahu Miri, ba mangita-kau mandjuumu,
madaumu, palaku-mu, kalulu-mu, hidumu, ngiangu-mu la uma kapatangu,
taka hi nda ma-ingakau, hi wadanja. 45 Nu ka hema-nandjaka haromu:
Langa-taka ka kupeka-nggai, ba ndai paliinja na matungu nu na haatu na
anguda da marihi marahu tungu jia, nda palii-mingga Njungga-maka, hi
wanandja. 46 Ka laku-danjaka jiada la majila pa-lupangu, taka da matandji
tama-danjaka la luri pa-lupangu, hi wanandjai.

NA KAWUDU 26

Na hupu wana na panii-nanja na majila-na 1 Miri Jehu; na ratangu la
pa-pameti-ja. (Maruku 14:1-2; Luk. 22:1-2)

1 Nu ba na-kandjupu hala-haka jiada da patiki-na, ka panii-nandjaka da
papanau-na: 2 Pi-ma-minjaka, ba dambu-kinaka na lodu rapa remi Paha,
taka na Ana tau pa-pakatangu-jaka la pa-harika-nja, hi wanandja. 3 Nu ka
pauhi-danjaka da ngora ratu dangu da ama-bokulu-na na tau Jahundi la
umana na Ratu Bokulu na ma-tamungu Kajapahu. 4 Hi da-batangu ka
kahili-ja 1 Jehu, ka japaja, ka pameti-ja ba wada. 5 Na njuna matangu
ambu nadeni arunja na lodu remi, ka ambu napariu-raiingu na tau, wada.

Na burinja mbii kati 1 Miri Jehu. (Maruku 14:3-9; Juh. 12:1-8)

6 Ba la Mbaitani-ja i Jehu, la umana i Himungu tau kila, 7 ba talanga
mandapu-na pangangu, mai-nanjaka lai Njuna na kawini na mangandi ba
hau botina na mbii kati narawatu mambotu wilina, hi naburi-nja na
katiku-na. 8 Taka ba daita-ja da papanaungu, ka pulu hoputu-danjaka:
Nggikina hi na-parambangu tuna ni? 9 Djaka wangu padangga-nja ni na



mbii kati, lalu dangu wilija, ka peku wuanja na mamila, wada. 10 Taka ba
natanda-jaka na matuna nu paraina i Jehu: Nggikina hi pa-handuka-ja jiana
na kawini? Ba tunangga mahamu duku. 11 Da mamila ni manu-ma-ndja lai
njimi, taka njungga nda ni manu-angga lai njimi. 12 Nadu ba naburi-
ngganja jiana na mbii kati, ba buri haha-nangga ndumana ba taningga. 13
Langa-taka ka kupeka-nggai, djaka nggii bobaru nija jiana na lit manangu
la panggubulu awangu, patiki-mbuja na pawunda-na, hi ngada wanja njuna,
hi wanandja.

Na kaleka-na 1 Junda. (Maruku 14:10-11; Luk. 22:3-6)

14 Nu ka lua toma-nandjaka da ngora ratu na haatu na pa-ha-kambulu
madua wada, na ma-tamungu Junda Thikariu: 15 Nggaraka pawua-mingga
djaka ku-pakata-nggaminja i Jehu, hi wana. Hi dawua-nja tilu kambulu
amahu bara. 16 Piti welingu nu, himbu-nanjaka ma-manggawangu, na rapa
pakata-nanja 1 Jehu.

Na paloku-ja na Pamangu Paha; na deka-nanja na kaleka-na i1 Junda
paraina 1 Miri Jehu. (Maruku 14:12-16; Luk. 22:23; Juh. 13:21-26)

17 La lodu kawunga pamangu kambamba nda patai wolungu, mai-danjaka
da papanaungu lai Jehu: Mala nggii wamu ma-paloku nija na Paha, kau
nganja hi wadanja. 18 Nanapa-ja 1 Jehu: Ilua lai nu la paraingu, lai pinangu:
Mareni-amanaka na rapanggu; la umana njuna badi kunga ninja na Paha
dangu da papanaunggu, wananggau na Ngguru, waminja, hi wana. 19 Ka
nundju-danjaka da papanaungu hama tuna na papanii-nandja 1 Jehu, hi
da-paloku-ja na Paha. 20 Nu ba na-rudungu-ka, mandapu-nanjaka
pangangu i Jehu, lupa da papanau-na da ma-hakambulu madua. 21 Ba
talanga nganguda, panii-nanjaka 1 Jehu: Langa-taka ka kupeka-nggai, na
kaleka-ngga tai na haatu na angumi, hi wanandja. 22 Ka handuka
hala-wala-danjaka da etida: Njunaka wamungga nu? hi marangga wada.
23 Nanapa-ja 1 Jehu: Na mambada habu dangga limana la kaba kawinga,
djia-majaka tai na ma-kaleka-ngga, hi wana. 24 Na Ana tau talu-lurungu
liana njuna hama tuna na maninja la huratu na rukuna Njuna, taka nai aai,



na tau na ma-kaleka-nja Ana tau, nahamu-kiapa lati nuna na tau djaka nda
pa-paana-nja, hi wana. 25 Nanapa-ja 1 Junda, nu na ma-kaleka-nja: Njuna
wamungga-ka nu, Ngguru hi wananja. Taka i Jehu: Ba wamu-maduka, hi
wananja. 26 Ba talanga nganguda, piti-nanjaka kambamba 1 Jehu, hi
na-pamaringu-ja; hala hi na-kawita-witaja hi nawua-ndja da papanaungu:
Keiwa, nganguwa, jiana djiaja na taunggu, hi wana. 27 Hala, piti-nanjaka
na kaba wai, hi na-pamalangungu, hi nawua-ndja: Ingunu ndabangu-wa. 28
Jiana djiaja na wai rianggu, na wai ria pa-randingu wangu, na pabungu
lumuna na madangu, ka peku djamangu-da da ndjala. 29 Na njuna ka
kupeka-nggai, piti welingu nahu nda kuhili ngunungu-apa wai wua angguru
jiana, lundu la lodu ba kungunu danggainja na mabidi la pahangandji-na na
Amanggu hi wana.

Na deka-nanja na pahiingu-na 1 Peturu. (Maruku 14:27-31; Luk.
22:31-38; Juh. 13:36-38)

30 Ba daludu-njaka na ludu wotungu, luhu laku-danjaka la palindi
Haitungu. 31 Hi napanii-ndja 1 Jehu: Tai la rudungu hanggamaru
wa-minggaka mbuu ndabami, maa ba nidunja la Huratu: Napa kutuja na
mini pawangu, taka da mbimbi hi da-paiha ndabangu, ba wana. 32 Na
njuna djaka ku-hadangu-ka, kulaku mangilu-nggai nahu la Nggalilia, wana
33 Nanapa-ja 1 Peturu: Djiapa ka nda da-hanggamaru wa ndaba-
nggau-kadu njuda, njungga duku ndia ndokuma, hi wananja. 34 Taka 1
Jehu: Langa-taka ka kupeka-nggau, la rudungu na-huma ba ndedi
da-hakuku da manu, mbada pa-ndilungu-mu-ka pa-pahini-ngga, hi
wananja. 35 Nanapa-ja 1 Peturu: Djiapa ka nda lupa kumeti karia-
nggau-kadu, nda djia pahini-anggunggau, wananja. Djia-majai duda na
pawa halada da papanaungu.

La woka Nggehimani.
36 Nu ka karia-nandjaka 1 Jehu la hau pangiangu, la Nggehimani ba

wadanja. Imandapu-ka jiahu ba talanga luanggu ni lua pa-hamajangu, hi
wanandja da papanaungu. 37 Ka karia-nandjaka 1 Peturu dangu da anana 1



Hambandiu da madua. Nu ka handuka-nanjaka hi na-barangu na etina. 38
Ka panii-nandjaka: Na-handuka ndaba na etinggu, kutika pameti-
kaamangu, ndadiku-kaika jiahu kai pawala dangga, hi wanandja. 39
Nalaku-kika hakudu, hi na-marubuku la tana, hi na-hama-jangu: Dou
Amanggu, djaka pekuna mata jiana na kaba wai ka na-pajilangu aru
welingu lai Njungga; na njuna nda djiaja na pambuha-nggu Njungga, na
pambuha-mu Njumua, ba wana. 40 Nu ka beli-nanjaka hi natoma-ndja
katuda-da da papanau-na, hi napanii danja 1 Peturu: Nda ana maka-mbu-mi
pa-pawala dangga mili hau ndjamua? 41 Pawala-wa kai hamajangu, ka
ambu naliinggai ma-pakama-ngu; na ngahu na-patundungu-mai njuna, taka
na tolu nda namakaa, wana. 42 Nu ka hili laku-nanjaka la pa-panduangu
wana, hi na-hamajangu: Dou Amanggu, djaka nda peku-mana nu
pa-pajilangu welingu lai Njungga, ka djiangu-ma badi ba ku-ngunu-nja,
mata ka na-padeningu-wa na pambuha-mu, ba wana. 43 Ba nahili belika,
nataka-ndja, katuda-ma-danjai, ba lalu mbotu-duha da matada. 44 Ka
djama-nandjaka, hi nahili laku pa-hamajangu la pa-ndilungu wana, hi nahili
lijjal na pambada liina. 45 Hala, beli-nanjaka la papanaungu: Ikatuda-wa
njuna kai hangahu. Tangaru, mareni-amanaka na rehi, pa-pakatangu-jaka
na Ana tau la lima tau ndjala. 46 Hadangu-wa, malawa ka talaku, mareni-
nanjaka na ma-kaleka-ngga, hi wanandja.

Na japaja 1 Jehu. (Maruku 14:43-50; Luk. 22:47-53; Juh. 18.:3-11)

47 Nu ba talanga panii bia-napa, taka-nanjaka 1 Junda na pa-hakambulu
madua wada, na ma-kariangu tau ba hau daa bia-daka da mangandi
hapanda dangu kadipu ai, da pa-paraha-da da ngora ratu dangu da ama
bokulu-da da tau Jahundi. 48 Na ma-kaleka-nja mbada pambulu-nandjaka
tanda: Na pa-puduku-nggu tai djia-majaka, kai japaja, ba wanandja. 49 Nu
ka hangu lua toma madua-nandjaka i1 Jehu: Ngguru, peku hamuwa,
wananja; hi na-puduku-ja. 50 Taka 1 Jehu: O1 anda, kau wanjawa hama
tuna na pawuku-mu na pamai wamu, hi wananja. Nu ka hurungu-danjaka
hi da-palua-nja lima, hi dajapa-ja. 51 Taka na haatu na anguna i Jehu hi
na-padjolangu limana, hi na-bindjiru-ja na hapanda-na, hi na-landahu-nja na



atana na Batu Bokulu, nahapu-maja na kahilu-na. 52 Nanapa-ja 1 Jehu:
Patiku-belinja na hapanda-mu. Nadu djaka nggamuja na mawangu
hapanda, tai hapanda-mbu pa-mo-lungu wana. 53 Mala nggikina wami?
Nda peku-ana wami, ba ku-pamanda-nja na Amanggu ka na-paraha
mema-nggandja da papalewa ba ha-kambulu dua riu rihida? 54 Ka ni1 djaka
tunaika nu, nggiki hama pa-tutungu-naka na maninja la huratu, djiangu-ma
badi tuna nu ba wana, hi wananja. 55 Nu ka panii da-nanjaka na tau dangu 1
Jehu: Njimi hama tuna luhumi pa-rawaku-ja na ma-rambangu-ma bai
ngandi hapanda dangu kadipu ai la pajapa-ka. Hau lodu hau lodu
mandapu-nggu padua la uma Ala ba ku-papekangu, ndai japakai. 56 Na
njuna jiana mbuu ndabana hi tuna ka peku pa-tutungu-na maninja la
huratu-da da wunangu. Nu ka palai waru ndaba-danjaka da papanaungu.

La hangga Bata Bokulu. (Maruku 14:53-65; Luk. 22:63-71; Juh.
18:19-24)

57 Nu da ma-japaja 1 Jehu, laku ngandi-danjaka lai Kajapahu, na Ratu
Bokulu, la ngia pambada pauhi-da da mapingu huratu uku lupa da ama
bokulu. 58 Taka 1 Peturu hi natundu mar aun ja nahu. Taka la umana na
Ratu Bokulu hi natama hudaa la talora, hi na-mandapu pambabu dandja da
anakeda, ka kuita-ja na hupu ndjapuna ba wana. 59 Taka da ngora ratu
dangu da ma-batangu-ka hi dahimbu-nja hakahii kabali 1 Jehu, ka
pameti-ja ba wadanja; 60 Taka nda da-ngalangua, djiapa ka nda
nadangu-kadu na hakahii kabali na ma-hurungu. La hupu ndjapuna
hurungu-danjaka da madua. 61 Jiana djiaja: Ku-ngalangu pa-njungguru-ja
na uma Ala, taka tilu mbua lodunggu ba ku-pahada belinja, na mawana,
wada. 62 Ka hadangu-nanjaka na Ratu Bokulu: Ndau hema ndokua nu?
Nggaraja nu na pa-hakahii-danggau jiada hi wananja. 63 Taka 1 Jehu, ndii
wana bia. Nu hi napanii danja paraina na Ratu Bokulu: Kuhara wanggaunja
1 Ala na maluri, djia-kauka dumu na Karitu, na Anana 1 Ala? Peka-nggama,
hi wananja. 64 Nanapa-ja 1 Jehu: Ba wamu-maduka. Na njuna ka kupeka-
nggai, piti welingu nahu ngita-minjaka na Ana tau ba na-mandapu la
kawana-na na Mambiha Meha, dangu ba namai la karumangu la awangu,



hi wananja. 65 Taka na Ratu Bokulu hi na-bariku-ja na kalembi-na:
Palapingu-ma-nanjaka i Ala; nggara taihi wanguipa ma-hakahii? Rongu
madua-minjaka palapingu-na. Mala nggikina wamika hi wana. 66 Ka
hema-danjaka: Pameti-ja badi, ba wada. 67 Nu hi da-pangandji-ja na
matana hi da-nahaku-nja kawudu lima. Nimbundja da mawangu pataba-ja.
68 Ha Karitu, manjura-wa, djaka nggaaja na matukau, ba wada.

Na pahiningu-na 1 Peturu. (Maruku 14:66-72; Luk. 22:56-62; Juh.
18:17,25-27)

69 Nu 1 Peturu, mandapu bia-nanja lua la liu la talora. Ka mai
toma-nanjaka paraina na haatu na anakeda kawini: Djia-mbukau njumu,
anguna 1 Jehu tau Nggalilia hi wananja. 70 Ka pahiningu-nanjaka la
hanggada mbuu ndabada: Nda kupinja duku na papanii-mu, hi wana. 71
Nu ba naluhui-ka la pindu talora, ita-nanjai paraina na haatu na kawini, hi
napanii-ndja da manindja lai nu: Jiana jia kariana i Jehu tau Nahari-maja,
wanandja. 72 Nu ka hili pahiningu-ma-nanjai ba nawangu pa-harangu: Nda
kutanda-aja duku na tau nina, ba wana. 73 Hili tiangu-ki hakudu, mai
toma-ma-danjai da ma-ndolaku lai nu: Langa-taka angu-mbu-dudanggau,
nadu na lama-ma-mu ba na-padjia-kau, hi wadanja. 74 Nu ka ratungu-
nanjaka wikina ba na-harangu: Nda kutanda-aja duku nuna na tau, ba wana.
75 Ndedi mbadiku-na, hakuku madua-danjaka da manu. Nu ka
namu-nanjaka 1 Peturu na paniina 1 Jehu: Tal ba ndedi da-hakuku da manu,
mbada pa-ndilungu-muka pa-pahini-ngga, ba wananja. Ka luhu-nanjaka hi
ngi-ngibana ba nahii.

NA KAWUDU 27
Na metina 1 Junda.

1 Hadangu harii batangu-danjaka da ngora ratu dangu da ama bokulu la
pa-pameti-ja 1 Jehu. 2 Hala, hondu-danjaka hi dalaku ngandija hi
da-pakata-nja lai Pilatu, na Ma-pareta. 3 Nu ba naita-ja paraina i Junda na
ma-kaleka-nja, ba pa-ratangu-jaka wai ngerana, ka peka-nanjaka hala era,



hi na-pabeli-ndja da amahu da matilu kambulu-da la ngora ratu dangu da
ama bokulu: 4 Ndjala-nggunjaka ba ku-kaleka-nja na wai riana na tau
manda ningu ndjalangu, hi wanandja. Danapa-ha njuda: Ngga-ra-ajaka
duma? Tanggu-mamu dumu, hi wadanja. 5 Ka kawula-nandjaka da amahu
daa la uma Ala. Luhu-nanjaka hi nalaku pa-kandila wikina. 6 Taka da
ngora ratu hi dapiti-ha da amahu: Nda napekua la patuha jiada la pati
hunggu, maa ba wili wai ria-duha, wada. 7 Ka pa-hamangu-danjaka la
pakei wanja na tana tau pipi, ka taningu ningu tau palaku, ba wada. 8
Djia-dujaka: Tana Ria, hi wadanja tamuna nuna na tana lundu nahu. 9 Nu
pa-tutungu-du-nanjaka na patiki-na na wunangu Jerimia: Dapiti-ha da
amahu da matilu kambulu-da, na bilana na patungu bila, na pa-pabila-da la
tau Thirailu, 10 hi datuja wilina na tana tau pipi, hama tuna na pa-paraha-
nangga 1 Miri, ba wana.

La hanggana 1 Pilatu. (Maruku 15:20-41; Luk. 23:26, 33-49; Juh.
19:16-30)

11 Nu ka ndolaku-nanjaka 1 Jehu la hanggana na Ma-pareta; ka paara-
nanjaka na Ma-pareta: Hangand;ji tau Jahundi-kau dumu? hi wananja.
Nanapa-ja 1 Jehu, ba wamu-maduka, hi wananja. 12 Nu ba da-pandjala-ja
da ngora ratu dangu da ama bokulu, nda ningu ndokua pahema-na. 13
Taka 1 Pilatu: Ndau rongu-maja dumu ba matu-matuna na pa-pandjala
wadanggau, hi wananja. 14 Taka nda hauma pahema wananja la
pa-paarangu-jaka, hi kir1 nda uku hangataru-ja na Ma-pareta. 15
Huri-nanja na Ma-pareta, la lodu remi ba napuli-ndja haatu tau ma-ngiangu
la uma kapatangu da tau dangu, djaka nggaa- ja na pambuha-da. 16 Nu
ninja la uma kapatangu na tau na mawuwa akatu-na, i Mbaramba-ja na
tamuna. 17 Nu ba talanga matuna na tau dangu: Nggamuja na pambuha-mi
ka na-pahala-ndanja wamingga? I Mbaramba, djaka ndia 1 Jehu, na Karitu
ba wada, hi wanandja 1 Pilatu. 18 Maa ba pi-dunanja ba paral ruku
karaii-danja eti hi da-pakata-nja. 19 Ba talanga mandapu-na 1 Pilatu la
kandjaka timbangu, pa-ngandi-nanjaka pulungu paraina na papaha-na:
Ambu nggi-nggiki-dumunja hiana na tau tandji, maa ba ma-matu manda



hamu parangga-nggu ni kawai la manggadipangu rukuna Njuna, wananja.
20 Taka da ngora ratu lupa da ama boku-ama bokulu hi darunda-ja na tau
dangu: Ikarai-ja i Mbaramba, taka 1 Jehu pameti-ja wami, wadanja. 21
Nanapa-ja na Ma-pareta: Mala jiada da madua, nggamuja na pambuha-mi,
ka ku-pahala-nggaminja, hi wanandja. Taka njuda: I Mbaramba, hi wada.
22 Nanapa-ja 1 Pilatu: Mala nggiki-nggunjaka badi 1 Jehu, na Karitu ba
wada, hi wanandja. Harika-manja badi, hi wada hala. 23 Nahili napaja 1
Pilatu: Ka nggara akatu-majaka duna na paruku-na, hi wana. Taka
manaii-maada la pa-kaoka: Harika-manja badi, ba wada. 24 Nu ba
naita-jaka paraina 1 Pilatu ba nda ningu ndoku linguna, taka ba pariu
ralingu wangu bia-nanjai na tau, ka piti-nanjaka wai hi nabaha-ha da limana
la hanggana na tau dangu: Hinggilu-nggunjaka duku la wai riana jiana na
tau tandji; njimi-kawa dimi, hi wana. 25 Ka hema ndaba-nanjaka na tau
dangu: Patanggu-ma-manja duma na wai riana lupa ana-maka, hi wada. 26
Nu ka pahala-nandjaka 1 Mbaramba, taka 1 Jehu hi na-padja-raja, hala hi
napuli-nja la pa-harika-nja. 27 Hala, laku ngandi-danjaka 1 Jehu da
hurundandu-na na Ma-pareta hudaa la uma timbangu, hi da-pauhi ndabanja
na kalibaru-ka lai Njuna. 28 Hi da-labaku-ha da pakina, hi
da-pamaringgi-nja hunda-rangga. 29 Hi da-unanja nggubi rii madaka, hi
da-patambaku-nja na katiku-na, hi da-pajapa-nja iwi na lima kawana-na;
hala marubuku-danjaka hi dajobu-ja: Oha-muka dumu, o1 hangandji tau
Jahundi, ba wada. 30 Nu ka pangandji-danjaka, hi dapiti-ja na iw1, hi
da-landahu-nja na katiku-na. 31 Ba dahala-ka pa-pajudi-ja, labaku-danjaka
na hundarangga, hi dapotrau-nja na kalendi wikina. Hala, ka laku ngandi-
danjaka la pa-harika-nja.

Na metina 1 Jehu la Nggolunggota. (Maruku 15:20-41; Luk. 23:26,33-49;
Juh. 19:16-30)

32 Nahu ba dalaku, tabuku-danjaka na haatu na tau Kireni, Himungu-ja na
tamuna; ka pambana-danjaka paduku-ja na harika-na i Jehu. 33 Ba
dataka-ka la hau pangiangu na ma-tamungu Ngolunggo-ta, na la Kaba
Kotu ba wanda, 34 hi da-pangunu-nja wai angguru ma-papohungu mapaita



1 Jehu. Taka ba nadjali-jaka, nda nabihua paunu-nja. 35 Ka harika-danjaka,
hi da-paberi-berindja da pakina, ba da-wangu pawingu-ndja ndandu. 36
Hala, mandapu-danjaka lai nu hi dadaija. 37 Nu na pa-pandjala wadanja na
pa-huratu, hi datuja la tiduna: Jiana djiaja 1 Jehu na Hangand;i tau Jahundi,
ba wana. 38 Anguna Njuna, pa-harikangu-mbu-ha da madua da tau
ra-mbangu, na haatu la kawana-na, na haatu la kalaina. 39 Taka da
malii-ka lai nu hi da-paaka-nja ba dapimbi-pimbi-lungu katiku-da. 40 Jii,
njumu paku, na ma-njungguru-ja na uma Ala, na ma-pa-hada beiinja la tiu
mbua lodu, upamara-wa wikimu na; djaka Ana Ala-dukau, upuruwa
welingu la ai harikangu, wadanja. 41 Djia-majai duda da ngora ratu dangu
da mapingu huratu uku dangu da ama bokulu-ka ba da-pajudi-ja: 42 Na tau
hawiangu na-pamara-ja, la pa-pamara wikina nda na-ngalangui. Ba
hangandji tau Thirailu-maduja, matawa ka napuru welingu la ai harikangu,
wadanja. 43 Ba monu-dunanja 1 Ala, matawa nu ka na-pamara-ja, djaka
ora-mananja duna. Maa Anana 1 Alaka ba wanadu, wadanja. 44 Djia-majai
duda da tau rambangu da pa-harika paangu-danja ba da-paaka-nja. 45 Piti
welingu la ndjamu ha-kambulu dambu la tidu lodu, kapata halangu-nanjaka
na tana lundu la ndjamu tailu la maringu lodu. 46 Ba ningu ndjamu
tailu-jaka, wara pa-kodungu-nanjaka 1 Jehu: Eloi, Eloi lama sabachtani,
wana, djiadujaka: Dou Alanggu, dou Alanggu, nggikina hu dundjaku
biangga, ba wanda. 47 Nu ba darongu-jaka da manindja lai nu: Nina
paau-nanja 1 Elia, hi wada hawiangu. 48 Ka manjamalu-nanjaka na haatu hi
napiti lumutu, hi nahabu-ja la wai majilu; halai hi natuja la hupu iwi, hi
na-pangunu-nja. 49 Danapa-ja hawiangu: Mata kadiru, hi namunja ithu i
Elia la pa-pamara-ja, hi wada. 50 Ka hili wara pakodungu-nanjaka 1 Jehu,
hi na-pahala-nja na ngahuna. 51 Nu ka kahira padua madua-nanjaka na
dindi tera daa la uma Ala, piti weli ditangu lundu huwawa-maja; ka
upungu-nanjaka na tana, taka du watu la ngambangu hi dakawi-wita. 52
Djia-majai da reti, ba da-tabunggahu, malai ba hau daada da tau matua da
mambada meti, da-papahada belingu. 53 Ka luhu-danjaka welingu la
retida, ba taliu hadangu-na i Jehu hi datama la parai matua, hi da-pa-
djilikungu wikina la tau madangu. 54 Nu ba daita-jaka na upungu lupa na
matumbu-matumbu-ka na ngora hangahu dangu da anguna padaija 1 Jehu,



ka nda uku mangadatu-haka. Langa-taka, na tau jiana Ana Alaja, hi1 wada.
X 55 Ni-mbu-ndjai lai nu ba hau daada da kawini da ma-tangaru marau,
djia-duhaka da matundu-nja i Jehu dangu da ma-ingaja welingu la
Nggalilia. 56 Hama tuda i Maria Mandalena dangu 1 Maria inada 1 Jakupu
dangu 1 Juhupu lupa na inada da anana i Hambandiu.

Na taninja 1 Miri Jehu. (Maruku 15:42-47; Luk. 23:50-55; Juh. 19:38-42)

57 Ba na-malingu-ka, taka-nanjaka na mini wulu, 1 Juhupu-ja tamuna, na
ma-welingu la Arimatia; njuna papanau-na 1 Jehu-mbujaka. 58 Ka lua-du-
nanjaka lai Pilatu, hi nakarai-ja na metina 1 Jehu. Taka 1 Pilatu hi
na-parahangu papuli-nja. 59 Ka piti-nanjaka na metina paral i Juhupu, hi
na-jubuhu wanja tera mabara burahu, 60 hi na-bandjalu-ja la reti bidina na
pa-toraku-na la watu; ba nakuli-njaka watu bokulu na ngaru reti, ka
laku-nanjaka. 61 Ni-mbu-ndja lai nu 1 Maria Mandalena dangu 1 Maria
haatu da ma-mandapu la tuba reti. 62 Hadangu harii, ba na-lapahu-ka na
lodu pa-jemangu, hi da-pamatungu da ngora ratu dangu da tau Parihi lai
Pilatu: 63 Miri. manamu-ja ba naluri-pa nahu na ma-panjonga tau,
pa-langangu tilu mbua lodu ku-hadangu beli, ba wana. 64 Djia ba tuna nu,
kau parahangu aru tau padaija na reti lundu tomaja la lodu patailu wana, ka
ambu damai da papanau-na la pa-manganga-ja, hala pa-pahadangu-jaka
welingu la padua mameti hi wadanjai na tau. Nu ka narihi ningu-duka ta'i
na ndjarangu la malamiri welingu la ma-mangilu, hi wada. 65 Nanapa-ja i
Pilatu: Nada-haka da madai, lakuwa njuna kai wangu etimi bai daija, hi
wanandja. 66 Nu ka laku-danjaka hi da-bandjalu tau madaija, hi datunja
tanda na reti la hanggada.

NA KAWUDU 28

Na hadangu-na 1 Jehu. (Maruku 16:1-8; Luk. 24:1-12; Juh. 20:1-18)

1 Ba na-lapahu-ka na lodu hangahu, la mbaru hada rudungu la lodu
kawunga minggu, lua-danjaka 1 Maria Mandalena dangu i Maria haatu
pa-tangaru-ja na reti. 2 Hi djia tungu biana na upungu bokulu; maa ba



nidunja na haatu na papalewa-na 1 Miri na mapuru welingu la awangu hi
nalua nu la reti. Ka kuli-nanjaka na watu, hi na-mandapu la pinuna. 3 Na
hadana hama tuna kabilaku-ja, malai da pakina ba dawangu pabara hama
tuna na ura kamba. 4 Parai pa-mangadatu-nja, ta-tata-daka da madai hi
hama tuna mameti bia-haka. 5 Nu ka panii da-nandjaka da tau kawini na
papalewa: Njimi ambi mangadatu-du; pi-manggunja ba himbu-minja i Jehu
na pa-harikangu. 6 Nda nianja lai jiahu, ba pa-pahadangu-jaka duna hama
tuna na pambada paniina. Mai kai tangaru-ja na ngia pa-tanggilungu-na. 7
Laku parenggangu-wa kai paniindja da papanau-na, ba pa-pahadangu
welingu la padua mameti. Laku mangilu-nanggaika nahu la Nggalilia, lai
nu napa ingita nija. Namu-ja, mbada panii-nggunggainja-ka, hi wanandja. 8
Nu ka hangu dundjaku madua-danjaka na reti, ba pa-karia-ngu mangadatu
dangu mbaha eti hala-walada, hi da-manja-malu palua papanii-ndja da
papanau-na. 9 Hi djia tabuku bia-nandja 1 Jehu: Peku hamuwa, wanandja.
Nu ka lua toma-danjaka hi darohu-ha da wihina, hi da-marubukunja. 10
Nanapa-ja i Jehu: Ambi mangadatu-du, lakuwa kai panii-ndja da angu
dedinggu, ka daiaku la Nggalilia, lai nu napa ka dangita-ka, hi wanandja.

Na kambaiiku-da da Bata Bokulu.

11 Ba talanga lakuda, taka-danjaka la paraingu hawiangu da madai, hi
dapanii-ndja da ngora ratu na rukuna na matu-mbu-matumbu-ka. 12 Nu ka
pauhi-danjaka dangu da ama bokulu, hi da-paha-mangu la pawua-ndja
amahu dangu da hurundandu. 13 La rudungu ba talanga katuda-ma, damai
da papanau-na hi da-manganga-ja, wami bia. 14 Djaka nataka la kahilu-na
na Ma-pareta, njuma duma ma-pamanda-nja ka ambu da-kadukungu da
etimi, wadandja. 15 Nu ka kei-dandjaka da amahu, hi dawanja hama tuna
na pa-paihingu-ha. Nu ka kada-nanjaka tau Jahundi nuna na panii lundu
nahu.

Na paraha-nandja da papanau-na 1 Miri Jehu. (Maruku 16:14, 16)

16 Taka nu da ma-hakambulu haatu da papanaungu, laku-danjaka la
Nggalilia la palindi pambada panii-nandja 1 Jehu. 17 Nu ba daita-jaka,



marubuku-danjaka, taka ni-mbu-ndjai hawiangu da mandua ndandi. 18 Ka
lua toma-nandjaka 1 Jehu hi napeka-ndja: Mbuu ndaba-naka na kuaha la
awangu dangu la pinu tana pawua ha-langu-jaka lai Njungga. 19 Djia ba
tuna nu, 1laku-wa, tu hala-jawa papanau-nggu na bandjaru danguka, kai
parunu-ndja la tamuna 1 Ama, 1 Ana dangu 1 Ngahu Matua. 20 Kai
papeka-ndja ka nundju halaha da papanii-nggunggai. Matawa kai pinja ba
karia ma-manu-ma-nggunggai lundu hupu ndjapuna.

A LIl MANANGU PA-LAWITI-NA I MARUKU
NA KAWUDU 1
Na rukuna 1 Juhani Parunungu.

1 Na pakiri-na na lii manangu rukuna 1 Jehu Karitu, na anana 1 Ala. 2
Hama tuna na maninja la huratu-na na wunangu Jahaja: Tangaru,
ku-palewa-ja na papalewa-nggu la pa-mangilu-nggau, na ma-palanjapu
haha-nggaunja na andamu. 3 Na warana na ma-warangu la marada telangu:
Pa-lanjapu-jawa na andana 1 Miri, patandji-hawa da ka-ndjilitu-na, ba
wana, 4 nu ka parunungu-nanjaka i Juhani la marada telangu hi
na-bobaru-ja na rukuna na parunu pandjilungu la pa-djamangu ndjala. 5 Ka
luhu-nanjaka lai njuna na ihi tana Jahundi-ka dangu mbuu ndabada na
mangia-nja la Jeruhali, ka parunu-nandjaka la luku Jarandingu, dangu
peka-dandja da ndjalada. 6 Ngerana i1 Juhani, na kalembi-na wulu ihi otaja,
na boruna manulangu-ja, kabala dangu manggaluwangu pangana. 7 Ka
bobaru-nanjaka: Napa taliu-nggu namunja na marihi-ngga pa-atalu; djiapa
la pa-marubuku pa-wakahu-nja liku halapa-ana, njungga jia nda
raka-mbuna. 8 Njungga parunu-nggunggai la wai, Njunapa duna na
ma-parunu-nggai la Ngahu Matua, wana.

Na parunu-nja dangu na kamanja 1 Miri Jehu. (Mat. 3:13-4:11; Luk.
3:21-4:13; Juh. 1:32)

9 Nu ka mai-nanjaka 1 Jehu welingu la Naharitu la Nggalilia, hi



na-parunu-nja paraina i Juhani la luku Jarandingu. 10 Ditawa ba wanaka
welingu la wai, ka ita madua-nanjaka na awangu ba na-tawanggahu, dangu
1 Ngahu ba napuru pa-tunggulu-ja ba na-hada kulundihangu. 11 Ka lingu-
nanjaka welingu la awangu: Njumu djiakau Ana pambuha-nggu, lai Njumu
ngia pa-orangu-nggu, na mawana. 12 Nu ka pambana madua-nanjaka 1
Jehu paraina 1 Ngahu la palua nahu la marada telangu. 13 Patu kambulu
loduna lai nu, la marada telangu, ba na-kamanja paraina i1 kambaliku; la
angu mabohu-ja, ka lumu-danjaka paraida papalewa.

Na ramana 1 Mir1 Jehu la Nggalilia. (Mat. 4:12-22; Luk. 4:14-15)

14 La hambeli japaja 1 Juhani, taka-nanjaka 1 Jehu la Nggalilia
pa-bobaru-ja na lit manangu lai Ala: 15 Toma-nanjaka na rehi, mareni-
nanjaka na pahangandji-na 1 Ala; i-pandjilungu-wa, kai waija na lii
manangu, wana. 16 Ba talanga lakuna la hingi tehiku Nggalilia, ka
ita-nandjaka 1 Himungu dangu 1 Andaria, na anguna paluhu 1 Himungu;
djala-danja la tehiku, maa ba mini djala-duha. 17 Hi napanii dandja paraina
1 Jehu: Maiwa kai tundungga, mata ka mini djala tauha wanggunggai,
wanandja. 18 Nu ka dundjaku madua-dandjaka da djalada, hi datundu-nja
Njuna. 19 Nalaku-kika, ita-nanjaka 1 Jakupu, anana 1 Hambadiu dangu 1
Juhani na anguna paluhu, la tenaha ba talanga hulu-dandja da djalada. 20
Ka paau madua-nandjaka. Hi da-dundjaku-nja 1 Hambadiu, amada, la tena
dangu da tau pa-kahewa, hi dalaku tundunja Njuna. 21 Ka taka-danjaka Ja
Kapinatlingu. La lodu hangahu tama madua-nanjaka la uma bungguru, ka
panaungu-nanjaka. 22 Hangataru nda uku-danja na panaungu-na, maa ba
panaungu tau maningu kuahangu-maja, nda tu biada da mapingu huratu
uku. 23 Hi djia ni bianja nu Ja uma bungguru-da na tau na pa-huruku wandi
akatu, ka warangu-nanjaka: 24 Ha, ta-panggiki na njuma dangu Njumu, ha
Jehu tau Naharitu? Na maimu, ka ku-pamolu-ndja wamu-nggama?
Kupi-manggau na djaka nggamukau: Ma-matua lai Alakau, wana. 25 Taka
hi na-batiru-nja paraina i1 Jehu: Kandii, luhukau welingu lai njuna, wananja.
26 Taka na wandi akatu hi na-pa-kaparatu-ja nuna na tau, ka v
luhu-nanjaka dangu wara pakodungu-na. 27 Ka maratangu ndaba-danjaka



hi lupa da-paarangu dangga anguda: Nggara-jaka ni? Panaungu mahina
wangu maningu kuahangu-ja! Djiapa-ka da wandi akatu-kadu, na
paraha-ndja hi lupa dakiku-nja, ba wada. 28 Ka hamboka madua-nanjaka
na rukuna njuna la nggi-ngginika lupa la maweli winggiru-nja na tana
Nggalilia. 29 Ka luhu madua-danjaka welingu la uma bungguru hi dalaku
la umana 1 Himungu dangu i1 Andaria, karia ndabada 1 Jakapu dangu i
Juhani. 30 Taka na ina jerana 1 Himungu tanggilungu-na padua ba pariti-
nanja; ka panii madua-danjaka 1 Jehu na rukuna njuna. 31 Ka lua-nanjaka i
Jehu la lihina, hi najapa-ja na limana, hi na-pahada-nja; ka pajilangu-
nanjaka na pariti-na, ka inga-nandjaka. 32 Ba na-malingu-ka, tamawa ba
wanaka na lodu, ka ngandi-dandjaka lai Njuna mbuu ndabada da
pa-huruku wandi. 33 Nu ka langgunguru-nanjaka na ihi paraingu-ka la
ngaru pindu. 34 Danguma tau mama-matu mahidu-nja na pa-malaru-na,
dangumbu wandi pa-paluhu-na; nu nda napuli-andja da wandi la papanii,
maa ba datanda-duja Njuna. 35 La mba-mbaru, ba kapatangu bia-japa,
handangu-nanjaka, hi naluhu laku la ma-hinggilu, hi na-hamajangu ningu
lai nu. 36 Taka 1 Himungu dangu da anguna hi da-namatu-ja. 37 Ba
datoma-njaka hi dapanii-nja: Nahimbu ndabakau tau, hi wadanja. 38
Nanapa-ja i Jehu: Malanda ka talaku lai nahu la kota-kotaku la ma-marent,
ka ku-bobarungu ningumbu lai nu, maa ba djia-duja hi kuluhu-ka namu. 39
Ka laku-nanjaka hi na-bobarungu la uma bunggu-uma bungguru-da la
panggubulu Nggalilia hi na-paluhu-ha da wandi.

Na pajaha-nanja na makila 1 Mir1 Jehu. (Mat. 8:1-4; Luk. 5:12-16)

40 Ka mai-nanjaka na makila lai Njuna, hi na-marubuku la hanggana, ba
na-pamanda-nja: Tuna nu djaka wamu; peku-mana Njumu la
pa-pajaha-ngga, hi wananja. 41 Ka mila mumuhu-nanjaka na etina hi
na-padjola-nja na limana hi narama-ja: Nahu kau jahangu-wa
wanggunggau, hi wananja. 42 Ndedi mbadiku-na pahala madua-nanjaka
kilana ka jahangu-nanjaka. 43 Ba narandi pahamu-njaka paraina i Jehu ka
paraha madua-nanjaka palaku, 44 hi napanii-nja: Rimangu, ambu ningudu
haatu papanii-mu, na njuna lakuwa kau pa-itangu wikimu la ratu, kau



ngandi maraku ba jahangu-munjaka, hama tuna na parandi-na i Muha, ka
na-pa-hakahiingu lai njuda. 45 Taka nu ba naluhu-ka, hangu peka-ma-
ananja lai nu lai nu, ba na-bobaru-ja na rukuna nuna hi lupa nda peku-napa 1
Jehu la patama pa-wuwangu la paraingu; la liu bia-jaka la ma-hinggilu
na-ngiangu ningu, ka mai-nanjaka na tau weli namu weli namungu lai
Njuna.

NA KAWUDU 2
Na hamuna na ma-kaliparu. (Mat. 9:1-8; Luk. 5:17-26)

1 Ndedi pira mbua lodu ma-palangangu, hili tama-nanjai i Jehu la
Kapinatlingu; ka rongu-nanjaka tau ba ninja la uma. 2 Ka langgungguru-
nanjaka na tau dangu, hi lupa nda nadjamungu la uma, djiapa la ngaru
pindu-kadu ndiambu, ka panii-nanjaka na pulungu lai njuda. 3 Nu
namundjai duda da mamai ngandija na ma-kaliparu lai Njuna, na
paduku-da tau mapatu. 4 Taka ba nda peku-dapa la patama ngandinja,
paral padangu na tau, ka njanggaru-danjaka na tuku ndidu uma la tubana
Njuna; ba nambowa-ka, hi da-duluru-nja na nggala pa-katuda-na na
ma-kaliparu. 5 Ba naita-jaka na pawaida paraina i Jehu hi napanii danja na
ma-kaliparu: Ananggu, pa-djamangu-haka da ndjalamu, hi wananja. 6
Nimbundja da mapingu huratu uku hawiangu, ma-mandapu lai nu; ka
pangada-danjaka la etida: 7 Ka nggikina ni na tau hi panii tuna ni?
Palapingu-nanja! Nggamu nahu mapingu pa- djamangu ndjala, ba
mbulungu i1 Ala paku, ba wada. 8 Nu pi madua-nanjaka la etina 1 Jehu ba
matungu nuja na pa-pangada etida, hi nahema-ha: Nggikina hii
pangada-nja na matuna nu la etimi? 9 Nggiija na mamuda wami ka
wanggunja na ma-kaliparu: Da ndjalamu pa-djamangu-haka, ndia:
Hadangu-wa, kau dendija na nggalamu kau laku wanggunja? 10 Taka kai
p1 wanja na Ana tau ba ngera-mananja la pa-dja-mangu ndjala la pinu tana,
hi napanii danja na ma-kaliparu: 11 Njumu dumu, hadangu-wa, kau dendjja
na nggalamu, kau laku la umamu wanggunggau, hi wananja. 12 Ka
hadangu dendi madua-nanjaka na nggalana, hi naluhu laku la hanggada



mbuu ndabada; ka hangataru ndaba-da-njaka dangu wotudanja i Ala:
Ndedi takali ngitangu matungu ni, hi wada.

Na paau-nanja 1 Lewi parama 1 Miri Jehu. (Mat. 9:9-13; Luk. 5:27-32)

13 Tunaka nu luhu laku-nanjaika 1 Jehu la tehiku, ka mai-nanjaka na tau
dangu lai Njuna, hi napanau-ndja. 14 Nahu ba nalaku, ita-nanjaka i Lewi
anana 1 Alapiu, ba mandapu-na padua la uma ngia pakei mbewa:
Tundungga, hi wananja. Ka hadangu tundu madua-nanjaka. 15 Nu ba
na-mandapu pangangu la umana, nadangu-mbu na tau kei mbewa dangu na
tau ndjala ma-mandapu danja i Jehu dangu da tau papanau-na; maa ba
dadangu-ma njuda da matundu-nja. 16 Ba daita-jaka 1 Jehu da mapingu
huratu uku la tau Parihi, ba nanga dandja da tau ndjala dangu da tau kei
mbewa, ka panii da-dandjaka da papanau-na: Nanga da biandja ni da
makei mbewa dangu da tau ndjala? hi wadandja. 17 Narongu-jaka nuna i
Jehu hi nahema-ha: Na ma-hajandalu nda nggara naihi wa-anja na mapingu
muru, mbulungu na mahidu duna. Njungga nda mainggu papaau-nja na
ma-tandjia djiaja na mandjala duku, hi wanandja.

Na huri rotu wiki (Mat. 9:14-17; Luk. 5:33-39)

18 Da papanau-na i Juhani dangu da tau Parihi rotu-danja wikida, ka
mai-danjaka lai Njuna, hi dapanii-nja: Ka nggikina da papanau-na 1 Juhani
dangu da tau Parihi, hi darotu wikida, taka da papanau-mu Njumu hi ndia
biai wadanja. 19 Nanapa-ja 1 Jehu: Mala peku-naka dimi la parotu wiki da
arijaa-na na bidi papa dangu ninja padua na bidi papa lai njuda? Dangu
ninja padua na bidi papa lai njuda, nda peku-ada la parotu wiki. 20 Na
njuna djiangu ningu rehina, djaka piti-jaka na bidi papa welingu lai njuda,
la lodu nu hinaka duna hi darotu wikida. 21 Nda ningua haatu tau madjia
tambu wanja tera bidi na kalembi ndai; djaka tuna nu, na tambuna hili
bariku-nanjai na kalembi, na mabidi na-bariku-ja na mamandai, ka
parukangu-nanjaka pa-tambariku padangu. 22 Dangu nda haatu-mbu
madjia burija na wai angguru bidi la kanai manulangu ndai, djaka tuna nu
nda na-djamangua pa-kapoku-ja na kanai manulangu parai wai angguru, ka



dimangu-nanjaka na wai angguru dangu na kanai manulangu. Mbulungu-na
djaka wai angguru bidija, la kanai manulangu bidi-majai badi duna,
wanandja.

I Mir1 Jehu djiaja na Mirina na iodu hangahu. (Mat. 12:1-8; Luk. 6:1-5)

23 Handaka la hau lodu hangahu, laku lii-nanjaka 1 Jehu la ma-pawoka
uhungu, taka da papanau-na hi dalaku muti wili uhu. 24 Taka da tau
Parihi: Tangaru ka nggikina hi datuja la lodu hangahu na manda uku, hi
wadanja. 25 Nanapa-ja Njuna: Ka ndedi imbaha-majapa dimi djaka
nggikina 1 Ndautu, ba djia na ndjaka-nanja, ba namandjuu dangu da
karia-naka. 26 Na tamana la uma Ala ba djia-japa 1 Ambiataru na maratu
bokulu, hi nangandja da kambamba pa-pahanggangu lati da manda uku la
tau hawiangu, ba mbulungu da ratua duda, hi na wua-mbundja da karia-na?
hi wanandja. 27 Hi nahili paniindja: Rukuna na tau duna hi ninja na lodu
hangahu, nda rukuna na lodu hangahua hi ninja na tau. 28 Nuduja, na Ana
tau hi mirina na lodu hangahu-mbuja, wanandja.

NA KAWUDU 3

Na pamalaru-na tau la lodu hangahu. (Mat. 12:9-14; Luk. 6:6-11)

1 Ka hili tama-nanjaka i Jehu la uma bungguru; lai nu nimbu-nja na haatu
na tau na mameti hapapa limana. 2 Ka buti-madanja djaka djia pa-malaru
bia-nanja la lodu hangahu ka peku pandjala wandanja ba wada. 3 Hi
napanii danja paraina 1 Jehu na tau na mameti hapapa limana: Hadangu-wa
kau ndolaku la padua, wananja. 4 Halaka hi nalaandja njuda: Mala la lodu
hangahu nauku ningu la patu mahamu djaka ndia patu ma-akatu, la
pa-pamara djaka ndia la pa-pamohu tau? wanandja. Taka ndii wada bia. 5
Ka palaku hala-nandjaka mata mangu karaiina na etina, pa-kariangu
handuka-na rukuna na tongguru etida, hi napanii danja na tau: Padjola-ja na
limamu, hi wananja. Ka padjola-nanjaka ka hangu hamu beli madua-
nanjaka na limana. 6 Ba dalaku-ka da tau Parihi ka bata da madua-
dandjaka da tau la1 Harondi rukuna Njuna, ka pamolu-nja ba wanandja.



I Mir1 Jehu dangu da wandi akatu.

7 Ka pajilangu-nanjaka wikina 1 Jehu hi nalaku la tehiku dangu da
papanau-na; dangu nda ukuja na tau na ma-pawelingu la Nggalilia na
matundu-nja; hau daambuna na tau welingu la Jundia, 8 dangu la
Jeruhalingu dangu la Indumia, dangu la hapapa luku Jarandingu lupa na
ma-welingu la tana Huru dangu la Hindungu na mamai lai Njuna, maa ba
darongu-dujaka mbuu ndabana na parai ruku-naka. 9 Hi napanii-ndja da
papanau-na, ka da-panapa manunja tena, ka ambu narapa pa-dahiku-ka tau
dangu ba wana. 10 Maa ba nadangu-duka na tau pa-pahamu-na,
djia-duyjaka mbuu ndabana na mama-matu mahidu-nja, hi da-panggu-
haru-nja ka peku rama-andanjaka duna ba wada. 11 Taka da wandi akatu,
ba handaka ita-handaka ita-danja Njuna, bei-danjaka la hanggana dangu
warangu-da: Njumu djiakau na Anana 1 Ala, wadanja. 12 Hiri nda uku
hiri-nandja paraina 1 Jehu, ka ambu da-pawuwa-ka ba wana.

Ba napindi-ha da papanau-na 1 Miri Jehu ba ha-kambulu madua-ha. (Mat.
10:1-4; Luk. 6:12-19)

13 Ka hei-nanjaka 1 Jehu la palindi, hi napaau-ndja djaka nggamuha da
paora-na Njuna, ka mai-danjaka lai Njuna. 14 Ka tu-nandjaka da tau
ha-kambulu madua, ka peku hanii manuda lai Njuna, dangu ka peku
palewa-nandja la pa-bobarungu, 15 dangu ka da-kuaha la pa-warungu
wandi akatu. 16 Nu ka tu-nandjaka da ha-kambulu madua: na i Himungu hi
na-pangara-nja 1 Peturu; 17 dangu 1 Jakupu anana 1 Hambadiu dangu 1
Juhani anguna paluhu 1 Jakupu, hi na-pangara-ndja Mbuanenggiru,
djia-duka da ana kabala ba wada; 18 dangu 1 Andaria dangu 1 Pilipu, dangu
1 Mbaratolomiu, dangu 1 Matiu dangu i Tomahu, dangu 1 Jakupu anana i
Alapiu, dangu 1 Tandiu dangu 1 Himungu tau Kanani, 19 dangu i Junda
Thikariu, djia-mbu dujaka na ma-kaleka-nja

Na lapi-danja 1 Ngahu Matua paraida tau Parihi. (Mat. 12:22-29, 31-32;
Luk. 11:14-23)



20 Tunaka nu ka tama-nanjaka la hau uma, taka na tau dangu hili
langgungguru-madanjai hi lundu nda peku ndoku-mbuda la pangangu. 21
Ba darongu-jaka nuna parai da kalembi-na, ka luhu-danjaka lua ka
tapatu-ja ba wada, katoba-nanja ba wada-dunja. 22 Taka da mapingu
huratu uku da mapuru welingu la Jeruhali: Tunggulu-nanja paraina i
Mbaluhembulu duna; rukuna na ngorada da wandi hi na-paluhu wandi,
wadanja. 23 Nu ka paau-nandjaka paraina Jehu hi napanii wandja
pangerangu: Nggiki peku-naka dimi 1 kambaliku la pa-paluhu-ja 1
kambaliku? 24 Hama tuna djaka ningu hau maramba na ma-pabariku
dangu wikina nda peku-ana la pa-ndolaku. 25 Dangu djaka ningu hau uma
ma-pabariku dangu wikina nda peku-mbuna duna la pa-ndolaku. 26
Tumbuna 1 kambaliku djaka na-hadangu la pa-bariku wikina, nda peku-ana
la pa-ndolaku, taka ndjapu wangu madua-nanjaka. 27 Nda djia ningua
mapeku patama la umana na ma-kaparu la pariba-ndja da pa-bandjalu-na,
djaka nda nahondu mangilu-maduja nu na tau kaparu; hinaka hi peku
riba-nanja na ihi umana. 28 Langa-taka ka kupeka-nggai, mbuu ndabana na
ndjalana dangu na pa-lapingu na pa-palapingu wana na tau la pinu tana,
pa-djamangu-ha napa. 29 Na njuna djaka nggamu malapi-ja i Ngahu
Matua, nda ningua djamangu-na lundu nu2, djiapa manu-maja na wutana
rukuna na ndjala ma-palupangu, hi wanandja. 30 Nadu, ningu wandi
akatu-na, ba wada-dunja.

Na inana dangu da anguna paluhu 1 Miri Jehu. (Mat. 12:46-50; Luk.
8:19-21; 12:10)

31 Tunaka nu taka-nanjaka na inana 1 Jehu dangu da anguna paluhu, hi
da-ndolaku la hambeli, hi da-parahangu tau papaau-nja. 32 Na tau dangu
duna mandapu winggiru-madanja, hi dapanii-nja: Tangaru, nindja lua la
hambeli da inamu dangu da angumu paluhu dangu da ana winimu, himbu-
danggau, wadanja. 33 Ka hema-nandjaka: Nggamuja dimi na inanggu
dangu da angunggu paluhu? hi wana. 34 Ka palaku-nandjaka mata da tau
da ma-mandapu winggiru-nja: Hi jiada-ha duku da inanggu dangu da
angunggu paluhu. 35 Djaka nggamu manundju-ja na pambua-na i Ala,



djiaha duku da angunggu paluhu dangu da ana wininggu dangu da inanggu,
hi wanandja.

NA KAWUDU 4

Na pangerangu-na na ma-habarungu wini. (Mat. 13:1-23; Luk. 8:4-15;
Jahaja 6:9-10)

1 Ka hili pakiringu-nanjaka 1 Jehu pa-panaungu la hingi tehiku; ka
langgungguru-nanjaka lai Njuna na tau ba nda uku danguja hi lupa naheija
la tena, hi na-mandapu nu la tena la wai, taka na tau danguka la waraja la
hingi tehiku. 2 Da-daana na papanau-nandja ba nawandja pangerangu.
Irongu-wa, 3 hi wananja ba napanau-ndja: Ninja na tau na maluhu
pa-habarungu wini. 4 Nu ba na-habarungu, ninja hawiangu na ma-kanabu
nahu la ngarangia, ka mai-danjaka da ma-hawurungu hi da-nahiku
pamindi-ja. 5 Hawiangu ninjai na ma-kanabu ningu la ma-pawatungu, la
mamanipa tanana, ka hangu tumbu madua-nanjaka ba nda natimbi-du na
tanana. 6 Taka ba naheika na lodu, ka langudutu-nanjaka dangu parai
panda tandjiku da amuna, ka lupa marokutu-nanjaka. 7 Hawiangu ninjai na
ma-kanabu la wuku ri1 madaka, ka tumbu-nanjaka na rii madaka, hi
na-palalu-ja na wini hi lupa nda natu wuana. 8 Taka hawiangui duna
na-kanabu ningu la tana hamu, ka tumbu-nanjaka, ka paana-nanjaka hi lupa
natu wuana, ningu ma-patailu kambulungu, ningui ma-panomu kambulungu
lupa na ma-pangahungu, wanandja. 9 Hi napanii-ndja: Na maningu
kahilungu la parongu, matawa ka narongu, hi wana. 10 Ba didi-kijaka hi
da-paara-nja parai'da da malihi-nja karia-da da ha-kambulu madua rukuda
da pangerangu. 11 Nanapa-ja Njuna: Njimi dimi pawuangu-ma-kaika la
papinja na ma-tandjiku la pahangandji-na 1 Ala, taka njuda da ma-nindja la
hambeli, mbuu ndabana wangu pawandja pange-rangu-maa. 12 Djiapa ka
nda nggiki tangaru-da ka ambu peku ngitada, djiapa ka nda nggiki ronguda
ka ambu peku pinguda, ka ambu da-pambelingu hi da-djamangu da
ndjalada, wanandja. 13 Hi napanii-ndja: Ndai pinja njimi djaka nggiki wana
jiana na pangerangu? Ka nggiki hama pimindja da pangerangu-ka? 14 Na



ma-habarungu, djia na pulungu na pa-habaru-na. 15 Na ma-deningu nahu la
ngarangia, djia-duhaka da tau, na ngia pa-habaru-nja na pulungu la etida;
ba darongu-jakaka, mai madua-nanjaka 1 kambaliku hi naali-nja na pulungu
na pambada habarungu-ha. 16 Djia-majai na ma-deningu la ma-pawatungu,
djia-duhaka da tau, ba darongu-jaka na pulungu, manjamalu kataku mbaha
eti-maa-danja. 17 Taka nda na-paamu daa la etida, numaa; djaka era
pa-majila-nandja ndiai djaka era keha-nandja tau lumuna na pulungu,
hanggamaru madua-danjaka. 18 Hawiangui duna na ma-deningu la wuku
rii madaka, djia-duhaka da tau da mambada ronguja na paiungu. 19 Taka,
na pahandukangu la pinu tana, dangu na pa-kahili-na na pawulu wangu,
dangu da parindju ha-hauda, tama-da-njaka la etida hi da-palalu-ja na
pulungu hi lupa nda nawua. 20 Taka da ma-kanabu la tana hamu,
djia-duhaka da marongu-ja na pulungu hi da-kataku-ja daa la etida, hi datu
wuada, da-patailu kambulungu, da-panomu kambulungu hi lupa
da-pahangahungu.

Na huri rongu na ma-palanga-takangu. (Mat. 5:15; 7:2; 10:26; 13:12;
25:29; Luk. 8:16-18)

21 Nu ka panii-nandjaka: Mala ba tama ngandi pauta, pakali bandjalu-ha
nahu la pangguru hindu, djaka ndia la lumbu nggala? Nda djiangui-pa duna
ka bandjalu-ha la latada? 22 Ba nda ningua ma-pa-ndadangu na padjia nda
bunggahu, hamanai nda ningumbu ma-pa-hadindingu na madjia nda luaja
pa-habukaru. 23 Djaka nggamu maningu kahilungu la parongu, matawa ka
narongu, hi wanandja. 24 Taka hi nahili paniindja: Kai kanandi pakunja
djaka nggaraja na parongu-mi; na takaru na-patakaru wami djiaja napa na
pa-takaru wangu-kai, hi tu parihi-nggai. 25 Nadu djaka nggamuja na
ma-ningungu, djiangu ba .pahili wuangu-dujaipa, taka na manda ningungu,
djaka nggaraja na ma-nianja lai njuna, djiangu ba-papiti-majaipa, hi wana.

Na tumbuna na pahangandji-na 1 Ala. (Mat. 13:31-35; Luk. 13:18-21)

26 Hi nahili panii: Na hurina na pahangandji-na 1 Ala, hama tuna
ma-habarungu wini la tanaja. 27 Ka katuda hada-katuda hadangu



paku-ananja la rudungu la lodu, taka na wini hura-nanjaka lupa djangga-
nanjaka, dangu nda pinanja djaka nggi-nggikina. 28 Maa ba paluhu
wiki-mana duna ihina na tana, na-pama-ngiiu-ja polana, hi namangu
pa-pandaki-nja wilina lupa na-wotu-nja karohu hamu na wilina. 29 Ba
namadu-ka na wuana, ka hangu palaku madua-nanjaka kahidi muti, maa ba
djia-dujaka na rehi muti, hi wana. 30 Ka panii-nanjaka: Nggiki
wandanja-ka badi na pahangandji-na 1 Ala ba ta-pangera-nja, dangu
nggaraka badi pa-pangera wandanja? 31 Ngera hama tuna na karohu
hawija; ba habaru-nja la tana, na-marahu ningupa njuna welingu la anguna
pawini-ka la pinu tana. 32 Ba halaka pa-habaru-nja, tumbu-nanjaka hi
narthi halandja pa-bokulu da ri-ritkka la woka, hi natu lai bokulu-na hi
peku-mbuda da ma-hawurungu la pa-pamaiingu la lumbuna, wanandja. 33
Da-daamana na pangerangu tungu nu pawana ba napeka-ndja na pulungu
raka papeku ronguda. 34 Nda hili ningu haua papanii wanandja, mbulungu
pangera-ngu-maa, taka ba didi-kia-jaka dangu papanau-na, hi na-paka-loka
halandja.

Ba na-pakandii-ja na ngilu mbangatu la tehiku. (Mat. 8:18, 23-27; Luk.
8:22-25)

35 La loduna nu, ba na-malingu-ka, hi napanii dandja: Malanda ka tapala la
hapapa, hi wanandja. 36 Ba dapuli-ndjaka da tau dangu ka laku ngandi-
danjaka 1 Jehu, ba ni-manjaka duna la tena, dangu nimbundja da tena
hawiangu da karia-na. 37 Ka tungu-nanjaka na ngilu mbangatu, landahu-
nanjaka nga-lingu na tena, hi natika pambinu-njaka-amangu wai na tena. 38
Njuna duna la kamuri-ja, mahuru-nanja la lati. Ka bengi-danjaka: Ngguru!
ndau kawelangu bia ni ba tambulu-nda-njaka, wadanja. 39 Ka pawala-
nanjaka hi nabaka-ja na ngilu, kandii, djia-kawa, hi wananja. Nu ka
malaru-nanjaka na ngilu na-kahana nda-ba. 40 Hi na-kareuku-ndja:
Nggikina hi tuina na mangadatu-mi? Hi djia nda ningu bia pawaimi, hi
wanandja. 41 Ka dira bia-haka la pa-mangadatu: Nggamu-jaka ihi jiana jia,
na ngilu dangu na tehiku-ka hi na-patundungu-mbu lai Njuna, hi wada ba
dapanii dangga anguda.



NA KAWUDU 5

Na hamuna na pa-huruku wandi akatu la Nggeraha. (Mat. 8:28-34; Luk.
8:26-39)

1 Ka taka-danjaka la hapapa tehiku, la tana tau Nggeraha. 2 Ba napuru-ka
welingu la tena, hi djia namu bianja na tau na pa-huruku wandi akatu, na
ma-welingu la ma-paretingu na mamai pa-tabuku-ja. 3 Nu na tau la
ma-paretingu-maaja duna na ngiangu ningu. Nda hili ningu haatu mamaka
pahondu-ja, djiapa nda nggili bahi-kadu pawa-nanja. 4 Maa ba kali
tu-manjaka tangga dangu nggili bahi, taka da nggili bahi
nara-rambitu-maha, da tangga napala-ladjaru-maaha, nda haatu-ma
mamaka pa-roputu-ja. 5 Hanii-mana rudungu lodu la ma-paretingu dangu
la raa-palindingu, ba la-ladana, dangu ba na-landahungu wikina watu. 6
Taka ba naita-jaka 1 Jehu la mamarau, ka palai toma madua-nanjaka hi
na-marubuku la hanggana. 7 Ka wara pakodungu-nanjaka: Ta-panggiki na
Njumu dangu njungga, ha Jehu, anana 1 Ala Djangga-meha. Kuhara-nggau
lai Ala, ambu pa-majila-duka, wananja. 8 Nadu: Ha wandi akatu, luhukau
welingu hiana na tau, ba wana-dunjaka. 9 Hi na-paara-nja paraina 1 Jehu:
Nggamuja na tamumu? hi wananja. Nanapa-ja njuna: Harata-ka tamunggu,
maa ba ma-dangu-du, hi wana. 10 Hi napama-mandanja, ka ambu
pa-paluhu aru-kama welingu la tana lai nu, ba wana. 11 Lai nu nindja da
wei ba hababa bokulu-da, manguri-danja la karaha palindi. 12 Ka
pamanda-danjaka: Paraha aru-nggama la wei ka matama ningu, wadanja.
13 Ka puli-nandjaka, ka luhu-danjaka da wandi akatu hi data-ma-ha la wei.
Nu ka talandjiru madua-danjaka da wei ba ha-baba-da hi handaka
lindjungu-da welingu la ngambangu hu daa la tehiku, hi dameti mumuhu
daa la tehiku, ba ningu dua ratada. 14 Taka da ma-pawangu wei, palai-
danjaka hi dapeka-ja la paraingu dangu la woka. Ka lua-nanjaka na tau
pa-tangaru-ja nu na matumbu. 15 Ba dataka-ka lai Jehu, ka ita-danjaka na
tau na pa-huruku wandi, ba mandapu-na padua, ninguka hinggina dangu
nahamu-mbuka na pa-pangada-na; djia-dujaka na tau pa-huruku harata; ka
mangadatu-danjaka. 16 Taka da tau da ma-itaja hi dapanii-ndja djaka



nggikina na rukuna na tau na pa-huruku wandi dangu na rukuda da wei. 17
Ka hangu pamanda madua-danjaka 1 Jehu: Dundjaku arunja na tanama,
wadanja. 18 Ka kuheiwa la tena ba wanaka, ka pamanda-nanjaka paraina
na tau na pa-huruku wandi akatu, mata ka ku-engangu aru lai Njumu
wanggu lati, wananja. 19 Taka i Jehu nda na-pahia-anja, laku beliwa la
umamu la angumu, kau peka halandja djaka nggi-nggiki-nanggau paraina 1
Miri, nu na mila-nanggau eti, wana bianja. 20 Ba nalaku-ka, bobaru
madua-nanjaka la Ndekapoli djaka nggi-nggiki-nanja paraina 1 Jehu, ka
hangataru ndaba-danjaka. 21 Ba napala beli-jaka la tena i Jehu la hapapa,
ka langgu-ngguru-nanjaka tau ba dira danguja; Njuna la hingi tehiku-ja.

Na anana kawini 1 Jairv dangu na kawini na mahidu. (Mat. 9:18-26; Luk.
8:40-56)

22 Ka namunja-ka na anguda da ama bokulu la uma bungguru Jairu-ja na
tamuna. Naita-jakaka i Jehu, marabaku madua-nanjaka la wihina, 23 hi
na-pamanda-nja: Na ananggu kawini namu, mbota-ama-naka; mai aru, kau
pa-dambaku-nja lima, ka na-malaru ka peku luri wanguna, hi wananja. 24
Nu ka laku karia-nanjaka; lalu danguja na tau na matundu-nja hi lupa
da-kadohaku-ja 25 Ninja na tau kawini na mahidu mbungu ria ma-manu,
mbada ha-kambulu dambu ndau-manaka. 26 Mbada djara langa-taka-naka
paraida mapingu muru ba hau daa-da, malai mbada pambuta-nandjaka da
banda-naka, taka nda nalingu ndokua, manati biana. 27 Ba narongu-jaka
rukuna i Jehu, ka tama-nanjaka la padua tau dangu hi napalii kadjiangu ba
narama-ja na kalembi-na. 28 Nadu: Mili peku rama-nggunja na
kalembi-ana, ku-malaru-maka duku, ba wanadu. 29 Nu ka kamandalu
madua-nanjaka na mbunguna na riana hi na-padangu wikina, ba
na-malaru-ka na hiduna. 30 Ka padangu madua-nanjaka wikina i Jehu ba
ningu mbihana ma-haleli welingu lai Njuna, ka wilaku-nanjaka la tau
dangu: Nggamuja nahu na marama-ja na kalembi-nggu, hi wana. 31
Danapa-ha da papanau-na: Ita-ma-munjaka na tau dangu na
ma-kadohaku-kau. Nggikina, nggamuja na marama-ka hi wamui? hi
wadanja. 32 Hi na-palaku halandja mata, ka kuita-ja na kawini na



matu-na-ngga, ba wana. 33 Taka nuna na kawini mangadatu-nanjaka ba
nda-ndanda-na, maa ba pi-ma-nanjaka na matumbu lai njuna; hurungu-
nanjaka hi na-marabaku la hanggana 1 Jehu hi napanii halanja na
ma-tubangu. 34 Nanapa-ja Njuna: Ananggu, na pawaimu na
ma-pamara-kau, beli mandjaku-wa dumu, matawa ka na-malaru na
hidumu, hi wananja. 35 Ba talanga panii-napa, taka-danjaka da tau welingu
la umana na ama bokulu uma bungguru: Nameti-ka na anamu umbu;
nggara hu pa-handuka-japa na Ngguru? wadanja. 36 Taka i1 Jehu duna nda
na-patingi wa-anja na papanii-da: ambu mangadatu-du, pawaiwa njuna,
wana bianja na ama bokulu uma bungguru. 37 Nda na-pulingua haatu
palaku karia-nja, mbulungu 1 Peturu, 1 Jakupu dangu i Juhani anguna
paluhu 1 Jakupu. 38 Ka taka-danjaka la umana na ama bokulu uma
bungguru, hi na-tangaru-ja na ma-kanjaiiru, malai na tau na mahii wala-ngu
dangu na ma-padudurungu. 39 Ba natama-ka: Nggikina hii kanjaiiru dangu
hii hii? Nda meti-ananja na anakeda, katuda-ananja duna, hi wanandja. 40
Ka riki-danjaka. Taka hi na-paluhu ndabaha la hambeli, halaka hi
na-karia-nja na amana na anakeda dangu na inana dangu da karia-na, hi
natama la kuru pangia-na na anakeda. 41 Hi najapa-ja na limana na
anakeda: Talita kumi, hi wananja, djiuduka: Rambu, hadangu-wa,
wanggunggau, ba wanda. 42 Ka hadangu madua-nanjaka nu na anakeda
kawini hi napangga. Maa ba mbada ha-kambulu dambu ndau-dunaka. Nu
ka hangataru nda uku madua-haka. 43 Hiri nda uku-nandjaka: ambu
ningudu haatu mapinja jiana, wana. Halaka, wuanja pangangu, hi
wanandja.

NA KAWUDU 6

I Mir1 Jehu la Naharitu. (Mat. 13:53-58; Luk. 4:16-30)

1 Ka laku-nanjaka welingu lai nu hi nataka la paraina, taka da papanau-na
tundu-madanja. 2 Ba djia-jaka na lodu hangahu, papekangu madua-nanjaka
la uma bungguru. Lalu danguja na tau na marongu-ja na ma-hangataru-nja:
Nggii pangala ni-nanjaka njuna na matuna ni, dangu nggara manggana-



majaka ihu njuna na pa-wuangu-ja? Malai da tanda mbiha da matumbu
ruku limana! 3 Nda djiaja ni na tukangu, na anana 1 Maria, na anguda
paluhu 1 Jakupu dangu 1 Johi dangu 1 Junda dangu 1 Himungu? Hamanai da
ana winina nda nindja lai njuta jiahu? hi wada. Ka hanggamaru
wa-danjaka. 4 Nanapa-ja i Jehu: Nda ningu haatu wunangu panda tembi,
mbulungu la parai dangu la kalembi dangu la uma pakuna duna, hi
wanandja. 5 Lai nu nda peku ndoku-ana patu tanda mbiha, mbulungu-ana
ba nda pira-mbuda da mahidu da pa-pamalaru-na ba nawangu
pa-padambakungu lima. 6 Ka hangataru-nanjaka i Jehu na nda pawaida.
Ka laku nimbihu-nandjaka da ko-kotaku la ma-winggirungu hi
na-papekangu ningu.

Na paraha-nandja da papanau-na paraina i Miri Jehu. (Mat. 10:1, 9-11, 14;
Luk. 9:1-6)

7 Ka paau-nandjaka da ma-hakambulu madua, hi nawangu pa-paraha
kadua-duandja, hi nawua-ndja kuaha Ja patalu-ha da wandi akatu. 8 Hi
narandi-ha, ka ambu ngga-nggaradu pangandi-da nahu na lakuda mbulungu
hapungu tokungua, balangu matangu, lipitu matangu, ndui la borungu
matangu. 9 Na njuna itundja halapa da wihimi, taka la pa-kadua mbalangu
kalembi dalu matangu, wanandja. 10 Hi napanii-ndja: Djaka ngii umaja na
ngia patama-mi, ndadiku-ma ka lundu ithada welingu-mai lai nu. 11 Djaka
nggii pangia-ja na manda ingakai dangu na manda rongukai, iluhu-kai
welingu lai nu, kambahu-ja na kumburu tana la tabalu wihimi ka na-pa-
hakahiingu lai njuda, wanandja. 12 Ka laku-danjaka hi da-bobarungu,
matawa kai pandjilungu, ba wada. 13 Da-dangu da wandi akatu da
pa-paluhu-da, hi daburi-ndja lonahu da tau mahidu ba hau daada, hi
da-pamalaru-ha.

Na metina 1 Juhani Parunungu. (Mat. 14:1-12; Luk. 3:19-20; 9:7-9)

14 Ka rongu-nanjaka na rukuna i Jehu paral na hangandji Harondi, mala ba
nawuwa-duka na tamuna; hawiangu: Pa-pahada belingu-jaka 1 Juhani
Parunungu welingu la mameti, djia-duka hi na-tunggulu-ja mbiha na



matuna nu, wada. 15 Hawiangui: Djiaja 1 Elia, wada; hawiangui:
Wunangu-ja anguda da wunangu-ka, wada. 16 Taka ba narongu-jaka na
rukuna paraina 1 Harondi: I Juhani na pambada katiku-nggu, djia-jaka na
pa-pahada belingu, wana. 17 Nadu njuna 1 Harondi, ba na-parahangu-
du-aka tau la pajapa-ja 1 Juhani hi na-patama mangu hondunja la uma
kapatangu, kirina 1 Harundia, na papaha-na 1 Pilipu, anguna paluhu, ba
na-kanoma-dujaka njuna. 18 Nadu i Juhani: Nda uku-aja bau kanoma-ja na
papaha-na na angumu paluhu, ba kali wananja. 19 Njuna 1 Harondia
paumbi-nanja padua i Juhani, ka pameti-ja ba wana, taka nda pekuna. 20
Nadu ba na-madetu-dunja 1 Juhani paraina 1 Harondi, ba pi-mananja duna
ba tau manundu ba tau matua-ja, hi namangga manunja. Nu ba
narongu-jaka na paniina, hondaru nda uku-jaka; ba tuna ka kurongu aruja
wanama etina. 21 Ba toma-jaka na lodu hamu, ba nanga pambabu dandja
da tau bokulu-na 1 Harondi, dangu da liku uru hurundandu lupa da tau
pangora la Nggalilia, ba lodu dedi-dunanja, 22 nu ka tama-nanjaka na
anana kawini 1 Harondia hi narendja, hi na-panggaiiru-ja na etina 1 Harondsi,
lupa da angu ngangu-naka. Ka panii da-nanjaka na anakeda parai na
hangandji: Karai-kawa njuna pambuha biamu, djiangu-ma duku kuwua-
nggaunja, wananja. 23 Ka wangu paharangu-nanjaka lai njuna: Djiapa ka
nda nggaraja-kadu na pakarai-mungga, kuwua-ma-nggaunja duku, luka ka
nda djiaja na pahangandji-nggu hawiangu, wananja. 24 Ka luhu-nanjaka na
anakeda la pa-paniinja na inana: Nggaraka badi pakarai-nggu ina, hi
wananja. Nanapa-ja njuna: Na-katiku-na 1 Juhani Parunungu wamu, hi
wananja. 25 Ka tama rengga madua-nanjaka lai hangandji, hi nakarai-ja:
Wua mema-ngganja badi la djulangu na katiku-na 1 Juhani Parunungu
wanggunggau, hi wananja. 26 Ka handuka nda uku-jaka na etina na
hangandji. Ba tuna, lumuna na pambada harana, malai da angu nganguna,
nda nabihua papanda-ja na liina. 27 Ka paraha madua-nanjaka na
matanggu katiku tau parai na hangandji la papiti-ja na katiku-na. Ka
laku-nanjaka hi na-katiku-ja daa la uma kapatangu. 28 Hi nangandi-ja la
djulangu nu na katiku hi nawua-nja na anakeda kawini, taka na anakeda
kawini hi nawua-nja na ana. 29 Ba darongu-jaka nuna parai da
papanau-na 1 Juhani, ka mai-danjaka, hi dapiti-ja na kajumbu-na hi datuja



la reti.

Na wua-nanja pangangu na tau lima rata 1 Mir1 Jehu. (Mat. 14:13-21; Luk.
9:10-17; Juh. 6:1-13)

30 Nu ka pamatungu beli-danjaka da pa-pahurungu lai Jehu, hi dapeka
ndabanja na parai ruku-daka dangu na papeka-daka. 31 Taka 1 Jehu:
Malawa ka talaku meha la ma-hinggilu, kai hangilu-ki hakudu, hi
wanandja. Nadu, ba nadangu-du na tau na malua mai, hi lupa nda
da-kalongga-mbu la pangangu. 32 Ka hei-danjaka la tena hi dalaku la
ma-hinggilu, didi meha-aha. 33 Ka ita-nandjaka na tau dangu ba
da-palirungu, hi dapinja na ngia pa-hanggangu-da. Kalakuparenggangu-
danjaka lai nahu la wihi welingu la hau parai hau paraingu lupa hi
da-mangilu-ndja. 34 Ba napuru-ka welingu la tena, ka ita-nanja na tau ba
hau daa bia-naka, ka mila mumuhu-nanjaka na etina, maa ba hama tuna
mbimbi manda ningu ma-pawangu bia-haka. Nu ka panau-manandja
mada-dangu. 35 Ba malingu-amanaka, mai-danjaka da papanau-na la
lihina: La jiahu pangia malinggitu-ja, malai malingu-mbu-nanjaka. 36
Puli-ndjawa da tau ka peku lakuda la kotaku dangu la woka la
ma-winggirungu, ka dakei wikida pangada, hi wadanja. 37 Nanapa-ha
Njuna: Njimi na kai wuandja pangangu, hi wanandja. Danapa-ja njuda: Ka
malaku-ka badi pakei pangangu ma-wilingu dua ngahu ndinaru, ka
wuandja pangangu? hi wadanja. 38 Nanapa-ja Njuna: Pira mbuada da
kambamba da manindja lai njimi? Lua kai tanguru paku, hi wanandja. Ba
dapi-njaka, ka panii-danjaka: Lima mbuada da kambamba hi dua ngiuda da
jjangu, wada. 39 Ka paraha-nandjaka: Mata mbuu ndabana tau ka
na-mandapu pabandja-pabandjarungu la rumba muru, wanandja. 40 Nu ka
mandapu pabandja-pabandjarungu-danjaka, ningu ma-hangahu-na ningu
malima kambulu-na. 41 Ka piti-nandjaka i1 Jehu da kambamba lima mbua
dangu da ijangu dua ngiu,hina-tangarala awangu hi na-pamaiangungu;
halaka hi na-kawita-ha da kambamba hi napakei-ndja da papanau-na ka
dalua pa-bandjalu-nja na tauka; hama-manai da jjangu dua ngiu ba
na-paberi halandja. 42 Ka ngangu hala-danjaka lundu mbihuda. 43 Ka



putu-dandja da kandjibi tadi ngada, ha-kambulu dambu mbola mbinuda,
malai da jjangu. 44 Na mangangu kambamba lima rataja na mini.

Na lakuna la pinu wai i Miri Jehu. (Mat. 14:22-23; Juh. 6:16-21)

45 Ka pambana madua-nandjaka da papanau-na i Jehu pahei la tena ka
dapala mangilu padua la Mbaituhaida, taka Njuna ba puli-nanjapa na tau.
46 Ba na-pahewa danjaka na tau, kandekalu-nanjaka la palindi la
pa-hamajangu. 47 Ba na-rudungu-ka, hu daajaka na tena la padua tehiku,
taka Njuna didi-ki-jaka la mamara. 48 Ka ita-nandjaka ba dira djaraha
pabuhi, ma ba ngilu pa-ndubakungu-duja. Ba ningu ndjamu tailu-jaka la
maral romu, namunja-ka lai njuda ba nalaku la pinu wai; ka kulaku
langandja wana lati. 49 Ba daita-njaka lakuna la pinu wai, tau tehiku-ja
wada bia ka Ja-lada-daka. 50 Mala ba ita ndaba-madanja ka katataku-
danjaka. Nu ka panii daa madua-nandjaka: Pa-mandungu etimi, djiaka
Njungga, ambi mangadatu-du, hi wanandja. 51 Ka hei toma-nandjaka la
tena ka kamandalu madua-nanjaka na ngilu, ka maratangu dira matiki-
danjaka la etida. 52 Nadu ba ndedi da-ngalangu-mapa papinja na rukuda
da kambamba, ba tongguru-ma-danjapa da etida.

Na pa-malaru-na tau mahidu. (Mat. 14:34-36)

53 Ba dapala-haka la hapapa, taka-danjaka la Nggeniharitu hi dapuru Jai
nu. 54 Ba dapuru-ka welingu la tena, ka tanda madua-danjaka tau Njuna ba
djiaja. 55 Hi dandjada halanja na tana lai nu ka ngandi madua-dandjaka la
nggala da mahidu padakangu, ba da-winggiru ngandiha nahu la ngia
paninja ba darongu-ja. 56 Djiapa nda ngiija na ngia pataka-na, ka la
kotaku-ja, ka la paraingu-ja, ka la woka-jakai, bandjalu-ma-dandja da
mahidu la talora, hi da-pamanda-nja mili peku ramaja na hupu hinggiana
ba wada; na tau na marama-jaka na-malaru ndabama.

NA KAWUDU 7

Ba na-rawaku-ha da tau Parihi 1 Mir1 Jehu. (Mat. 15:1-20; Jahaja 29:13)



1 Ka pauhi-danjaka lai Njuna da tau Parihi dangu da mapingu huratu uku
hawiangu da ma-welingu la Jeruhali. 2 Ka ita-dandjaka da papanau-na
hawiangu ba danga dangu marihaku limangu kambamba, nu ba nda dabaha
pakuha. 3 Nadu da tau Parihi duda dangu da tau Jahundi-ka, ba nda djia
ngangua-da, mbulungu dabaha-ma-hapa badi da limada mala ba
pamandu-danja na huri tau ndaidu. 4 Tumbuna djaka welida la pahangu,
nda djia ngangu-ada, mbulungu-na ba dabaha pahamu pakundja badi;
da-daa-manapa hawiangu na pambada kataku-da la pa-pamandu-nja, hama
tuna na huri baha kaba wai dangu kadihi lupa da ma-kaliangu-daka. 5 Nu
ka paara-danjaka da tau Parihi dangu da mapingu huratu uku: Ka nggikina
da papanau-mu hi nda dawa bianja na huri tau ndai, taka hi nga dangu
marthaku limangu bia-danja, wadanja. 6 Nanapa-ha 1 Jehu: Tuba-mananja
na pawuna-na 1 Jahaja na rukumi njimi na, tau kabali, hamana na maninja la
Huratu: Jiana na bandjaru tembi wanangga tada ngarua, taka na etina
marau-nangga padua; 7 kahewa-ana ba dalumu-ngga, nadu ba
da-papekangu papeka-danja na mauku la taumaa, ba wana. 8 Idjukaru-nja
na ukuna 1 Ala, taka hii pamandu ninja na huri tau, wanandja. 9 Hi nahili
paniindja: Mahamu-majaka bai dundjaku-nja na ukuna 1 Ala, ka peku
pamandu nindanja na hurinda, ba wami. 10 Na luna i Muha duna: Tembiha
da amamu da mnamu, dangu: Djaka nggamu mahara-nja na amana djaka
ndia na inana djiangu-ma ba pameti-ja, wana. 11 Taka na liimi njimi: Djaka
ningu ,.korban" (pa-maraku wanguha) lati na pandula wanggunggai-ka
badi, mawana-nja na amana djaka ndia na inana, djiakaa wami. 12 Ka ndai
pahia-anjapa la pahili nggi-nggiki-nanja na amana djaka ndia na nana. 13
Nuja na pakaba-minja na puluna i1 Ala rukuna na huri ndai na pahili pakata
belimi, dangu dangu-mapa matungu nu pawami, wanandja. 14 Ka hili
paau-nanjaka na tau dangu pamai la lihina, hi napanii-ndja: Rongu ndabaka
Njungga kai pinja. 15 Nda ningua ngga-nggara matama-nja na tau welingu
la hambeli madjia ngalangu pa-pairaku-ja, taka da maluhu welingu la tau
djia-duha da ma-pairaku-ja. 16 Djaka nggamu na maningu kahilungu la
parongu, matawa ka narongu, wanandja. 17 Ba natama-ka la uma welingu
la tau dangu, paara-danjaka paraida papanau-na na rukuna nu na
pangerangu. 18 Nanapa-ha Njuna: Njimimbu, djia-majai na nda pingumi?



Ndai pimanja dimi, mbuu ndaba-naka na matama hu daa welingu la
hambeli ba nda djia ngalangu-ana pa-pairaku-ja na tau. 19 Maa ba nda
tama-nanja la etia, ba la kambu-aja duna, hala hi naluhu la hambeli,
wanandja. Nu pahida hala-nandjaka da pangangu-ka. 20 Hi nahili
paniindjai: Na maluhu welingu la tau, djiaja duna na ma-pairaku-ja. 21
Mala ba weli daangu, welingu la eti taudu datumbu ningu da pangadangu
ma-akatu, hama tuna na kadjari, na manganga, na pameti tau, 22 na
ndjuraku, na kutuhu, na kadjaliku, na kahili, na nda roputu wiki, na bohu
mata, na palapingu, na katadaku, na nduba. 23 Mbuu ndaba-naka nu na
ma-akatu, luhuna weli daangu hi na-pairaku-ja na tau, wanandja.

Na kawini Huru Paniki. (Mat. 15:21-28)

24 Ka hadangu-nanjaka welingu lai nu hi nalaku la tana Huru. Ka
tama-nanjaka la hau uma, mata ka ambu ningu ndoku haatu mapingga
wana lati, ba tuna nda na-ngalangua la pa-kawiningu. 25 Ma ba rongu
madua-nanjaka na haatu na tau kawini; na anana kawini na-huruku-ja
wandi. Ka mai-nanjaka lai Njuna hi na-marabaku la wihina. 26 Nuna na
kawini tau Nggarika-ja, dedina la Huru Paniki. Hi na-pamanda-nja 1 Jehu,
ka nawaru arunja na wandi akatu welingu la ananggu, wana. 27 Taka I
Jehu: Mata ka pambihu pakuha da anakeda; ba nda raka-ana ba pitiha da
kambamba-da da anakeda hi ndu-handja da ana kuku, v/ananja. 28
Nanggepi-ja na kawini: Tuba duna, Miri, ba tuna da ana kuku la lumbu
mendja ba dakali ngangu-kadu kamumu-da da anakeda hi wananja. 29 Ka
panii-nanjaka: Rukuna jiana na paniimu, lakuwa, mbada luhu-naka na
wandi welingu la anamu, hi wananja. 30 Ba nataka-ka la uma, ka
toma-nanjaka na anakeda ba dangu mahuru-na padua la ngia pa-mahuru;
na wandi mbada luhu-naka.

Na pahamu-nanja na ma-kawanga na ma-kaakaku. (Mat. 15:29-31)

31 Ba nalakui-ka welingu la tana Huru, palaku-nanjaka la Hindungu, ba
hanahu-na la tehiku Nggalilia hi nataka la padua tana Ndekapoli. 32 Ka
ngandi-danjaka tau na haatu na ma-kawanga kaakaku, hi da-pamanda-nja



la pa-padambaku-nja lima. 33 Hi na-karia mehanja paraina 1 Jehu welingu
la tau dangu, hi napuhi-nja wua lima na kahilu-na, hi na-pangandji, halaka
hi narama-ja na lamana. 34 Ka tangara-nanjaka la awangu hi na-kajeku
hangadu: Epata, hi wananja, nu ta-bunggahu-wa, wana-duka. 35 Ka
ta-bunggahu madua-danjaka da kahilu-na dangu tawa-kahu-nanjaka na
lamana, hi napanii pahamungu. 36 Hi narandi-ha ka ambu haatu-du
papanii-da. Taka djia-paka nda nggiki randi-nandja, manaii bobaru-
maa-danja. 37 Dira hangataru-ha: Nahamu ndaba na pa-patumbu-naka, na
ma-kawanga ba na-parongu-ja, na ma-kambanga ba na-pa-kareuku-ja, hi
wada.

NA KAWUDU 8
Na wua-nja pangangu na tau patu rata parai 1 Miri Jehu. (Mat. 15:32-39)

1 Tunaka nu hili dangu nda uku-majai na tau na ma-pauhi, taka nda
ninguma ngga-nggarada pangangu ba wada; ka paau-nandjaka da
papanau-na hi napanii-ndja: 2 Kumila-nja eti jiana na tau dangu, mala ba
mbada tailu mbua lodu-dunaka ba haniina lai Njungga dangu nda ningua
ngga-nggarada pangangu ba wada. 3 Djaka kupuli-ndja la pabeli la uma
dangu nda nganguda, da-haluputu-ka nahu la ngarangia, ba nidundja da
ma-welingu la ma-marau, wanandja. 4 Danapa-ja da papanau-na: Nggii
ta-ngalangu ningu biaka kambamba ka pambihu wanja jiana na tau lai jiahu
la ma-malinggitu. 5 Hi na-paara-ndja: Pira mbuada da kambamba da
manindja lai njimi, hi wana. Pihu mbuada, hi wada. 6 Ka paraha-nandjaka
da tau dangu la pa-mandapu la tana. Halaka hi napiti-ha da kambamba ba
pithu mbuada hi na-pamalangungu, hi na-kawita-ha hi napakei-ndja da
papanau-na la pa-bandjalu-ha; ka bandjalu-dandjaka la hanggana na tau
dangu. 7 Nimbundjai lai njuda da ana ijangu ba hawutu-kida. Ba nahala-ka
pamalangungu, bandjalu-mbu-ha jiada la hangga-da hi wanandja. 8 Ka
ngangu-danjaka lundu mbihuda. Halaka hi naputu-ha tau da kawita tadi
ngada, pihu mbua katanga-da. 9 Na tau na mangangu ningu pata rataja. Ka
puli-nandjaka palaku. 10 Nu ka hei madua-nanjaka la tena dangu da



papanau-na lupa nataka la tana Ndamanuta.
Na haraida tanda wetingu la awangu. (Mat. 16:1-12)

11 Ka mai-danjaka da tau Parihi, hi da-patajaku danja hi dakarai-ja tanda
welingu la awangu, ka takama wanja ba wada. 12 Ka kaingu-nanjaka na
etina: ka nggikina 1hi na bandjaru jiana hi nakarai tanda? Langa-taka ka
kupeka-nggai, nda djia pa-wuangu-aja tanda jiana na bandjaru, hi wana. 13
Ka dundjaku-nandjaka hi nahei beli la tena, pala-nanjaka la hapapa.

Manggangu wikimi la huri tau Parihi ba wana 1 Miri Jehu.

14 Da-mbulangu pangandi kambamba da papanau-na, nda ningu
ngga-nggara lai njuda la tena, mbulungu-ana na kambamba ba haukina. 15
Ka randi-du-nandjaka: Tangaru, imanggangu wikimi la mu-runa na tau
Parihi dangu la muruna 1 Harondi, ba wanandja. 16 Ka panii-danjaka
dangga anguda: Nda ningu kambambanda, wada. 17 Ba napinja-ka nuna 1
Jehu, hi napanii dandja: Nggikina hii bata nija ba nda ningu kambamba-mi.
Ndedi ipinja dangu ndedi ihamburu-maja dimi? Tongguru-ma-danjaka da
etimi? 18 Dangu ningu padua matami, ndai ngalangua pangita? Dangu
ningu padua kahilu-mi ndai ngalangua parongu? 19 Ndai namua-ja, ba
ku-kawita-ha da kambamba lima mbua la tau lima rata, djaka pira mbua
mbola mbinuda da kawita-da da paputu-mi? wanandja. Ha-kambulu
dambuda, hi wadanja. 20 Nu da mapihu mbuadai la tau patu rata, pira
mbua katanga mbinuda da kawita-da da paputu-mi? hi wanandja. Pihuda,
hi wadanja. 21 Hi napanii-ndja: Ndedi ipingu-mapa? hi wanandja.

Na mapoki la Mbaituhaida.

22 Ka taka-danjaka la Mbaituhaida. Hi dangandi-nja tau mapoki, hi
da-pamanda-nja ka naramu aruja ba wada. 23 Hi najapa-ja na limana na
mapoki paraina 1 Jehu, hi na-karia-nja hu lua la hambeli kotaku, hi
na-pangandji-ha da matana. Halaka hi na-padambaku-nja lima: Ningu
pangita-mu? hi wananja ba na-paara-nja. 24 Hi na-pabula-ndja da matana:



Ku-ngitangu tau, nadu ba kuita-ha, hama djiangu pingi aiha ba dapangga,
hi wana. 25 Hi nahili padambaku-ndjai lima da matana, ka ita
taka-nanjaka, hamu-nanjaka; mbuu ndabana ita dangu habola-nandjaka. 26
Ka paraha-nanjaka pabeli la umana: djiapa la patama la kotaku,
djamangu-mbu, wananja.

Na pekana 1 Peturu; na kawunga peka-nanja na majila-na 1 Miri Jehu.
(Mat. 16:13-20; Luk. 9:18-21)

27 Ka laku-nanjaka i Jehu dangu da papanau-na la kota-kotaku la Kaharia
Pilipi. Nahu la ngarangia paara-nandjaka da papanau-na: Mala na tauka,
nggamuja wadangga, hi wanandja. 28 Taka hi dapanii-nja: Djiaja 1 Juhani
Parunungu, wada-nggau; hawiangu: Djiaja 1 Elia, wadanggau; ninjai
hawiangu, anguda da wunangu-ja na mawana-nggau, hi wadanja. 29 Hi
nahili paara-ndja: Ka njimi dimi nggamuja wamingga? hi wanandja.
Nanapa-ja 1 Peturu: Karitu-dukau, hi wananja. 30 Randi nda uku-nandja:
ambu ningudu haatu papanii-mi na rukunggu, wanandja. 31 Ka pakiringu-
nanjaka la papanau-ndja: Na Ana tau na-padangu-ma badi majila dangu,
dangu hi dawaru-nja paraida da ama bokulu, dangu da ratu pangora, dangu
da mapingu huratu ukuka, hi lupa pameti-ja, taka palangangu tailu mbua
lodu hi na-hadangu beli, ba wanandja. 32 Nuna na pulungu tiki pa-habola-
ma-nanja. Ka karia meha-nanjaka paraina 1 Peturu hi nawangu pahiri-nja.
33 Ka pambelingu-nanjaka 1 Jehu hi na-palaku-ndja mata da papanau-na, hi
nahangga-nja 1 Peturu: Hulua-kau la kadjia-nggu, ha kambaliku, maa ba
nda djia-aja na ngerana i Ala, ba ngera tauaja na pa-pangada-mu, hi
wananja. 34 Ka paau-nanjaka na tau dangu dangu da papanau-na, hi
napanii-ndja: Djaka nggamuja na ma-patikingu patundu-ngga, na-majaungu
paku badi wikina, ka nadendi-ja na ha-rika-na ka namangu patundu-ngga.
35 Nadu djaka nggamu, ka kurada-nja na luringgu na mawana, djia hi
na-jamihu-ja; taka djaka nggamu na ma-jamihu-ja na lurina lumunggu
Njungga dangu lumuna na lii manangu, djia hi rada-nanja. 36 Nadu nggara
lingu-naka na tau djaka namangi halanja na ihi panggubulu awangu taka na
lurina hi mburina padua? 37 Mala nggaraka badi pawua-na na tau hiluna na



lurina? 38 Nadu djaka nggamuja na ma-makia-ngga Njungga dangu na
pulunggu la tau handani nahu na ma-kadjari na ma-iraku, na-makia-manjai
duna paraina na Ana tau, tai djaka namai ngandija na bundjuku-na na
Amana, ba na-karia-ndja da papalewa matua, wanandja.

NA KAWUDU 9

1 Hi nahili paniindja paraina 1 Jehu: Langa-taka-manggunja ka kupeka-
nggai: Nindja nahu da ma-ndolaku la jiahu, da manda pada-nja na meti,
djaka ndedi daita-maduja na pahangandji-na 1 Ala ba nahunga mangu kodi
mangu makangu, wanandja.

Na pandnlungu-na na hadana 1 Miri Jehu. (Mat. 17:1-13; Luk. 9:28-36)

2 Palangangu nomu mbua lodu, karia-nandjaka i Peturu, i Jakupu dangu 1
Juhani paraina i1 Jehu, hi nangandi-ha nahu la palindi djangga, didi
meha-aha. Ka pandjilungu-nanjaka na hadana la hanggada. 3 Da pakina
nda uku bara kadjilaku-ha. Nda ninguma makali baha kalembi la pinu tana,
mapingu la pa-pahama barandja. 4 Hi djia ita bia-dandja 1 Elia dangu i
Muha ba dapanii danja i Jehu. 5 Nanapa-ja 1 Peturu: Ngguru, nahamu-duka
njuma ba ni-nggama jiahu; mata ka mawulu-ka kambungu tilu mbua, hau
Njumu, hau 1 Muha dangu hau i Elia, hi wananja i Jehu. 6 Nadu, nda
pi-mananja djaka nggikina wana badi; maa ba mangadatu nda uku-maha. 7
Ka taka-nanjaka na karumangu na ma-pamaii-ndja, hi nali-ngu welingu la
karumangu: Jiana-jaka na Ananggu, na pa-mbuha-nggu, patingi-njawa
Njuna, ba wana. 8 Ndedi mbadiku-na, ba da-palakungu-ka matada, nda
ningu-pa haatu pangita-da, didi-kia-jaka i Jehu na maninja la li-hida. 9
Nahu ba da-kamburungu welingu la palindi, ka randi-na-ndjaka parama 1
Jehu: Ambu ningu ndokudu haatu papeka-mi rukuna na pangita-mika,
lundu tomaja na hadangu-na na Ana tau welingu la padua mameti. 10 Nu
na pulungu, mandungu-nanjaka la etida, hi da-paarangu dangga anguda,
nggaraja duna na hadangu welingu la padua mameti ba wana, hi wada. 11
Ka paara-danjaka i Jehu, nggikina duna, namai-mapa badi 1 Elia, hi wada
da mapingu huratu uku, hi wadanja. 12 Nanggepi-ja Njuna: Tuba duna ba



namai-maipa badi 1 Elia, hi na-pahamu ndabaja; na njuna nggikina na
maninja la Huratu rukuna na Ana tau, ba na-padangu majila dangu badi,
dangu ba na-paaka-nja tau, ba wana dimi. 13 Taka wanggunggai: Mbada
mai-manaka 1 Elia, hi dawa bianja pambuha eti-daka, hama tuna na
maninja la Huratu na rukuna njuna, wanandja.

Na hamuna na anakeda na pa-huruku wandi.

14 Ba dataka-ndjaka da papanaungu, hi dangita-ja na tau ba hau daa
bia-naka na ma-winggiru-ndja, malai hawiangu da mapingu huratu uku da
ma-parawaku dandja. 15 Ita-ki-danjaka, ka hangataru madua-nanjaka na
tau dangu hi da-manjamalu pa-tabaku-ja. 16 Hi na-paara-ndja: Nggikina hii
parawaku dandja, hi wana. 17 Nanapa-ja na haatu daa la koru tau dangu:
Ngguru, ngandi-nggunggaunja-ka na ananggu mini na pa-huruku wandi
kambanga. 18 Ka nda nggiikadu na ngia patoma ninanja paral na wandji,
nda-ndakilu-mananja, hi nawura na ngaruna, malai ba ke-keruda da
parua-na, hi lupa na-katanggalu. Mbada panii-ma-nggundjaka lati da
papanau-mu, ka dawaru arunja na wandi ba wanggu, taka nda damakaa,
wananja. 19 Nanapa-ja 1 Jehu: Ha tau nda pawai, pira-ma-ngguipa badi
dimi ba kundengi-kai? Pira-ma-ngguipa badi ba ku-patoru-nggai? Ngandi-
ngganja namu, hi wanandja. 20 Ka ngandi-danjaka na anakeda lai Njuna.
Naita-jakaka 1 Jehu parai na wandi, pa-hajinda madua-nanjaka, hi
nandjo-ru la tana; nggi-nggilungu-nanjaka dangu wurana na ngaruna. 21 Ka
paara-nanjaka na amana paraina 1 Jehu: Pira mandai-manaka ba tunanja
nu? hi wananja. Welingu pa-anakeda-mana. 22 Handaningu na-djukaru-nja
la ep1 dangu la wai, ka pameti-ja ba wana. Taka djaka ninguki papimu, kau
ndula aru-kama, kau mila aru-nggama eti, wanggu, hi wana. 23 Nanapa-ja
1 Jehu: Djaka ningu papimu wamu, napeku nda-bama duna la tau mapawai,
hi wananja. 24 Ka wara madua-nanjaka na amana na anakeda:
Kupawai-ma duku; ndula-kika tau nda pawai, ba wananja. 25 Nu ba
naita-ja i Jehu na tau dangu ba na-langgungguru, batiru-nanjaka na wandi
akatu: Ha wandi kambanga dangu kawanga, luhukau welingu lai njuna,
ambu hili tama-du-njapa wanggunggau, wananja. 26 Ka luhu-nanjaka na



wandi dangu la-ladana, ba nda uku pa-hajinda-nanja na anakeda, hi hama
tuna mameti biaja, meti-nanjaka hi kir1 wananja parai tau dangu. 27 Taka 1
Jehu najapa-ja na limana hi na-pahada-nja, ka hadangu-nanjaka. 28 Ba
natama-ka la uma 1 Jehu, paara meha-danjaka parai da papanau-na:
Nggikina thu njuma hi nda ma-ngalangu biai pa-paluhu-ja, hi wadanja. 29
Nanapa-ja 1 Jehu: Na matungu jia nda peku-ana pa-paluhu-ja mbulungu
hamajangua badi, wanandja.

Na panduangu wana ba napanii-ja na majila-na i Miri Jehu. (Mat.
17:22-23; Luk. 9:43-45)

30 Ka laku-danjaka welingu lai nu hi dalijja la Nggalilia, taka nda nabihu i
Jehu djaka ningu tau mapinja. 31 Maa ba peka-du-nandjaka da
papanau-na: Na Ana tau papulingu-ja haromu la lima tau, hi da-pameti-ja;
palangangu tilu mbua lodu ngalada pa-pameti-ja hadangu-nanjaka,
wanandja. 32 Taka nda da-djangapu-aja nuna na kareuku; ka paara-nja
wada, da-mangadatu-mbu.

Na palumungu-da parihi da papanaungu. (Mat. 18:1-5; Luk. 9:46-48)

33 Ka taka-danjaka la Kapinaiingu. Ba la uma-jaka i Jehu hi na-paara-ndja
da papanau-na: Nggaraja na papanii-mi namu la ngarangia, hi wanandja.
34 Taka ndi1 wada bia. Nadu, nggamuja na marihi ba wada-duika dangga
anguda namu la ngarangia. 35 Ka mandapu-nanjaka 1 Jehu hi napaau-ndja
ba ma-hakambulu madua-da, hi napeka-ndja: Djaka ningu ka ku-mangilu
na mawana, la malamiri dehi-maja badi ka nalumu hala-nja mbuu ndabana,
wanandja. 36 Ka piti-nanjaka na haatu na anakeda hi na-pandolaku-ja la
padua-da. Halaka, hi naangga-ja, hi napanii-ndja: 37 Djaka nggamu na
mainga haatu anakeda matungu jia lumuna na tamunggu, inga-nangga
Njunggama; dangu djaka nggamu ma-ingaka Njungga, nda Njunggaa duku
pa-ingana, djiaja na ma-paraha-ngga, wanandja.

Na papeka-nandja da papanau-na. (Mat. 10:42; 18:6-9; Luk. 9:49-50;
17:1-2)



38 Taka 1 Juhani hi napanii-nja: Ngguru ma-ngitangu-ka tau manda
kikunda, ba na-paluhu wanja wandi na tamumu, hi mahiri-nja, maa ba nda
nakiku-dunda, wananja. 39 Nanapa-ja i Jehu: Ambu hiri-dunja, maa ba nda
ningua matu wanja tanda mbiha na tamunggu hi djia pulu wa bia-nangga.
40 Nadu, djaka nggamu manda papanda angu-dundanja. 41 Nadu djaka
nggamuja na ma-paunu-nggai wai hau kaba, lumuna na tamunggu, ba
ngaha patauna 1 Karitu-kai, malanga-takaja ba kupeka-nggai, nda djia
jamihu-ananja na wundana. 42 Djaka nggamu na ma-pahanggamaru-ja na
haatu djuaa na ma-marahu jiana na mapawai, nahamu ningu-kiapa lati
djaka pa-hangalu-nja watu malabu na nggoruna ka mangu pawaru-nja la
tehiku. 43 Djaka lima-munja na ma-pahanggamaru-kau, katiri-ja;
nahamu-kiapa bau tama mangu kapunggangu la luri nu bau laku kadua
mbungu limangu la mambana, la epi panda pada, 44 la ngia panda metida
da kataru-da, ngia panda mbadana na epi. 45 Taka djaka wihi-munja na
ma-pahanggamaru-kau, katiri-ja; nahamu-kiapa bau tama mangu
kandjikungu la luri nu ba waru kadua mbungu wihinggau la mambana, 46
la ngia panda metida da kataru-da, ngia panda mbadana na epi. 47
Hamanai djaka mata-munja na ma-pahanggamaru-kau, hi-kuja;
nahamu-kiapa bau tama mangu ha-kapapangu wua matamu la
pahangandji-na 1 Ala nu ba waru kadambu wua matanggau la mambana, 48
la ngia panda metida da kataru-da, ngia panda mbadana na epi. 49
Naduka, haatu haatu ba nda djia djamangua pa-pamehi wanja epi. 50 Na
mehi nalingu-madu, taka djaka nalua-jaka pakaba, hili nggaraipa
pa-pambaru waminja? Mata ka da-pamehingu da etimi dangu kai papeku
dangga angumi, wanandja.

NA KAWUDU 10
Na pahewa-da da mapalei papahangu. (Mat. 19:1-9)

1 Ka hadangu laku-nanjaka i Jehu welingu lai nu, hi nataka la ngabana na
tana Jundia dangu la hapapa Jarandingu. Ka hili pa-huharungu-ma-nanjai
na tau dangu lai Njuna, hi na-papeka-ndja hama tuna na pakali wana. 2 Ka



mai-danjaka lai Njuna da tau Parihi hi da-paara-nja: Uku ihu na mini la
pa-pahewa dangu papaha-na, wadanja ba dakama-nja. 3 Nanapa-ja 1 Jehu:
Mala nggaraja na parandi-nanggai 1 Muha? hi wanandja. 4 I Muha
na-pulingu la pa-tulihu huratu pahewa, hi mangu pa-pahewa danja, hi
wada. 5 Taka 1 Jehu: Ruku tongguru eti dimi hi na-tulihu-nggainja nuna na
uku. 6 Lati weli muia pa-dikangu-na, mini kawini-maha ba nawulu-ha
paraina 1 Ala. 7 Djia-duja mata na mini ka na-dundjaku-nja na amana
dangu na inana, ka na-kadambi nija na papaha-na, 8 nu da madua pambulu
tolungu-du-danjaka, hi nda dadua-apa, taka mbulungu-maa-daka. 9
Djia-duka na pambada papera-na 1 Ala, ambu na-pahewa-dunja tau, hi
wanandja. 10 Ba la umaha, paara-danjai parai da papanau-na na rukuna
nuna. 11 Ka panii-nandjaka: Djaka nggamuja na ma-pahewa danja na
papaha-na ka nahili pahai haatu, pa-kadjari-nanja na kanoma-nanja na
papaha memana. 12 Hamanai na kawini djaka na-pahewa danja na leina ka
naleingu haatu, pa-kadjari-nanja na mangoma-na, wanandja.

Na peka-nandja mahamu da anakeda parama 1 Mir1 Jehu. (Mat. 19:13-15;
Luk. 18:5-17)

13 Ka mai ngandi-danjaka anakeda lai Jehu, ka narama-ha ba wada. Taka
da papanaungu hi dabaka-ha. 14 Naita-jaka nu paraina 1 Jehu, hangga-
nandjaka, hi napanii-ndja: Puli-ndjaka da anakeda ka damai lai Njungga,
ambi hiri-dundja, maa ba matungu jiadu mamangu-nja na pahangandji-na 1
Ala. 15 Langa-taka-manggunja ka kupeka-nggai, djaka nggamuja na
manda kataku-ja na pahangandji-na 1 Ala hama tuna na anakeda, nda djia
peku-ana la patama-nja, hi wanandja. 16 Ka angga-nandjaka da anakeda,
hi na-padambaku-ndja lima hi napeka-ndja mahamu.

Na bidi mini na mawulu. (Mat 19:16-30; Luk. 18:18-30)

17 Ba nahu-jaka la ngarangia, manjamalu-nanjaka na haatu hi na-marubuku
la hanggana i Jehu hi na-paara-nja: Ngguru hamu, nggikina wanggua-ka
badi, ka peku nduma-nggunja na luri palupangu wananja. 18 Nanapa-ja 1
Jehu: Nggikina hamu hi wamungga? Nda ningua haatu-ki mahamu, ba didi



pakuja i Ala. 19 Ba pi-du-mundja da uku: Ambu pameti tau, ambu
pa-kadjari-ja na lalei na mangoma-mu, ambu manganga, ambu puti
pulungu, ambu palapingu, tembiha da amamu da ina-mu ba wada, hi
wananja. 20 Nanggepi-ja njuna: Ngguru, nuduka nundju weli pa-anake-
da-ma-nggundjaka, hi wananja. 21 Taka 1 Jehu hi na-tangaru-ja, ka
manawaru-nanjaka: Hangia-kidu-anaka na pa-kalana-mu; laku kau dangga
halandja da pawulu-mu kau wuandja la mamila; djia-dujaka hu ngala-ngu
banda la awangu. Halaka pamaingu kau tundungga, hi wananja. 22 Ka
tawala-nanjaka na matana rukuna nuna na panii, hi nalaku mangu
handukangu, ba lalu dangu banda-duja. 23 Hi na-palaku winggirungu
matana 1 Jehu, hi napanii-ndja da papanau-na: Maharui raraja na
ma-ningungu la patama la pahangandji-na Ala, wanandja. 24 Nga-ngataru
nda ukuha da papanau-na rukuna nuna na paniina. Nahili napaja i Jehu:
Mabharui raraja, anakeda, la patama la pahangandji-na 1 Ala. 25
Namuda-kiapa na heu na ota la patama la kubu utu dangu na mawulu ba
natama la pahangandji-na 1 Ala, wanandja. 26 Ka manaii hondaru-daka:
Djaka tuna nu, nggamuipa na mapeku la pamara hi wada, ba dapanii
dangga anguda. 27 Taka hi napanau-ha parama 1 Jehu, hi napanii-ndja: La
tau nda napekua, taka nda tunaa lai Ala; nadu lai Ala ba peku ndaba-mana
duna, wanandja. 28 Taka 1 Peturu: Mala njuma jia mbada dundjaku
hala-mandjaka hi makiku-nggau Njumu, hi wananja. 29 Nanapa-ja 1 Jehu:
Langa-taka-manggunja ka kupeka-nggai, nda ningu haatu ma-dundjakungu
umana, anguna paluhu, ana winina, inana, amana, anana, wokana,
lumunggu Njungga dangu lumuna na lit manangu, 30 na manda djia
pa-hangahu wundangu nahu la pangala belingu uma, angu paluhu, ana
wini, ina, ana, woka, kariana ba nakeha-ndja tau, taka ngeru hi nangala-nja
na luri palupangu, hi wana. 31 Taka nadangu na ma-mangilu tai na
ma-malamiri, dangu na ma-malamiri tai na ma-mangilu wanandja.

Na pandilu wundangu-na 1 Miri Jehu papanii-ja na majila-na. (Mat.
20:17-19; Luk. 18:31-34)

32 Talanga nahundja hu dita la Jeruhali; taka i1 Jehu hi nalaku



mangilu-ndja; lalu hangataru-ha da papanau-na, hamanai da tau da
makiku-nja mangadatu-danjaka. Hi na-karia mehandja paraina i Jehu da
ma-hakambulu madua-da hi napanii-ndja ngara na maliinja haromu: 33
Nahu hei-ndanjaka la Jeruhali, taka na Ana tau pa-pakata-ngu-jaka tai la
ratu pangora dangu la mapingu huratu uku; taka njuda hi darata-nja na wai
ngerana la pa-pameti-ja, hi da-pakata-nja la tau hangadangu; 34 hi
da-paaka-nja, hi da-pangandji-ja, hi dapalu-ja, hi lupa da-pameti-ja; taka ba
tailu mbua lodu-naka hi na-hadangu beli, wana.

Na pakarai-da da anana 1 Hambandiu. (Mat. 20:20-28)

35 Ka hurungu-danjaka lai Jehu 1 Jakupu dangu 1 Juhani da anana 1
Hambandiu: Mata ka natunda hama tuna na pakarai-ndanja, wamanggau
lati Ngguru, hi wadanja. 36 Nanapa-ja Njuna: Mala nggaraja mata ka
tunanda nu ba wami, hi wanandja. 37 Danggepi-ja njuda: Puli-nggama lati
la pa-mandapu haatu la kawana-mu, haatu la kalaimu tai la ngia
pa-bundjuku-mu wama, hi wadanja. 38 Taka 1 Jehu: Ndai pianja djaka
nggaraja na pakarai-mi. Mala imaka-kadu la pangunu-nja na kaba wai na
pangunu-nggu Njungga, hamanai ba parunu-nggai la parunungu na
pa-parunungu-ka Njungga? hi wanandja. 39 Danggepi-ja njuda:
Mamaka-ma, hi wada. Ka panii-nandjaka 1 Jehu: Na kaba wai
pangunu-nggu, ngu-ngunu lia-minja duna, dangu na parunungu na
pa-parunungu-ka paparu-runungu liakai duna; 40 taka, la pa-mandapu la
kawana-nggu ndia la kalainggu, nda ngera-anggunja duku la pa-wuangu-ja,
taka ndumana na tau na pambada pa-napangu-ja duna, wanandja. 41 Ba
darongu-jaka nu da ma-hakambulu, pulu hoputu-da-ndjaka i Jakupu dangu
1 Juhani. 42 Hi napaau-ndja paraina 1 Jehu: Pi-diminja, da ma-pareta la
bandjaru dangu ba wanda, ba pareta-ma-dandja, dangu da tau pangora-da
ba kuaha-ma-dandja. 43 Taka nda tuna nua lai njimi. Djaka nggamu
ma-mbuhangu palua-ja la parihi lai njimi, djiaja na malumu-nggai; 44
hamanai djaka nggamu na ma-mbuhangu la pa-mangilu lai njimi, mata ka
ata ndaba-minja. 45 Nadu na Ana taumbu nda mai-ananja la palumu-nja,
djia la palumungu duna, dangu la pa-padjamangu wikina, mata ka



ku-padita wangu tau madangu ba wana duna, wanandja.
Na ngita belina na mapoki la Jeriku. (Mat. 20:29-34; Luk. 18:35-43)

46 Ka taka-danjaka la Jeriku. Nu ba naluhu welingu la Jeriku karia-da da
papanau-na, malai ba hau daana na tau, hi djia ni bianja na anana 1 Timeu,
Mbatimeu ba wadanja tamuna, tau poki karai hungguja, mandapu-na
padua la hingi anda. 47 Ba narongu-ka djiaja i Jehu tau Naharitu na
ma-nahunja, ka warangu madua-nanjaka: 48 Dou Anana i Ndautu, dou
Jehu, manawaru arungga, ba wana. Ka batiru-danjaka parai tau dangu,
kandii ba wadanja. Ba tuna manaii pakodungu-maanai pawarangu, dou
Anana 1 Ndautu, manawaru arungga, ba wana. 49 Ka ndaudaku-nanjaka
paraina i Jehu; paaunja, hi wana. Hi dapaau-nja na mapoki: Pa-mandungu
etimu, hadangu-kau, paau-nanggau, hi wadanja. 50 Ka labaku waru
madua-nanjaka na kaiembi-na hi handaka hadangu-na hi nalua lai Jehu. 51
Nanggepi-ja i Jehu: Mala nggiki-nangga wamungga, hi wananja. Taka na
mapoki: mata ka kungita beli aru wanggu lati, Ngguru, hi wananja. 52
Nanapa-ja 1 Jehu: Lakuwa! Na pawai-muka na ma-pamara-kau hi wananja.
Ka ngita beli madua-nanjaka, hi natundu-nja Njuna nahu la ngarangia.

NA KAWUDU 11

Na tamana la Jeruhali 1 Miri Jehu. (Mat. 21:1-9; Luk. 19:29-38; Juh.
12:12-16)

1 Ba da-mareni-njaka la Jeruhali, taka la ngabana la Mbaitu- panggi dangu
Mbaitani la palindi Haitungu, ka paraha-nandjaka da madua da
papanau-na. 2 Ilua ni lua la kotaku na maninja la ngabami; bai tama-kaka
djangapu-maa-minja tai na heu na kamboka kalandai la hondu, na pandedi
kaliti ndoku tau; wakahu-ja kai ngandija namu. 3 Djaka era ningu: ka hiana
hi timi na na ma-wananggai, ningu thi wangu wana 1 Miri, djiangu-ma duna
ba naluu pangandi belinja namu, wamika, hi wanandja. 4 Ka laku-danjaka
hi da-djangapu-ja na kamboka kalandai na pahondu la hambeli pindu la
hingi ngarangia, hi da-wakahu-ja. 5 Taka hawiangu da ma-ndolaku lai nu:



ka hiana hii wakahu-ja na kamboka kalandai, hi wadandja. 6 Ka panii-
du-dandjaka hama tuna na pa-paihi-nandja 1 Jehu, hi dapuli-ndja. 7 Ka
ngandi-danjaka lai Jehu, hi da-pawalahu-nja hinggida na kamboka
kalandai, hi nakaliti ningu. 8 Dadangu da tau da ma-pawalahu hinggida la
ngarangia, malai da ma-walahu rumba pakaii la woka. 9 Taka da
ma-mangilu dangu da ma-malamiri-nja, kajaka-danjaka: Oha-naka duna!
Na-mandjaku maringu-wa na mamai wanja na tamuna 1 Miri. 10 Mandjaku
maringu-wa na pahangandji-na 1 Ndautu, bokunda; oha-naka la awangu
madjangga, hi wada. 11 Ka tama-nanjaka la Jeruhali la uma Ala. Ba
na-palaku hala-ndjaka mata, ba na-malingu-ka, ka luhu laku-nanjaka la
Mbaitani, karia-da da ma-hakambulu madua-da.

Na hara-nanja na kapilitu nda wua paraina 1 Miri Jehu dangu ba
na-pamatua-ja na uma Ala. (Mat. 21:12-22; Luk. 19:45-48)

12 Hadangu harii ba dabeli-ka welingu la Mbaitani mandjuu-nanjaka. 13
Nu ba naita marauja na hareti na kapilitu na maningu raungu, lua-nanjaka
pa-tangaru-ja, napa nggi ningu lia ana pahunggu-nggu ba wana. Nu ba
nataka-njaka, nda nggarai pahunggu-na, rau djua-maaja; maa ba ndedi rapa
wua kapilitu-duja. 14 Taka 1 Jehu: ambu hili ningudu haatu manganggau
wuamu, lundu nu nuka, hi wananja. Nu da papanau-na rongu-madanja. 15
Ka taka-danjaka la Jeruhali. Ba natama-ka la uma Ala ka hangu wangga
madua-nandjaka da ma-danggangu dangu da makei ningu la uma Ala, hi
nakabe-beliha da mendjada da mandjepa ndui dangu da ma-danggangu
kulundiha, 16 nda na-pahiangu ndoku tau mangandi ngandi palii la uma
Ala. 17 Hi na-papeka-ndja: Nda ninja la Huratu: na umanggu, uma ngia
pa-hamajangu-da da bandjaru danguja, wananja tau ngeru, ba wana? Taka
njimi hi tu bia-minjai hibu tau bohu, hi wanandja. 18 Ka rongu-danjaka da
ratu pangora dangu da mapingu huratu uku, hi dahimbu ngia papeku-na ka
pameti-ja ba wada; maa ba mangadatu-dudanja, nadu na tau danguka ba
hangataru langa-taka-mananja na panaungu-na. 19 Ba na-malingu-ka,
luhu-danjaka welingu la paraingu. 20 Hadangu harii ba dalaku liinja na
pingi kapilitu, ngita-danjaka ba mbada madu parapangu la amu-manaka.



21 Ka namu madua-nanjaka paraina i Peturu: Tangaru, Ngguru, na kapilitu
na pahara-mu, mbada marokutu-naka, hi wananja. 22 Nanapa-ja i Jehu:
Mipawai-wa lai Ala. 23 Langa-taka-manggunja ka kupeka-nggai: Djaka
nggamu, ta-lunggahu-kau, kau libungu wikimu la tehiku ma-wananja jiana
na palindi, dangu nda ndua ndandina, djiangu-ma ba na-padeningu duku na
paniinggu ba wana la eti waina, de-dedi lia-nanja duna. 24 Djia-duka hi
kupeka-nggai: Ngara pa-hamaja dangu pakarai-mika, waijawa ba mbada
ngala-minjaka; de-dedi lia-nanggai duna. 25 Dangu djakai ndolaku la
pa-hamajangu, midjama-nja badi na angumi djaka era ningu pakudu eti
waminja, ka peku-mbuna na Amami na maninj a la awangu la pad;
ama-nggaindja da pandjala-mi. 26 Taka djaka ndai padjamangu-madu, na
Amami la awangu nda nadjama-mandjai duna da pandjala-mi, wanandja.

Na paara-nanja tau na kuaha-na 1 Miri Jehu. (Mat. 21:23-27; Luk. 20:1-8)

27 Ka taka-danjai la Jeruhali. Ba talanga Tuangga maina daa la uma Ala,
mai-danjaka lai Njuna da ratu pangora dangu da mapingu huratu uku lupa
da ama boku-ama bokulu-ka. 28 Nggara kuaha-ja Njumu, na patu wamu
nu nahu, djaka ndia nggamuja na mawua-nggaunja jiana na kuaha la patu
wamu nu, hi wadanja. 29 Nanapa-ja 1 Jehu: Mata ka ku-paara-ndja ana hau
wanggunggai, kai hemaka, ka kumangu papeka-nggai djaka nggara
kuaha-ja hi kiri tunggu nu. 30 Na parunungu na pawana i Juhani
ma-pawelingu la awangu-ja djaka ndia hi ma-pawelingu la tauja?
IThema-kawa, hi wanandja. 31 Ka batangu-danjaka dangga anguda:
Ma-pawelingu la awangu-ja djaka wanda, napaja Njuna: Ka ni hi ndai
waija, wana-dundai. 32 Taka ma-welingu la tauja djaka wandai wamu, —
hi wada. Mangadatu-danja na tau dangu. Nadu, tuba wuna-ngu-ja i Juhani
ba wana ndaba-maka. 33 Hi dahema-ja: Nda mapianja duma, hi wadanja i
Jehu. Nanapa-ja 1 Jehu: Djaka tuna nu nda kupeka-anggai duku, djaka
nggara kuaha-ja hi kiri tunggu nu, hi wanandja.

NA KAWUDU 12

Na pangerangu-da da madai woka da ma-akatu. (Mat. 21:33-46; Luk.



20:9-19)

1 Nu ka wunda-nandjaka pangerangu: Ninja na tau na matu-ngu woka
angguru, hi natu winggiru-nja oka hi na-toraku-nja ngia pa-parina wua
angguru, hi nawulu-nja lewatu, hi na-pajapa-nja la madai woka, halaka
laku-nanja-ka nahu la hau paraingu. 2 Ba toma-jaka na rehi, parahangu-
nanjaka haatu atana la madai woka, la pakeiha da wua angguru tangguna
lai njuda. 3 Taka njuda hi danggepi japa-maaja hi dapalu-ja hi
da-paraha-nja pabeli lima djua. 4 Hala hili paraha-manandjai atana haatu,
djia-jakai ba dapalu-ja na katiku-na hi da-pajudi-ja. 5 Ka hili parahangu-
nanjai haatu, hi da-pameti-ja. Da-daa-madapa, hawiangu dapalu-ha,
hawiangu da-pameti-ha. 6 Haatu-kia-naka na maninja lai njuna, na anana
mini na pa-manawaru-na. La hupu ndjapuna paraha-nanjaka lai njuda,
dahindi manu-jaka duna na ananggu, wana lati. 7 Taka da madai woka, hi
dapanii dangga anguda: Namu-jaka na manduma-nja haromu, malawa ka
ta-pameti-ja ka njutaja na pa-bandjalu amana, ba wada. 8 Ka japa-danjaka
hi da-pameti-ja, hi dawaru-nja la hambeli woka angguru. 9 Mala nggikina
wanaka dimi napa na mangu wokangu. Mamai lia-naka duna hi
na-pameti-ha da madai woka, taka na woka angguru-na hi nawua-ja la tau
hawiangu. 10 Ndai mbaha-aja dimi jiana na maninja la Huratu: Na watu na
pawaru-da da tukangu, djia bia-jaika na watu tunggulu. 11 Parai rukuna 1
Mirija hi tuna nu, hangataru djua-ata ba taita-ja, ba wana, wanandja. 12 Ka
himbu-ma-danjaka anda, ka tajapa-ja ba wadanja 1 Jehu, taka
da-mangadatu-nja na tau dangu. Maa ba dapi-dunja jiana na pangerangu ba
laanandja njuda. Ka djama-danjaka hi dalaku.

Na wuangu hilu katiku la hangandji (Mat. 22:15-22; Luk. 20:20-26)

13 Ka paraha-dandjaka lai Njuna da tau Parihi dangu da tau lai Harondi
hawiangu ka taj apa wanja kareuku-na ba wada. 14 Hi damai lai Njuna:
Mapinggau, Ngguru, ba tau tandjikau, nda ningu ndokua tau pawiri-mu,
nadu ba ndau tangaru kaba mata tau, taka na-padeningu dumu na
papeka-munja na ngarangia-na 1 Ala. Nanggepi nu la pa-wuangu hilu



katiku la hangandji, napa hi ndia? Ta-wuangu badi hi ndia, hi wadanja. 15
Taka ba pi-ma-nandjaka kapelu-da hi nanapa-ha Njuna: Nggikina hii
kamangga? Ngandingga hau ndinaru ka ku-ta-ngaru-ja, wanandja. 16 Hi
dangandi-nja. Taka Njuna: Nggamu hada-nanja dangu nggamu
huratu-nanja jiana hi wanandja. Na hangandji, hi wada. 17 Nanapa-ja 1
Jehu: Djaka tuna nu wuanja-wa na hangandji na tunggu-manai duna,
hamana 1 Ala na tunggu-manai duna, hi wanandja. Ka nda uku hangataru-
danjaka.

Na pa-arangu ruku hada belingu-na na mameti. (Mat. 22:23-33; Luk.
20:27-38)

18 Ka hurungu-danjaka lai Njuna hawiangu da tau Handuki, nda dahada
belingua da mameti da mawada, hi da-paara-nja: 19 Ngguru, na uku ba
wananda 1 Muha daa la Huratu: Djaka ningu maningu angungu paluhu
mameti warungu papaha-na, taka nda ningui ana pa-taluru-na,
na-kanoma-ja badi na papaha-na parai na ma-angunja paluhu, ka natunja
wa-lana na anguna paluhu, wana. 20 Nindja ba mapihu-ha da ma-paangu
paluhu. Na ma-wu-ngangu napiti-ka papaha-na taka hi nameti; nda ningu
anana pa-taluru-na. 21 Taka na padua wada hi na-kanoma-ja nu na kawini.
Ka meti-nanjaka dangu nda ningu ana pameti waruna. Na padua
haatu-wada djia-majai. 22 Tu hala-mada pa-kapihu-da ba nda ningu anada
pa-taluru-da. La malamiri dehi meti-mananjai duna na kawini. 23 Mala nu
la reh1 hadangu mameti, djaka da-hadangu-ka, nuna na kawini nggamuka
duna na ma-papaha-nja? Ba lapahu ka-noma hala-ma-danjaka
pa-kapihu-da, wada. 24 Nanapa-ja 1 Jehu: Mala nda djiaja nu na
pandjarangu wami, ba ndai pindja da Huratu dangu na mbiha manjola-na 1
Ala? 25 Nadu ngeru, djaka da-hadangu belika, ba nda dalalei nda
da-mangoma-apa, taka hama tuna papalewa la awangu-ha. 26 Djaka djiaja
na rukuda da mameti ba pahada belindja, ndai mbahaaja dimi la huratu-na 1
Muha, na rukuna na wuku ri1t madaka, ba napanii-ja paraina 1 Ala: Njungga
jia Alana 1 Ambarahangu-ka, Alana i Thaku-ka dangu Alana i Jakupu-ka, ba
wana? 27 Njuna nda Ala tau meti-aja, Ala tau lurja duna. Kandjupu



ndjarangu-makai, hi wanandja.

Na rukuna na uku na ma-papingi. (Mat. 22:34-40; Luk. 10:25-28;
20:39-40)

28 Ka taka-nanjaka na haatu na mapingu huratu uku, hi na-rongu-ha ba
da-palumungu. Ba napinja ba nahema pahamu-ndja paraina 1 Jehu, hi
na-paara-nja: Nggiija duna na ma-papingi la u-ukuka, hi wana. 29
Nanapa-ja i Jehu: Na ma-papingi, djia-duja: Ronguwa dumu, Thirailu, 1
Miri, na Alanda, Miri kamehangu-ja. 30 Matawa kau pambulu-nja na
etimu, na hamangu-mu, na pangadangu-mu, na atalu-mu la pambuha-nja 1
Miri na Alamu. 31 Na padua wana djiaja: Mata kau mbuhanja na angumu
patau hama tuna bau mbuhangu wikimu. Nda ningu-apa uku na marihi-ndja
nuda, hi wana. 32 Nanapa-ja na mapingu huratu uku: Tuba-munja Ngguru,
malanga-takaja na paniimu, 1 Mir1 ma-kamehangu-ja, nda ningu anguna
Njunaa, ba wamu; 33 dangu ba ta-pambulu-nja etinda, pangadangu-nda,
atalu-nda la pambuha-nja Njuna, dangu ba tambuha-nja na angunda patau
hama tuna ba ta-mbuhangu wikinda, narihi ndaba-ndjapa da maraku patunu
dangu da maraku parupu, hi wananja. 34 Nu ba nangita-ja paraina i Jehu,
ba nahema mangu mangganangu: Ndau marau-anja na pahangandji-na 1
Ala, hi wananja. Nu nda hili ningu-apa haatu matoru mbeni pa-paara-nja.

Na anana dangu na Mirina 1 Ndautu. (Mat. 22:41-46; Luk. 20:41-44)

35 Ka tungu-nanjaka paniina i Jehu ba na-papekangu nu la uma Ala: Mala
nggikina duda da mapingu huratu uku, 1 Karitu, anana 1 Ndautu hi wadanja.
36 Nadu njuna wiki 1 Ndautu, mbada tiki-nanja parai rukuna 1 Ngahu
Matua: I Miri napanii-njaka na Miringgu: Mandapu-wa la kawana-nggu, ka
lupa ku-pawawa-ja na papa-muka la wihimu, wananja, ba wana. 37 |
Ndautu wiki, Miri, wananja, nggiki-naika duna hi Ana-nanjai, wanandja.
Nu la tau dangu nadangu ninguma na tau na ma-mbuhangu pa-patingi-nja.

La pa-manggangu wiki la mapingu huratu uku. (Mat. 23: 6, 7; Luk.
20:45-47)



38 Hi napanii-ndja ba na-papekangu: Imanggangu wikimi la mapingu
huratu uku, da ma-rindjungu pambawa wangu kalembi malai, dangu mata
ka natembi-kama tau la ngia pa-pahamburu ba wada; 39 da mapindi nggala
pawiri la uma bungguru dangu mangia ngaba la pamangu; 40 da
ma-pambuta-ha da rumba umada da kawini meti lei dangu da ma-pamalai
kabalingu hamajangu-da. Njuda haromu na-mbotuka na ratana na wai
ngerada, wanandja.

Na hungguna na kawini meti lei. (Luk. 21:1-4)

41 Ka mandapu tuba-nanjaka na pati hunggu, hi na-tangaru-ja na tau dangu
ba napuhi ndui la pati hunggu. Dadangu da mawulu da mapuhi padangu.
42 Hi namunjai duna na kawini meti lei na mamila, hi napuhi dambu
rimihu, ba hau nduida. 43 Ka paau-nandjaka da papanau-na, hi
napanii-ndja: Langa-taka ka kupeka-nggai: Nina na kawini meti lei na
mamila, napuhi parihingu-pa welingu la tauka na mapuhi ndui la pati
hunggu. 44 Nadu njuda ba dangu bundungu-na duda ba dapuhi, taka nina
na kawini puhi dangu ndjakangu-nanja, djia hala-maa-haka da ana paluri
wakina, wana.

NA KAWUDU 13

Na mberana la Jeruhali dangu na mulungu-na na tana. (Mat. 24; Luk.
21:5-36)

1 Ba talanga luhuna welingu la uma Ala, ka panii-nanjaka na haatu na
papanau-na: Tangaru, Ngguru, nggiki watu nggiki uma paku-daka jia,
wananja. 2 Napaja 1 Jehu: Ngita-di-mindjaka m da uma bokulu? Nda djia
mata-anja haromu na hau na watu na ma-pa-nunggu-lungu dangu anguna na
panda njungguru, hi wananja. 3 Ba na-mandapu-ka la palindi Haitungu la
tubana na uma Ala, hi da-paara mehanja paraida 1 Peturu, 1 Jakupu, 1
Juhani dangu i Andaria. 4 Peka-nggama, djaka pirangu-ka nu na rapa
tumbu halana? Dangu nggara-jaka na tandana djia-amajaka na rehi
pa-deningu-na ka wanda, wada. 5 Ka wunda-nandjaka panii 1 Jehu:



Mangga pahamungu ka ambu na-panjonga-kai tau. 6 Nadangu ngeru na
mamai ngandija na tamunggu, djiaka njuna ba wada, hi nadangu na tau
pa-panjonga-da. 7 Djakai rongu ruku pakabungu dangu li1 pakabungu,
ambi katataku-dunja. Nda djia matangu-ana la patumbu, taka ndedi djia-aja
na hupu ndjapuna. 8 Haromu na hau bandjaru hada-nanjaka hi napapa-nja
na hau bandjaru, hamanai na hau hangandji ba napapa-nja na hau
hangandji. Natungu na upungu lai nu lai nu dangu na rimbangu. Nu
djia-dujaka na pakiri-na na pa-majila wangu. 9 Taka njimi kai manggangu
wikimi. Pakata-danggaika haromu la ma-timbangu, hi dapalu-kai la uma
bunggu-uma bungguru, hi dangandi-kai la hangga ma-pareta dangu la
hangga maramba lumunggu Njungga, ka na-pa-hakahiingu lai njuda. 10 Ba
tuna na lii manangu pa-bobaru-majapa badi la bandjaru danguka. 11 Nu ba
dangandi-kai la pa-pakata-nggai, ambi handuka-nja kadiru djaka nggaraja
badi na papanii-mi, taka na pa-wuangu-kai nu la rehina mata ka djiaja na
papanii-mi; maa ba nda njimia mapanii, ba i Ngahu Matua duna. 12 Na
ma-paangu paluhu haromu na-pakata-nja na anguna paluhu la pa-pameti-ja,
hamanai na paamangu na-pakata-nja na anana lupa da anada dahada-ndja
da inada da amada hi da-pameti-ha. 13 Nawunu halakai tau haromu
lumuna na tamunggu. Taka na ma-patorungu lundu ndjapuna djiaja na
pa-pamara. 14 Bai ita-jaka ngeru na pa-hanggitangu na ma-pamolungu, ba
na-ndolaku la manda rakana—na mambaha-ja mata ka na-patanda-nja—nu
na maninja la Jundia mata ka napalai la palindi. 15 Na maninja la bangga
ambu nahei-duipa la kaheli la uma la papiti ana ngga-nggara; 16 na
maninja la woka ambu nabeli-dundjaipa da pa-taluru-na la papiti pakina. 17
Taka nai aai da ma-pakambu dangu da ma-pahuhu nu djaka lodu-naka. 18
Mata kai hamajangu ka ambu nadeningu paku la wula urangu na palaimi.
19 Nuda ngeru ba lodu majila-ha, mandedi ningu hamada piti weli
mulangu ba na-padika-nja na tana paraina i Ala, lundu nahu, dangu nda hili
ningu-mbupa ngeru. 20 Djaka nda na-padanggitu-maha nuda da lodu
paraina 1 Mir1, nda djia ningua mamara la tauka; taka lumuda da tau
papindi, da pambada pindina, djia hi na-padanggitu-ha. 21 Nu la rehina:
Tangaru lai jlahu-ja na Karitu, djaka ndia lai nuja, djaka ningu
ma-wananggai, ambu waiduja. 22 Nadu ba hadangu-danjaka ngeru da



karitu kabali dangu da wunangu kabali, hi da-patumbu tanda mbiha dangu
pa-hangatarungu, lati djaka napeku, la pa-panjonga-ha djiapa ka nda
djia-hadaku da tau papindi. 23 Taka njimi, matawa kai manggangu; mbada
panit mangilu-nggunggai-ndjaka mbuu ndabada. 24 Nu la loduna djaka
na-lapahu-ka nu na majila, hi pa-kapata-nja na mata lodu, hamanai na
wulangu nda na-hambila-apa, 25 Dangu da kandunu hi damundju welingu
la awangu, ka nggaduku hala-nanjaka na pa-kapingatu wanaka na awangu.
26 Nu ita-danjaka na Ana tau ba namai namu la karumangu, ba namai
ngandi mbiha manjola dangu rihi mangundju-na. 27 Nu ka paraha-nandjaka
da papalewa-na, hi na-pauhi-ndja da tau papindi-na welingu la pahunga la
patama, weli dia weli lurungu, welingu la hupu tana lundu la kiri awangu.
28 Mata kai pangera wa bianja na kapilitu: Djaka na-kanguraku-ka na laina
dangu ba da-kalunga-ka da rauna, pi madua-minjaka ba mareni-amanaka
na wandu. 29 Timi nu-mbuduka njimi djakai ita-ndjaka tumbuda nuda, pi
madua-minjaka ba mareni-amanaka, la ngaru pindu-jaka, 30 Langa-taka ka
kupeka-nggai: Ndedi djia molungu-ana na tau nahu, djaka ndedi-madu
datumbu nuda mbuu ndabada. 31 Na awangu dangu na tana djiangu ba
na-molungu ngeru, taka na pulu-ngguka nda djia molungu-ana. 32 Na njuna
nu na loduna dangu na rapana nda haatua mapinja, djiapa da papalewa la
awangu-kadu, djiapa na Ana-kadu ndiambu, mbulungu-ana i Ama. 33 Mata
kai manggangu wikimi kai pawala, ba ndai pianja djaka pirangu na rehina.
34 Hama tuna na tau na malua la hau tanaja, na ma-dundjaku-nja na umana
hi nawua-ndja ngerada da atana, ka da-ngganapu parama-da, kau pawala
padua, hi wananja na madai pindu. 35 Djia ba tuna nu mata kai pawala
padua; ba ndai pinja na rapa takana na mangu umangu, djaka la rudungu,
djaka la mandalora, djaka la hakuku manu djaka ndia hi la mbaru. 36 Ka
ambu nataka hara bandangu hi natoma-nggai katuda-mi. 37 Na patiki-
nggunggai njimi, djia-mbuja na patiki hala-nggundja mbuu ndabada: Mata
kai pawala, wanandja.

NA KAWUDU 14

Na burinja mbii kati 1 Jehu. (Mat. 26:1-13; Luk. 22:1-2; Juh. 12:1-8)



1 Nu dambu-kinaka na lodu na rapa remi Paha dangu na pamangu
kambamba nda patai wolungu. Taka da ratu pangora dangu da mapingu
huratu uku, himbu paku-danja anda, ka kahili-ja la pajapa-ja ka palalu-ja
ba wada. 2 Hi tuda nu, ambu nadeni-dunja na lodu remi, ka ambu na-pariu-
ralingu na tau, wada. 3 Ba la Mbaitani-ja i Jehu, la umana 1 Himungu tau
kila, ba talanga mandapu-na pangangu, mai-nanjaka na kawini na mangandi
ba hau botina na mbii kati narawatu langa-taka, mambotu wilina, hi
nabera-ja na nggoruna hi naburi-nja na katiku-na 1 Jehu. 4 Taka nindjai
duda da mapulu hoputu, da mapanii dangga anguda: Nggikina hi
na-paramba bianja ni na mbii kati? 5 Djaka wangu padangga-nja ni na mbii
kati, na-rihingu-mbupa tilu ngahu ndinaru wilina, ka peku wuanja na
mamila, wada; hi datika pambeni-nja. 6 Nanapa-ja 1 Jehu: Mata-njaka,
nggikina hii pa-handuka-ja? Ba tunangga mahamu duku. 7 Da mamila ni
manu-mandja duda lai njimi, ka tahamu-ndja eti djaka wami, pe-peku liana
duna, taka Njungga nda ni manu-angga lai njimi. 8 Ba tuna nu raka
pamaka-ana; buri haha-nanja mbii kati na ithinggu ndumana ba taningga. 9
Langa-taka ka kupeka-nggai, djaka nggii bobaru nija na lit manangu la
panggubulu awangu, patiki-mbuja na pawunda-na, hi ngada wanja njuna, hi
wanandja.

Na kaleka-na 1 Junda. (Mat. 26:14-16; Luk. 22:3-6)

10 Taka 1 Junda Thikariu, na pa-hakambulu madua wada, lua
toma-nandjaka da ratu pangora, mata ka ku-pakata-nja i Jehu lai njuda ba
wana. 11 Nu ba darongu-jaka, hamu-danjaka da etida, hi da-para-ndingu la
pawua-nja amahu; ka himbu-nanjaka ma-mangga-wangu na rapa
pa-katana-nja.

Na Paha dangu na Pamangu Rudungu. (Mat. 26:17-19; Luk. 22:1-13)

12 La lodu kawunga pamangu kambamba nda patai wolungu, na rapa
rupuja na ana mbimbi Paha, hi dapanii-nja i Jehu da papanau-na: Nggii
wamu ka malaku pa-paloku nija na Paha, kau ngangu, wada. 13 Ka
paraha-nandjaka da madua da papanau-na: liua lai nu la paraingu. Napa



natoma-nggai na ma-tidungu wuru wai, kai tundunja. 14 Kai paniinja na
mangu umangu la ngia patama-na: Nggiijaka na kurungu na ngia
pangangu-ma Paha dangu da papanau-nggu, wananggau na Ngguru, ka
waminja. 15 Napa na-paita-nggai hau kuru dita ma-bokulu na pambada
panggana ndabangu; lai nu kai paloku nindanja, hi wanandja. 16 Nu
laku-danjaka da papanaungu; taka la paraingu djia-maja hama tuna ba
wanandja 1 Jehu na patoma-da, hi da-paloku-ja na Paha. 17 Ba
na-rudungu-ka, mai karia-nandjaka da ma-hakambulu madua. 18 Ba
talanga mandapu-da ba dangangu, ka panii-nanjaka 1 Jehu: Langa-taka ka
kupeka-nggai, na-kaleka-ngga tai na haatu na angumi na angu ngangunggu,
wanandja. 19 Ka handuka-danjaka da etida, hi da-nimbihu wikida la
pa-paara-nja: Njunaka wamungga nu? wadanja. 20 Napaja Njuna: Djiaja
na haatu na pa-hakambulu madua wami, na mahabu dangga kambamba la
kaba kawinga. 21 Na Ana tau talu-lurungu liana duna hama tuna na
maninja la Huratu na rukuna Njuna, taka nai aai na tau na ma-kaleka-nja na
Ana tau, nahamu kiapa lati nuna na tau djaka nda pa-paana-nja, hi
wanandja. 22 Ba talanga nganguda, piti-nanjaka na kambamba hi
na-pamalangungu; halaka hi na-kawita-witaja hi nawua-ndja: Keiwa, jiana
djiaja na taunggu, hi wana. 23 Ka piti-nanjaka na kaba wai, hi
na-pamaiangungu; halaka hi nawua-ndja, hi daunu ndahangu lai nu. 24 Ka
panii-nandjaka: Jiana djia-majaka na wai rianggu, wai ria pa-randingu
wangu, na pabungu lumuna na madangu. 25 Langa-taka ka kupeka-nggai:
Nda kuhili ngunungu-apa wat wua angguru, lundu la lodu ngunu-nggunja
na mabidi la pahangandji-na i1 Ala, hi wana.

La woka Nggehimani. (Mat. 26:30-35; Luk. 22:31-34; Juh. 13:36-38)

26 Ba daludu-njaka na ludu wotungu, ka luhu laku-danjaka la palindi
Haitungu. 27 Hi napanii-ndja paraina 1 Jehu: Napa hanggamaru
wa-minggaka mbuu ndabami; maa ba nidunja la Huratu: Napa kutuja na
ma-pawangu taka da mbimbi hi da-paiha ndabangu, na mawana. 28 Na
njuna djaka ku-hadangu-ka, kulaku mangilu-nggai nahu la Nggalilia,
wanandja. 29 Nanapa-ja 1 Peturu: Djiapa ka nda da-hanggamaru-wa



ndaba-nggau-kadu, njungga duku ndiama, hi wananja. 30 Taka 1 Jehu:
Langa-taka ka kupeka-nggau, la rudungu nahuma ba ndedi
na-panduangu-mbu pa-hakuku na manu, mbada pandilungu-muka
pa-pahini-ngga, hi wananja. 31 Nu ka hili manaii-mana 1 Peturu: Djiapa ka
nda lupa kumeti karia-nggau-kadu, nda djia pahini-anggunggau, ba
wananja. Djia-majai duda na pawada mbuu ndabada. 32 Nu ka
taka-danjaka la pangia la Nggehimani ba wadanja tamuna: Imandapu-ka
jiahu, ba hamajangu-nggunjapa, hi wanandja da papanau-na. 33 Ka karia-
nandjaka 1 Peturu dangu 1 Jakupu dangu i Juhani, ka wangu mangadatu nda
uku-nanjaka dangu hi na-handuka diraja na etina. 34 Ka panii-nandjaka:
Na-handuka ndaba na etinggu, kutika pameti-kaamangu, ndadiku-kaika
jiahu kai pawala, hi wana. 35 Nalaku-kika hakudu hi na-marubuku la tana
hi na-hama-jangu: Djaka pekuna, mata ka na-lapahu arunja nu na lodu. 36
Abba, aa Ama, mbuu ndabana pe-peku-mamunja dumu; mata kau pajila
arunja jiana na kaba wai welingu lai Njungga; na njuna nda djiaja na
pambuha-nggu Njungga, na pambuha-mu Njumua, ba wana. 37 Nu ka
beli-nanjaka hi natoma-ndja katuda-da, hi napanii-nja 1 Peturu: Katuda-
ma-munjaka Himungu? Ndau makama pa-pawala ana hau ndjamu djua? 38
Pawala kai hamajangu ka ambu naliinggai ma-pakamangu; na ngahu
na-patundungu njuna, taka na tolu nda namakaa. 39 Nu ka hili
laku-nanjaka, hi na-hamajangu hama tuna ba wana kawai. 40 Ba nahili
belika, nataka-ndja katuda-mada, maa ba lalu mbotu-duha da matada, hi
nda dapinja djaka nggikina wadaka badi ba dahema-ja. 41
Na-pandilungu-ka la pabeli-ndja: Ikatuda-wa njuna, kai hangahu.
Djia-kaka. Toma-nanjaka na rehi, tangaru pakata-danjaka na Ana tau la
lima tau ndjala. 42 Hadangu, malawa ka talaku; mareni-nanjaka na
ma-kaleka-ngga, hi wanandja.

Na japaja 1 Jehu. (Mat. 26:47-58; Luk. 22:47-53; Juh. 18:3-11)

43 Ba talanga panii-naka nu, taka madua-nanjaka i1 Junda na pa-hakambulu
madua wada; hau daana na karia-na na mangandi hapanda dangu kadipu
al, pa-paraha-da da ratu pangora dangu da mapingu huratu uku lupa da



ama bokulu. 44 Na ma-kaleka mbada pambulu-nandjaka tanda: Na
pa-puduku-nggu tai djia-majaka, kai japaja kai mangga-manja bai
karia-nja, ba wanandja. 45 Ba nataka-ka, lua toma madua-nanjaka i Jehu:
Ngguru, wananja, hi na-paduku-ja. 46 Ka palaku-danjaka lima, hi
dajapa-ja. 47 Taka na haatu anguda da manindja lai nu, hi na-bindjiru-ja na
hapanda-na, hi na-landahu-nja na atana na Ratu Bokulu, nahapu-maja na
kahilu-na. 48 Napaja i Jehu: Njimi hama tuna luhumi pa-rawaku-ja na
ma-rambangu-ma bai ngandi hapanda dangu kadipu ai la pajapa-ka. 49
Hau lodu-hau lodu ningga padua lai njimi ba ku-papekangu la uma Ala,
ndai japa-akai. Taka hi tuna nu, ka peku patutungu-na na maninja la
Huratu, hi wanandja. 50 Nu ka palai waru ndaba-danjaka. 51 Ninja na
haatu na bidi mini, hi nalaku kariangu ba natundu-nja 1 Jehu, na-maringgi
djua bia tera bara; hi dajapa-ja. 52 Taka na-dundjaku-maanja nu na tera, hi
napalai mangu kalulungu. 53 Nu laku ngandi-danjaka 1 Jehu la Ratu
Bokulu; taka da ratu pangora dangu da ama bokulu dangu da mapingu
huratu uku, hi da-pamatu ndabangu. 54 Taka 1 Peturu hi natundu maraunja
lundu natama hu daa la talora-na na Ratu Bokulu, hi na-mandapu pambabu
dandja da anakeda, la padiru epi.

La hangga Bata Bokulu. (Mat. 26:59-68; Luk. 22:63-71; Juh. 18:19-24)

55 Taka da ratu pangora dangu da ma-batangu-ka hi dahimbu-nja hakabhii,
ka pameti-ja ba wada. Taka nda da-ngalangua. 56 Maa ba nadangu na tau
na maputi-nja pulungu, taka nda da-padjangapungu da patiki-da. 57 Hi
nindjai duda da ma-hadangu la paputi-nja pulungu: 58 Marongu-jaka
paniina, napa ku-njungguru-ja jiana na uma Ala na parai lima tau, tilu mbua
loduna ba ku-pahadangu hau panda rai lima tau, ba wana, wadanja. 59
Djiapa ba tuana nu, nda da-padjangapungu-mbu da patiki-da. 60 Ka
hadangu-nanjaka na Ratu Bokulu la padua-da hi na-paara-nja i Jehu: Ndau
hema ndokuma nu? Nggaraja nu na pa-hakahii-danggau, hi wananja. 61
Taka 1 Jehu ndii wana bia, nda ningu ndoku pahema-na. Hi nahili
paara-njai paraina na Ratu Bokulu: Djiakau dumu na Karitu, anana na
Pawotungu? wana. 62 Napaja 1 Jehu: Djia-duka. Napa ngi-ngita



lia-minjaka na Ana tau ba na-mandapu la kawana-na na Mambiha Meha,
dangu ba namai la karumangu Ja awangu, hi wana. 63 Taka na Ratu
Bokulu hi na-bariku-ja na kalembi-na: Nggara taihi wanguipa hakahii? 64
Rongu-ma-minjaka na palapingu-na. Mala nggikina wamika? hi wana. Ka
pandjala ndaba-danjaka, pameti-ja badi, ba wada. 65 Nu hawiangu ka
pangandji-danjaka, hi da-panggabi-nja na matana, hi da-landahu-nja
kawudu lima, munjura-jawa hi wadanja. Taka da tau hadangu, hi
databa-ja.

Na pahiningu-na 1 Peturu, (Mat. 26:69-75; Luk. 22:56-62; Juh. 18:17,
25-27)

66 Ba talanga nu waaja la talora 1 Peturu, namunja-ka na haatu na tau
kawini la Ratu Bokulu. 67 Ba nangita-jaka 1 Peturu ba nadiru epi, hi
na-kananduru-ja: Djia-mbu-dukau njumu anguna 1 Jehu tau Naharitu,
wananja. 68 Ka pahiningu-nanjaka: Nda kupi-anja dangu nda
ku-djangapu-aja na papanii-mu, wananja. Nu ka luhu-nanjaka la pindu
talora. 69 Ka ngita-mananjai paraina nu na tau kawini: Jiana angu-madanja
dimi, hi wanandjai da manindja lai nu. 70 Nu ka hili pahiningu-mananjai.
Hili tiangu-ki hakudu, taka da manindja lai nu: Langa-taka, angu-madu-
danggau, ba tau Nggalalia-madu-kau, hili wadanjai i Peturu. 71 Nu
harangu madua-nanjaka wikina 1 Peturu: Nda kutanda-aja duku nu na tau
na papaniimi, hi wana. 72 Ndedi mbadiku-na, ka hakuku-nanjaka na manu
la pa-panduangu wana. Nu ka namu madua-nanjaka paraina i Peturu na
papanii-na i Jehu: Ndedi na-panduangua pa-hakuku na manu ba mbada
pa-ndiiungu-mu pa-pahini-ngga, ba wananja. Ka hii-nanjaka.

NA KAWUDU 15

La hanggana 1 Pilatu. (Mat. 27:11-30; Luk. 23:2-25; Juh. 18:29-19:16)

1 La mbaru hada rudungu ka batangu madua-danjaka da ratu pangora, da
ama bokulu dangu da mapingu huratu uku, nu na ma-batangu-ka, halaka hi
dahondu-ja 1 Jehu hi dalaku ngandija, hi da-pakata-nja lai Pilatu. 2 Nu ka



paara-nanjaka paraina 1 Piiatu: Mala hangandji tau Jahundi-kau dumu, hi
wananja. Nahema-ja Njuna: Hama tuna ba wamu, djia-duka, hi wana. 3 Nu
ka pandj ala-danjaka paraida ratu pangora, ba hau daana na pa-pandjala
wadanja. 4 Hi nahili paara-nja paraina i Pilatu: Ndau hema ndokuma
dumu? Mala nu ba matu 2 pa-pandjala wadanggau, wananja. 5 Taka i1 Jehu
nda haumbu pahema-na, hi kiri hangataru-na 1 Pilatu. 6 Huri-maja la lodu
remi ba napuli-ndja haatu tau la uma kapatangu, nundjuja na pakarai-da. 7
Nu ninja na tau, i Mbaramba-ja na tamuna. Tau pariu raiingu-ja, anguda da
pahondu da mambada pameti tau la pariu raiingu. 8 Ka hurungu-nanjaka
na tau dangu hi da-karuhi-ja 1 Pilatu, mata ka nawanja hama tuna na pakali
wananda, wada. 9 Nanapa-ja i Pilatu: Ka na-pahala-nggamanja na
hangandji Jahundi wamingga-ka, hi wanandja. 10 Maa ba pi-dunandja ba
parai ruku karaii-danja eti, hi da-pakata-nja parai da ratu pangora. 11 Taka
da ratu pangora hi darunda-ja na tau dangu, nahamu-pa ka na-pahala-
ndanja 1 Mbaramba, wadanja. 12 Nahili napaja i Pilatu: Nggiki-nggunjaka
badi na hangand;ji tau Jahundi ba wami, wanandja. 13 Ka hili
wara-danjaika: Harika-nja! ba wada. 14 Napaja i Pilatu: Ka nggara akatu-
majaka duna na paruku-na, hi wanandja. Taka manaii-maada la pawara:
Harika-ma! ba wada. 15 Mata ka ku-padjangapu-nja na pa-karuhi-na na
tau dangu ba wanaka 1 Pilatu, ka pahala-nandjaka 1 Mbaramba, taka 1 Jehu
hi na-padjara-ja, halaka hi napuli-nja la pa-harika-nja. 16 Taka da
hurundandu hi dangandi-ja hu daa la talora uma timbangu, hi da-pauhi
ndabanja na kalibaru-daka. 17 Hi da-pamaringgi-nja hundarangga, hi
dauna-nja tubuku rii madaka, hi da-patambaku-nja na katiku-na. 18 Ka
tembi-danjaka: Oha-amuka dumu, o1 Hangandji tau Jahundi, hi wadanja.
19 Taka hi da-landahu-nja iwi na katiku-na hi da-pangandji-ja, halaka hi
dapatika ba da-marubuku-nja. 20 Ba dahala-ka pa-pajudi-ja, hi
da-labaku-ja na hundarangga hi dapahau-nja na kalembi wikina. Tunaka
nu, karia-danjaka la hambeli la pa-harika-nja.

Na metia 1 Jehu la Nggolunggota. (Mat. 27:31-56; Luk. 23:26-49; Juh.
19:16-30)



21 Nu talanga nahunjai duna na tau na ma-welingu la woka. Tau Kireni-ja,
Himungu-ja na tamuna, amana 1 Thikandaru ada 1 Rupuhu, ka pambana-
danjaka la paduku-ja na ai harika-na 1 Jehu. 22 Ka ngandi-danjaka la
pangia ma-ngarangu Nggolunggota, djia-dujaka la Kaba Kotu ba wanda,
djaka hiluma. 23 Hi dawua-nja wai angguru patungu muru, taka nda
nabihu-aja. 24 Ka harika-danjaka hi da-paberi-berindja da pakina, ba
dawangu pawingu-ndja ndandu la patungu ndumada haatu-haatu. 25
Ndjamu hiwaja la mbaru ba da-harika-nja. 26 Nu na pa-pandjala wadanja
pa-huratu-maja la tiduna: Na Hangandji tau Jahundi, ba wana. 27 Anguna
Njuna, hi da-harika-ndja ba dadua da tau rambangu, haatu la kawana-na,
haatu la kalaina. 28 Nu patutungu-du-nanjaka na maninja la Huratu: Padiha
paangungu-jaka tau akatu, ba wana. 29 Taka na maliika lai nu, hi
da-paaka-nja ba dapi-pimbilungu katiku-da. Jii, njumu paku na, na
ma-njungguru-ja na uma Ala, na ma-pahada belinja la tilu mbua lodu, 30
pamara-wa wikimu kau puru welingu la ai harikangu, wadanja. 31
Tumbuda da ratu pangora dangu da mapingu huratu uku ba da-pajudi-ja ba
dapanii dangga anguda: Na tau hawiangu na pamara-ja, la pa-pamara
wikina nda na-ngalangui. 32 Ni na Karitu, na hangandji tau Ihirailu, mata
ka napuru paku welingu la ai harikangu ka peku ngita-manja, ka peku
waimanja, wada. Lupa da-paaka-mbunja parai da tau da pa-harika
paangungu-ja. 33 Ba ndjamu ha-kambulu dambu-jaka, la tidu lodu, kapata
ndabangu-nanjaka na tana lundu ndjamu tailuja la maringu lodu. 34 Nu ba
ndjamu tailu-jaka, ka wara pakodungu-nanjaka 1 Jehu: Eloi, Eloi, lama
sabachtani, wana, djia-dujaka: Dou Alanggu, dou Alanggu, nggikina hu
dundjaku-ngga ba wanda. 35 Ba darongu-jaka da manindja lai nu: Tangaru,
paau-nanja i Elia, hi wada hawiangu. 36 Hi na-manjamalu na haatu, hi
nahabu lumutu la wai majilu; hala hi natuja la iwi, hi na-pangunu-nja 1
Jehu: Mata kadiru, hi namu lianja 1 Elia pa-papuru-nja, wana. 37 Ka wara
pakodungu-nanjaka 1 Jehu, mbota wangu madua-nanjaka. 38 Nu ka kahira
padua-nanjaka na kuru tera daa la uma Ala weli ditangu lundu hu
wawa-maja. 39 Ba naita-jaka ba tuna nu na mbotana, paraina na ngora
hurundandu na ma-ndolaku tubana: Langa-taka na tau jiana Ana Alaja, hi
wana. 40 Nimbundja lai nu da kawini da ma-tangaru marau, hama tuna i



Maria Mandalena dangu 1 Maria inada 1 Jakupu kudu ada 1 Johia, dangu 1
Halomi, 41 da matundu-nja dangu da ma-ingaja jia nana ba la Nggalilia-ja.
Da-daa-mbudapa da kawini hawiangu da mahei karianja la Jeruhali.

Ba tanimja 1 Miri Jehu. (Mat. 27:57-61; Luk. 23:50-55; Juh. 19:38-42)

42 Nu ba na-malingu-ka, ba lodu pa-jemangu-ja, lodu hangahu-ja haromu
ba wada, 43 namunja-ka 1 Juhupu la Arimatia, tau patembi-ja la Batangu.
Njuna wiki patia-mbu-nanja duna na pahagandji-na 1 Ala. Ka toru mbeni-
nanjaka la patama lai Pilatu, hi nakarai-ja na metina 1 Jehu. 44 Ka
hangataru-nanjaka 1 Pilatu, ba mbada meti-maana i Jehu, ba wana; hi
napaau-nja na ngora hangahu hi na-paara-nja djaka mbada mandai-naka
pameti. 45 Ba napi-njaka la ngora hangahu, hi napuli-nja na metina lai
Juhupu. 46 Ka kei-nanjaka tera bara, hi na-papuru-nja na metina i Jehu, hi
na jubuhu-ja. Halaka hi na-bandjalu-ja la reti pa-toraku la watu, hi
nakilu-nja watu na ngaru reti. 47 Taka 1 Maria Mandalena dangu 1 Maria
na inana 1 Johia dangita-majai, djaka nggiija na ngia pa-bandjalu-danja.

NA KAWUDU 16

Na hadangu-na 1 Miri Jehu. (Mat. 28:1-8; Luk. 24:1-12; Juh. 20:1-10)

1 Nu ba na-lapahu-ka na lodu hangahu, taka 1 Maria Manda-lena dangu i
Maria, inana 1 Jakupu, dangu 1 Halomi, hi dakei mbii kati, ka talua patunja
na metina 1 Jehu, ba wada. 2 Hadangu harii ba nahunga na lodu, la lodu
kawunga minggu, laku-danjaka la reti. 3 Nahu hi dapanii dangga anguda:
Nggamu-aka ihu na matanggu kilu-ndanja na watu welingu la ngaru reti,
wada. 4 Da-djakarungu-ka matada hi djia ngita bia-danja ba mbada
nggilungu-naka na watu; nadu, ba lalu bokulu-na na watu. 5 Ba datama-ka
la reti hi djia ngita bia-danja na bidi mini na mapaki mabara, ba
mandapu-na padua la patu kawana, ka hangataru-danjaka. 6 Hi napanii
dandja parai na bidi mini: ambi hangataru-du. Himbu-minja 1 Jehu, tau
Nabharitu, na pambada harikangu; na-hadangu-ka, nda nianja jiahu; tangaru,
nina na ngia pa-bandjalu-danja. 7 Lakukai kai pekandja da papanau-na lupa



1 Peturu-mbu, ba mangilu-nanggai la Nggalilia; lai nu napa kai ngitaja
hama tuna ba wananggai, hi wana. 8 Ka luhu-danjaka, hi dawangu papalai
ba da-dundjaku-nja na reti, nadu ba taka-du-nandjaka kandandaku dangu
maradapu; nda ningu haatu papanii-da rukuna nu, maa ba mangadatu-
madanja.

Na pa-djilikungu-na wikina la papanau-na.

9 Ba na-hadangu-ka i1 Jehu la mbaru hada rudungu la lodu kawunga
minggu, hi na-pad;jiliku mangilungu wikina lai Maria Mandalena, na ngia
pa-paluhu-nandja da wandi ba pihuda. 10 Ka laku-nanjaka hi napeka-ndja
da ma-karia manunja amangu, da ma-hawina da mahii. 11 Taka njuda ba
darongu-nja lurina dangu ba mbada ita-nanjaka paraina na kawini, nda
dawai-aja. 12 Halaka hi na-padjilikungu wikina ba hau hadaja la anguda
da madua, ba talanga nahundja la ma-pawokangu. 13 Djia-majai duda ba
dalua papeka-ndja da anguda taka djia-mbujai na nda waidandja. 14
Halaika padjilikungu-nanjai wikina la papanau-na ba ha-kambulu haatu-ha
ba talanga nganguda, hi na-hangga-ndja rukuna na nda pawaida dangu na
tongguru etida, nu ba nda dawaiha da tau da mambada ngitaja ja hambeli
hadangu-na. 15 Hi napanii-ndja: Ilaku-wa la nggi-nggini la panggubulu
awangu kai bobaru-ja na lit manangu la tauka. 16 Djaka nggamu na
mapawai, parunu-ngga na mawana, djiangu-ma ba na-manangu, taka na
manda pawai djiangu-ma ba pandjala-ja. 17 Jiada-ha ngeru da tanda da
manda pahala-ndja da tau pawai: Rukuna na ngaranggu hi da-paluhu
wandi, hi dapanii wangu hilu bidi; 18 da-katangu ularu, dangu djiapa
dangunu-kadu pameti wangu nda djia harui wangu-ada; da tau mahidu
da-padambaku-ndja lima, hi da-pamalaru-ha, wanandja. 19 Ba nahala-ka
papanii tunandja nu paraina 1 Miri Jehu, pa-padita-jaka la awangu; ka
mandapu-nanjaka la kawamu na 1 Ala. 20 Taka nu da papanau-na,
laku-danjaka hi da-bobarungu la nggi-nggini, taka 1 Miri rama da-ma-
nandja, ba na-pandaki-nja tanda na pulungu la pa-pamandu-nja.

NA LI MANANGU PA-LAWITI-NA I LUKAHU



NA KAWUDU 1
Na pakiri-na.

1 Hi nadangu biduai-ka na mambada kamangu la pa-palara-nja na rukuna
mbuu ndabana na mambada pa-deningu ba wanda, 2 hama tuna na
pa-pakata-danda da tau, da maita wiki wanja mata dangu da malumu-nja
na pulungu welingu la wungana; 3 djia-dujaka, matawa ka kutulihu
pandaki-pandaki-mbunja njuna hi wanggunggau, ha Teupilu pa-ngarangu,
ba mbada mangindjiru ha-hamu-du-nggunjaka na rukuna welingu pakiri-na,
4 mata ka napindja palanga-takangu-da da pa-papekangu-jaka ba
wanggunggau.

Na taka-nanja pulungu 1 Hakaria.

5 Ba ngaruna-pa 1 Harondi, hangand;ji Jundia, ninja na ratu, Hakaria-ja
tamuna, njuna tau la ngabana 1 Ambia-ja; taka na papaha-na walana i
Harungu-ja, Elihambitu-ja tamuna. 6 Njuda pa-kadua-da datandji la
hanggana 1 Ala, ba tutu hamu-madanja na puluna hamanai na hidana 1 Miri,
nda ningu pahili-da. 7 Na njuna nda da-paana, nambuta 1 Elihambitu, taka
hi lapahu-ma-nanjaka na kaweda-da. 8 Tuna handaka, ba djia-jaka na
ngerana na ngabana njuna patama pa-paloku la hanggana 1 Ala, 9 ba huri
ratu-majaka, pa-patunggungu-jaka la patama patunu karanu daa la uma
Ala. 10 Taka mbuu ndabana na tau na ma-kabungguru luaja la hambeli
na-hamajangu ningu, ba djia-jaka nu na rehi tunu karanu. 11 Hi djia ita
bia-nanja 1 Hakaria na papalewa-na i Miri ba dangu ndolaku-na padua lua
la kawana kaba ade ngia patunu karanu. 12 Ka katataku-du-nanjaka 1
Hakaria ba naita-ja, dangu ma-ngadatu-mbu-nanjaka. 13 Taka hi napanii
danja parai na papalewa: ambu mangadatu na Hakaria, ba pa-kataku-jaka
na pakarai-mu. Na papaha-mu i Elihambitu paana-nanggauka haromu
haatu anakada mini, Juhani ka wamunja na tamuna. 14 Tai" hanggela
hawola-munjaka, dangu nadangu-mbu na tau na ma-hawola wanja na
dedina njuna. 15 Maa ba na-bokulu-du njuna haromu la hanggana 1 Miri,
nda na-unungu wai angguru, nda na-unungu wolu maiiku, dangu



nambinu-nja 1 Ngahu Matua njuna piti welingu la kambu inana. 16 Haromu
nadangu na ana Thirailu na pa-pabeli-na lai Ala, Mirida. 17 Njunaka na
ma-mangilu la hanggana 1 Miri, ba na-pangahu-nja dangu ba
na-pambiha-nja lai Elia, hi na-pabeli-ndja da etida da amada la anada,
hamanai na manda pa-tingingu hi na-putiru-ja la pa-paeti tau tandji; hi
na-panapa-nja tau mambada lanjapu 1 Miri, wananja. 18 Nanapa-ja i
Hakaria: Ka nggikina-ka badi ka kupinja tubana nuna nu ba wamungga?
Njungga ba kaweda-ma-nggunjaka, taka na papaha-nggui lapahu-
ma-nanjaka na kaweda-na, hi wananja na papalewa. 19 Nahema na
papalewa: Njungga Ndjimbarailu-ka, na ma-ndolaku la hanggana 1 Ala;
pa-paraha-manangga papanii danggau njumu, hi ku-pataka-nggaunja nahu
na li1 pambaha eti wangu. 20 Tangaru, kambanga-munjaka na tai, nda peku
hili kareukua-mupa lupa tomaja na rehi pa-deningu-na jiana na lii ba
v/anggunggau, karia-na ba ndau waija na paniinggu, lati na pa-palanga-
takangu djaka toma-jaka na rehina, hi wananja 1 Hakaria. 21 Taka na tau
dangu duna patia-tia-nanjaka 1 Hakaria, hanggataru nda uku-danja ba
na-endapu tuna nu daa la uma Ala. 22 Ba djia-jaka na Juhuna, nda peku
panii da-nandjapa; ka pi madua-danjaka ba ninguka paita-na daa la uma
Ala. Ka nawangu papamaii-maii bidua-ndjaka, ba kambanga madua-
nanjaka. 23 Ba nandjapu-ka na lodu paloku-na, laku-nanjaka la umana. 24
Tunaka nu ka pa-anakedangu madua-nanjaka i1 Elihambitu papaha-na, hi
na-winingu wikina lima mbua wulangu: 25 Tunangga numaka duku i Miri,
ba rapa djia-jaka na hamata-nangga, ka na-alingu wangu na makia-na la tau
dangu ba wanangga, wana-duka.

Na taka-nanja pulungu 1 Maria.

26 La wulangu panomu wana, paraha-nanjaka paraina i Ala na
papalewa-na, 1 Ndjimbarailu, la hau kotaku la Nggalilia, Naharitu ba
wadanja, 27 pataka-nja na haatu na ana karia, na tangguna 1 Juhupu,
walana 1 Ndautu; nuna na ana karia Maria-ja tamuna. 28 Ba natama
toma-jaka parai na papalewa, ka panii da-du-na-njaka: Peku hamuwa
dumu, ha pa-hamungu eti! I Miri ninja padua lai njumu, wananja. 29 Ka



barangu-nanjaka na etina 1 Maria ba napanii tunanja nu, hi na-patanda-nja
andana nu, peku hamuwa ba wananja. 30 Taka na papalewa: ambu
mangadatu na Maria, njumu ba ngala-munjaka na hamu etina i Ala. 31
Tangaru, pa-anakedangua-mamuka, haromu hu pa-anangu haatu anakeda
mini, matawa Jehu ka wamunja na tamuna. 32 Njuna na-bokulu haromu,
Anana 1 Djangga-meha hi wananja tau; Njunaka haromu na ngia
pawua-nanja na kandjaka-na 1 Ndautu bokuna paraina i Miri Ala. 33
Njunaka na ma-hangandji-nja na walana 1 Jakupu lundu nu-nu, dangu na
hangandji-na Njuna nda na-padirangu, hi wananja 1 Maria. 34 Nanapa-ja 1
Maria: Ka nggiki hama-naka nu, njunga jia ba nda ningu mini leinggu, hi
wananja na papalewa. 35 Nahema na papalewa: I Ngahu Matua napa
nataka-nggau dangu na mbihana 1 Djangga-meha napa napamaii-nggau;
djia-dujaka na Ma-matua na madedi haromu, Ana Ala hi wananja tau. 36
Tangaru, 1 Elihambitu na kalembi-mu, pa-anakeda kaweda-ngu-ma-
nanjaika duna nahu haatu anakeda mini; nahu mbada nomu wanaka na
wulana, lati na mambuta ba wana-dunjapa tau; 37 maa ba nda ningua hau
pulungu ma-pawelingu lai Ala, na madjia nda peku bia, hi wananja 1 Maria.
38 Nanapa-ja 1 Maria: Ka ba ata-madu-nangga 1 Miri, na-padeningu-wa
njuna hama tuna ba wamungga, hi wana. Ka laku-nanjaka na papalewa.

Na luana 1 Maria lai Elihambitu.

39 Nu ka hadangu-du-nanjaka 1 Maria, hi nalaku pa-rengga-ngu la palindi,
la hau kotaku la tana Jundia. 40 Takaka hi natama la umana 1 Hakaria,
peku hamuwa hi wananja 1 Elihambitu. 41 Narongu-ka 1 Elihambitu peku
hamu ba wananja parama 1 Maria, ka kadeu madua-nanjaka na anakeda
daa la ka-mbuna, hi 1;ambinu-nja 1 Elihambitu paraina i Ngahu Matua. 42
Ka warangu-du-nanjaka ba natungu luna: Ohaa-muka dumu la kawini
dangu, dangu ohaa-naka na ithi kambumu. 43 Nggii-majaka ihu lai njungga,
hi djia taka bia-nanggaka na inana na Miringgu? 44 Tangaru, ndaraku
wana-kaka na liimu la kahilu-nggu, hi djia deungu-deungu biana na
anakeda la kambu-nggu paral pa-hawola. 45 Ohaa-muka dumu bau
waijaka na puluna 1 Miri, ba djiangu-maka duna na-padeningu mbuu



ndabana na papanii-nanggau, hi wananja. 46 Nanapa-ja 1 Maria: Weli
eti-nggunja ba kuwotu-nja 1 Miri, 47 weli kuku-nggunja ba ku-hawola
wanja 1 Ala na ma-pamana-ngga, 48 maa ba ngadu pi-ma-nanjaka na
wawana na atana. Tangaru, piti welingu nahu duku oha pakua-naka
wana-ngga-ka lundu ana handindiku handalaru, 49 maa ba patumbu-
ma-nanggaka lii bokulu parai na Ma-mbiha; ma-matua-ja na tamuna. 50
Na mila etina welingu la handani natoma la handani la tau
ma-mangadatu-nja Njuna. 51 Wulu-ma-nanjaka kodi makana na limana; hi
na-paiha djaranja na tau na ma-pangadangu etina la pa-katadaku; 52
Na-papuru-nja na tau pa-tangara welingu la ngia pa-ma-ndapu-na, taka hi
na-padjangga-ja na tau na mangia wawa, 53 na tau na ma-rimbangu
na-pambihu wanja mahamu, taka na tau na mawulu hi nawangga
pa-kaburuhu-ja. 54 Na-marana-nja na ana lhirailu, atana, ba nangada-ja na
mila-nanja eti, 55 hama tuna na patura na pandjandji-nandja da bokunda, la
ngerada 1 Ambarahangu lupa da walana lundu nu-nu, hi wana. 56 Ningu
tailu mbua wulana 1 Maria ba na-ndadiku lai Elihambitu, hi namangu pabeli
la umana.

Na dedina 1 Juhani.

57 Toma-jaka na wula habola-na i1 Elihambitu, paana-nanjaka, anckeda
minija. 58 Narongu-jaka angu ngiangu-na dangu kalembi-na, ba nda ngeri
namu-nanja paraina i Mir1, ka marangga hawola da-du-danjaka. 59 Na
pawalu wana na lodu, taka-nanjaka na tau la pakari-ja na anakeda, 1
Hakaria hi wadanja ba datunja tamuna hama tuna na tamuna na amana. 60
Nanapa-ja na inana: Nda tuna nua, Juhani-ja duna na tamuna, hi wanandja.
61 Danapa-ha njuda: Ndedi ningua la kalembi-mu ma-tamungu tungu nu,
hi wadanja. 62 Taka hi da-katana-ja na amana, ba dawangu papamaii-nja,
djaka nggara tamuja wana njuna, na pa-patamungu-ja nuna na anakeda. 63
Ka karai-du-nanjaka kapapa ai tulihu, hi na-tulihu-ja: Juhani-ja na tamuna,
hi wanandja. Ka hangataru hala-danjaka. 64 Ndedi mbadiku-na ka
tawanga madua-nanjaka na ngaruna, dangu malidjangu madua-nanjaka na
lamana, hi na-kareu-ku, ba nawotu-nja 1 Ala. 65 Ka mangadatu-nanjaka na



tauka na angu ngiangu-da, hamanai na tauka la palindi Jundia djia-maajaka
na rukuna nuna na pabata-na. 66 Mbuu ndabana na marongu-ja nuna,
kala-laku-mananja la etina: Nggara madedi-jaka ihu nina na anakeda
haromu, wana hala. Maa ba hanii padua-na na limana 1 Mir1 ba naangga-ja.
67 Taka 1 Hakaria amana mbinu madua-nanjaka i Ngahu Matua, ka
pa-wunangu-nanjaka: 68 Na pa-wotungu mbulungu 1 Miri, na Ala Thirailu,
ba hamata-du-nanjaka na tauna, hi na-wuangu palohu pahala, 69 ba
na-patumbu-nda hapungu kadu manangu, la umana 1 Ndautu, atana, 70
(hama tuna ba wana la ngaruda da wunangu matua-na weli a-amangu), 71
na ba na-pahala-ta welingu la papanda, welingu la limana na tauka na
ma-paumbi-nda, 72 hi peku pa-djiliku wananja na mila-nandja eti da
boku-nda, dangu na pangada-nanja na ndjandji matua-na, 73 hamanai na
harangu-na, ba na-harangu lai Ambarahangu, bokunda, 74 hi nawua-nda
panda mangadatu wangu la palumu-nja Njuna, ba na-pahala-ta welingu la
limana na papanda, 75 ba ta-matua dangu ba tatandji la hanggana, na ngala
luri-ndaka. 76 Taka njumu na ha ananggu, wunangu-na 1 Djangga-mehaja
wananggau-ka tau haromu, maa ba njumu-duka malaku mangilu la
hanggana 1 Miri, bau hewanja andana, 77 bau pekanja pamana wangu na
tauna, nu na djamangu-da da ndjipu da ndjalana, 78 parai ruku mila
mumuhu-na na etina na Alanda, djia-dujaka na Ma-taraku weli ditangu hi
kiri tadalu-nanda, 79 hi na-handaraku-nja na tau na ma-ngiangu la
kandjidi-ngu dangu la tamaii meti, hi peku patutu-ndandja da wi-hinda la
ngarangia mandjaku, wana. 80 Nuna na anakeda ngeri matua-tua-nanjaka,
ngeri pande-ndewa-nanjaka. La marada telangu-maja duna na-engangu
ningu, lupa tomaja na lodu pa-wuwangu-na wikina la tau Thirailu.

NA KAWUDU 2
Na dedina 1 Mir1 Jehu Karitu.

1 Talanga tunaka nu, palaku-nanjaka pareta 1 Anggutuhu, na hangand;ji
bokulu, mata mbuu ndabana na tau la pa-mara-mba-nggu ka tulihu halaja
wana, 2 Hina wangu nu hi tulihu tamu, ba talanga 1 Kiriniu na ma-pareta la



tana Hiria. 3 Hi nalaku hala na tau pa-tulihu tamuna, wi-wingungu-
ma-nanja la paraingu wikina. 4 Djia-mbu-dujaka 1 Juhupu hi na-hadangu
welingu la kotaku Naharitu la Nggalilia, hi nahei la paraingu-na i Ndautu,
la Mbaitulehingu ba wadanja, la tana Jundia, ba tau la kabihu dangu la
umana 1 Ndautu-duja njuna, 5 la pa-tulihu tamu dangu 1 Maria, na papaha
ba wana, na ma-talanga pa-anakedangu. 6 Ba talanga lai nuhaka,
djia-maajaika na wula habola-na 1 Maria, 7 ka habola-dunanjaka na haatu
na anakeda mini, na kawunga anana; hi na-palumburu-nja paraha, hi
na-pakatuda-ja la karaba, ba nda ningu-dupa pangia-da lai nu la uma.

Da mini pawangu.

8 Taka la ngabana lai nu nindja da mini pawangu, da matodu la marada
pa-pawala-ha da mbimbida la rudungu. 9 Hi djia ndumuru biana na haatu
na papalewa-na 1 Miri la lihida, taka na kadjilaku-na 1 Miri hi handaka
pa-nggabalu-maa-nandja, nda uku mangadatu-ha mbuu ndabada. 10 Ka
panii da-du-nandjaka parai na papalewa: ambi manga datu, kai pinja nahu
peka-nggunggai hupu panggaiiru eti wangu, na mataka-nja na bandjaru-ka,
11 nahu dedi-nanggaika Ma-pamanangu, na na Karitu, 1 Miri, daa la
paraingu-na 1 Ndautu. 12 Na tandana kai pinja: napa itakanja na ana rara na
pa-palumburu wangu paraha, na pa-pakatuda la karaba, hi wanandja. 13
Tunaka nu hi djia ni biandja da karia-na nuna na papalewa ba hau daa
bia-daka da tau awangu, ba dangu wotu-danja 1 Ala: 14 Na wotu na
hailangu la awangu madjangga lai Ala ndabaja, peku-nanjaka la pinu tana
na tau pambuha-na, wada. 15 Ba dabeli-ka welingu lai njuda da papalewa
la awangu, pawanda-danjaka dangga anguda da mini pawangu:
Mala-ndawa la Mbaitulehingu, ka talua pa-tangaru-ja nuna na lii na
matumbu, na pa-papeka-nanda i Miri, wadaka. 16 Ka laku pa-renggangu-
danjaka, hi dataka-ndja 1 Maria dangu 1 Juhupu, lupa na ana rara ba
katuda-na padua-ka la karaba. 17 Ba daita-jaka, ka bobaru-du-danjaka na
pulungu na pa-pekangu-ha, na rukuna nuna na ana rara. 18 Mbuu ndabana
na tau na marongu-ja nuna, hangataru-nanja-ka na kareuku-ka na papanii-
dandja parai de mini pawangu. 19 Taka 1 Maria pakapa hala-mananja nuna



na kareuku, hi na-pangada-nja la etina. 20 Ka beli-danjaka da mini
pawangu, hi dawotu hi dahaila-nja 1 Ala, parai rukuna mbuu ndabana na
parongu-da dangu na pangita-da, hama tuna na pambada paniingu-ha.

Na pa-tangara-dan ja 1 Mir1 Jehu lai Miri.

21 Ba natoma-ka walu mbua lodu, na rapa kari-danja, i Jehu hi wadanja na
tamuna, hama tuna na papeka-na na papalewa ba ndedi la kambuja. 22 Ba
na-lapahu-ka na hidada tundunja na ukuna 1 Muha, ngandi-danjaka na ana
rara la Jeruhali, ka pa-tangara-nja lai Miri ba wada, 23 hama tuna na
maninja la huratu ukuna 1 Miri: Mbuu ndabada da mini da kawunga ana,
tangguna 1 Miriha, ba wana; 24 dangu lua ngandi-danja maraku-mbu, hama
tuna na maninja la huratu ukuna 1 Miri: Mbara kadua ngiungu, djaka ndia
ana kulundiha dua ngiu, ba wana. 25 Nu la Jeruhali ninja na haatu na tau,
Hamiungu-ja tamuna. Njuna tau tandji tau manundu-ja lai Ala, patia-nanja
padua-ka na panggaiiru eti wana na ana Ihirailu, taka 1 Ngahu Matua
tunggulu-mananja njuna. 26 Mbada puru peka-ma-nanjaka paraina i Ngahu
Matua, ba ndedi naitaa-ja na pameti wangu, djaka ndedi-madu naita-ja na
Karitu-na 1 Miri. 27 Paraii rukuna 1 Ngahu ka mai-du-nanjaka la uma Ala.
Ba datama ngandi-jaka parai inana amana ka tanundju-ja na hidana na uku
ba wadanja, 28 ka tema-du-nanjaka paraina 1 Hamiungu, hi nowotu-nja i
Ala: 29 Nahu Miri, puli-njawa na atamu ka nabeli mandjaku, hama tuna na
hupu litmu, 30 ba ita-du-danjaka da matanggu na manangu na
ma-pawelingu lai Njumu, 31 na pambada pajema-mu la hangga bandjaru
dangu: 32 na hambila na ma-paharii-nja na tau hangadangu, dangu na
pa-bundjuku wana na taumu na Thirailu, wana. 33 Taka da inana da amana
hangataru hanii bia-danjaka na panii nuna, na rukuna Njuna. 34 Ka
peka-nanjaka paraina 1 Hamioengu, hi napanii-nja 1 Maria inana: Tangaru
haromu, na anakeda jiana pa-kawari-majaka, hi nadangu na mandjoru
wanja dangu na ma-hadangu wanja la tau Ihirailu; hi natuja kiringu pakali
rawaku, 35 hi peku wuwana na pa-pangada etina na tau danguka. Taka
njumu tandju parapa-nanjaka hapanda na etimu, wananja. 36 Nimbunjai na
wunangu kawini, Anaja tamuna, anana i Panuilu la kabihu Ahiru-ja. Njuna



lapahu-ma-nanjaka na pa-kaweda wana; pihu mbua ndauna ngalana
pa-mangoma, ba hala paana karia-ja. 37 Nu meti waru-nanjaka leina, nahu
ningu walu kambulu patu-naka na ndauna. Hanii-mana duna la uma Ala, ba
nalumu-nja 1 Ala, ba na-hamajangu dangu ba narotu wikina la lodu la
rudungu. 38 Nu nu hurungu-mananjai duna la pa-malangu-nja i Ala, hi
napani-ja na rukuna nuna na anakeda la tauka na manedi-nja na pahala
belina la Jeruhali. 39 Ba da-palundu hala-njaka na huri hama tuna na ukuna
1 Miri, beli-danjaka duda la Nggalilia, la kotaku wikida la Naharitu. 40
Nuna na anakeda ngeri matua-tua-nanjaka, ngeri hala-langa tu-nanjaka, ba
manggana djuaja, maa ba haniina padua na hamu etina i Ala duna lai
Njuna.

Na rukuna 1 Mir1 Jehu la uma Ala ba ha-kambulu dambu ndaunaka.

41 Hau ndau hau ndaungu naingu-mana na luada da inana da amana la
Jeruhali la remi Paha. 42 Ba ha-kambulu dambu ndaunaka, hei-danjaka
paremi hama tuna na hurika. 43 Ba nandjapu-ka na lodu remi, na pabeli
wada, ndadiku-du-nanjaka na anakeda Jehu la Jeruhali, dangu nda pidanja
inana amana. 44 La etida nahunja-kaa duna la angu lakunda wada bia, hi
lupa raka pa-lakungu hau lodu-majaka, hi damangu pahi-mbu-ja la
kalembi-da dangu la pandama-da; 45 taka ba nda dahunggu-majapa, ka
beli-du-danjaka la Jeruhali pahimbuja. 46 Pa-langangu-ka tailu mbua lodu,
hunggu-danjaka daa la uma Ala, ba dangu mandapu-na padua-ka la padua
ngguru dangu ba na-patingi-ndja dangu ba na-paara-ndja. 47 Mbuu
ndabana na tau na marongu-ja, hangataru nda uku-danja na pinguna dangu
na hemana. 48 Ba daita-jaka, ngataru wada biaka da inana da amana; taka
na ana: Ama, nggikina hi tu-munggama nu? Tangaru, na amamu dangu
njungga mahimbu handuka etikau, hi wananja. 49 Nanapa-ja njuna: Ka
nggikina hii himbuka? Ka ndai pinja dimi, ba ni-nimangga badi la manguna
na Amanggu?, hi wanandja. 50 Taka njuda nda damahia-ja nuna na
kareuku na papanii-nandja. 51 Ka beli karia-nandjaka, hi lupa dataka la
Nabharitu, na-pa-tundu manu-mandja duna. Taka na inana pakapa
hala-ma-nanja nuna na kareuku daa la etina. 52 Njuna 1 Jehu paru-rukangu-



nanjaka pa-manggana, pa-ma-tua dangu pahamu-nja eti paraina i Ala
hamanai parai tau.

NA KAWUDU 3

Na rukuna 1 Juhani Parunungu. (Mat. 3:1-12; Maruku 1:2-8; Juh. 1:19-34)

1 La ndaungu ha-kambulu lima ba hangand;ji bokulu-ja 1 Timbiriu, ba 1
Putihu Pilatu na ma-pareta la Jundia, ba 1 Harondi na maramba la
Nggalilia, dangu ba 1 Pilipu anguna paluhu na maramba la Ituria dangu la
Tarakuniti, hamanai ba 1 Lihania na maramba la Ambileni, 2 ba talanga
ratu bokulu-ha 1 Anahu dangu 1 Kajapahu, taka-nanjaka puluna i Ala 1
Juhani anana 1 Hakaria, la marada telangu; 3 ka mai-du-nanjaka la mondu
luku Jarandingu, hi na-bobaru-ja na rukuna na parunu pa-ndjilungu, la
pa-djamangu ndjala, 4 hama tuna na maninja la huratu-na na wunangu
Jahaja: Na warangu-na na mawara la marada telangu: Pa-la-njapu-njawa
na andana 1 Miri, patandji-hawa da ka-ndjilitu-na. 5 Mbuu ndabada da
kandjonga hungguru-ndjawa, mbuu ndabada da tandula dangu da palindi
pedahu-hawa; taka da ma-kaleka napa da-kunduhu dangu da
ma-karo-baku napa da-lindjaku, 6 mbuu ndabana na tau tai ita-nanjaka na
manangu-na 1 Ala wana, ba wana. 7 Hi napanii-nja paraina 1 Juhani na
tauka na malua tomaja mata ka na-parunu-nggama ba wada: Ha kalembi
ularu, nggamuka na ma-patudji-nggai la papalai-nja na hangga na
ma-namunja? 8 Tu badi wuami karia-na na pa-ndjilungu-mi. Ba
ama-madu-manja i Ambarahangu, ambi wamidu. Nadu ka kupeka-nggai,
nambiha-ma duna 1 Ala la patunja anana i Ambarahangu, djiapa ka nda
jlada-kadu da watu. 9 Nahu pandengi padua-naka kataka la pingi ai; djaka
ngii aija na manda tu wua hamuna, djia la punggu-kia ja-ka duna hi
warunja la epi, wanandja. 10 Taka na tau dangu: Ka nggikina wamaaka?,
hi wada ba da-paara-nja. 11 Nanapa-ja njuna: Na ma-kadua mbalangu
hinggina, nawua-njawa na manda ningungu; hamanai na maningu
pa-ngangungu, mata ka tumbunai nu, hi wanandja. 12 Damaimbu da makei
mbewa ka na-parunu-nggama ba wada: Ka nggikina wamaaka njuma jia?,



hi wadanja. 13 Nanapa-ja njuna: Ambi pahuru pa-rihingu-du, tutu-hakaa da
pambada paniingu-kai, hi wanandja. 14 Da hurundandui duda pa-arangu-
madanjai: Ka njuma jia nggikina wamaaka?, wadanja. Nanapa-ja njuna:
Ambi rambangu-du, ambu ningudu haatu palapi-mi, patutu-ndjakaa da
wundami dimi, hi wanandja. 15 Ba pa-tiangu-na padua-ka na taoe, napa hi
djia lia-jaka 1 Karitu jiana 1 Juhani ba wada la etida, A 16 ka hema-du-
nanjaka 1 Juhani: Njungga duku parunu-nggunggai la wai, namunja-pa duna
na marihi-ngga njungga, djiapa la pa-wakahunja liku halapaa-na njungga
jia nda raka-mbuna; Njunapa duna na ma-parunu-nggai lai Ngahu Matua
dangu epi. 17 Na tapina ninja padua la limana la papimbu pahamu-nja na
ngia pa-parina-na, hi nakahau-nja na karohu-na hi na-patama-nja la uma
eri, taka na kalamba-na hi natunu-ja la epi panda pada, wanandja. 18
Da-daa-manapa na lii panaungu hau ba na-pakada-nja na lit manangu la
tauka. 19 Taka i Harondi na maramba hahupu tana, ba nabaka-jaka paraina
1 Juhani, kirina 1 Harondia papaha anguna paluhu, hamanai da akatu
dangu-naka, 20 ka hili bondja wa madua-nanjaika na akatu-na ba
napu-hi-jaka 1 Juhani la uma kapatangu.

Na parunu-nja 1 Miri Jehu. (Mat. 3:13-17; Maruku 1:9-11; Juh. 1:32)

21 Tuna handaka, ba djia-jaka na parunu hala-nanja na tau, nu i Jehumbu
ba parunu-njaka, ba talanga hamajangu-naka, ka tawanga-du-nanjaka na
awangu; 22 ka puru-nanjaka 1 Ngahu Matua pa-tunggulu-ja, ba na-pa-hada
kulundihangu; ka lingu-nanjaka welingu la awangu: Njumu djiakau Ana
pambuha-nggu, lai Njumu ngia pa-orangu-nggu, wananja.

Na ruku dedina i Miri Jehu. (Mat. 1:1-17)

23 Njuna 1 Jehu ba na-pakiringu pa-panaungu, ningu tilu kambulu
ndaunaka; ba nangada-ja tau, Njuna djiaja na anana 1 Juhupu, anana 1 Heli,
24 anana 1 Matatu, anana 1 Lew1, anana 1 Malaki, anana 1 Jana, anana 1
Juhupu, 25 anana 1 Matatia, anana i Amuhu, anana 1 Nahungu, anana 1
Ehilu, anana 1 Nanggai. 26 anana 1 Maatu, anana 1 Matatia, anana 1 Hime1,
anana 1 Juhiku, anana 1 Junda, 27 anana 1 Juana, anana 1 Reha, anana 1



Hurumbambilu, anana 1 Halatialu, anana 1 Neri, 28 anana 1 Malaki, anana 1
Andi, anana 1 Kohangu, anana i1 Elimandangu, anana 1 Eru, 29 anana 1 Juha,
anana 1 Eliaharu, anana 1 Joringu, anana 1 Matatu, anana 1 Lewi. 30 anana 1
Hamioengu, anana i Junda, anana 1 Juhupu, anana i Jonangu, anana i
Eljjakingu, 31 anana i Malia anana 1 Mina, anana 1 Matata, anana 1
Natangu, anana i Ndautu, 32 anana 1 Ihai, anana 1 Ombitu, anana i
Mbowahu, anana i Hala, anana 1 Nahahungu, 33 anana 1 Aminandapu,
anana 1 Andamingu anana 1 Arani, anana 1 Ehirungu, anana 1 Perihu, anana 1
Junda, 34 anana i1 Jakupu, anana 1 IThaku, anana i Ambarahangu, anana i
Tera, anana 1 Nahuru, 35 anana 1 Heruku, anana i Ranggau, anana i Peliku,
anana 1 Hembiru, anana i Hala, 36 anana i Kainangu, anana 1 Arupaha,
anana 1 Hemu, anana 1 Nuhu, anana 1 Lamiku, 37 anana 1 Matuhala, anana 1
Henuku, anana 1 Jeritu, anana i Maalalelu, anana 1 Kenangu, 38 anana 1
Enuhu, anana 1 Hetu, anana 1 Andangu, anana 1 Ala.

NA KAWUDU 4

Na kama-nanja 1 Miri Jehu paraina 1 kambaliku. (Mat. 4:1-11; Maruku
1:12,13)

1 Beli-nanjaka Njuna i Jehu welingu la Jarandingu dangu mbinu-nanja 1
Ngahu Matua. Taka i Ngahu hi na-karia-nja nahu la marada telangu. 2
Patu kambulu loduna lai nu, ba nakama-nja paraina 1 kambaliku. Nu ba
mandai tuna nu nda nggara ndoku pa-ngana, taka ba nandjapu-ka,
mandjuu-nanjaka. 3 Taka 1 kambaliku: Djaka Ana Ala-dukau, dediwa
kambamba wamunja jiana na watu, hi wananja. 4 Nanapa-ja 1 Jehu: Ninja
la Huratu: Nda mbulungu ka-mbambaa hi naluri na tau, wana, hi wananja.
5 Taka 1 kambaliku hi na-karia-nja la pinu palindi, hi handaka paita
hala-nanja na pahangandji-ka la pinu tana. 6 Njumuka pa-wuangu wanggu
jiana mbuu ndabana na mapaki kau kuaha halaja, nadu jiaka ba njunggadu
pa-pakatangu, nggamuja na pa-wuangu djaka wanggu djia hi kuwua-nja. 7
Djia-duja djakau marubuku-ngga, mbuu ndabana lai Njumu hala-jaka, hi
wananja paraina 1 kambaliku. 8 Nahema 1 Jehu: Ninja la Huratu: Matawa



kau marubuku-nja 1 Miri na Alamu, ka mbulungu Njunaa na palumu-mu,
wana, hi wananja. 9 Ka karia-nanjaka la Jeruhali, hi na-pandolaku-ja la
toku ndidu uma Ala: Djaka Ana Ala-dukau, upuhawa wikimu welingu
jiahu hu waa, 10 ba nidunja la Huratu: Napa na-paraha-ndja da
papalewa-na lumumu Njumu, la pamangga-nggau, 11 hi
da-pandema-nggau la limada, ka ambu peku tundjuru-da da wihimu la
watu, ba wana, hi wananja. 12 Nahema 1 Jehu: Ninja: ambu kamanja i Miri
na Alamu, na mawana, hi wananja. 13 Ba na-palundu hala-ndjaka da
pakama wananja paraina i kambaliku, kandulingu-nanjaka welingu lai
Njuna, lupa tomaja na rehina.

Na rukuna 1 Mir1 Jehu la Naharitu. (Mat. 4:12-17, 13:53-58; Maruku 1:14,
15:6:1-6)

14 Tunaka nu, beli-nanjaka i Jehu la Nggalilia dangu tunggulu-nanja
mbihana 1 Ngahu. Ka hamboka-nanjaka na rukuna Njuna la ngabana lai
nuka. 15 Ka panaungu-nanjaka la uma bunggu-uma bungguru-daka, hi
nawotu halanja parai tau. 16 Lupa taka-nanjaka la Naharitu, na ngia
pa-radangu-ja; la lodu hangahu tama-nanjaka la uma bungguru, ba
wangu-mana, hi na-ndolaku la pambaha huratu. 17 Ka padjola-nanjaka tau
na huratu-na na wunangu Jahaja, na-walahu-jaka hunggu-du-nanjaka na
ngia paninja daa: 18 Na Ngahuna 1 Miri ninja lai Njungga, nadu ba naburi-
dunggaka, la pangandi-nja lii manangu na mamila; hi na-parahangga
pa-bobaru-ja na paluhu wangu la ma-tana-wangu, na pangita wangu la
mapoki, dangu la pa-pahala-ja na tau palapi. 19 hamanai la pa-bobaru-ja
na ndaungu orangu-na 1 Miri, ba wana. 20 Ba na-kuluru-njaka na huratu,
pabeli-nanjaka la ma-paloku, ka mandapu-nanjaka; mbuu ndabana na tau
na maninja daa la uma bungguru nda da-pahala ndokunja mata. 21 Ka
tungu-nanjaka paniina: La loduna nahu, hi li--du-nanjaka la kahilu-mi,
pa-tutungu-nanjaka na thina na huratu kawai, hi wanandja. 22 Mbuu
ndabana na tau nawotu halanja dangu hangataru-danjaka na kareuku-na na
mahamu na maluhu welingu la ngaruna: Ka nda djiaja ni na anana i
Juhupu? wada hala. 23 Taka 1 Jehu: Ndai matangu-mapa dimi papanii



pamaiingga: Ha mapingu muru, tungu paku muru wikimu na! Hama tuna
na parongu-ma na matumbu la Kapinaiingu, patumbu-mbujai badi jiahu la
paraingu wikimu, wamingga-ka njuna, hi wanandja. 24 Ba tuna:
Tuba-mananja, ka kupeka-nggai, nda ningua wunangu patembi la paraingu
wikina. 25 Mata ka kupeka-nggainja na ma-padeningu: ba djiaja na ninja 1
Elia, ba na-kabitangu na awangu tilu mbua ndaungu nomu mbua wulangu,
hi kiri rimba pa-dakangu-na la pa-nggubulu tanaka, dangu-madu kawini
meti lei la tana Thirailu; 26 taka nda haatua ngia pa-parahangu-ja 1 Elia,
mbulungua-na na kawini meti lei la Harapatu la tana Hindungu. 27
Hamanai dangu-madu tau kila la tau Thirailu ba djiaja na ninja 1 Eliha, taka
nda ningua pa-pajahangu, mbulungua-na i Naamangu tau Hiria, hi
wanandja. 28 Mbuu ndabana na maninja la uma bungguru mbumbaru-
nanjaka na mbenina, ba narongu-jaka nuna. 29 Ka hadangu madua-danjaka
hi da-tuhaku-ja 1 Jehu la hambeli paraingu, hi dangandi-ja la pinu palindi
ngia patura-danja na paraingu, ka tapuha-ja la ngambangu ba wada. 30
Taka Njuna duna naliimaa la padua-da, hi laku-maananja.

I Miri Jehu la uma bungguru la Kapinaiingu (Maruku 1:21-28)

31 Ka puru-nanjaka la Kapinaiingu, na paraingu la Nggalilia. Lai nu
naingu-mana na panau-nanja na tau la lodu hangahu. 32 Nda uku
hangataru-danja na lii panaungu-na, maa ba hama tuna tau maningu
kuahangu-ja ba napanii. 33 Lai nu la uma bungguru, ninja na tau na
pa-huruku wandi akatu, hi na-warangu ba nawangu pa-kaladaku: 34 Ha,
ta-panggiki na njuma dangu Njumu, ha Jehu tau Naharitu? Na maimu, ka
ku-pa molu-ndja wamu-nggama? Kupi-manggau na djaka nggamukau,
Njumu Ma-matua lai Alakau, wana. 35 Taka 1 Jehu hi na-batiru-nja:
Kandii, [uhukau welingu lai njuna, hi wananja. Taka na wandi hi
na-parahu-nja nuna na tau la padua tau dangu, ka luhu-nanjaka welingu lai
njuna dangu nda nggara ehi-nanja. 36 Ka ngataru wana biaka mbuu
ndabana, hi dapanii dangga anguda: Ha, ka nggara kareuku-jaka nmi? Hi
nawangu bia kuaha-na dangu mbihana la pa-paraha-nja na wandi paluhu,
wada halaka. 37 Ka hamboka-nanjaka na rukuna 1 Jehu la hau mandapu



hau mandapu la ngabana lai nu.
Na pa-malaru-na tau 1 Mir1 Jehu. (Mat. 8:14-17; Maruku 1:29-34)

38 Ka hadangu-nanjaka 1 Jehu hi naluhu welingu la uma bungguru, hi
natama la umana 1 Himungu. Taka na ina jerana 1 Himungu talanga rakapu
paku-nanja pariti, mala tangaru aruja hi wadanja 1 Jehu. 39 Ka lua-nanjaka
hi na-ndolaku la tuba katiku-na, hi nahangga-nja na pariti-na, ka pa-jilangu
madua-nanjaka na pariti-na. Ndedi mbadiku-na, hadangu-nanjaka hi
nainga-ha njuda. 40 Tama ba wanaka na lodu, mbuu ndabana na tau na
maningu angungu mahidu, ba ma-matu mahidu-ndja, ngandi-dandjaka lai
Njuna; taka Njuna hi na-padambaku mara haatu-ndja lima, hi
na-pamalaru-ha. 41 Nadangu-mbu na tau na ngia pa-paluhu-nandja da
wandi, ba la-ladada: Njumu na Anana 1 Alakau, ba wadanja. Taka Njuna hi
nahangga-ndja, hi nahiri-ndja pa-kareuku, maa ba dapi-dunja parai da
wandi ba Karitu-ja. 42 Ba na-waihangu-ka, luhu-nanjaka hi nalaku la
ma-hinggilu; taka na tau dangu himbu-madanja Njuna, hi damai tomaja hi
dapatu-ja, ka ambu nalaku warunda ba wada. 43 Nanapa-ja Njuna: La hau
parai hau paraingu-mbu djiangu-madui badi ba ku-bobaru-ja na lii
manangu na rukuna na pahangandji-na 1 Ala, maa ba djiaja nunadu na
pa-paraha wanguka, hi wanandja. 44 Ka panaungu-nanjaka i1 Jehu la uma
bunggu-uma bunggu-ru-ka la tana Jahunda.

NA KAWUDU 5
Na japa 1jangu pa-hangatarungu. (Mat. 4:18-22; Maruku 1:16-20)

1 Handaka ba talanga pa-ngguharu-nanjaka tau dangu 1 Jehu la parongu-ja
na puluna i Ala, taka Njuna ndolaku-nanja la hingi tehiku Nggeniharitu; 2
hi naita-ha da tena ba dambuda da pa-hondu lai nu la hingi wara; taka da
mini ndjeringu mbada puru-daka welingu la tena pabaha-ha da
ndjeringuda. 3 Ka hei-du-nanjaka i Jehu la hau, la tenana 1 Himungu,
ndudjaru-kinja hawutu welingu la mara hi wana. Ka mandapu-nanjaka, hi
napanau-nja na tau dangu welingu lai nu. 4 Ba na-djiaka-ka papanii, hi



napanii-nja i Himungu: Pala-ku-jawa la ma-mandjolungu, kau walaka da
ndjeringu-mu, kau japa jjangu, hi wananja. 5 Nahema 1 Himungu: Ngguru,
kamodu mahari-rii-kama ba madjara, nda nggara ndoku pangala-ma; na
njuna hi liimu Njumuja kuwala-ha duna da ndjeringu, hi wananja. 6 Ba
dawala-haka, hanggaungu-danjaka ijangu da-dangu, hi lupa da-kahira-
kaamangu da ndjeringu. 7 Ka pajepi-dandjaka da anguda da manindja la
hau tena, ka damai pa-pambapa da-nggama ba wada; ka mai-danjaka, hi
dapinu wuhaha da tena ba dambuda, datika pa-tambulu-kaamangu. 8 Ba
naita-jaka na matuna nu 1 Peturu, marabaku-nanjaka la kambaku-na 1 Jehu:
Dou Miri, marau-nggawa, ba tau ndjalaka duku, hi wananja. 9 Ba
hangataru-du-nanjaka hamanai da angu-naka, ba lalu ngalangu tuda nu
jjangu; 10 djia-majai duda i Jakupu ada 1 Juhani anana 1 Hambandiu, da
anguna 1 Himungu. Taka 1 Jehu: ambu mangadatu, piti welingu nahu njumu
mini ndjeringu taukauka, hi wananja i Himungu. 11 Ba da-ruruhu-haka da
tena la mamara, ka dundjaku madua-dandjaka mbuu ndabada, hi
dakiku-nja 1 Jehu.

Na pa-malaru-nanja na makila katumbu 1 Miri Jehu. (Mat. 8:1-4; Maruku
1:16-20)

12 Tuna handaka ba talanga ninja la hau paraingu, lai nu n1 pakunjai na tau
mini na mambana kilana; ba naita-jaka 1 Jehu marabaku madua-nanjaka hi
na-kamahi-nja: Dou Miri, tuna nu djaka wamu, peku-mana Njumu la
pa-pajaha-ngga, hi wananja. 13 Taka 1 Jehu hi na-padjola-nja limana hi
narama-ja: Nahu kau jahangu-wa wanggunggau-ka, hi wananja. Ndedi
mbadi-ku-na pahala madua-nanjaka kilana. 14 Hi narandi hahaja paraina 1
Jehu: ambu ningudu haatu papanii-mu, na njuna lakuwa kau pa-itangu
wikimu la ratu, kau ngandi maraku ba jahangu-munjaka, hama tuna na
parandi-na 1 Muha, ka na-pa-hakahiingu lai njuda, wananja. 15 Ba tuna
manall hambo-mboka-maanai na rukuna Njuna; dangu
ma-langgungguru-nja, ka tarongu-ja dangu ka na-pamalaru-ha da
mahidu-nda ba wada. 16 Taka 1 Jehu duna pa-jilangu-maananja wikina la
ma-mali-nggitu, la pa-hamajangu.



Na hamuna na ma-kaliparu. (Mat. 9:1-8; Maruku 2:1-12)

17 Hili handaka, 1a hauna lodu ba talanga panaungu-na 1 Jehu, ni-mbundja
da tau Parihi dangu da mapingu uku ba da-mandapu lai nu. Mai welida la
hau kota-hau kotaku la Nggalilia, dangu la Jundia, hamanai welingu la
Jeruhali. Taka tunggulu-nanja padua na mbihana 1 Miri hi peku
pa-malaru-na tau. 18 Tunaka nu, hi namundjai duda da tau da maduku
haatu ma-kaliparu la nggala; hi dahimbu anda ka matama ngandija ka
bandjalu-ja la hanggana 1 Jehu ba wada. 19 Taka ba nda dahunggu-mapa
anda la patama ngandija parai padangu na tau, hei-danjaka la toku ndidu
uma, hi da-dulu-ru mangu nggalanja la manggawa witu uma la padua dehi,
tuba hanggana 1 Jehu. 20 Ba naita-haka pawai tuda nu paraina 1 Jehu: Ha
dumu, da ndjalamu pa-djamangu-haka, hi wananja. 21 Ka tumbu-
du-nanjaka na kareuku-da da mapingu huratu uku dangu da tau Parihi: Ka
nggamuja ni nina na mapanii pa-lapingu tuna ni? Nggamu nahu na mapingu
pa-djamangu ndjala ba mbulungu 1 Ala paku, wadaka. 22 Nu ba
pi-manandja paraina i Jehu na pa-pangada-da, ka hema-dunandjaka:
Nggaraja na pa-pangada-mi la etimi? 23 Nggiija na mamuda wami: Da
ndjalamu pa-djamangu-haka, wanggunja, ndia: Hadanguwa kau laku,
wanggunja? 24 Taka kai p1 wanja, na Ana tau ba ngera-mananja la
pa-djamangu ndjala la pinu tana, hi napanii danja na ma-kaliparu:
Hadanguwa dumu, dendija na topumu, kau laku la umamu, wanggunggau,
hi wananja. 25 Ka hadangu madua-nanjaka la hanggada njuda, hi
nadendi-ja na ngia pa-katuda-na, hi nalaku pa-ngalangu la umana dangu
wotu-nanja 1 Ala. 26 Ka hangataru hala-wala-dudanjaka, hi dawotunja i
Ala, dangu lalu mbana mangadatu-haka: Nahu itangu-ndanjaka manda
ningu ngerangu, hi wada.

Na paau-nanja 1 Lewi paraina 1 Mir1 Jehu. (Mat. 9:9-13; Maruku 2:13-17)

27 Halaka patuna nu, luhu laku-nanjaka 1 Jehu, hi naita-ja na haatu na mini
kei mbewa, Lewija tamuna ba mandapu-na padua la uma kei mbewa:
Tundungga, hi wananja. 28 Ka dundjaku hala madua-nandjaka, handangu



hi natundu-nja 1 Jehu. 29 Taka 1 Lewi hi napama pambabu danja 1 Jehu la
umana, dangu langa-taka tau kei mbewa dangu tau hawiangu, ma-mandapu
dandja pangangu. 30 Taka da tau Parihi dangu da mapingu huratu ukuda
pulu-dandjaka da tau papanau-na: Ka nggikina dimi hi minga da ngunu da
biandja da tau kei mbewa dangu da tau ndjala?, wadandja. 31 Taka hi
nahema-ha paraina i Jehu: Na ma-hajandalu, nda nggara naihi waanja na
mapingu muru, mbulungu na mahidu duna. 32 Njungga nda mainggu
papaau-nja na matandjia djiaja na mandjala duku ka na-pandjilungu ba
wanggu, hi wanandja.

Na huri rotu wiki. (Mat. 9:14-17; Maruku 2:18-22)

33 Taka hi dapanii danja: Da papanau-na 1 Juhani dakali rotu wikida dangu
dakali hamajangu, tuna-mbudu la tau Parihi, taka da papanau-mu Njumu
ngangu ngunungu bia-danja, wadanja. 34 Nanapa-ja 1 Jehu: Mala
peku-naka dimi, rotu wikimi ba wamindja da arijaa-na na bidi papa, dangu
ninja na bidi papa lai njuda? 35 Na njuna djiangu ningu rehina, djaka
piti-jaka na bidi papa welingu la padua-da, la lodu nu hinaka duda hi
darotu wikida, hi wanandja. 36 Ka hili peka-du-nandjaka hau pangerangu:
Nda ningua haatu madjia hiraja na terana na kalembi bidi, taka hi natambu
wanja kalembi ndai; djaka tuna nu nda mbulungu bia-napa na kahira-na
nuna na mabidi, taka na mabidi nda na-panggepingu-mbu la mamandai. 37
Dangu nda haatu-mbu madjia burija na wai angguru bidi la kanai
manulangu ndai, djaka tuna nu nda na-djamangua pa-kapoku-ja na kanai
manulangu parai wai angguru bidi, ka mbungu-nanjaka na wai angguru,
taka na kanai manulangu tanahaku-nanjaka; 38 mbulungua-na djaka wai
angguru bidija, tumajai badi duna la kanai manulangu bidi. 39 Dangu nda
haatu-mbu ma-unungu wai angguru ndai ka nahili pa-tikingui wai angguru
bidi, mala: Nahamu ningupa na mamandai, ba wanadu, hi wanandja.

NA KAWUDU 6

I Miri Jehu djiaja na Mirina na lodu hangahu. (Mat. 12:1-8; Maruku
2:23-28)



1 Tuna handaka la hau lodu hangahu, laku lii-nanjaka 1 Jehu la ma-pawoka
uhungu, hi damuti wili uhu da papanau-na, hi dakuhi wandja limada hi
dangandja. 2 Taka hawiangu da tau Parihi: Ka nggikina dimi hii tu biaja na
manda uku la lodu hangahu?, hi wadandja. 3 Hi nahema-ha paraina i Jehu:
Ka ndedi imbaha-majapa dimi, djaka nggikina 1 Ndautu ba talanga
mandjuuna dangu da karia-naka? 4 Ba djiaja na tamana la uma Ala, hi
napiti-ha da kambamba pa-pahanggangu hi nangandja, dangu hi nawua-
mbundja da karia-naka, lati ba nda ukudu pangandja, ba mbulungu da
ratudua, hi wanandja. 5 Hi napanii-ndja: Na Ana tau, Miri lodu
hangahu-maja, hi wanandja.

Na pa-malaru-na tau la lodu hangahu. (Mat. 12:9-14; Maruku 3:1-16)

6 Taka la hili hau lodu hangahui, tama-nanjaka la uma bungguru, hi
na-panaungu; lai nu ninja na haatu na mameti lima kawana-na. 7 Taka da
mapingu huratu uku dangu da tau Parihi buti-danja padua, napa hi
na-pamalaru lia tau la lodu hangahu, ka peku pandjala wandanja ba wada.
8 Taka ba pi-mananja na pa-pangada-da, ka panii da-du-k nanjaka na
mameti limana: Hadangu-wa dumu kau ndolaku la padua, hi wananja. Ka
hadangu-nanjaka hi na-ndolaku. 9 Ka panii da-du-nandjaka paraina i Jehu:
Ka ku-paara-ndja wanggunggai: Mala la lodu hangahu, nauku ningu la
pahamu djaka ndia hi nauku ningu la pa-akatu? Nauku ningu la pa-pamara
tau, djaka ndia la-pamohu-ja?, hi wanandja. 10 Ka palaku hala-nandjaka
mata, hi napanii danja nuna na tau: Padjola-ja na limamu, hi wananja. Hi
nawanja, ka malaru madua-nanjaka na limana. 11 Ka hulungu anga
bia-nanjaka na makaraoe la etida, hi da-batangu dangga anguda, nggikina
wa-ndanjaka badi i-Jehu ba wada.

Na pindi-naha da ha-kambulu madua da papanau-na. (Maruku 3:13-19)

12 Ba talanga tunaka nu, handaka luhu laku-nanjaka i Jehu la hau palindi
pa-hamajangu, napindja-ja na rudungu nu ba na-hamajangu lai Ala. 13 Ba
mbakahu wanaka paharii, hi napaau-ndja da papanau-na, hi napindi
ha-kambulu madua welingu lai njuda, pa-pahurungu, hi wana-mbundja



ngarada. 14 Djia-duhaka: 1 Himungu, 1 Peturu ba wananja; i Andaria, na
anguna paluhu; 1 Jakupu, 1 Juhani, 1 Pilipu, 1 Mbaratolu-miu, 15 1 Matiu, 1
Tomahu, 1 Jakupu anana 1 Alapiu, Himungu, i Haloti ba wadanja, 16 1
Junda anana 1 Jakupu dangu i Junda Thikariu, tai na ma-kaleka.

Na paniina 1 Miri Jehu la pinu palindi. (Mat. 4:23-25; Maruku 3:7-12; Mat.
5:1-12, 39-48; 7:1-27)

17 Ka puru karia-nandjaka paraina 1 Jehu, hi na-ndolaku la ma-lindjaku,
malai ba hau daa bia-daka da papanau-na, dangu nda uku danguja na tau na
ma-pawelingu la pa-nggubulu tana Jahunda dangu welingu la Jeruhali, lupa
na ma-pawelingu la Huru dangu la Hindungu la hingi wara; 18 da mamai
parongu-ja, dangu ka na-pamalaru-ha da mahidu-nda ba wada; taka na
pa-majila wandi akatu na-pamalaru-mbuha. 19 Mbuu ndabana na tau
dangu, himbu paku-nanja andana ka tarama-ja ba wada, maa ba
na-haleli-du mbihana welingu lai Njuna hi na-pamalaru ndabaha. 20 Hi
na-padjakaru-ndja mata da papanau-na, ka panii-nanjaka: Oha-amika njimi
mamila, ba lai njimi-jaka na pahangandji-na i Ala. 21 Oha-amika
mamandjuu nahu, tai ba mbihu-minjaka. Oha-amika mahii nahu, tai ba
riki-minjaka. 22 Oha-amika djaka nakaraii-nggai eti tau, djaka
na-hinggalu-kai, djaka na-paaka-nggai dangu djaka nawaru-nja na tamu-mi
ba hama ma-iraku-ja, lumuna na Ana tau. 23 Matawa kai hanggela kai
hawola nu djaka rehi-naka, nadu tai na-bokulu na wundami la awangu;
maa ba tudandja nukadu da wunangu dangu parai da bokuda. 24 Na njuna
ba tuna, hai aai njimi mawulu, ba ngala hala-maa-minjaka na panggaiiru eti
wami. 25 Hai aai njimi mambihu nahu, tai ba mandjuu-minjaka. Hai aai
njimi mariki nahu, tai ba handuka ba hii-minjaka. 26 Hai aai njimi djaka
nawotu halanggai tau, ba tudandja nukadu da wunangu kabali parai da
bokuda. 27 Taka njimi marongu-ka, ka kupeka-nggai: Inamuja na papami,
thamuka la makaraii-nggai eti; 28 pekanja mahamu na maratu-nggai,
hamaja-nja tungguna na malapi-kai. 29 Na tau na mataba-ja na papumu,
hili padjama-manjai na hapapa; na tau na mapiti-ja na hinggimu,
puli-mbunja ka napiti-ja na kalembi-mu. 30 Na tauka na makarai-kau,



wua-wua-manja; taka na tau na mapiti-nggau malandja-mu, ambu hili
pahuru beli-dunja. 31 Hama tuna: mata ka tu-nanggama nu tau ba wami,
timinja numadui badi dimi na tau. 32 Djakai manawaru-nja na tau na
ma-manawaru-nggai, nggara lingumika? Na tau ndjala na-manawaru-
mbunja na ma-manawaru-nja. 33 Djakai hamu la tau mahamu lai njimia,
nggara lingu-mika? Na tau ndjala tuna numbudui duna. 34 Djakai wua
paruta-nja na tau, na ngia pa-monungumi la pakarai beli, nggara
lingu-mika? Na tau ndjala nawua pa-rutangu-mai duna la anguna, ka kuhili
kei hamangu ba wana. 35 Taka matawa kai manawaru-nja na papa-mika,
kai hamu, kai wua pa-rutangu, dangu nda monungu-mi himbalu-na;
na-bokulu na wundami haromu, dangu ana-nanggaika 1 Djangga-meha,
Njuna ba na-madjangu duna la manda kamahingu dangu la ma-akatu. 36
Matawa kai mila etimi, hama tuna na Amami duna ba namila etina. 37
Ambi patanda-nja na angumi, djia-dujai dimi hi nda pa-pata-nda-nggai;
ambi pandjala-ja na angumi, djia-dujai dimi hi nda pa-pandjala-kai;
ipulingu, djia-dujai dimi hi pulinggai. 38 Iwuangu, djia-dujai dimi hi
wuanggai; napa na-pababama-nggai duna takaru hamu, na pano-nokungu,
na paka-kadu-kungu hi lupa na-lembaru, maa ba djiaja na takaru na
pa-takaru wadumi, na pahili takaru wangukai njimi, hi wanandja. 39 Hi
nahili pekandja hau pangerangu: Peku-naka na mapoki ba nalonda
mapoki? Ka nda handakangu kanabu-maada hu daa la lambongu? 40 Na
tau pa-panaungu nda djia langaa-nanja na ngguruna, nu njuna djaka
nalua-jaka pa-djangapu halaja djia hi naeru-ja na ngguruna. 41 Ka nggikina
hu panauja na punangu la matana na angumu, taka na pa-tengangu la mata
wikimu hi ndau padanjai? 42 Nggiki peku-naka: Ha angu, mata ka
kuali-nja nana na punangu la matamu, ba wamunja, taka njumu hi ndau ita
biajai na pa-tengangu la mata wikimu? Ha tau ma-kapelu muali pakunja
badi na pa-tengangu la mata wikimu halaka kau mangu pangita hamu kau
alinja na punangu la matana na angumu. 43 Ba nda ningua pingi ai hamu,
na matu wua nda hamuna; hamanai na pingi ai nda hamu, na matu wua
hamuna. 44 Da ngara pingi aika, tatanda weli wuandja; ba nda ningua
mapapu wua kandjilu la pingi rii paketu; dangu nda ningua mapapu wua
angguru la lulu tara manu. 45 Na tau hamu, na-paluhu-maja duna na



mahamu welingu la unu etina na mahamu; taka na tau akatu,
na-paluhu-maja duna na ma-akatu welingu la unu etina na ma-akatu; maa
ba bundungu-nanja la eti hi na-lembaru la ngaru. 46 Ka nggikina duna:
Miri, Miri!, hi wamingga, taka hi ndai wa bianjai ba wanggunggai. 47 Na
tauka na mamai lai Njungga, na ma-patingi-nja na pulu-nggu ka
na-patundungu, mata ka ku-walahunggai djaka nggamu mangu ngerangu
njuna. 48 Njuna ngera hama tuna na tau na mawulu uma, ba naaki-nja ba
na-pamandjolu-manja, hi na-palata-nja la pinu watu pingi; djaka nataka-ka
na iwa dangu na arihu ka na-landahu-nja nuna na uma, nda namakaa
pa-kaduku-nja, ba undu weli wulungu-ma-nanjaka. 49 Taka na tau na
marongu na manda pa-tundungu, njuna beri fiama tunaka na tau na mawulu
uma la tanakaa dangu nda ningu latana. Djaka na-landahu-njaka arihu nuna
na uma, ka ndjoru madua-nanjaka, tanjanggaru nda ngeri tanjangga-
ru-nanjaka.

NA KAWUDU 7
Na malaru-na na atana na ngora hurundandu. (Mat. 8:5-13)

1 Ba na-pandjapu hala-jaka na kareuku-na 1 Jehu la tauka na
ma-patingi-nja, tama-nanjaka la Kapinaiingu. 2 Ninja na atana na ngora
hurundandu, lalu wotu-nanja mirina, nu hidu pa-dakangu-mananja, natika
pameti-kaama-nguka. 3 Ba narongu-jaka na rukuna i Jehu, palewa-
nandjaka da ama-bokulu Jahundi lai Njuna: lua ka namai aru
pa-pamalaru-ja na atanggu wanandja. 4 Ba dataka-njaka i1 Jehu, pamanda
nda uku-danja: Raka-mana djaka tumunja nu njuna; 5 nambuha-manja duta
na bandjaru-nda, na uma bungguru-nda njuna-maka na mawulu-ja,
wadanja. 6 Ka lua karia-nandjaka paraina 1 Jehu. Ba ndedi pira-ama-
kia-napa na umana, hili palewa-nandjai da arijaa-na hawiangu lai Jehu
papeka-nja: Miri, ambu pa-majilangu wikimu, nda rakaana duku bau lii
parunu-ngga ru kawindu uma-nggu; 7 djia-duja hi nda ku-parakangu
wikinggu la pa-tabuku-kau, mili uwangu papekaa la ngaru, djiangu-ma
duku na-malaru na atanggu. 8 Nadu njunggambu ba tau ngia wawa-makai



duku, taka la wawanggu njungga duku hi nindjai da hurundandu: Lua,
djaka wanggunja na haatu, djiangu-ma ba nahunja; taka na haatui: Mai,
djaka wanggunja, djiangu-ma ba namunja; hamanai na atanggui: Ramaja
jiana, djaka wanggunja, djiangu-ma ba narama-ja, wana waminja, hi
wanandja. 9 Ba narongu-jaka na matuna nu i Jehu, hangataru-nanjaka; hi
nambaili-nja na tau dangu na matundu-nja: Tangaru, ka kupeka-nggai,
djiapa la tau Ihirailu-kadu ndedi ku-handaka-ngu pa-hunggungu ma-bokulu
pawai tuna nu, hi wanandja. 10 Ba dabeli-ka la uma nuda da tau
pa-palewa, mbada malaru-naka nuna na tau ba dataka-nja.

Na luri belina na bidi mini la Naingu.

11 Tunaka nu ndedi nggii mandaina, laku-nanjaka i Jehu la hau kotaku,
Naingu ba wadanja. Taka da papanau-na laku karia-madanja, malai na tau
da-dangu. 12 Ba na-hangora-jaka na pindu kotaku, ni pakunjai duna na
mameti na pa-dandangu la hambeli; njuna ana mehaja, anakeda minija, na
inana nameti waru-njaka leina, tau dangu-maja welingu la kotaku na
maluhu karia-nja. 13 Naita-jaka paraina 1 Miri nuna na tau kawini,
mila-nanjaka eti: Ambu hiidu, hi wananja. 14 Hi na-hangiri-ja hi narama-ja
nuna na nggala, ka ndauda-ku-danjaka da maduku-ja. Taka i Jehu: Ha bidi
mini, hadangu-wa! wanggunggau, hi wananja. 15 Ka hadangu madua-
nanjaka nuna na mameti hi na-mandapu, hi reu-reu-maana ba na-kareuku;
tunaka nu ka wua-nanjaka na inana. 16 Ka taka-nanjaka mangadatu mbuu
halana, hi dawotu-nja 1 Ala: Na wunangu bokulu na-hadangu-ka lai njuta,
dangu 1 Ala hamata-nanjaka na tauna, hi wada. 17 Ka hamboka-nanjaka na
rukuna i Jehu kirini nuna la pa-nggubulu tana Jahundi hamanai la maweli
winggiru-nja lai nu.

Na pa-arangu-na 1 Juhani Parunungu ba la uma kapatangu-ja. (Mat.
11:2-19)

18 Mbuu ndabana na matumbu-ka da-pataka halanja 1 Juhani parai da
papanau-na. 19 Taka 1 Juhani hi napaau-ndja da papanau-na da madua, hi
na-paraha-ndja lai Miri: Djia-kauka Njumu jia na ma-namunggau, djaka



ndia hi ma-patiangu haatu-pa, waminja, hi wanandja. 20 Ba dataka-ka
njuda lai Jehu, panii-du-danjaka: I Juhani Parunungu na ma-paraha-nggama
la1 Njumu: Djiakauka Njumu jia na ma-namunggau, djaka ndia hi
ma-patiangu haatu-pa, waminja wana-nggama, hi wadanja. 21 Taka nu i
Jehu djia pakujai duna na pa-malaru-nanja na tau dangu na pa-handauni
hidu, katiu dangu wandi akatu, malai ba nawua-nja pangita wangu na
mapoki dangu. 22 Ka hema-du-nandjaka paraina i Jehu: Lakuwa kai
pekanja 1 Juhani mbuu ndabana na pangita-mi dangu na parongu-mi: na
mapoki nangita-ka, na ma-kaliparu napangga-ka, na makila na-jahangu-ka,
na ma-kawanga narongu-ka, na mameti pa-paluri-jaka, dangu na mamila
pa-bobarungu-jaka lit manangu; 23 taka oha-anaka na tau na manda
hanggamaru wangga, hi wanandja. 24 Ba dalaku-ka da pa-palewa-na 1
Juhani, tungu-nanjaka kareuku-na i Jehu la tau dangu rukuna 1 Juhani:
Nggaraja na palua pa-tangaru-mi la marada telangu? Kambauni-ja nu, na
pa-kaduku palua pamaingu ngilu? 25 Djaka ndia nggaraja na palua
pa-tangaru-mi? Tau mawotu paki tamainangu-ja? Tangaru, na tau na
mapaki mananda-ngu, dangu na ma-borakungu la uma maramba-ja duna.
26 Djaka ndia nggaraja na palua pa-tangaru-mi? Wunangu-ja? Tuba-nanja,
ka kupeka-nggai, nahipu-japa na ma-wunangu. 27 Maa ba djia-dujaka na
rukuna njuna na maninja la Huratu: Tangaru, ku-palewa-ja na
pa-palewa-nggu pa-mangilu-nggau Njumu, na ma-palanjapu hahanggau
andamu, ba wana. 28 Djia-duja ka kupeka-nggai, welingu la tauka na
pa-paana tau kawini, nda hili ningu haatu marihi-nja 1 Juhani; taka na
marihi marahu la pahangandji-na 1 Ala, narthi-dunja njuna, wana. 29 Na
tauka na marongu-ja nuna, hamanai da tau kei mbewa, da-pakawana halaja
1 Ala, maa ba pa-parunungu-duhaka la pa-runungu-na 1 Juhani. 30 Taka da
tau Parihi dangu da mapingu uku, djukaru wiki-maa-danja duda na
pa-hukutu-na 1 Ala lai njuda, ba nda na-parunu-dundjapa paraina i Juhani.
31 Taka 1 Miri: Nggaraaka pa-pangera wanggunja na tau handani nahu,
dangu nggara hama-naka na hurina? 32 Ngera hama tuna anakeda
ma-mandapu la pahangu-ha, da ma-pawarangu dangga anguda:
Matundu-nggai ana mongu, taka ndai rendjai; ma-padudurungui-ka, taka
ndai hii biai, ba wada. 33 Nadu na takana 1 Juhani Parunungu, ba nda



nangangu uhu, ba nda na-ngunungu angguru, taka njimi: Ningu wandi
akatu-na, waminjai. 34 Taka na takana na Ana tau, ba nangangu ba
na-ngunu-ngui-ka, napaja njimi: Tangaru-ja na tau mandahi, na tau
ma-lumbangu angguru, na arijaa makei mbewa dangu tau ndjala. 35 Ba
tuna na pingu na-pakawana hala-jaka parai anana, hi wana.

Na buri-nanja kawini ndjala 1 Miri Jehu.

36 Ninja na tau Parihi na mawanda-ja 1 Jehu palua pangangu lai njuna. Ka
tama-du-nanjaka i Jehu la umana nuna na tau Parihi, hi na-mandapu
pangangu. 37 Taka nu ninjai duna na kawini, na papi halana na tau la
paraingu lai nu, ba kawini ndjalaja; ba napi-njaka ninja 1 Jehu ba
ngangu-nanja lai nu la uma tau Parihi, tama ngandi-du-nanjaka ba hauna na
boti kanai mbii kati; 38 lua hi na-ndolaku la kadjia la lihi wihina 1 Jehu,
dangu hiina, ka baha wa-du-nandjaka wai matana da wihina 1 Jehu, hi
na-langora wandja ru lunggina, hi na-puduku-ha da wihina, hi naburi-ndja
mbii kati. 39 Taka na tau Parihi na mawanda-ja i Jehu, ba naita-jaka na
matuna nu: Na tau jiana, djaka wunangu-ja lati, napi-manja duna djaka
nggamuja dangu djaka nggara kawini-ja na marama-ja, nina ni ba kawini
ndjalaja, wanaka la etina. 40 Hi nahema-ja paraina i Jehu: Ha Himungu,
ningu hawutu papanii-nggunggau, hi wananja. Nanapa-ja 1 Himungu:
Pa-nijja duna, Ngguru hi wana. 41 Ka panii-nanjaka: Nindja da tau madua
da ma-wutangu la ma-parutangu amahu; na haatu na-wutangu lima ngahu
ndinaru, taka na haatu na-wutangu lima kambulu. 42 Taka ba nda ningu-
madapa pa-wuangu wada, djama-du-nandjaka da wutada pa-kadua-da.
Nahu mala nuda da tau madua, nggiija wamu njumu na marihi namuja? hi
wananja. 43 Nahema 1 Himungu: Ba kukaka-ja, na tau na padjama
padaana wutangu-du, hi wana. Nanapa-ja 1 Jehu: Tuba-dunanja na
pa-patanda-mu, hi wananja. 44 Taka 1 Jehu hi nambaili-nja na tau kawini,
hi napanii danja 1 Himungu: Muita-duja nina na kawini? Ba kutama-ka la
umamu, ndau wuaangga wai baha wihinggu, taka njuna nabaha wandja wai
matana da wihinggu hi na-langora wandja ru lunggina. 45 Njumu ndau
pudukua-ka, taka na kawini nina piti welingu ba hina kutama nda



na-djiakaa pa-puduku-ha da wihinggu. 46 Njumu ndau burianja na
katiku-nggu, taka na kawini nina naburi-ndja mbii kati da wihinggu. 47
Djia-duja ka kupeka-nggau: Da ndjala-naka da madangu,
pa-djamangu-haka, ba lalu mbana pa-namungu-duna; taka na pa-djamangu
hawutu, djiadu ba hawutu-ana na pa-namungu-na, hi wananja. 48 Hi
napanii-nja na tau kawini: Da ndjala-muka, pa-djamangu-haka, hi wananja.
49 Taka da angu mandapu-naka pangangu, tumbu-du-nanjaka la etida: Ka
nggamu-jaka jiana jia, hi djia djamangu bia-naka ndjala?, wada. 50 Taka
Njuna 1 Jehu: Na pawaimu djia-jaka na ma-pamara-kau, beli mandjaku-wa
dumu, hi wananja na tau kawini.

NA KAWUDU 8
Da kawini da malumu-nja i Miri Jehu.

1 Tunaka nu ndedi nggii mandaina, laku-nanjaka i Jehu la hau parai hau
paraingu, la hau kota hau kotaku pa-bobaru-ja na lit manangu na rukuna na
pahangandji-na 1 Ala, taka da ma-hakambulu madua-da laku karia-
madanja, 2 hi djiahai da kawini, da pambada pahamu-na la wandi akatu
dangu la hidu hangia-hangia: 1 Maria, 1 Mandalena ba wadanja, ba
pihu-mbuda da wandi da ma-alingu welingu lai njuna, 3 dangu i Juhana,
papaha-na 1 Kuha na ma-katangu banda lai Harondi, dangu i Huhana, lupa
hawiangui da-dangu-mapa da ma-paluhu bandada ba dalumu-nja 1 Jehu
dangu da papanau-na.

Na pangerangu-na na ma-habarungu wini. (Mat. 13:1-23; Maruku 4:1-20)

4 Nu ba nadangu-ka na tau na mandjungu, dangu na mamai welingu la hau
parai hau paraingu lai Njuna, ka panii wangu-du-nanjaka pangerangu: 5
Ninja na tau, na maluhu pa-habarungu winina; ba na-habarungu-ka nu ninja
hawiangu na ma-kanabu nahu la ngarangia, ka kalidjaku-nanjaka tau dangu
nahiku pamindi-danjaka da ma-hawurungu. 6 Hawiangu na-kanabu la pinu
watu; ba natumbu-ka, mala'i-nanjaka ba nda na-mangapahu-nja wai. 7
Hawiangu na-kanabu la wuku ri1 madaka, ka tumbu pa-kariangu-nanjaka



na rii madaka, ka lupa palalu-nanjaka. 8 Taka ninjai hawiangu na
ma-kanabu la tana hamu, ka tumbu-nanjaka hi natu wuana, hi lupa na-pa-
hangahungu, wana. Ba wanaka nu, warangu-du-nanjaka: Na maningu
kahilungu la parongu, matawa ka narongu, hi wana. 9 Ka paara-danjaka
paral da papanau-na: Nggara-jaka na andana jiana na pangerangu,
wadanja. 10 Nanapa-ja Njuna: Njimi pa-wuangu-makaika la papinja na
ma-tandjiku la pahangandji-na 1 Ala, taka la tau hawiangu wangu pawanja
pangerangu, ba da-tangaru ka ambu peku ngita-danja, ba darongu ka ambu
peku pidanja. 11 Nuja na andana jiana na pangerangu: Na wini djiaja na
puluna 1 Ala. 12 Na ma-deningu la hingi anda, djia-dujaka na tau na
marungu-ja, halaka namunja-ka 1 kambaliku hi napiti-ja na pulungu welingu
la etina, ka ambu peku pawaida dangu ka ambu peku manangu-da ba
wana. 13 Taka la pinu watu, djia-dujaka na tau, ba narongu-jaka, ba
na-kataku hamu eti-maja na pulungu; taka nda na-paamu, djia-duka hi
hawutu-ana na papawai wana, taka toma-jaka na ma-pakamangu,
kandulingu-nanjaka. 14 Taka na ma-kanabu la wuku ri1 madaka,
djia-dujaka na tau na marongu, nahu hi ngeri pala-lalu-maananja parai
ma-handuka, pawulu wangu, dangu pa-itiru halanja nahuka, djia-dujaka hi
nda nangala pawua pa-hamungu. 15 Taka la tana hamu, djia-dujaka na tau,
ba narongu-jaka na pulungu, ba japa pamandu-mananja daa la eti tandji eti
hamuna, ka djia-duka hi na-torungu la pawua panaingu. 16 Nda ningua
ma-paketingu palita, taka hi na-pandada-njai kanaingu, djaka ndia hi
na-bandjalu-jai la lumbu nggala, djiangu-ma duna na-bandjalu-ja la latana,
djaka ningu tau matama hi peku ita-nanja na hariina. 17 Ba nda ningua
ma-pandadangu, na madjia nda tabunggahu; hamanai nda ningumbu
ma-pa-hadindingu na padjia nda pingu, djiangu-ma duna na-habukaru. 18
Djia-duja ikanandi pahamu-nja djaka nggikina wami bai pa-tingingu; nadu
djaka nggamuja na ma-ningungu, napa ba pa-wuangu-jaipa; taka djaka
nggamuja na manda ningungu, djaka nggaraja na maninja ba wana lati,
djiangu-ma ba pitija.

Na inana dangu da anguna paluhu. (Mat. 12:46-50; Maruku 3:31-35)



19 Tunaka nu, mai-danjaka lai Njuna na inana dangu da anguna paluhu,
taka nda peku lua toma-danja ba lalu pa-kahangu-na na tau. 20 Ka palindi-
du-nanjaka kareuku parai tau: Ninja na inamu dangu da angumu paluhu lua
la liu, ka mangita-ja wada-nggau, hi wadanja. 21 Taka nahema Njuna: Da
inanggu dangu da angunggu paluhu, jiada-ha duku da ma-patingi-nja dangu
da ma-katundu-nja na puluna 1 Ala, hi wanandja.

Na pakandii-nanja na ngilu mbangatu la tehiku i Miri Jehu. (Mat 8:23-27;
Maruku 4:35-41)

22 Tuna handaka, la hauna lodu 1 Jehu dangu da papanau-na kaliti-danja
tena: Mala ka tapala la hapapa tehiku, wanandja. Ka pa-lirungu-danjaka.
23 Ba da-palirungu-ka nahu, mahuru-du-nanjaka; ka tungu-nanjaka na
ngilu mbangatu lai nu la tehiku, hi lupa nambinu-nja wai na tena, datika
pa-hanggamaru-kaamangu. 24 Ka mai toma-danjaka hi dabengi-nja:
Ngguru, Ngguru, talaru-ndanjaka!, hi wadanja. Ka hadangu-nanjaka,
hinabaka-ja na ngilu dangu na ngalingu, hi lupa na-kahana, ka kandii-
nanjaka. 25 Ka kareuku-du-nandjaka: Ka nggiijaka na pawaimi?, hi
wanandja. Ka mangadatu-danjaka, pa-kariangu hangataru-mbudaka, hi
dapanii dangga anguda: Nggamu-jaka ihi jiana jia, tuna nu wananja-ka na
ngilu dangu na wai, hi na-patundu bianja Njuna, wadaka.

Na hamuna na pa-huruku wandi akatu la Nggaraha. (Mat. 8:28-34;
Maruku 5:1-20)

26 Ka pa-lirungu-danjaka hi lupa dataka la tana tau Nggaraha, la papana la
Nggalilia. 27 Ba naheika la mamara, tabuku-nanjaka na haatu na tau lai nu,
na pa-huruku wandi akatu; mandai-manaka ba nda ningu hinggina dangu ba
nda na-ngiangu la uma, la lumbu re-reti-maaja. 28 Ba naita-jaka 1 Jehu,
kaladaku-nanjaka hi na-marabaku la hanggana, hi na-warangu: Ta-panggiki
na Njumu dangu njungga, ha Jehu Anana 1 Ala Djangga-meha;
ku-pamanda-nggau: Ambu pa-majila aruka, wanggunggau, hi wana. 29 Hi
napanii tuna nu, ba na-paraha-dunja paluhu nuna na wandi akatu welingu
lai nu la tau paraina i Jehu, Nuna tau naingu-mana na ruwatu-nanja wandi,



hi tunja nggili bahi dangu hi tangga ja ka daija ba wada, taka na-rambitu
hala-maaha da nggili bahi, hi na-pambana-ja paral wandi la pangia
ma-hinggilu. 30 Hi na-paara-nja paraina i Jehu: Nggamuja na tamumu?, hi
wananja. Nanapa-ja njuna: Harata-ka, hi wana; maa ba daamada da wandi
da matama-nja. 31 Taka da wandi hi da-pamanda-nja i Jehu, ka ambu
na-paraha arunda patama la ndjuruku ba wada. 32 Lai nu nindja da wei ba
hababa bokulu-da, manguri-danja la ma-palindingu; ka pamanda-danjaka 1
Jehu paral da wandi, ka napuli arunda patama la wei ba wada; ka
puli-nandjaka. 33 Ka luhu-danjaka da wandi welingu la tau, hi datama la
wei; ka lindjungu madua-danjaka nuda da wei ba hababa-da welingu la
ngambangu hu daa la tehiku, meti mumuhu-danjaka. 34 Ba daita-jaka na
matuna nu da ma-pawangu wei, palai-danjaka hi dapeka-ja la paraingu
dangu la woka. 35 Ka luhu hala-nanjaka na tau la pa-tangaru-ja nu na
matumbu, hi damai tomaja i Jehu, ka ita-danjaka na tau na maluhu
wandina, ba mandapu-na padua-ka la wihina i Jehu, ninguka hinggina
dangu nahamu-mbuka na pa-pangada-na; ka marunggungu hala-danjaka.
,36 Taka da tau mambada itaja nuna, panii-dandjaka njuda djaka nggikina
hi kirt hamuna nuna na tau na pa-huruku wandi akatu. 37 Mbuu ndabana na
tauka la ngabana la Nggaraha, dundjaku aru-nggama wadandja 1 Jehu, ba
marunggungu hala-wala-du-danjaka. Ka hei-nanjaka la tena i Jehu,
beli-nanjaka. 38 Taka na tau na ngia paluhu wandi, mata ka ku-ndadiku lati
la1 Njumu wananja 1 Jehu. Taka hi na-paraha-maanja palaku: 39 Beliwa la
umamu, kau peka halaja djaka nggaraja -na pambada patumbu-nanggau i
Ala, wananja. Ka laku-nanjaka duna, hi na-bobaru halaja la ihi paraingu-ka
djaka nggi-nggikina-nja paraina i Jehu.

Na anana 1 Jairu dangu na kawini na mahidu. (Mat. 9:18-26; Maruku
5:21-43)

40 Ba nabeli-ka 1 Jehu, nggepi madua-nanjaka tau dangu, ba patia-nanja
padua-ka. 41 Ka hurungu-nanjaka na haatu na tau, Jairu-ja tamuna, njuna
na ama bokulu la uma bungguru; ka marabaku-nanjaka la wihina i Jehu, hi
na-pamanda-nja palua la umana. 42 Maa ba nidunja na anana kawini, ana



mehaaja, ningu ha-kambulu dambu ndauanapa, na matika pameti. Nahu ba
nahunja 1 Jehu, kadohaku-mananja tau dangu. 43 Ninja na tau kawini na
mahidu mbungu ria ma-manu, mbada ha-kambulu dambu ndau-manaka;
djiapa nda nggiki pambuta-naha da bandana la mapingu muru, nda ningu
ndoku haatu mamaka pa-pamalaru-ja. 44 Ka mai palii kadjiangu-nanjaka
hi narama-ja na hupu hinggina 1 Jehu; nda hili tiangu kamandalu madua-
nanjaka la pambungu na riana. 45 Taka 1 Jehu: Nggamuja nahu na
marama-ka?, hi wana. Ndia 1. ba wana ndabaka na tau, napaja i Peturu:
Ngguru, na tau dangu na na manggapi-kau dangu na ma-kadohaku-kau, hi
wananja. 46 Nanapa-ja 1 Jehu: Ningu dumu tau marama-ka, ba
kupada-manja na mbihanggu na ma-haleli welingu lai Njungga, hi wana.
47 Taka 1lu ba nda napeku-mapa la pa-kawiningu nuna na kawini, hurungu
madua-nanjaka, ba nda-ndandana, hi na-marabaku la hanggana i Jehu , hi
napeka-ja la hangga tau dangu djaka nggikina na parama wananja Njuna,
dangu djaka nggi-nggikina nu ba nda hili tiangu ba na-malaru. 48 Taka 1
Jehu: Ha ananggu, na pawaimu djia-jaka na ma-pamara-kau, beli
mandjaku-wa dumu, hi wananja. 49 Ba talanga pani-niinaka nu,
taka-nanjaka na tau welingu la umana na ama bokulu uma bungguru na
mangandi langu: Nameti-ka na anamu umbu, ambu pa-majila-dujapa na
Ngguru, wananja. 50 Taka ba narongu-jaka nuna paraina 1 Jehu, ka
hema-du-nanjaka: Ambu mangadatu, pawaiwa njuna, napa namara-ma
duna, hi wananja. 51 Takaka lai nu la uma, nda na-pulingu ndoku haatu
patama karia-nja, mbulungu i Peturu, i Juhani dangu 1 Jakupu, lupa na
amana na anakeda dangu na inana. 52 Mbuu ndabana na tau hii-danjaka ba
da-paduduru-nja, taka i Jehu: Ambi hiidu, nda metia-nanja, katuda-ananja
duna, hi wana. 53 Ka riki-danjaka, ba pi-madanja ba mbada meti-naka. 54
Taka 1 Jehu hi najapa-ja na limana na anakeda: Ha anakeda, hadangu-wa,
hi wananja. 55 Ka beli beli-nanjaka na ngahuna, nahada memangu-ma; taka
1 Jehu hi na-parahangu pawua-nja pangangu. 56 Ka maratangu-danjaka da
inana da amana; taka 1 Jehu hi nahiri-ndja la papanii-ja la haatu nu nuna na
matumbu.

NA KAWUDU 9



Na parandi-na 1 Miri Jehu la papanau-na. (Mat. 10:1,7,9-11; Maruku
6:7-13)

1 Ka paau-nandjaka paraina 1 Jehu da ma-hakambulu madua, hi
nawua-ndja mbiha mendi dangu kuaha la patalu-ha da wandi dangu, dangu
la pa-pamalaru tau mahidu. 2 Ka paraha-nandjaka pa-bobaru-ja na
pahangandji-na 1 Ala hamanai la pa-pamalaru mahidu. 3 Hi napeka-ndja:
Ambi ngandidu ngga-nggara nahu na lakoemi; tokungu matangu, lipitu
matangu, balangu matangu, amahu matangu, la pa-kadua mbalangu hinggi
matangu-mbu. 4 Djaka nggii umaja na ngia patama-mi, ndadiku-ka lai nu,
dangu ka welingu lai numai bai laku. 5 Djaka nggiija na manda ingakai,
luhuwa djaka wamika welingu lai nu la paraingu, ikambahu-maja na
kumburu tana la tabalu wihimi, mata ka na-pa-hakahiingu lai njuda. 6 Ka
laku-danjaka hi da-nimbihu-ja hau kota-hau kotaku nahu hi da-bobaru-ja
na lit manangu dangu hi da-pamalaru mahidu.

Na hondaru-na 1 Harondi. (Mat. 14:1,2; Maruku 6:14-16)

7 Nu na rukuna na matumbu-matumbu-ka, narongu hala-jaka paraina 1
Harondi, maramba hahupu tana, ka hondaru-du-nanjaka na etina, maa ba
nidunja hawiangu: Nahada belingu-ka 1 Juhani welingu la mameti, na
mawana; 8 hili ninjai hawiangu: Nawuwa-ka 1 Elia, wana; taka hawiangui:
Na-hadangu-ka na haatu na wunangu amangu, wanai. 9 Ka djia-duka i
Harondi: Djaka djiaja 1 Juhani ba mbada katiku-madu-nggunjaka, ka
nggamujai thu nahu na tau, tuna nu tuna nu ba wadanja ba kurongu-ja, hi
wana. Ka himbu-nanjaka andana ka kuita aruja ba wana.

Na wua-nanja pangangu na tau lima rata 1 Miri Jehu. (Mat. 14:13-21;
Maruku 6:30-44; Juh. 6:1-13)

10 Ba dabeli-ka da pa-pahurungu, peka-danjaka i Jehu djaka nggara
u-ulada. Ka lawihiru karia-nandjaka la pa-hinggilu la hau paraingu,
Mbaituhaida ba wadanja. 11 Taka ba pi-ma-nanjaka tau dangu nuna, ka
tundu madua-danjaka; hi nanggepi-ha paraina i Jehu hi napeka-ndja na



rukuna na pahangandji-na 1 Ala, taka na raka pa-pamalaru hi
na-pamalaru-ja. 12 Taka na lodu malingu-ama-naka, ka mai-danjaka da
ma-hakambulu madua la lihina: Puli-njawa jiana na tau palaku, ka peku
luana la kotaku dangu la woka hu lua, ka nahimbu ngia patodu-na dangu
pangana, lai jiahu ba la pangia ma-linggitu-ta, hi wadanja. 13 Nanapa-ja 1
Jehu: Njimi na kai wuandja pangangu, hi wanandja. Danapa-ha njuda: Nda
hili ningua lai njuma, didi-maaha ba lima mbuada da kambamba hi dua
ngiuada da ijangu, hinggilu-na djaka malua pakeinja pangangu njuna na tau
dangu tungu jia, hi wadanja. 14 Maa ba rakangu tau lima rata-duja na mini
djua. Taka i1 Jehu: Paraha-ndja ka da-mandapu pabandja-pabandja-rungu,
ha-bandjaru ka rakangu lima kambulu lima kambulu-ja, hi wanandja da
papanau-na. 15 Ka wa-du-danjaka da papanau-na, hi da-paraha halanja
pa-mandapu. 16 Ka piti-nandjaka da kambamba lima mbua dangu da
jjangu dua ngiu, hi na-tangara la awangu, hi na-pa-malangungu, halaka hi
na-kawita-ha, hi napakei-ndja da papanau-na, la palua pa-bandjalu-nja na
tauka. 17 Ka ngangu hala-nanjaka lundu mbihuna; hi naputu-ha tau da
kapipi tadi nga-da, ha-kambulu dambu mbola mbinuda.

Na pekana 1 Peturu. (Mat. 16:13-28; Maruku 8:27-9:1)

18 Handaka, ba talanga hamajangu-naka la ma-hinggilu, hurungu-danjaka
da pa-panaungu, hi na-paara-ndja: Mala na tauka, nggamuja wanangga
Njungga? hi wanandja. 19 Dahema njuda: Djiaja 1 Juhani Parunungu,
wananggau; taka hawiangu: Djiaja 1 Elia, wananggau; hawiangui: Na haatu
na wunangu amangu na-hadangu-ka, wananggau, hi wadanja. 20
Nanapa-ja Njuna: Ka njimi nggamuja wamingga? hi wanandja. Nahema 1
Peturu: Karitu-na i Alakau, hi wana. 21 Randi nda uku-nandja: Ambu ningu
haatu papanii-mi na rukuna nuna, wanandja. 22 Na Ana tau na-padangu-ma
badi majila dangu, dangu hi nawaru-nja ama bokulu, dangu ratu pangora,
dangu mapingu huratu ukuka, hi lupa pameti-ja, taka la lodu patailu wana
hi pahada-nja, wanandja. 23 Ka peka-nanjaka na madangu: Djaka
nggamuja na ma-patikingu patundu-ngga, na-majaungu paku badi wikina,
ka nadendi-ja na harika-na hau lodu hau lodu, ka namangu patundu-ngga.



24 Nadu djaka nggamu ka kurada-nja na luringgu na mawana, djia hi
na-jamihu-ja; taka djaka nggamu na ma-jamihu-ja na lurina lumunggu
Njungga, djia hi rada-nanja. 25 Nadu nggara lingu-naka la tau, djaka
namangi halanja na ihi pa-nggubulu awangu, taka na wikina njuna hi
jamihu djaka ndia hi mburina padua. 26 Djaka nggamuja na ma-makia
papeka-ka Njungga dangu na pulunggu, na-makia-mai duna na Ana tau
papeka-ja, tai djaka namai ngandija na bundjuku-na dangu na bu-ndjukuna
na Amana, hamanai da papalewa matua-ka. 27 Tangaru, ka kupeka-nggai:
Nindja nahu da ma-ndolaku jiahu, da manda padaja na pameti wangu,
djaka ndedi daita-maduja na pahangandji-na 1 Ala, hi wanandja.

Ba na-pandjilungu na hadana 1 Miri Jehu. (Mat. 17:14-23; Maruku
9:14-22)

28 Ba rakangu walu-naka na lodu ba nahala papanii tuna nu, taka i Jehu hi
na-karia-ndja 1 Peturu, 1 Juhani dangu 1 Jakupu, hi nahei la palindi
pa-hamajangu. 29 Ba talangu hamajangu-naka nu, haujaka na hadana na ?'
kaba matana, taka da pakina bara dji-djila-daka. 30 Hi djia ni biandja da
tau madua da mapanii danja, 1 Muha dangu i Elia, 31 ba dawangu
pa-kadjilaku biaka ba itaha; pani-niidanja na pandjapu wana, na
pa-patutu-na haromu la Jeruhali. 32 Taka 1 Peturu dangu da anguna lalu
mbotuha da matada parai pa-tatiku; ba da-katataku-ka, ita-danjaka
kadjilaku-na 1 Jehu dangu da tau madua da ma-ndolaku danja. 33 Ka
ta-pahewa-wa ba wadanja-ka paraida nuda da tau madua, napaja i Peturu:
Ngguru, nahamu-duka ba lai jiahu-kama, mata ka mawulu-ka kambungu
tilu mbua, hau Njumu, hau 1 Muha dangu hau 1 Elia, hi wana; taka ba wana
nu nda pi-maananja djaka nggaraja na papanii-na. 34 Taka ba talanga panii
tunaka nu, taka-nanjaka na karumangu na mapamaiindja; ka mangadatu-
danjaka ba daaha-ka la kuru karumangu. 35 Taka lingu-nanjaka weli
daangu la karumangu: Jiana-jaka na Ananggu na papindi-nggu,
patingi-njawa Njuna, na mawana. 36 Ba darongu-jaka nuna na kareuku,
ita-danjaka 1 Jehu ba didi meha-kiaja-ka. Nu ka kandii-danjaka, nda ningua
haatu papanii-da na rukuna nuna nu na pangita-da.



Na malaru-na na anakeda pa-huruku wandi. (Mat. 17:14-23; Maruku
9:14-22)

37 Hadangu-ka harii, ba dapuru-ka weli ditangu la palindi, mai
toma-nanjaka tau da-dangu i Jehu. 38 Nu la koru tau dangu, ninja na tau na
ma-warangu: Ngguru, mala aru kau tangaru-ja na ananggu, ba ana
hakamehangu-maa-nggunja. 39 Tangaru, ba na-ndjakapu-jaka wandi,
la-lada-maana, ba nawindja wandjaja hi lupa nawura na ngaruna, eraana
badi hi na-pahala-nja, ba na-padjara-ja. 40 Ku-pamanda-mandjaka lati da
papanau-mu la pawaru-nja na wandi, taka nda da-ngalangua, wana. 41
Nahema 1 Jehu: Ha tau nda pawai, ndalaru palii haluangu, pira-ma-ngguipa
badi ba kundengi-kai dangu ba ku-patoru-nggai? Ngandija namu na anamu,
hi wana. 42 Ba talanga ndaharungu-naka nu, ndakilu madua-nanjaka wandi
akatu la tana, ka hajinda-nanjaka. Taka 1 Jehu hi na-batiru-ja nuna na wandi
akatu, hi na-pamalaru-ja na anakeda; ka wua beli-nanjaka na amana. 43 Ka
hondaru hala-nanjaka na tau, ba naita-jaka na ma-ngundju-na 1 Ala. Nu ba
talanga hangataru hala-danjaka na pa-patumbu-naka, peka-du-nanjaka da
pa-panaungu: 44 Tujawa jiana na kareuku la kahilu-mi, nadu na Ana tau
pa-pulingu-jaka haromu la lima tau, wanandja. 45 Taka nda
da-djangapua-ja nuna na kareuku, na-tandjiku-mapa lai njuda, hi nda peku
pidanja andana; taka da-mangadatu-mbu pa-paara-nja andana nuna na
kareuku lai Njuna.

Na pa-lumungu-da parihi da pa-panaungu. (Mat. 18:1-5; Maruku 9:33-40)

46 Ka tumbu-nanjaka na pa-pangada: Nggamuka na marihi bokulu lai
njuta, wada. 47 Taka 1 Jehu pi-mananja na pa-pangada etida, hi napiti-ja na
haatu na anakeda kudu hi natuja la lihina, 48 hi napanii-ndja: Djaka
nggamu na mainga-ja na anakeda tungu jia lumuna na tamunggu,
inga-nangga Njungga-maduka; taka djaka nggamu na mainga-ka Njungga,
inga-nanja Njuna-maduka na ma-paraha-ngga. Djaka nggamu na marihi
marahu lai njimi mbuu ndabami, njunaka na ma-bokulu, wanandja. 49
Nahema 1 Juhani: Ngguru, ma-itangu-ka tau ma-paluhu wandi ba nawanja



na tamumu, hi mahiri-nja, ba nda ma-kikungu lai njutaja, hi wana. 50
Nanapa-ja i Jehu: Ambi hiri-dunja; djaka nggamu na manda papanggai,
angu-diminja, hi wanandja.

Na nda inga-nanja tau Hamaria 1 Miri Jehu.

51 Ba mareni toma-ama-naka na rehi padita-ja i Jehu, padai-nanjaka na
katiku halaku-na la Jeruhali, 52 hi na-paraha-ndja da papalewa-na
pa-mangilu-nja. Ka laku-danjaka hi datama la hau kotaku tau Hamaria, ka
ta-pajema-nja ngia patodu-na ba wada. 53 Taka njuda nda da-pahia-nja, ba
hanggangu ningu-nanja la Jeruhali. 54 Ba daita-jaka na matuna nu da
pa-panaungu, 1 Jakupu dangu 1 Juhani: Mala Miri, puru ka wamanja lati na
epi welingu la awangu ka na-palapu-ha njuda, ndia wamu?, wadanja. 55
Taka hi nambaili 1 Jehu hi nahangga-ndja. 56 Ka laku-danjaka la hau
kotaku.

Na tau na ma-tundungu lai Mir1 Jehu. (Mat. 8:19-22)

57 Nu ba talanga nahundja, ninja na tau: Tundunja wanggunggau, djiapa ka
nda nggii-kaukadu uhanggangu ningu, wananja. 58 Nanapa-ja i Jehu: Da
lambaku ningu kandoka-da, da ma-hawurungu dita la awangu ningumbu
hibuda, taka na Ana tau nda ningua ngia pa-pakalana-nja na katiku-na, hi
wananja. 59 Taka na haatu: Tundungga!, wananjai. Taka nuna na tau:
Pulingga kadiru ka kulua paku patani-nja na amanggu, wanaka. 60
Nanapa-ja Njuna: Mata-njaka na mameti ka natani-nja na anguna na
mameti; taka njumu na, lakuwa kau pakada-nja na pahangandji-na 1 Ala, hi
wananja, 61 Hili ninjai na haatu: Tundunja wanggunggau Miri, na njuna
pulingga kadiru ka ku-pabeli pakunja langu na angu umanggu, na
ma-wananja. 62 Nanapa-ja 1 Jehu: Nda ningua haatu na majapa luku hi
nambaili-i la kadjia-na, na malingu la pahangandji-na 1 Ala, hi wananja.

NA KAWUDU 10

Na palewa-nandja da tau pihu kambulu. (Mat. 10:8-15, 11:21-24; Maruku



6:7-13)

1 Tunaka nu, tangaru-nanjaka 1 Miri tau hawiangu, tau pihu kambulu, hi
na-paraha madua-duandja nahu la pa-mangilu-nja Njuna la hau parai-hau
paraingu, la hau kota-hau kotaku, na palaku liingu ba wana. 2 Nadangu
langa-taka na pamuti, taka na mamuti hawutu-anangu; djia-duja
kamahi-njawa 1 Miri na mamangu pa-mutingu, ka na-parahangu mamuti la
ngia pamuti-na. 3 Ilakuwa! Tangaru, nahu ba ku-paraha-nggai hama tuna
na ana mbimbi la koru ahu rumba. 4 Ambi ngandidu kanai amahu, djaka
ndia kanai balangu, djaka ndia halapa; dangu ambu ningudu haatu nggii
luamu pawami nahu la ngarangia. 5 Djaka nggii umaja na ngia patama-mi:
Napeku hamuwa jiana na uma, wami paku. 6 Djaka tuba ningudu ana peku
ana hamu lai nu, ka djia-jaka hi na-padaingu na peku na hamu ba waminja;
taka djaka nda ningu, ka beli-nanjaka duna lai njimi. 7 Ndadiku-ma la uma
lai nu, kai ngangu kai ngunungu djaka nggaraja na pawua-nanggai; maa ba
raka-duna na marama djaka na-ngalangu wundana. Ambi hale-lelidu la hau
uma hau uma. 8 Djakai taka la hau paraingu, ka nainga-madukai tau,
inga-njaka djaka nggaraja na pa-pahangga-nanggai, 9 kai pa-malaru-ja na
mahidu lai nu, kai pekanja: Na pahangandji-na i Ala mareni-
ama-nanggaika, ka waminja. 10 Taka djakai taka la hau paraingu, ka nda
nainga-kai tau lai nu, luhu la talora-na: 11 Djiapa na kumburu tana la
paraimu, na ma-karitaku la wihiama, kambahu-manggainja-ka, na njuna
jiana kai pinja: Na pahangandji-na 1 Ala mareni-amanaka, ka waminja. 12
Ka kupeka-nggai, tai la rehi, raka-anaka na papada-na la Hondungu
welingu la papada-na nuna na paraingu. 13 Nai aai njumu, ha Korahingu!
Nai aai njumu, ha Mbaituhaida! Lati ka tungu-kaawa la Huru dangu la
Hindungu da tanda mbiha da matumbu hama tuna lai njimi, mbada
pa-ndjilungu mandai-daka lati, ba da-kalambungu karungu dangu ba
da-uhuku la ati. 14 Na njuna tai la rehi pa-tandangu, raka-anaka na
papada-na la Huru dangu la Hindungu welingu la papada-mi njimi. 15
Taka njumu ha Kapinaiingu! Pa-padjangga-makauka taka la awangu? Lupa
la parai mameti-kauka na haromu u-hadandjalu ningu. 16 Na marongu-kai
njimi, rongu-nangga Njungga-maka, dangu na mawaru-nggai njimi,



waru-nangga Njungga-maka; taka na mawaru-ngga Njungga, waru-nanja
Njuna-maka na ma-pa-raha-ngga, hi wanandja. 17 Ka beli mbaha
eti-danjaka da mapihu kambulu-da: Miri, da-karadaku-mbuka da wandi
akatu lai njuma lumuna na tamumu, hi wada. 18 Nanapa-ja I Jehu: Kuita-
majaka i kambaliku ba hama kabilaku-ja ba na-kanabu welingu la awangu.
19 Tangaru, kuwua-manggaika kuaha la padili ularu dangu tamihiku,
dangu la pahangga-nja na pamaka wanaka na papa, nda djia ningua
matunggai ma-akatu. 20 Ba tuna, ambu djiajai nuna na pambaha eti wami
ba na-karadaku-nggai wandi, taka mbaha eti wanjawa, da tamumi ba
nindjaka la huratu la awangu, wanandja.

Na pa-malangungu-na 1 Mir1 Jehu. (Mat 11:25-27; 13:16,17)

21 Nu paku nu, hawola-nanjaka 1 Jehu paraina i Ngahu Matua: Dou Ama,
Mirina na awangu na tana, ku-pamalangu-nggau, bau kapinja na rukuna
jiana la ma-manggana dangu la mapingu, taka hu walahu biaja la anakeda.
A Ama, tuna nu na pambuha-nggu ba wamu-maka dumu. 22 Mbuu
ndabana na-pakata hala-ma-nggandjaka paraina na Amanggu; nda ningua
haatu mapinja djaka nggamuja 1 Ana, mbulungu 1 Amaa; hamanai djaka
nggamuja 1 Ama, mbulungu 1 Anaa, dangu na tau na pa-bowangu ba wana 1
Ana, wanaka. 23 Taka hi nambaili pameha-ndja da pa-panaungu:
Oha-adaka da mata, da mangita-ja na pangita-mi. 24 Nadu ka kupeka-
nggai, dadangu da wunangu dangu da maramba da ma-rindjungu pangita-ja
na pangita-mi njimi, taka nda dangala pangita-ja; da ma-rindjungu
parongu-ja na parongu-mi njimi, taka nda dangala parongu-ja, wanandja.

Na tau Hamaria na ma-manawaru etina, (Mat 22:34-40; Maruku 12:28-31)

25 Ka hurungu-nanjaka na haatu na mapingu uku la pakama-nja: Ngguru,
nggikina wangguaka badi ka peku nduma-nggunja na luri pa-lupangu?,
wananja. 26 Nanapa-ja 1 Jehu: Ka nggaraja na maninja daa la huratu uku?
Nggikina wana bau mbahaja?, hi wananja. 27 Nahema njuna: Matawa kau
pambulu-nja na etimu, na hamangu-mu, na atalu-mu, na pa-ngadangu-mu la
pambuha-nja 1 Miri, na Alamu; hamanai kau mbuhanja na angumu hama



tuna bau mbuhangu wikimu, wanadu, hi wana. 28 Nanapa-ja 1 Jehu:
Tuba-nanja na hemamu; wanjawa nuna djia hu luri, hi wananja. 29 Taka
njuna pa-manangu-nggunja wikinggu ba wana-maka: Ka nggamu-jaka nu
na angunggu, hi wananja 1 Jehu. 30 Na-kataku-ja 1 Jehu: Ninja na tau na
mapuru welingu la Jeruhali lakuna la Jeriku, ka jamihu-du-nanjaka la lima
ma-rambangu, hi da-labaku-ha da pakina hi dapalu-ja, ka laku-danjaka, hi
da-dundjaku-nja ba natika pameti-kaamangu. 31 Djia pakujai duna na puru
luna la anda lai nu na haatu na ratu; ba naita-jaka na tau, wiliru-maananja hi
nalaku langanja. 32 Tunamai na haatu na mini Lewi na malii lai nu, ba
naita-jaka, wiliru-maananja hi nalaku langanja. 33 Taka na mini Hamaria,
na maningu ngia pa-luangu, ba nataka-ka la lihina, nu ba naita-jaka, tumbu-
nanjaka na manawaru-na. 34 Hi nalua tomaja, hi na-kamburu-ndja da
ma-manua-nja, naburi-ndja lonahu dangu wai angguru; ka wotu-nanjaka la
ndjara kaliti-na, hi na-karia-nja la uma ngia patodu, hi na-anggaraa-ja. 35
Hadangu-ka harii, paluhu-nanjaka bila dambu ndinaru na mangu umangu:
Anggaraa aruja jiana, pi-pira marihi pa-anggaraa wamunja, kuhilu-maha
duku, djaka kubeli-ka, hi1 wananja. 36 Mala bau kakaja jiada pa-kadua
haatu-da, nggamuja wamu na maangu-nja jiana na tau na ma-jamihu la lima
ma-rambangu?, hi wananja. 37 Ka na ma-manawaru-dunja, hi wana.
Nanapa-ja 1 Jehu: La-kuwa, kau wanja na matuna nu, hi wananja.

Na rukuda 1 Maria dangu 1 Marata.

38 Nahu ba dalaku, taka-nanjaka la hau kotaku, Ninja na haatu na kawini,
Marata-ja tamuna, na manggepi-ja la umana. 39 Njuna ninja na anguna
kawini, Maria-ja tamuna, na ma-mandapu la wihina 1 Miri, la pa-patingi-nja
na paniina. 40 I Marata lumungu paku-nanja duna ba da-daana na
pa-paloku-nandja. Lua hi na-hangiri-ja 1 Jehu: Miri, ndau kawelangu bia ni
na angunggu kawini ba napuli meha bia-ngga pa-paloku? Paniinja lati ka
namai pa-pambapa dangga, wananja. 41 Taka nahema 1 Miri: Marata,
Marata, lalu handuka-munja dangu lalu pangada-munja na mada-dangu
njumu; 42 taka hangia-ana duna na malingu; 1 Maria duna pindi-ma-nanjaka
tangguna mahamu, na panda hili jamitu welingu lai njuna, hi wananja.



NA KAWUDU 11
Na huri hamajangu. (Mat. 6:9-13, 7:7-11)

1 Tuna handaka, talanga hamajangu-na i Jehu la hau pa-ngiangu; ba
na-djiaka-ka, na haatu na papanau-na hi napanii danja Njuna: Miri, papeka
aru-nggama pa-hamajangu, hama tuna 1 Juhani duna ba na-papeka-ndja da
papanau-na wananja. 2 Nanapa-ja Njuna: Ka ma-hamajangu djaka wami:
Dou Ama, na tamumu ka pa-matua-jawa; na pahangandji-mu matawa ka
nahunga-ja; 3 wua aru-nggamawa uhu raka ngama hau lodu hau lodu; 4
djama arundja da ndjalama, ba madjama-dunjai duma na tau na
ma-wutangu lai njuma; ambu puli aru-nggama la ma-pakamangu, wami,
wanandja. 5 Nggamuja lai njimi na maningu arijaangu, ka nalua
manda-lora lai njuna: Angu, paruta-nda kadi kambamba tilu mbua, 6 ninja
na arijaa-nggu na malii hambu lai njungga, taka nda nggara ndoku lai
njungga maningu, pa-padjama-nggunja, ka wananja; 7 taka njuna nu daa,
hema-nanjaka: Ambu pa-majila-ka na, na pindu pakuhi-jaka, taka da
ananggu dangu njungga la ngia pa-katuda-kamaka, nda peku hadangu-
nggupa la pawua-nggaundja, wananjaka. 8 Ka kupeka-nggai: djiapa ka nda
na-hadangu-kadu pawua-nja, ba ngaha pa-arijaa-nanja, taka ba nda
na-makia la pakarai-ja, lupa na-hadangu-ma duna hi nawua-nja, djaka
pi-pira pakarai-na. 9 Ka kupeka-nggai: Karaiwa, pa-wuangu-makai duna;
himbuwa, thunggungu-ma duna; tundungu-wa pindu, pa-bunggahu-
ngu-makai duna. 10 Nadu djaka nggamu makarai, ba na-ngalangu-du; na
mahi-mbu, ba na-hunggungu-du; na ma-tundungu pindu, ba bunggahu-
dunja. 11 Nggaa amaja lai njimi, djaka nakarai-ja kambamba parai anana,
hi nawua-njai watu? Djaka ndia, djaka nakarai-ja 1jangu, taka nda ijangui,
ularui pawua-nanja? 12 Djaka ndia, djaka nakarai-ja tilu manu, taka hi
tamihikui pawua-nanja? 13 Djiapa nu njimi, kai akatu-kadu, ipingu-du
pa-wuangu mahamu la anami, ka narihi-ipa duna na Amami la awangu ba
nawua-nja Ngahu Matua na tau, na makarai-ja, hi wanandja.

Na lapi-nanja tau Parihi 1 Mir1 Jehu. (Mat. 12:22-30, 43-45; Maruku



3:22-27).

14 Njuna 1 Jehu waru-nanja na wandi la tau, na ma-paka-mbanga-ja.
Tunaka nu, ba naluhu-ka na wandi, ka kareuku-nanjaka na ma-kambanga.
Ka hangataru-nanjaka na tau dangu. 15 Taka lai njuda hawiangu: Rukuna 1
Mbaluhembulu, na ngorada da wandji, hi na-paluhu wandi, wadanja. 16
Ninjai hawiangu na makama-nja, na makarai-ja tanda welingu la awangu.
17 Taka 1 Jehu pi-mananja na pa-pangada-da, ka panii-du-na-ndjaka: Hau
hangand;ji hau hangandji na ma-pabariku dangu wikina, djia la molungua,
hamanai hau uma hau uma na ma-parawaku dangu wikina djia la
hadandjalua. 18 Djaka na-pabariku madua-ka dangu wikina 1 kambaliku,
nggiki hama padaingu-naka na pahangandji-na? Na liimi njimi, Njuna
rukuna i Mbaluhembulu hi na-warungu wandi ba wami. 19 Djaka rukuna 1
Mbaluhembulu-ka Njungga ba ku-warungu wandi, nggaa mangu
rukungui-ka duna da anami, ba tuda nu? Djia-duja njudaka ngeru da
ma-patanda-nggai. 20 Taka djaka ruku limana 1 Ala bidua Njungga ba
kuwaru-ngu wandi, djaka tuna nu na pahangandji-na 1 Ala mbada taka-naka
lai njimi. 21 Djaka ningu ma-kaparu, ka matu daka-mana ba namangga-nja
na uma kotaku-na, djia hi damara da pa-bandjalu-na. 22 Taka djaka
ninguka marihi kaparu mahada-nja, ka natalu-ja, ka ramba-nandjaka duna
da daka-naka, da pamonu-na lati, ka paberi-nandjaka da pariba-na. 23
Djaka nggamuja na manda angungga, papa-dunangga; dangu nggamuja na
manda kangutu dangga, ma-paithangu-ja. 24 Nu ba naluhu-ka na wandi
iraku welingu la tau, ndjadangu-nanjaka mamadu ma-hinggilu, ba nahimbu
ngia pangudu-na; taka djaka nda na-hunggungu-pa: Beli-nggunjaka la
umanggu, na ngia pambada luhunggu, wana madua-ka. 25 Ba nataka-ka,
tomangu-nanjaka pangia mambada alihu, mambada lanjapu. 26 Nu ka
lua-nanjaka papiti-ha da anguna pawandi da mapihu, da marihi-njaipa na
akatu-na njuna. Ka tama-danjaka, ngiangu-danjaka lai nu; na tau tungu nu
la malamiri, manaii akatu-naka welingu la wungana, hi wanandja. 27
Tunaka nu, ba talanga panii-nanjaka nuna, ninja na kawini la padua tau
dangu na ma-warangu: Oha-anaka na banggi na mambada kalunggu-nggau,
dangu da huhu da pambada homumu, wananja. 28 Taka Njuna:



Tuba-nanja, ohaanaka na marongu-ja na puluna i Ala, na ma-pamandu-nja,
hi wana.

Na tandana 1 Junuhu. (Mat. 12:38-42)

29 Nu ba na-langgungguru-njaka tau dangu, ka panii-nanjaka: Na tau
handani nahu, tau akatu-ja; ba na-karuhi tanda, taka nda djia pa-wuangu-ja
tanda, mbulungu-ana na tandana 1 Junuhu. 30 Hama tuna i Junuhu ba
beringu tandaja la tau Ninewi, tuna-duka haromu na Ana tau la tau handani
nahu. 31 Haromu la lodu pa-tandangu, na maramba kawini weli lurungu
hada karia-nanjaka na tau handani nahu, hi na-pandjala-ha; maa ba welina
la hupu tanadu njuna, nu ka kurongu-ja na manggana-na 1 Halemangu ba
wana; tangaru, hi ninja lai jiahu na marihi-nja 1 Halemangu. 32 Haromu la
lodu pa-tandangu, na tau Ninewi hada karia-nanjaka na tau handani nahu,
hi da-pandjala-ha, maa ba da-pandjilungu-ka duda ruku pa-bobarungu-na 1
Junuhu; tangaru, hi ninja lai jiahu na marihi-nja 1 Junuhu. 33 Ba nda
nggamu wada na ma-paketingu djilu, taka hi natujai la ma-pa-hadindingu,
djaka ndia hi na-pangguru-njai hindu, natu-maja duna la latana, ka peku
ita-nanja tau matama na hariina. 34 Da djiluna na taumu, djiaha da
matamu; djaka dahamu da matamu, djia hi na-hambila hala na taumu; taka
djaka da-akatu, djia hi na-kapatangu na taumu. 35 Djia-duja rima
pa-hamungu, na hambila na maninja lai njumu, ka ambu na-kapatangui. 36
Djaka na-hambila hala na taumu, hi nda ningu hawutu ma-kapata-nja,
mbuu ndabana djia-duka hi na-hambila, hama tuna na djilu ba
na-pahambila wanggau hariina, hi wana.

Na tenda-nandja da tau Parihi dangu da mapingu uku. (Mat. 23)

37 Talanga panii tunaka nu, ninja na tau Parthi na mawanda-ja palua
pangangu lai njuna; ka tama-nanjaka hi na-mandapu pangangu. 38 Ka
hangataru-nanjaka na tau Parihi, nu ba naita-ja ba nda nabaha paku,
nganguwa ba wana. 39 Taka 1 Miri: Njimi tau Parihi, djiaha da liuada da
kaba da tobungu da pa-paili-mi, taka daa la kurumi mbinuna padua na
rambangu na akatu. 40 Ha manduba, Njuna na mapandoi-ja na liuna, nda



Nju-naipa duna na mapandoi-ja na kuruna? 41 Na njuna hunggu wanjawa
na maninja nu daa, nu ili hala-diminja-ka. 42 Aai, njimi tau Parihi, bai
wotuha da pa-hakambulu wada da manggalawa, da walahanggi dangu da
ri-riika; taka hi pehaku bia-minja na pa-tandangu-na dangu na
mbuhangu-na 1 Ala. Jiada djia-maha badi lati da pawangu, taka nuda nda
pa-matangua-hai. 43 Aai, njimi tau Parihi, bai orangu pa-mandapu la ngia
pawiri daa la uma bungguru, dangu la patembi-kai tau nahu la
pa-pahamburungu. 44 Aai, njimi ba tu bia-naka na reti langa, taka na malii
la pinuna, ba nda pi pakua-nanja, hi wananja. 45 Nahema na haatu na
mapingu uku: Ngguru, na panii tungu nu, paaka-munggama njuma-
mbuduka, hi wananja. 46 Nanapa-ja Njuna: Aai, njimimbu mapingu uku,
bai pabuku-nja panda tarana na tau, taka njimi wiki mili hapungu wua
[imaa-mika kai djonggaru-ja na buku tungu nu, ndiambu. 47 Aai, njimi bai
pandoindja retida da wunangu, taka hi da bokumi padua da ma-pameti-ha.
48 Ba tim1 nu peka-maa-minjaka, ba pahama eti-minja dangu da bokumi,
maa ba njudadu da ma-pameti-ha, taka hi njimi mapandoi-ndja retida. 49
Djia-dujaka na manggana-na i Ala: Napa ku-paraha-ndja wunangu dangu
pa-pahurungu, taka njuda napa da-pameti-ha hawiangu, da-pamajila-ha
hawiangu, hi wana; 50 nu peku kanuka wa-du-nanjaka na riada da
wunangu-ka, na pabungu piti weli muia weli tanangu, 51 piti welingu la
wai riana 1 Hambilu lupa tomaja na wai riana 1 Hakaria, na pa-pameti la
manggawa ngia pamangedjingu dangu na uma Ala. Langa-taka, ka
kupekanggai, kanu-nuka lia-nanjaka la ana handani nahu. 52 Aai, njimi
mapingu uku, bai piti-jaka na kuhi pingu, njimi wiki nda tama-minjai, taka
na ma-rindjungu patama, dimbaku-minjai, hi wana. 53 Nu ba nalaku-ka
welingu lai nu, pa-kiringu madua-danjaka da mapingu huratu uku dangu da
tau Parihi la pa-handuka-ja, ba da-kandaharu-ja la hangia-hangia; 54 hi
da-kahili-ja, ka peku japa-ndanja, djaka ningu hawutu ma-lapahu la
ngaruna ba wada.

NA KAWUDU 12

Na papanau-nandja da papanau-na. (Mat. 10:26-33)



1 Tunaka nu, ba talanga langgungguru-naka na tau ba nda pira rata biaja, hi
lupa na-pa-tarohaku-mbu dangu anguna, pa-kiringu-nanjaka pa-kareuku i
Jehu ba na-patuni-ndja ngaru da papanau-na: Imanggangu-ma wikimi la tai
wolu tau Parihi, nu la pa-kapelu, 2 Ba nda ningua pa-pandadangu, na
padjia nda bunggahu, dangu nda ningumbu pa-kapingu na padjia nda pingu.
3 Djia-duja djiapa nda nggaraja na papanii-mi la ma-kapa-tangu,
djiangu-ma ba parongu-ja la maharii; dangu djiapa nda nggaraja na
papanii-mi la kahilu daa la kurungu, djiangu ba pa-bobaru-ja welingu la
toku ndidu uma. 4 Ka kupeka-nggai, arijaa-nggu, ambi mangadatu-du-ndja
da ma-pameti-ha da taumi, halaka nu ba nda hili nggikina wadaapa. 5
Mata ka kubowa-nggainja djaka nggamuja na raka pa-mangadatu-mi:
[-mangadatu-njawa Njuna, nu ba nahala pa-pameti-kau, ba namaka-mai
pawaru-nggau la pangia mambana. Tuba-mananja, ka kupeka-nggai,
mangadatu-njawa Njuna! 6 Mala da manginu ba nadangga-ndja tau, ndia
lima ngiu dambu ndui? Taka na heu djua nda ningua pa-maromba-na i1 Ala.
7 Djiapa-kingu na lunggi la katiku-mi, pareki ndaba-haka. Djia-duja ambi
mangadatu, irihi-ndjapa da manginu dangu. 8 Ka kupeka-nggai: Djaka
nggamuja na mapeka-ka la hangga tau, napa napeka-majai duna parai na
Ana tau la hangga papalewa-na 1 Ala. 9 Taka djaka nggamuja na
ma-pahini-ngga la hangga tau, pa-pahiningu-majai duna la hangga
papalewa-na 1 Ala. 10 Djaka nggamu na mapulu-nja na Ana tau,
pa-djamangu-japa; taka djaka nggamu na malapi-ja i Ngahu Matua, nda
pa-djamangua-japa. 11 Djaka ningu mangandi-kai la uma bungguru, la
hangga tau bokulu dangu tau pa-tangara, ambi handuka pakunja djaka
nggikina dangu djaka nggaraja na pa-padjarungu wami nu bai panii; 12 ba i
Ngahu Matua duna tai la rehina, na madjia peka bianggai djaka nggaraja
badi na papanii-mi, wanandja.

Na pangerangu-na na mini wulu na ma-kambanga.

13 Ninja na haatu nu la koru tau dangu: Ngguru, pekanja na angunggu
paluhu, ka naberi danggaha da banda pa-bandjalu amama, wananja. 14
Nanapa-ja i Jehu: Ha dumu, nggamu mata kau timbandja dangu kau lii



padua-ndja njuda na ma-wanangga?, hi wananja. 15 Ka panii-nandjaka:
Tangaru paku, kai manggangu wikimi la pa-manganga eti, djiapa nda
nggiki pa-bundungu-da da bandana na tau, taka na lurina nda manguna
njunaaja, wanandja. 16 Hi napanii-ndja pangerangu: Na tanana na haatu na
mini wulu, dangu paku-naka na thina. 17 Ka pangada-nanjaka la etina:
Nggikina wangguka badi, ba nda ningu-nggapa pa-ngiangu, ngia
pa-pahamu-ngguha da thi wokanggu, wanaka. 18 Kau napa, ka
ku-njanggaru halaha da uma eringgu, ka kuwulu ma-bokulu-ma, lai nu ka
ku-pahamu niha da uhunggu dangu da banda-ngguka. 19 Napa ka
kupeka-nja na ndewanggu: Ha ndewanggu! nahu dangu-danjaka da
bandamu, da pa-pabundungu tungguna djiapa nda pira mbua ndaungu;
nguduwa, nganguwa, ngunungu-wa, kau hawola, ka wanggunja, wanaka.
20 Taka nanapa-ja 1 Ala: Ha ma-kambanga, djiaja la rudungu nahu-maaka
ba pandangi-ja na ndewamu welingu lai njumu, mala da pambada
katari-mu, nggaa lai njuda-haka nu?, wana madua-njaka. 21 Nuja na
ngerana na tau na ma-kangutungu wikina banda, taka nda nawulu ningui lai
Ala, hi wanandja.

La pa-handuka-nja na luri (Mat. 6:25-33)

22 Ka panii-nandjaka da papanau-na: Djia-duja ka kupeka-nggai: ambi
handuka-nja na ngerana na lurimi, nggaraka panganda ba wami; hamanai
na ngerana na tada ihimi, nggaraka papaki-nda ba wami. 23 Na luri narihi-
ndjapa da pangangu, taka na tada ihi narihi-ndjapa da paki. 24 Ngadaha da
ngerada da nggangga, nda da-tondungua nda damutia, nda ningua kuru
pangada djaka ndia uma erida, ba tuna rada-nandja padua paraina i1 Ala.
Mala pira bia ngia paliru langa-mindja nuda da ma-hawurungu? 25
Nggamu-jaka lai njimi, ba parai ruku handuka-na, hi na-ngalangu
pa-kabutuhu-kija hawutu na lurina? 26 Djaka ndia biduai imaka-nja na
maana hawutu-na, nggikina hi mi-handuka-nja na mada-dangu? 27
Ngadaha da ngerada da wala mangata, nda da-ndataru nda
da-tinungu-mbu, taka ka kupeka-nggai, djiapa 1 Halemangu dangu na
pa-bundjuku wanaka, nda djia pakiana hama tuna na hawala na wala



mangata. 28 Djaka tunanja nu-maduka 1 Ala na papaki-nanja na rumba la
marada, na maninja nahu taka haromu na pa-warungu la epi, ka rihi-aipa
dimi, ha njimi ma-hakudu pawaina. 29 Njimi ambi namatu pakuja,
nggaraka njuna panganda pangunu-nda ba wami, ambi lit lua wadunja. 30
Maa ba djiaja nuna-kadu mbuu ndabana, na pa-namatu-na na tauka la pinu
tana. Taka na Amami napi-manja duna, ba djiaha nuda da pa-kalana-mi. 31
Na njuna namatu pakuja na pahangandji-na 1 Ala, nunaka napa na-pakaria-
manggainja duna. 32 Ambi mangadatu-du, ha ana kababa kudu! Maa ba
orangu-ma-nanjaka na Amami la pawua-nggainja na pahangandji-na. 33
Dangga-ndjawa da pa-bandjalu-mi, kai hunggu wandja Kataringu-wa
wikimi tabu nda mobu, hamanai banda la awangu na manda ndjapu ndoku,
la ngia panda toma ma-manganga, la manda ningu katarungu
ma-paruha-ha. 34 Nadu djaka nggiiha da bandami, lai numbuha da etimi.

Rimangu ba wana 1 Miri Jehu. (Mat. 24:42-51; Maruku 13:33-36)

35 Matawa na banggimu ka dangu boruna padua, hamanai na djilumu ka
dangu duruna padua. 36 Njimi, mata ka hama tuna da tau, da ma-rimangu
mirida, pirangu-ka nabeli welingu la pamaii papa ba wada, nu djaka
nataka-ka, djaka na-tundungu-ka pindu, hi peku bu-nggahu parengga-
danja. 37 Wangu-manaka da tau ata, ba nataka-ndjaka mirida ba dangu
pawala-da padua. Langa-taka, ka kupeka-nggai, djia la borungu-kiaka
duna na mirida, mandapu-wa kai ngangu hi wanandja, hi nalua wikina
pawua-ndja pangangu. 38 Djaka nataka wangu mandalora, djaka ndia
lapahu manda-lora, ka djia-majai nu ba nataka-ndja, wangu-manaka duda
nuda da tau ata. 39 Na njuna kai pinja jiana: Djaka napi-manja parai mangu
umangu na rehi takana na ma-manganga, nda na-pahiangua pa-lunggaru-ja
na umana, 40 Djia-duja njimimbu matawa kai rimangu, nadu haromu na
Ana tau ba djia taka biana la rehi panda mbutimi, hi wanandja. 41
Nanapa-ja 1 Peturu: Miri, jiana na pangerangu, la-mungga-ma njuma, ndia,
la hala-munja na taumbuka?, hi wananja. 42 Nanapa-ja 1 Miri: Nggamuja
na ma-tangaru banda na ma-tuturu dangu na ma-manggana, mata ka
na-tanara-ha da atanggu, la rehina ka na-pangganapu-ndja tungguda, ba



wananja na mirina? 43 Wangu-manaka na ata, djaka nataka na mirina, ba
dangu tuna nu ba nataka-nja. 44 Langa-taka, ka kupeka-nggai,
na-pahangga hala-mandja duna da pawulu-naka lai njuna na mirina. 45
Taka djaka ninja la etina nuna na ata: Na miringgu na-endapu-pa la pabeli,
ka wana, nu ka pa-kiringu-maa-nanja papalu-ha da ata mini kawini, malai
ba nangangu ba na-ngunungu hi lupa namaiiku, 46 tunaka nu ka
taka-nanjaka na mirina, la lodu panda mbuti-na, la rehi panda pina, ka
padjara-nanjaka hi na-pangera-nja la angu tau nda tuturu-ka. 47 Na ata na
mambada pinja na pambua-na na mirina, taka hi nda narima bianja ba
nataka-nja, djaka ndia hi nda nalumu bianjai na pambua-na na mirina,
djia-dujaka na papalu pada-dangu. 48 Na njuna na tau na manda pinja, ka
natu-jakaika na raka papalu wanguja, djia hi nda nangala padangu. Djaka
nggamuja na pa-wuangu madangu, djia hi nadangu na pa-karuhi lai njuna;
hamanai djaka nggamuja na pa-pamonungu madangu, djia hi narihi dangu
na pa-pahurungu lai njuna. 49 Na mainggu Njungga, mainggu panduha-nja
epi la pinu tana, rindju nda uku-nggunja, lati ka djia duru-na-kaawa. 50 Na
njuna djiangu-ma duku ba kurunu-nja na pa-runungu, djia hi nda uku
handukaa-ka, hi lupa tomaja na lundungu-na. 51 Bai kakaja, ba kumai
nahu, pekuja na pangandi-nggu la pinu tana? Ndiaa, ka kupeka-nggai,
pa-pathangu wanguja. 52 Nadu piti welingu nahu, djaka tau malima-ja la
hau uma pa-ihangu-danjaka, da madua haatu dapapa-ndja da madua, da
madua dapapa-ndja da madua haatu-da; 53 na amana papa-nanjaka na
anana mini, taka na anana mini papa-nanjaka na amana; na inana
papa-nanjaka na anana kawini, taka na anana kawini papa-nanjaka na
inana; na ia jenuna papa-nanjaka na rii anana, taka na rii anana
papa-nanjaka na ina jenuna, hi wana. 54 Hi nahili paniinja na tau dangu:
Djakai itangu-ka karumangu mahei la tuba patama lodu, nda hili tiangu-pa:
Urangu wanaka, ba wami, taka tuba-mananja. 55 Hamanai djakai
pada-njaka na ngilu weli lurungu: Mbana haritu wanaka na lodu,
wami-duka; taka tuba-mananjai. 56 Ha ma-kapelu, ipingu biai
pa-patanda-nja na hadana na tana dangu na awangu, ka ni hi ndai patanda
bianjai djaka nggikina nahu-nahu? 57 Nggikina hi ndai patanda bianjai
djaka nggaraja na matand;ji la ngera wikimi? 58 Nadu djaka lua



kariangu-munja papamu la hangga ma-pareta, nahu ba la ngarangia-kaipa
u-pa-mukarungu badi wikimu ka lupa na-pahala-kau; napa ka ambu najila
pangala-nggau la hangga ma-timbangu, taka na ma-timbangu hi
na-pakata-nggau la papalewa-na, taka na papalewa hi napa nangga-nggau
la uma kapatangu. 59 Ka kupeka-nggau, nda hili peku luhua-mupa welingu
lai nu, hi lupa nda hau ndui ma-kandjepi, panda hiulu-mu, hi wanandja.

NA KAWUDU 13
Na panaungu-na la pa-pandjilungu.

1 Nu nu djiajai duna na takada da tau da mapanii-nja na rukuda da tau
Nggalilia, ba na-pakoru-ndja da wai riada njuda dangu da wai riada da
pa-maraku wada parama 1 Pilatu. 2 Nahema Njuna: Mala bai kakaja, lalu
rihi-manaka nu na ndjalada njuda welingu la anguda patau Nggalilia-ka, hi
dapada-ja na majila tungu nu? 3 Ka kupeka-nggai: Nda tuna nua, njimikai,
djaka ndiamadu i-pandjilungu, djiangu-mai dimi mbuu ndabami bai
hangga-maru timi nu. 4 Mala da tau ha-kambulu mawalu da
pa-kambitaku-na na lewatu la Hiluangu hi kiri metida, bai kakaja marihi
ndjala-maa-haka nu njuda welingu la tauka na ma-mandapu-nja la Jeruhali?
5 Ka kupeka-nggai: Nda tuna numbu, njimikai, djaka ndia-madu
i-pandjilungu, djiangu-mai dimi mbuu ndabami bai hanggamaru timi nu, hi
wanandja.

Na pangerangu-na na kapilitu nda wua.

6 Ka peka-du-nandjaka jiana na pangerangu: Ninja na maningu pingi
kapilitungu, na pa-pamula-na daa la woka angguru-na; ka mai-du-nanjaka
pahimbu-nja wuana, taka nda na-hunggungu. 7 Hi napanii-nja na madai
woka: Tangaru, mbada katailu mbua ndaungu-ngguka pamai pahimbu-nja
wuana jiana na kapilitu, taka nda kungala-ma pa-hunggungu; punggu-jawa,
nggara lingu-naka ba na-pakandari angaja na tana, wananja. 8 Nanapa-ja na
madai woka: Miri, mata-kinja lati la ndaungu nahua, ka kuhaka winggiru
pakunja dangu ka kutu pakunja pa-kamboka wana, 9 napa djaka pawua



wananja, djia-kakai, djaka hili ndiakai duna, ka djia-jaka hu pungguja, hi
wananja, wanandja.

Na pa-malaru-na mahidu la lodu hangahu.

10 Handaka, panaungu-nanjaka la hau uma bungguru la lodu hangahu. 11
Nu, djiajai duna na ninja na kawini na maningu wandingu hi kir1
ripangu-na, mbada ha-kambulu walu mbua ndaunaka, hi lupa na
hangguluru na kadjia-na, nda peku pa-tindjangu ndoku-napa wikina. 12 Ba
naita-jaka parama i Jehu, panii da-nanjaka: Ha kawini, pahala-nanggauka
pahidu wamu, hi wananja. 13 Hi na-palua-nja limana na kawini, ndedi
mbadiku-na ka tindjangu madua-nanjaka na kadjia-na, hi nawotu-nja 1 Ala.
14 Taka na ama bokulu la uma bungguru, karaii-nanjaka na etina, ba
na-pamalaru tau la lodu hangahu 1 Jehu, hi napanii-nja na tau dangu:
Nomuna na lodu raka parama wangu, la lodu tungu nu kai mai ka
pa-malaru-kai, taka la lodu hangahu djamangu, wanaka. 15 Taka
nahema-ja paraina i Jehu: Ha ma-kapelu, mala njimi mbuu ndabami la lodu
hangahu, ndai ngguli-hapa la hondu njuna da hapimi da ndjarami welingu
la oka, bai lua pa-pangita-ndja waida ai? 16 Taka jiana na tau kawini, na
anana 1 Ambarahangu, ni ba ha-kambulu walu mbua ndau bia-naka ngalana
pa-djaritu-ja paraina 1 kambaliku, mala nda peku-napa duna djaka nggulija
la honduna la lodu hangahu? hi wana. 17 Ba napanii tunaka nu, makia
hala-danjaka da papana; taka na tau dangu duna hawola paku-nanja rukuda
da ma-manu-ha-ka da pa-patumbu-na.

Na pangerangu-na na karohu hawi dangu na tai wolu. (Mat. 13:31-33;
Maruku 4:30-32)

18 Tunaka nu, panii-nanjaka 1 Jehu: Nggiki hama-naka badi na
pahangandji-na 1 Ala, dangu nggaraka badi pa-pangera wanggunja? 19
Ngera hama tuna na karohu langa, napiti-ja hi na-habaru-nja tau la kuru
wokana, ka tumbu-nanjaka hi lupa pingi aija, taka da ma-hawurungu
mai-danjaka pawulu hibuda la laina, hi wana. 20 Halaika: Nggaraka badi
pa-pangera wanggunja na pahangandji-na 1 Ala? 21 Ngera hama tuna na tai



wolu, napiti-ja parai tau kawini hi naburi-ja na angu kanguta ba tailu
nggatana, hi lupa na-majilu hala, hi hili wanandja.

Na raka ma-manangu. (Mat. 7:13-23)

22 Ka laku-nanjaka 1 Jehu ba na-nimbihu-ja hau parai-hau paraingu, hau
kota-hau kotaku la pa-panaungu, nahu ba hanahu-na la Jeruhali. 23 Ninja
na tau: Miri, hawutu-anaka duna na tau na ma-manangu?, wananja.
Nanapa-ja Njuna: 24 Pa-mukarungu-ma wikimi kai tama la pindu
ma-kahukulu; ka kupeka-nggai, nadangu tai na tau na mahimbu anda
patama, taka nda na-ngalangu. 25 Djaka na-hadangu-ka duna na mangu
umangu hi nabita-nja na pindu, taka njimi ndolaku-minjaka la hambeli hi
mitundu-nja na pindu: Miri, bunggahu aru-nggama pindu, waminja-ka;
nanapa-kai Njuna: Nda kutandaa-kai, djaka nggii weli ningumi, wana
madua-nggai. 26 Nu hina-duka: Ba mbada ngangu mbada ngunungu-
madu-maka la hanggamu, dangu bau panaungu-maduka la kuru kota-kuru
kotakuma, hi waminja. 27 Nanapa-kai Njuna: Nda kutandaa-kai djaka
nggii weli ningumi; pa-hilangu hiana la hangganggu, ha njimi mawulu
ma-akatu, wana madua-nggaika. 28 Lai nu djia la hii djia la kakehuku
ngandu-kiduaka, bai ita-haka 1 Ambarahangu, 1 Thaku dangu 1 Jakupu,
hamanai da wunangu danguka la pahangandji-na 1 Ala, taka njimi
pa-warungu-kaika la hambeli. 29 Tai namunja na ma-namunja welingu la
pahunga la patama, weli dia weli lurungu, hi napama pa-mbabungu la
pahangandji-na 1 Ala. 30 Tangaru, ninja na ma-pa-malamiringu, tai
djia-jaka na ma-mangilu; ninja na ma-mangilu, tai djia-jaka na ma-pa-
malamiringu, hi wanandja.

Na hali-nanja la Jeruhali 1 Mir1 Jehu.

31 Nu nu djia pakujai na takada hawiangu da tau Parihi: Lakuwa kau
haleli welingu jiahu, ba pameti-ja wananggau i Harondi, wadanja. 32
Nanapa-ja 1 Jehu: Lakuwa kai pekanja nuna 1 lambaku: Tangaru, paluhu-
nggunja wandi, pa-malaru-nggunja taupa nahu dangu haromu, taka tailu
modungu palundu-nggunjaka, wana waminja. 33 Na njuna djiangu-ma



duku ba kulaku pa-ngalangu nahu, haromu dangu dua modungu, ba nda
ukua pa-hanggamaru djaka wunangu-ja la hambeli Jeruhali. 34 A Jeruhali,
Jeruhali, ma-pameti-ha da wunangu, ma-pindalu-ndja watu da tau
pa-parahangu-kau, mbada pa-mbirangu bia-ngguka ka ku-pauhi-ndja da
anami, hama tuna na bai manu na ma-pauhingu anana la lumbu ru kapana
ba wanggunggau, taka njimi ndai bihu. 35 Tangaru, tai na umami
pa-dundjaku djuangu-jaka lai njimi; ka kupeka-nggai, ndai hili itaakapa,
lupa tomaja na rehina: Oha-anaka na mamai wanja na tamuna 1 Miri, ba
wamingga, hi wanandja.

NA KAWUDU 14
Na pa-malaru-nanja na makalau la lodu hangahu.

1 Tuna handaka, tama-nanjaka i Jehu pangangu la umana na haatu na tau
Parihi pangora la lodu hangahu, taka buti-nanja padua tau. 2 Nu ni
pakunjai duna la hanggana na haatu na makalau. 3 Nanapa-ja 1 Jehu hi
na-paara-ndja da mapingu uku dangu da tau Parihi: Pekuna ihu la
pa-pamalaru tau la lodu hangahu, napa hi ndia?, hi wanandja. 4 Taka njuda
padi wada bia. Ka japa-nanjaka na limana na mahidu, hi na-pamalaru-ja,
halaka lakuwa hi wananja. 5 Taka Njuna: Mala nggamuja njimi, na mandia
padita parengga-nja djaka ndjara-nanja djaka hapi-nanja na ma-kanabu la
humuru la lodu hangahu?, hi wanandja. 6 Taka djia-majai ba nda peku
tudanja papana la ngaruna.

Na panau-nanja na ma-padjangga wikina.

7 Ka peka-du-nandjaka pangerangu da pa-dundangu-ka, ba naita-duhaka
ba ngia pa-mandapu la ngaba paku papindi-da: 8 Djaka era dunda-nanggai
tau la pamangu bidi papa, ambi mandapu ningu paku la mangia ngaba.
Napa hi ningu laai duna marihi-nggau njumu padunda-na; 9 taka na
madunda-nggau njumu dangu njuna, mai-nanjaka: Pahia-nja jiana lai hiana,
wananggau-ka; ka dangu makia bia-muka bau laku pa-mandapu la mangia
hupu dehi. 10 Mbulungu-na djaka era ningu madunda-nggau, takaka kau



mandapu-ma la mangia hupu dehi. Napa duna djaka natama-ka na
mandunda-nggau: Oi arijaa, maikau nu lua la ngaba, ka wananggau. Nu
tembi wa-du-nanggauka la mbabu angumu pa-pamangu-ka. 11 Nadu djaka
nggamuja na ma-padjangga wikina, djia hi pawawa-ja; taka djaka
nggamuja na ma-pawawa wikina, djia hi padjangga-ja, wanandja. 12 Hi
napanii-mbunja na tau na madunda-nja: Djaka pamangu-munja la lodukai la
rudungukai, ambu paau ningudu arijaa-mu, angumu paluhu, kalembi-mu,
djaka ndia angu kotaku-mu na mawulu-mawulu-ka, napa dahili dunda-
dunggau, ka ningu madua-ka himbalu-na lai njumu". 13 Nahamu-pa djaka
patumbu-munja la pa-pamangu, kau dundanja na mamila, na manda maka,
na ma-kaliparu dangu na mapoki; 14 nu wangu-naka dumu tai, ba nda
nggarapa pa-pahimbalu wadanggau: ba taijapa dumu hi ningu himbalu-na
la lodu hadangu-na na tau manangu-ka, wananja.

Na pangerangu-na na pamangu bokulu. (Mat. 22:2-10)

15 Ba narongu-jaka nuna parai na angu nganguda: Oha-anaka na matama
pa-pamangu la pahangandji-na i Ala, hi wananja i Jehu. 16 Nanapa-ja i
Jehu: Ninja na tau na mapama pa-boku-lungu, nadangu na padunda-na. 17
Ba djia-jaka na rehi pamangu, paraha-nanjaka na atana la tau padunda-na:
Mainguwa, matu hala-naka, wamundja wananja. 18 Taka hi pa-kiringu
hala-maa-danja papanii pahili. Na haatu: Ninja na woka pakeinggu, kulua
paku badi pa-tanga-ru-ja wanggu, djia malangu-anawa duna wana
wamunja, wananja. 19 Taka na haatu: Nindja da hapi pakeinggu lima
pahangu-da, ka kulua paku pakama-ndja wanggu, djia malangu-anawa
duna wana wamunja, wanai. 20 Hili taka na haatui: Njungga bidi
paha-anggu kawini, djia hi nda peku luanggu, wanaai. 21 Ka beli-nanjaka
duna na tau ata, hi na-paihi halanja nunaka la mirina. Ka hangga-nanjaka na
mangu umangu: Laku parengga-nggau la anda-andana dangu la kandjili-
ndjilitu-na na paraingu, karia halanja na mamila, na manda maka, na
mapoki dangu na ma-kaliparu, hi wananja na atana. 22 Taka na tau ata:
Miri, djia ndaba-majaka hama tuna ba wamu, ba tuna ningu biapa
pa-ngiangu, hi wana. 23 Nanapa-ja na mirina: Lakuwa la anda bokulu



dangu la kandjangaru, pambana-maha ka datama, ba lupa nambinu-ma
badi na umanggu, hi wananja na atana. 24 Nadu ka kupeka-nggai: Nda
ningu ndokuapa tau pa-dundangu-ka, makama-nja jiana na pamangu-nggu,
hi wanandja.

La patundu-nja 1 Miri Jehu. (Mat. 10:37, 38)

25 Lalu danguja na tau na matundu-nja 1 Jehu, ka mbaili-du-nandjaka: 26
Djaka ningu mamai lai Njungga, taka nda namajau-ndjai da amana, da
inana, da papaha-na, da anana, da anguna paluhu dangu da ana-wini-na,
adu lupa na luri wikina njunambu, nda raka djiaaja na papanau-nggu. 27
Nggamu na manda dukuja na harika-na, ka natundu-ngga, nda raka djiaaja
na papanau-nggu. 28 Mala nggamuja la angumi jimi, ka ku-patindjangu
uma djangga djaka wana, hi nda na-mandapu paku ka na-paa-ngga-nja
pawulu wananja, djaka natoma-du hi lupa na-palundu-nja na parama-na?
29 Napa tai, nahala pakuika paaki-nja pangia-na, taka hi nda peku
palundu-nanjai na parama-na, mbuu halana na mangita-ja, ka paaka-
du-nanjaka. 30 Na tau jiana na-pakakangu anga pawulu ma-hamangu, taka
nda namakai pa-palundu-nja wadanja-ka. 31 Hinggilu-nai, nggii
maramba-ja ka kulua pa-pabera danja na maramba haatu djaka wana, hi
nda na-mandapu paku ka na-batangu, djaka rakangu maka wa-dunanja na
tau hariu, la pa-hangapu-ja na papana na mahada wanja tau dua riu. 32
Djaka ndiama, talanga nda namarau na maramba haatu, ka na-paraha-
maanja tau la pa-paara-nja na anda pa-papeku wangu. 33 Tunambu njimi,
djaka nggamuja na manda dundjaku halandja da manindja lai njuna, nda
raka papanaua-nggunja. 34 Na mehi nalingu-madu, taka djaka nalua-jaka
pakaba, hili nggikina wanda-njaipa ka nahili mbaru beli? 35 Nda
nalingua-pa, la woka ndia, la muru tana ndia, djia la waru-makia-njaka.
Nggamuja na maningu kahilungu la parongu, matawa ka narongu,
wanandja.

NA KAWUDU 15

Na pangerangu-na na mbimbi dangu na amahu na ma-mbulangu. (Mat.



18:12-14)

1 Nu mbuu ndabada da makei mbewa dangu da mandjala hurungu-danjaka
pamai lai Njuna la parongu-ja na puluna. 2 Ka pulungu-danj aka da tau
Parihi dangu da mapingu huratu uku: Na tau jiana naangga hala-jaka na tau
ndjala, dangu nanga dambundja, wadanja. 3 Ka peka-du-nandjaka jiana na
pangerangu: 4 Mala nggamuja lai njimi na maningu mbimbingu hangahu,
taka na heu ka na-mbulangu, ka nda na-dundjaku biandja da hiwa kambulu
hiwa nu la kalimbu marada, ka nalua pa-namatu-ja na ma-mbulangu ka
lupa nahunggu-ja? 5 Ba nahunggu-jaka wotu-nanjaka la kundana, ba
mbaha eti-du-nanjaka. 6 Takaka la umana, paau-nandjaka da arijaa-na
dangu da angu kotaku-na pambabu: Thawola danggawa, ba kuhunggu-jaka
na mbimbinggu na ma-mbulangu, wanandja. 7 Ka kupeka-nggai: Tuna
numbu tai na hawola-na la awangu, rukuna na haatu na mandjala na
ma-pand;jilungu, nda tungu paku rukuda da hiwa kambulu hiwa
ma-manangu, na manda djara pa-pandjilungu. 8 Hinggilu-nai, nggii
kawini-ja na maningu amahungu ha-kambulu, ka na-mbulangu na hau, hi
nda napaketingui palita, ka na-kandjeku-ja na uma, ka nahimbu
pahamu-nja, ka lupa nahunggu-ja? 9 Ba nahunggu-jaka, paau-nandjaka da
kawini angu langgina dangu angu kotaku-na pambabu: Thawola danggawa,
ba kuhunggu-jaka na amahu-nggu na ma-mbulangu, wanandja. 10 Ka
kupeka-nggai: Tuna numbu na hawola-da da papalewa-na i Ala, rukuna na
haatu na mandjala na ma-pandjilungu, wanandja.

Na pangerangu-na na anakeda mbulangu.

11 Taka 1 Jehu: Ninja na tau dadua da anana mini. 12 Taka na ma-maert:
Ama, wua-nggahawa hawiangu da ba-nda, da tunggu-manggu duku, hi
wananja na amana. Ka paberi-nandjaka banda da anana. 13 Tunaka nu
ndedi nggii mandaina, nuna na ma-maeri pa-amahu hala madua-nandjaka,
hi nalaku la tana mamarau, lai nahu hiru haru-nandjaka da bandana ba
na-boraku wandja. 14 Ba nalua-jaka pa-pambuta ndabaha, taka-nanjaka na
rimba pa-dakangu la paraingu lai nu, ka hinaka hi napada-ja na



ma-handuka. 15 Ka lua-ki-nanjaka pa-handerangu wikina la haatu la tau lai
nu, taka duna hi na-paraha-nja palaku la woka padaiha da weina. 16
Na-mangabangu lati tada uhu wei, ka nambihu wanguaka na kambunggu
ba wana, taka nda ningu ndoku haatu mawua-nja. 17 Ka hina-duka hi
na-padangu wikina: Nda pi-pira biaja na tau pa-kahewa-na na amanggu, na
mangala pabu-bundungu pangangu, taka njungga paku lai jiahu hi kumeti
wangu-kaaka rimbangu. 18 Matawa ka ku-hadangu ka kulaku la amanggu,
takanja: Ama. ndjala-ma-nggunjaka duku hanggangu lai Ala dangu lai
njumumbu; 19 nda raka-anapa duku ananggu djaka wamungga, matakawa
ka hama tuna na tau pa-kahewa-mungga, ka wanggunja wanaka. 20 Ka
hadangu-nanjaka, hi nalaku beli la amana. Taka ba dangu marau bia-napa,
ita-nanjaka parai na amana, ka mila mumuhu-nanjaka na etina. Hi napalai
tomaja parai na amana, hi na-nggalihu-ja na nggoruna hi na-puduku-ja. 21
Taka na anana: Ama, ndjala-ma-nggunjaka duku hanggangu lai Ala dangu
la1 njumumbu, nda raka-anapa duku ananggu djaka wamungga, hi wananja.
22 Taka na amana duna hi panii-maa-nandja da atana: Ngandi
parengga-nda namu paki manandangu, kai panggana-nja, kai tunja tawuru
la limana, dangu halapa la wihina. 23 Ngandi-mbuja na ana hapi mboka,
kai tobunja, ka tanga pa-mbabungu; 24 nadu jiana ananggu mbada
meti-naka, taka luri beli-nanjaka; mbada mbulangu-naka, taka pahunggu
beli-jaka, wanandja. Nu ka hanggela hawola-danjaka. 25 Taka na ana
matua-na nahuja la woka; ba nabeli-ka ba na-mareni-njaka na uma, rongu-
nanjaka lingu ana-mongu dangu marendja. 26 Ka paaungu-du-nanjaka
haatu tau ata, hi na-paara-nja: Nggara ula-jaka nu?, hi wananja. 27
Nanapa-ja na tau: Na erimu nataka-ka, taka na amamu hi natobu-nja na ana
hapi mboka, ba hunggu beli dangu hamu-nggunjaka wana, hi wananja. 28
Ka mbeni-du-nanjaka, nda nabihu patama. Hi naluhu na amana, hi
na-pamanda-nja patama. 29 Taka nahema-ja na amana: Tangaru pira mbua
nda-ndau bia-ngguka nahu ba kurai wotungu lai njumu, ndedi
ku-handakangua papangga-ja la ngarumu, ba tuna ndedi mu-handakangua
pawua-ngga ana kamambi, ka peku mbabu danggundjai duku da angu
langginggu. 30 Taka nataka pakuaka na anamu jiana, na ma-pa-
hadandjalu-ha da bandamu la kawini kadjari, hi tobu bia-munjai ana hapi



mboka, wananja. 31 Nanapa-ja na amana: Ha ananggu, njumu hanii
manu-mamu la lihinggu, mbuu ndabada da pawulu-nggu pawulu-mu
njumu-maha. 32 Raka-mana djaka ta-hawola djaka tambabu, jiana na
erimu mbada meti-naka, taka luri beli-nanjaka; mbada mbulangu-naka,
taka pahunggu beli-jaka, hi wananja, wanandja.

NA KAWUDU 16
Na pangerangu-na na ma-tangaru banda na mamahi.

1 Hi napanii-mbundja da papanau-na: Ninja na mini wulu, lai njuna ninja na
ma-tangaru-nja banda. Taka ningu ma-pataka-nja na mirina, nahiru
haru-haka da bandamu, wananja. 2 Ka paau-du-nanjaka: Nggaraja na
parongu-nggu nahu na rukumu njumu? Diha-nggahawa da pa-patangaru-
nggunggau, ba nda hili pekua-napa njumu la pa-tangaru banda, hi wananja.
3 Ka pa-ngadangu-nanjaka wikina na ma-tangaru banda: Nggikina
wangguaka badi? Ba nda hili pahia-nanggapa na miringgu la pa-tangaru
banda? La pahaka tana nda ku-maka, taka la pakarai hunggu
ku-makia-mbui. 4 Kupi-dunjaka djaka nggikina wanggu, napa djaka nda
na-patangaru-nggapa banda na miringgu, ka peku inga-dangga la umada,
wanaka. 5 Ka paau mara haatu-nandjaka da ma-wutangu la mirina: Pirada
njumu da wutamu la miringgu?, hi wananja na haatu. 6 Wai mina hangahu
tongu, hi wana. Nanapa-ja njuna: Jiana na huratu wutangu-mu, mandapu
kau tulihu pa-renggangu lima kambulua, hi wananja. 7 Taka na haatui: Ka
njumu pirada da wutamu, hi wananja. Uhu hangahu kawihu, hi wana. Taka
njuna: Jiana na huratu wutangu-mu, tulihu walu kambulua, hi wananja. 8
Taka na mirina nawotu bianjai nuna na ma-tangaru banda na manda tandji,
nu ba ruku mahi-mananja hi tuna nu; maa ba namahi-dupa pa-panggolu na
ana handani nahu welingu la ana hambila, nu la dangga anguna. 9 Ka
kupeka-nggai: Itangaru-wa arijaa-mi, kai pa-arijaa wanja na pawulu wangu
na manda tandji, tai djakai jamihu-ja duna na pawulu wangu, ka peku
pahia-danggai da arijaa-mi la matii ma-palupangu. 10 Djaka nggamu na
ma-tuturu la maana hawutu-na, na-tuturu-mbu la madangu; djaka nggamu



na manda tandji la maana hawutu-na, nda natandji-mbu la madangu. 11
Djaka ndia-madu ituturu-nja na pawulu wangu na manda tand;i, hili
nggamu na mamonu-nggai la banda langa-taka? 12 Djaka ndia-madu
ituturu la mangu haatu, hili nggamuipa na mawua-nggai mangu wikimi? 13
Nda ningua haatu ata ma-ngalangu pa-kaduangu mirina, ba nda
na-matangua-pa la pakaraii-nja eti na haatu dangu la pambuha-nja na
haatu, djaka ndia la pa-kadambi-ja na haatu dangu la pa-kalana-ja na
haatu. Nda pekuami la pamiri-nja 1 Ala dangu na pawulu wangumbu, hi
wanandja. 14 Ba darongu hala-jaka nuna parai da tau Parihi, ba
ma-lumbangu-da padua amahu, paaka-danjaka i Jehu. 15 Nanapa-ja
Njuna: Njimi na mapeka manangu-mi la tau, taka 1 Ala duna pinandja
padua da etimi; nadu na marihi ba wana na tau, djia-majaka na
pa-hanggita-na 1 Ala. 16 Da huratu uku dangu da huratu-da da
wunangu-ka, pa-dirangu-danjaka lundu taka lai Juhani, ba piti welingu
nuduka ba bobaru-ja na lit manangu-na na pahangandji-na 1 Ala, hi
na-parimbungu hala na tau patama. 17 Na njuna namuda ningu-kiapa djaka
na-munangu na awangu dangu na tana, la pa-munangu na ha-kadutulu la
huratu uku. 18 Djaka nggamuja na ma-warungu papaha-na, ka na-kanoma
haatu, ndjuraku-mananja; hamanai djaka nggamu na ma-kanoma-ja na
kawini na pawaru lei, njuna ndjuraku-mbunanja.

Na pangerangu-na na mini wulu dangu 1 Laharu.

19 Ninja na mini wulu, hundarangga dangu hatingu manu papaki-na, hau
lodu hau lodu remi pa-mbabungu paku-nanja. 20 Taka ninja na tau karai
hunggu, Laharu-ja tamuna, na-tanggunggulu padua la ngaru pinduna na
mawulu, puangu djua-jaka la ihina; 21 ka kumbihu wanguaka kamumu
ma-kawawaku welingu la lenangu-na na mawulu ba wana lati, taka
maidanjai duda da ahu padjali-ha da puangu-na. 22 Tunaka nu
meti-nanjaka na makarai hunggu, ka dendi-danjaka paral papalewa hi
dangandi-ja la lihina 1 Ambarahangu. 23 Na mawului duna meti-mananjai,
hi taninja. Taka daa la pangia mameti, ba dangu padangu-na majila,
wulakudu-nandjaka da matana, ka ita marau-du-nanjaka i Ambarahangu



dangu 1 Laharu la lihina. 24 Ka warangu-du-nanjaka: Dou ama
Ambarahangu, manawaru arungga, paraha arunja 1 Laharu ka na-datalu-nja
na kapuka wua limana la wai, ka na-pamaringu wa arunja na lamanggu, ba
lalu majila-mangguka jia la duru epi, wana. 25 Taka 1 Ambarahangu: Ha
ananggu, pa-ngadangu wikimu, ba talanga lurimu ba mbada
ngalangu-muka tanggumu mahamu, hama tuna 1 Laharu ba na-tanggungu
ma-akatu; taka nahu njunaika duna na pa-panggaiiru, njumu majila-
munjaka. 26 Hinggilu-nai la manggawa-ma njuma dangu njimi ninja na
ndjuruku ma-ndjolungu, hi nda pekuna na tau lai jiahu la palua lai njimi
hiana, hamanai na tau la hiana hi nda pekuna pamai lai njuma jiahu, hi
wananja. 27 Nanapa-ja na mawulu: Dou ama, djia-duja mala aru lati kau
paraha-nja ka nalua la uma amanggu, 28 ba nindjapa da angunggu paluhu
ba tau malima-ha, mata ka natenda-ndja, ka ambu datama-dupa lai jiahu la
pangia majila, wanaka. 29 Taka i Ambarahangu: Ka ba ni-madundja lai
njuda da huratu-da i Muha dangu da wunangu danguka, da-patingi-dundja
badi nuda, hi wana. 30 Nanapa-ja njuna: Ndia njuna ama Ambarahangu,
djaka ninguma haatu mambada meti malua lai njuda, da-pand;ji-lungu-ma
duda, hi wana. 31 Nanapa-ja 1 Ambarahangu: Djaka ndia-madu
darongu-ha 1 Muha dangu da wunangu danguka, nda djia waiadanja djiapa
ka ningu-kadu mameti ma-hadangu beli, hi wananja, wanandja.

NA KAWUDU 17
Na lii panaungu-na 1 Miri Jehu.

1 Ka panii-nandjaka da papanau-na i Miri: Nda djia matangua-napa ngeru
patumbu na pa-hanggamaru wangu, na njuna pada paku-ananja-ka na tau
na ma-patumbu-ja na matuna nu. 2 Nahamu ningu-kiapa lati, djaka
pa-hangalu-nja watu malabu na nggoruna, ka mangu pawaru-nja la tehiku,
nggarai njuna ba na-pa-hanggamaru-ja la mandjala na haatu na ma-marahu
tungu jia. 3 Manggangu wikimu! Djaka ndjala-nanja na angumu, hangganja
njuna, djaka na-mandjaria-du, djamanja. 4 Djiapa ka na-papihu wundangu
pandjala lai njumu la hau lodu, ka na-papihu wundangu-mai pabeli-nggau:



Ku-mandjaria-ka duku, ba wananggau, udjama-dunja badi, hi wanandja. 5
Napaha da pa-pahurungu: Bondja aruja na pawaima, hi wadanja i Miri. 6
Nanapa-ja i Miri: Djaka ningu-maki-duka hama ana karohu langaja na
pawaimi: Tambuta-wa kau tumbu ningu la tehiku, djaka waminja jiana na
pingi kandjilu, djiangu-ma duna na-patundu-nggai. 7 Nggamuja lai njimi na
maningu atangu na malua pa-kabanda, djaka ndia na malua pa-pawangu,
djaka nabeli-ka la uma welingu la marada: Luuma mai, kau mandapu, kau
ngangu, na ma-wananja? 8 Paloku-ha da panganggu, lua kau borungu, kau
lumu pakungga, lupa kuhala pangangu pa-ngunungu, hala duna kau ngangu
kau ngununguka, ka nda wananja-kapa? 9 Djia kamahi-nanja-kaka nu na
atana, ba natutu hala-jaka na pa-paraha-nanja? 10 Tuna numbu njimi,
djakai tutu hala-jaka na pa-parahangu-kai, matawa: Njuma jia ata nda
ningu lingungu-kama, ba tutu ni-maa-manja na pa-patanggungu-kama, ka
wami, hi wanandja.

Na langada da makila katumbu ba ha-kambulu-da.

11 Tuna, nahu ba talanga hanahu-na la Jeruhali, hi nalii ningu la manggawa
Hamaria dangu Nggalilia. 12 Ba natama-ka la hau kotaku, ka mai
toma-danjaka parai da makila katumbu ba tau ha-kambulu-ha, da-ndolaku
marauma. 13 Hi da-kaladaku: Dou Jehu, dou Ngguru, manawaru
aru-nggama!, wadanja. 14 Ba nangita-haka paraina i Jehu: Lakuwa kai
pa-ngitangu wikimi la ratu, hi wanandja. Nahu ba dalaku, ka jahangu
madua-danjaka. 15 Taka na haatu na anguda, ba nailu-ka wikina ba
jahangu-nanjaka, pundjilungu madua-nanjaka hi napako-kodungu ba
nawotu-nja 1 Ala; 16 Hi na-marabaku la wihina 1 Jehu ba na-kamahi-nja.
Njuna tau Hamaria-ja. 17 Nahema i Jehu: Ka nda pa-pajahangu ndabaha
pa-haka-mbulu-da? Ka nggiithaka da mahiwa? 18 Ka nda ningu-mapa
haatu mabeli jiahu pawotu-nja i Ala, hinggilu-na jiana na tau palaku?, hi
wana. 19 Ka panii-nanjaka nuna na tau: Hadangu-wa kau beli! Na
pawaimu djia-jaka na ma-pamara-kau, hi wananja.

Na takana na pahangandji-na 1 Ala.



20 Ba da-paara-njaka 1 Jehu paral tau Parihi, pirangu-ka nataka na
pahangandji-na 1 Ala ba wananja, nanapa-ja Njuna: Na takana na
pahangandji-na 1 Ala, nda pawangu pa-padihangua-ja; 21 dangumbu, lai
jiahu-jaka, djaka ndia, lai nujaka, nda peku wanaa na tau. Nadu na
pahangandji-na 1 Ala, ni-ma-njaka lai njimi, hi wanandja. 22 Hi nalandja da
papanau-na: Haromu ningu rehina, bai rindjungu pangita-ja na hau djuaa na
loduna na Ana tau, taka ndai ngalangua pangita-ja. 23 Napa ningu tau:
Tangaru, ninja lai nu djaka ndia: Tangaru, ninja lai jiahu, na
ma-wananggai,. Ambi luadu, ambi tundu-dunja. 24 Ba hama tuna na
kabilaku na ma-kabilaku la hahupu awangu hi na-parapangu la hahupu
haui, tuna numbu na takana na Ana tau haromu la loduna. 25 Na njuna
djiangu-mapa badi napada mangilu-ja na majila dangu, dangu ba
nawaru-nja parai tau handani nahu. 26 Hama tuna na matumbu la rehi ninja
1 Nuhu, tuna-mbuka haromu la rehi takana na Ana tau. 27 Nadu ba
ngangu-danja, ngunungu-danja, lalei-danja mangoma-danja, lupa tomaja na
lodu tamana 1 Nuhu la tena, ka ndjungu-nanjaka na wai obungu hi
na-pamolu halanja. 28 Hamanai na matumbu ba ninja 1 Lutu, ngangu-danja,
ngunungu-danja, keidanja, danggangu-danja, tondungu-danja dangu
wulu-danja uma; 29 taka la lodu luhuna 1 Lutu welingu la Hondungu, puru
madua-nanjaka na epi dangu na tana lira welingu la awangu ba hama
urangu-ja, hi na-pamolu halanja; 30 tuna nu-mbuduka haromu, la lodu
pahunga-ja na Ana tau. 31 Nu djaka djia-jaka na rehina, djaka nggamuja na
maninja la bangga, taka da malandja ka daaha la kuru uma, ambu
nahei-duipa papiti-ha; dangu djaka nggamuja na maninja la woka, ambu
nabeli-dundjaipa da pa-bandjalu-na. 32 Ngadaja na papaha-na i Lutu! 33
Djaka nggamuja na mahimbu andana la pa-pamara-ja na lurina, djia hi
na-jamihu-ja; taka djaka nggamu na ma-ja-mihu-ja na lurina, djia hi
pamara-nanja. 34 Ka kupeka-nggai, nu la rudungu djaka tau madua-ha la
hau nggala, na haatu pa-kariangu-ja , taka na haatu pa-dundjakungu-ja. 35
Hamanai djaka tau madua-ha da manggihu pa-mbapangu, djia-majai na
haatu pa-kariangu-ja, taka na haatu pa-dundjakungu-ja. 36 Dangu djaka
tau madua-ha la woka, na haatu pa-kariangu-ja, taka na haatu
pa-dundjakungu-ja, wanandja. 37 Dahema njuda: Ka nggiika nu Miri?, hi



wananja. Nanapa-ja 1 Jehu: Djaka nggiija na maningu ma-metingu, lai
numbuha da-langgungguru ningu da mbaku, hi wanandja.

NA KAWUDU 18

Na pangerangu-na na ma-patandangu pulungu na manda tandji, dangu na
kawini meti lei na manda mali.

1 Ka peka-nandjaka pangerangu paraina 1 Jehu, i-hamajangu manuma badi,
ambu nidunja na malimi, ba wanandja. 2 Ninja la hau paraingu na tau na
ma-patandangu pulungu na manda mangadatu-nja 1 Ala, dangu na manda ai
anguna patau. 3 Lai nu ninjai duna na kawini meti le1 na makali mai lai
njuna: Pa-kawana aruka hanggangu la papanggu, ba wananja. 4 Mandai-
manaka ba nda nabihu ndoku njuna na ma-patandangu pulungu, tunaka nu
lupa pangada-nanjaka la etina: Djiapa ka nda ku-mangadatu-njakadu i Ala,
dangu ka nda ningu-kadu tau paai-nggu, 5 taka jiana na kawini meti lei
ku-pakawana-mbuja hanggangu la papana. Maa ba nda na-pahia-ngga
lada, napa tai la malamiri natuu kaba mata-duka, wana-duka, hi wanandja.
6 Taka 1 Miri: Kai rongu ja na paniina na ma-patandangu pulungu na
manda tandji! 7 Mala nu djia nda pa-kawana-nanja-kapa paraina 1 Ala na
tau papindinaka, na mawara manunja la lodu la rudungu? Djia pa-endapu-
nanja-kaka? 8 Ka kupeka-nggai: Djiangu-ma duna ba naluu rengga
pa-kawana-nja wai ngerana. Na njuna ngeru djaka namai na Ana tau,
na-tomangu-kadu ihu waidanja la pinu tana ai?, hi wanandja.

Na pangerangu-na na tau Parihi dangu na makei mbewa.

9 Peka-nandjai pangerangu paraina i Jehu da tau da ma-padangu wikida,
njumaa matandji, ba wada la etida, taka hi da-paaka-nja na tau hawiangu.
10 Nindja da tau madua da mahei pa-hamajangu la uma Ala, na haatu tau
Parihi-ja, taka na haatu makei mbewaja. 11 Ka ndolaku-nanjaka na tau
Parihi, hi na-hamaja dalungu la etina: A Ala, pa-malangu-nggunggauka,
njungga jia ba nda hama tuna na tau hawiangu, na ma-marambi, na
ma-kaleka, na ma-ndjuraku, dangu ba nda hama tuna nina na makei



mbewa. 12 Hau minggu hau minggu ku-panduangu parotu wikinggu,
dangu ku-wuangu-ma duku hunggu, da pa-hakambulu wada da pangala-
ngguka, wana. 13 Taka na makei mbewa duna na-ndolaku marauma, nda
natoru mbenimbu pa-tangara la awangu, djiapa-ma ba natambu-nja na
kuruna: Dou Ala, mila arungga eti, njungga ba tau ndjalaka, wana. 14 Ka
kupeka-ngai: ba nabeli la umana na tau jiana, dangu pa-kawana-nanjaka
paraina 1 Ala, nda tunaa nuna na haatu. Nadu djaka nggamu na
ma-padjangga wikina djia hi pawawa-ja, taka djaka nggamu na
ma-pawawa wikina djia hi padja-ngga-ja, wanandja.

Na angga-nandja da anakeda 1 Miri Jehu. (Mat. 19:13-15; Maruku
10:13-16)

15 Dalua ngandi-mbuha da anakeda lai Jehu parai tau, ka narama-ha ba
wadanja. Taka ba daita-haka parai da pa-panaungu, hi kajaka-dandjai. 16
Taka 1 Jehu duna hi napaau-ndja la lihina da anakeda: Pulindja da anakeda
da damai lai Njungga, ambi hiridundja. ba tau tungu jiadu mamangu-nja na
pahangandji-na 1 Ala. 17 Langa-taka-manggunja ka kupeka-nggai: Djaka
nggamuja na manda kataku-ja na pahangandji-na i1 Ala hama tuna na
anakeda, nda djia pekuana la patama-nja, hi wanandja.

Na rukuna na ma-pangora na mawulu. (Mat. 19:16-26; Maruku 10:17-30)

18 Ninja na haatu na ma-pangora na ma-paara-nja i Jehu: Ngguru hamu,
nggikina wangguaka badi ka peku nduma-nggunja na luri pa-lupangu?,
wananja. 19 Nanapa-ja Njuna: Ka nggikina hamu hi wamungga? Ba nda
ninguki haatu mahamu, ba didi pakuja 1 Ala. 20 Ba pi-dumundja da lii uku:
Ambu pa-kadjari-ja na lalei na mangoma-mu, ambu pameti tau, ambu
manganga, ambu puti pulungu, tembiha da amamu da inamu, ba wana, hi
wananja. 21 Nanapa-ja njuna: Nudaka nundju weli pa-anakeda-
ma-nggundjaka, hi wana. 22 Ba narongu-jaka nuna i Jehu: Ka hangia-
kidua-naka na pa-kalana-mu, dangga hala-ndjawa da pawulu-mu, kau
paberi-nja na mamila, djia-dujaka hi mu-ngalangu banda la awangu, halaka
pamaingu kau kikungga, hi wana. 23 Ba narongu-jaka na matuna nu,



handuka nda ukuja etina, ba lalu wulu-duna. 24 Ba naita-jaka ba tuna nu
paraina i Jehu: Maharui raraja na ma-ningungu la patama la
pahangandji-na 1 Ala. 25 Namuda-kiapa na heu na ota la patama la kubu
utu dangu na mawulu ba natama la pahangandji-na 1 Ala, hi wana. 26
Napaja na tauka na marongu-ja: Djaka tuna nu, nggamuipa na mapeku la
pamara? hi wadanja. 27 Nanapa-ja i Jehu: Na manda peku ba wana na tau,
nda djia nda pekuana lai Ala, hi wanandja. 28 Taka 1 Peturu: Tangaru
njuma jia ma-dundjaku hala-ma-ndjaka da pa-bandjalu-ma, hi
makiku-nggau Njumu, wana. 29 Nanapa-ja 1 Jehu: Langa-taka-manggunja
ka kupeka-nggai, nda ningua haatu ma-dundjakungu umana, papaha-na,
anguna paluhu, ina amana djaka ndia anana lumuna na pahangandji-na 1
Ala, 30 na manda hili ngala pandua pa-ndaningu nahu, taka ngeru hi
nangala-nja na luri pa-lupangu, hi wanandja.

Na pa-ndilungu wana papanii-ja na majila-na 1 Mir1 Jehu. (Mat. 20:17-19;
Maruku 10:32-34)

31 Ka paau-nandjaka la lihina da ma-hakambulu madua: Tangaru, nahu
hei-ndanjaka la Jeruhali, mbuu halada da pa-tulihu-da da wunangu-ka, tai'
padeni halangu-danjaka la Ana tau. 32 Tai ba pa-pakatangu-jaka la lima
tau hangadangu, hi da-paaka-nja, hi da-pajudi-ja dangu hi da-pangand;ji-ja
parai tau; 33 hi da-padjara-ja, hi lupa da-pameti-ja, taka la lodu patailu
wana hi nahili hadangu beli, hi wanandja. 34 Taka nuna nu nda hawutu
hamburu ndoku-danja, na ta-ndjiku-mapa nuna na kareuku lai njuda, nda
dapi-manja rukuna nuna na papanii-na.

Na ngita belina na mapoki la Jeriku. (Mat. 20:29-34; Maruku 10:46-52)

35 Tuna ba na-mareni-njaka la Jeriku, ninja na mapoki na ma-mandapu la
hingi anda, karai-nanja hunggu. 36 Ba narongu-ka ba nahungu tau dangu,
pa-arangu-nanjaka, nggaraja nahu wana. 37 Hi nahema-ja tau, djiaja 1 Jehu
tau Naharitu na ma-nahunja wadanja. 38 Ka warangu-du-nanjaka: Dou
Jehu Anana 1 Ndautu, manawaru arungga!, wana. 39 Taka da ma-mangilu
hi dahangga-nja, kandii wadanja; ba tuna manaii pa-kodungu-maanai



pa-warangu: Dou Anana 1 Ndautu, manawaru arungga!, ba wana. 40 Ka
ndaudaku-du-nanjaka 1 Jehu, karia-nja namu hi wana. Ba namai lihi-njaka,
hi na-paara-nja: Mala nggiki-mungga wamungga?, hi wananja. 41
Nanapa-ja njuna: Dou Miri, mata ka kungita beli aru wanggu lati, hi wana.
42 Nanapa-ja 1 Jehu: Mala kau ngita beliwa! Na pawai-muka na
ma-pamara-kau, hi wananja. 43 Ndedi mbadiku-na ka ngita beli madua-
nanjaka, hi natu-ndu-nja Njuna dangu wotu-nanja 1 Ala. Taka ba
nangita-jaka na matuna nu parai tau dangu, wotu hala madua-nanjaka 1 Ala.

NA KAWUDU 19
I Miri Jehu la umana 1 Hakeu.

1 Ka tama-nanjaka 1 Jehu hi nalaku-nja na paraingu Jeriku. 2 Nu ninjai
duna na tau, 1 Hakeu ba wadanja, njuna ngorada da makei mbewaja, tau
wulyja. 3 Ka himbu-nanjaka andana ka kungita-ja i Jehu djaka nggamuja
wana, taka nda pekuna ba nadangu na tau, taka njuna tau pandaku-aja. 4
Ka palai mangilu-du-nanjaka hi nahei la pingi kandjilu, ka kungita-ja 1 Jehu
ba wana, ba lai nuduja tai nalii ningu. 5 Ba nataka-ka lai nu 1 Jehu, tangara-
nanjaka: Ha Hakeu, puru parengga-nggau, nahu ba lii patodu la umana
badi wanggunggau, hi wananja. 6 Ka puru pa-renggangu madua-nanjaka,
hi nanggepi hamu etija i Jehu. 7 Ka hoputu ndaba-nanjaka na tauka, ba
naita-ja na matuna nu: Ba natamai patodu la uma tau ndjala, wada. 8 Ka
hadangu-nanjaka 1 Hakeu papanii-nja i Miri: Miri, nahu da bandanggu
hawiangu, ka ku-paberi-ndjawa la mamila wangguka, dangu djaka
ningu-kaika papiti lapinggu la haatu, ku-pambatu wunda-mandja duku ba
ku-pabeli-ndja, wananja. 9 Nanapa-ja 1 Jehu: Nahu taka-nanjaka pamana
wangu jiana na uma, maa ba walana 1 Ambarahangu-jakadu njuna jiana. 10
Nadu hi namai na Ana tau, mata ka kuhimbu-ja dangu ka ku-pamana-nja
na ma-mbulangu ba wanadu, hi wana.

Na pangerangu-da da taleta. (Mat. 25:14-30)

11 Ba narongu-jaka nuna parai tau, hi nahili peka pangerangu, maa ba



mareni-du-nanjaka la Jeruhali, dangu nawuwa me-mangu-maika nahu na
pahangandji-na 1 Ala ba wana-duika na tau. 12 Ninja na maramba na
malaku la tana marau, luana pakeija na pahangandji wana, hala ka
kubeli-ka wana. 13 Hi napaau-ndja da atana da ha-kambulu, hi
na-pakata-ndja ha-kambulu taleta: Iwingu-hawa jiada ka lupa kubeli-ka,
wanandja. 14 Taka da tau la paraina dakaraii-nja eti, hi da-paraha
pa-ndutu-nja tau: Nda mabihu duma, djaka njuna ma-hanga-ndji-nggama,
wada. 15 Tunaka nu, ba nabeli-ka, ba nangala-njaka na pahangandji wana,
hi na-parahangu tau papaau-ndja da atana da pa-wua-na amahu, ka
kupindja djaka piraka pangala-da nu ba dawingu-ha ba wana. 16 Ka
hurungu-nanjaka na ma-wungangu: Miri, na taleta-mu na-awahungu-ka
anguna ha-kambulu, hi wananja. 17 Napaja na mirina: Nahu-dunggau, ha
tau hamu! Parai ruku tuturu-mu la maana hawutu-na, matawa kau japaha
da ha-kambulu mbua paraingu, hi wananja. 18 Ka hurungu-nanjaka na
ma-pandakingu: Miri, na taleta-mu na-awahungu-ka anguna lima mbua, hi
wana. 19 Nahili napaja njuna na mirina: Njumumbu, matawa kau japaha da
lima mbua paraingu, hi wananja. 20 Ka hili hurungu-nanjaka na haatu:
Miri, jiana-jaka na taleta-mu, ku-kamburu-manja duku la tera hi
ku-pahamu-ja. 21 Nadu ba ku-mangadatu-nggau, ba tau mbana etija duna
wanggunggau, bau piti biduaha da panda bandjalu-mu, bau muti biduaha
da panda tondumu, wananja. 22 Nanapa-ja njuna: Ha ata iraku! Djiaja na
maluhu welingu la ngaru-maa-muka na, na pa-pandjala wanggunggau. Ka
ba pi-madu-mungga ba tau mbana etika, ba kupiti biaha da panda
bandjalu-nggu, ba kumuti biaha da panda tondunggu. 23 Ka nggikina duna
hi ndau lua patuja na amahu-nggu la ngia pawingu amahu? Nu djia-dujaka
lati djaka kubeli-ka, hi peku karai beli-nggunja dangu anana, hi wananja.
24 Ka paraha-nanjaka na tau na ma-ndolaku lihinja: Pitija nana na taleta lai
njuna, kau wuanja na maningu ha-kambulu taletangu, hi wananja. 25
Napaja nuna na tau: Miri, ka ba ningu-maduka ha-kambulu taleta lai njuna,
hi wana. 26 Ka kupeka-nggai: djaka nggamuja na ma-ningungu, pahili
wuangu-japa; taka djaka nggamuja na manda ningungu, pahili piti-majaipa
na maninja lai njuna. 27 Takadapapanggu, nda mabihu djaka njuna na
ma-hangandji-nggama ba wada, karia-ndja namu ka pameti-ha la



hangga-nggu, wanaka hi wanandja. 28 Ba nahala-ka papanii-ja nuna,
mangilu-nandjaka paraina i Jehu, hi nahei la Jeruhal.

Na tamana la Jeruhali 1 Miri Jehu. (Mat. 21:1-11; Maruku 11:1-10; Juh.
12:12-16)

29 Ba na-mareni-njaka la Mbaitupanggi dangu la Mbaitani la palindi,
palindi Haitungu ba wadanja, paraha-nandjaka da papanau-na da madua.
30 Ilua n1 lua la kotaku pahangga-mi, djakai tamaka lai nu, idjangapu-maja
duna na heu na kamboka kalandai pahondu, na pandedi kaliti ndoku tau;
wakahu-ja kai ngandija namu. 31 Djaka era ningu ma-paara-nggai: Ka na
hii wakahu-ja, djaka wananggai, napaja njimi: Ningu thi wangu wana 1
Miri, waminja-ka, wanandja. 32 Ka laku-danjaka da tau pa-parahangu,
da-djangapu-maja hama tuna ba wanandja paraina 1 Jehu. 33 Ba talanga
wakahu-danjaka na kamboka kalandai, taka na mangu kalandaingu: Ka na
hii wakahu-ja na kamboka kalandai? hi wanandja. 34 Napaha njuda: Ningu
ihi wangu wana 1 Miri, hi wadanja. 35 Ka ngandi-danjaka lai Jehu, hi
da-pawalahu-nja hinggida na kamboka kalandai, hi dawotu-ja 1 Jehu. 36
Nahu ba nalaku i Jehu, pawa-walahu-mandandja da pakida la ngarangia.
37 Nu ba na-mareni-njaka na pa-kamburungu la palindi Haitungu 1 Jehu,
mbuu ndabada da papanau-na hawola nda ukuha, ba dapako-kodungu ba
dawotu-nja 1 Ala, rukuda da tanda mbiha da pambada ita-daka. 38
Pa-wotungu-ja Njuna, na Hangandji na mamai wanja na tamuna 1 Miri;
peku-nanjaka la awangu, na wotungu na haila-ngu la awangu madjangga
lai Ala ndabaja, wada. 39 Taka hawiangu da tau Parihi la koru tau dangu:
Ngguru, baka-kiha da papanau-mu, hi wadanja. 40 Nahema 1 Jehu: Ka
kupeka-nggai, djaka dakandii-maaka jiada, da-hawola ninguka da watu, hi
wanandja.

Na urana la Jeruhali.
41 Nu ba na-mareni-njaka dangu ba nangita-jaka na paraingu, hiinanjaka:

42 A ka djia pi-munja-kaawa lati la lodu nahua, djaka nggaraja na raka
pa-mandjaku wamu! Na njuna nahu pa-hadindi-ngu-jaka nuna la matamu.



43 Napa ba ta-taka lia-nanggauka rehina, ba na-patindi-nggau papamu, ba
na-nggupulu-kau dangu ba nanggapi-kau lai nu lai nu, 44 taka njumu hi
na-karuhaku-kau la tana dangu da ana-muka daa la kurumu, hi nda nahili
biinggau hau watu ma-pa-nu-nggulungu dangu anguna, karia-na ba ndau
patanda-nja nahu na rehi hamata-nanggau 1 Ala, wana.

Na pa-matua-nanja na uma Ala 1 Mir1 Jehu. (Mat. 21:12,13; Maruku
11:15-17; Juh. 2:14-16)

45 Ka tama-nanjaka i Jehu la uma Ala, hi nawangga-ja na tauka na
ma-danggangu ningu lai nu. 46 Hi ninja la Huratu: Na umanggu, uma ngia
pa-hamajangu-ja, ba wana, taka njimi tuminjai hibu tau bohu, hi wanandja.
47 Ka nimbihu-nanjaka lodu 1 Jehu ba na-papekangu la uma Ala. Taka da
ratu pangora, dangu da mapingu huratu uku hamanai na tau pangora-
pangora-ka, himbu-danjaka ngia papeku-na ka pameti-ja ba wada. 48 Taka
nda dahunggu ndoku ngia papeku-danja, nadu ba ta-ngara hala-mananja na
tauka la ngaruna Njuna.

NA KAWUDU 20

Na paara-danja na kuaha-na 1 Miri Jehu parai tau. (Mat. 21:23-27; Maruku
11:27-33)

1 Tuna handaka la hauna lodu, ba talanga papeka-nanja na tauka paraina 1
Jehu daa la uma, Ala, ba na-bobaru-ja na lit manangu, ndaharu
toma-danjaka parai da ratu pangora, dangu da mapingu huratu uku lupa da
ama boku-ama bokulu-ka. 2 Hi dapanii danja: Mala peka-nggama: Nggara
kuaha-ja Njumu hi tumu nu nahu, djaka ndia nggamu na mawua-nggaunja
jiana na kuaha?, wadanja. 3 Nahema Njuna: Njunggai duku ningu
pa-paara-nggunggai, mala peka-ngganja: 4 Na pa-runungu na pawana i
Juhani ma-pawelingu la awa-ngu-ja, djaka ndia hi ma-pawelingu la tauja?,
hi wanandja. 5 Ka batangu-danj aka dangga anguda: Ma-pawelingu la
awangu-ja djaka wanda, napaja Njuna: ka ni hi ndai waija, wana-dundai. 6
Taka: ma-pawelingu la tayja, djaka wanda, ka handaka nahaku madua-



nandaka watu na tauka, maa ba wunangu-ja i Juhani wana hala-maka
pa-kawana-na, wadaka. 7 Hi dahema-ja: Nda mapianja duma djaka nggii
paweli-na, hi wada bianja. 8 Nanapa-ja i Jehu: Djaka tuna nu nda
kupekaa-nggai duku, djaka nggara kuaha-ja hi kiri tunggu nu jia, hi
wanandja.

Na pangerangu-da da madai woka da ma-akatu. (Mat 21:33-46; Maruku
12:1-12)

9 Ka peka-nanjaka jiana na pangerangu la tau dangu: Ninja na tau na
matungu woka angguru, hi na-pajapa-nja la madai woka, halaka hi nalaku
mandai la hau paraingu. 10 Toma-jaka la papapu angguru, pa-rahangu-
nanjaka atana la madai woka, ka dawua-ngga hawiangu ihina na woka ba
wana. Taka da madai woka, dapalu-maaja hi da-paraha-n ja pabeli lima
djua. 11 Taka hili pa-rahangu-mananjai atana haatu. Djia-majai ba
dapalu-ja, ba da-pajudi-ja, hi da-paraha-nja pabeli lima djua. 12 Ba tuna
hili pa-rahangu-mananjai padua haatu wada. Djia-majai njuna ba
da-pamanua-ja, hi dawaru-nja la hambeli woka. 13 Taka na mangu woka
anggurungu: Nggikina wangguka badi? Napa ka ku-paraha-nja na ana
pambuha-nggu, hi dahi-ndi-kija njuna, wana-duka. 14 Taka ba daita-jaka
njuna paral da madai woka, batangu madua-danjaka dangga anguda:
Jiana-jaka na manduma-nja haromu, malawa ka ta-pameti-ja, ka peku
njutaja na pa-bandjalu amana, wadaka. 15 Ka waru madua-danjaka la
hambeli woka angguru, hi da-pameti-ja. Mala nggiki-nandjaka dimi nu da
madai woka haromu parai na mangu wokangu? 16 Ma-mai lia-naka duna
pa-pameti halaha nuda da madai woka, taka na woka angguru-na hi
nawua-ja la tau hawiangu, hi wanandja. Ba darongu-jaka na kareuku tungu
nu: Ambu djia tuna aru hi wada. 17 Taka hi na-tangaru-ha paraina i Jehu:
Nggiki wanaka na andana na maninja la Huratu: Na watu na pawaru-da da
tukangu, djia bia-jaika na watu tunggulu, ba wana? 18 Djaka nggamuja na
ma-tundjuru lai nu la watu, napa na-mu-buru; dangu djaka nggamuja na
pa-pitaku-na, napa na-pa-kaweraku-maja, hi wanandja. 19 Nu paku nu da
mapingu huratu uku dangu da ratu pangora himbu-madanja anda, ka



ta-palaku-nja lima 1 Jehu ba wada, na njuna da-mangadatu-nja na tau
dangu. Maa ba dapi-dunja, jiana na pangerangu ba lanandja njuda paraina 1
Jehu.

Na wuangu hilu katiku la hangandji. (Mat. 22:15-22; Maruku 12:13-17)

20 Ka peku kuki-ndanja 1 Jehu ba wada, pa-rahangu-danjaka tau matanggu
butinja ma-pahada ma-manundungu, ka tajapa wanja na kareuku-na, ka
peku pakata-ndanja la limana dangu la kuaha-na ma-pareta ba wada. 21
Ka paara-du-danjaka: Ngguru, pi-ma-manggauka ba nata-ndji na paniimu
dangu na pa-pekangu-mu, hamanai ba ndau tangaru kaba mata tau, taka
na-padeningu dumu na papeka-munja na ngarangiana 1 Ala. 22 Mala
nanggepi nu djaka ta-wuangu hilu katiku Ja hangandji, napa hi ndia?,
wadanja. 23 Taka 1 Jehu pi-mananja na kahili-da, nanapa-ja Njuna: 24
Paita-ngga hau ndinaru, hi wanandja. Nggamu hada-nanja dangu nggamu
huratu-nanja jiana, hi wana. Na hangandji, h1 wada. 25 Nanapa-ja Njuna:
Djaka tuna nu wua-njawa na hangandji na mangu-manai duna, hamanai 1
Ala na mangu-manai duna, hi wanandja. 26 Ka nda peku japa-danjapa na
kareuku-na la mbabu tau dangu, djia la hangatarua ba darongu-ja na hema
tunandja nu, ka kandii-danjaka.

Na pa-arangu ruku hada helingu-na na mameti. (Mat. 22:23-33; 12:18-27)

277 Ka hurungu-danjaka lai Njuna hawiangu da tau Handuki, nda nahada
belingua na mameti na mawada; hi da-paara-nja: 28 Ngguru, na uku ba
wananda 1 Muha daa la huratu: Djaka ningu maningu angungu paluhu
mambada lalei, mameti nda paana, na-kanoma-ja badi na papaha-na paral
mangu angungu paluhu, ka natunja walana na anguna paluhu, wana. 29
Nindja ba tau mapihu-ha da ma-paangu paluhu. Na ma-wu-ngangu
napiti-ka papaha-na, taka nameti dangu nda ningu anana; 30 taka na
ma-pandakingu, hi na-kanoma-ja na papaha-na; 31 nameti-ka njuna, hi
na-kanoma-ja nuna na kawini parai na padua haatu wada, tu-tunaka lupa
dameti hala pa-kapihu-da, dangu nda ningu anada. 32 La malamiri dehi
meti-mananjai duna nuna na kawini. 33 Mala nu ngeru la lodu hadangu



mameti, nuna na kawini nggamuka duna na ma-papaha-nja? Ba lapahu
kanoma hala-ma-danjaka pa-kapihu-da, hi wadanja. 34 Nanapa-ja i1 Jehu:
Na ana handani nahu, nalalei na-ma-ngoma, 35 taka na tau na raka
matunggu-ja la handani ngeru dangu la lodu hadangu mameti, nda nalalei
nda na-mangomaa-pa. 36 Maa ba nda hili peku metia-dapa, taka hama
tuna papalewa-la awangu-haka, dangumbu ana Ala-haka, maa ba ana hada
beli-duhaka. 37 Ba djiaja, na ruku hada belingu-na na mameti, mbada
lii-ma-nanjaka paraina 1 Muha la wuku rii madaka, ba djia na tiki-nanja i
Miri: Alana 1 Ambarahangu, Alana 1 Thaku dangu Alana i Jakupu, ba
wananja. 38 Njuna nda Ala tau metiaja, Ala tau lurija duna, maa ba
tungguna 1 Aladu hi naluri mbuu ndabana, hi wanandja. 39 Dahema
hawiangu da mapingu huratu uku: Ngguru, tuba-mananja na paniimu, hi
wadanja. 40 Ka nda hili toru mbenia-danjapa la pa-paara-nja.

Na Anana dangu na Mirina 1 Ndautu. (Mat. 22:41-45; Maruku 12:35-37)

41 Taka hi napanii-ndja paraina 1 Jehu: Mala nggikina 1 Karitu, anana 1
Ndautuja hi wananja tau? 42 Nadu njuna wiki 1 Ndautu ba natiki-ja daa la
huratu Ludu: I Miri, napanii-njaka na Miringgu: Mandapu-wa la
kawana-nggu, 43 ka lupa kutuja lata wihimu na papa-muka, wananja, ba
wana. 44 Ka ni na Miringgu ba wana-madunjai paraina i Ndautu,
nggikinai-ka duna hi Ana-nanjai?, wanandja.

La pa-manggangu wiki la mapingu uku. (Mat. 23:5-7; Maruku 12:38-40)

45 Ba narongu hala-jaka nuna parai tau dangu, peka-nandjaka da
papanau-na: 46 Imanggangu wikimi la mapingu huratu uku, da
ma-rindjungu pambawa wangu hinggi malai, dangu mata ka natembi-kama
tau la ngia pa-pa-hamburungu ba wada, da mapindi nggala pawiri la uma
bunggu uma bungguru-ka, dangu la mangia ngaba la pamangu-
pamangu-ka; 47 da ma-pambuta-ha da rumba umada da kawini meti lei,
dangu da ma-pamalai kabali-ja na hamajangu-da. Njuda haromu
nambotu-ka na ratana na wai ngerada, wanandja.



NA KAWUDU 21
Da hungguna na kawini meti lei. (Maruku 12:41-44)

1 Na-wulaku-haka da matana 1 Jehu, ita-du-nandjaka da ma-wulu-
mawulu-ka ba dapuhi-ha da amahu hungguda daa la pati hunggu. 2 Taka
naita-mbuja na kawini meti le1 na mamila, na mapuhi dambu rimihu lai nu.
3 Langa-taka, ka kupeka-nggai, nina na kawini meti le1 na mamila, napuhi
pa-rihingu-pa njuna welingu lai njuda mbuu ndabada. 4 Nadu njuda ba
dapuhi amahu hungguda ba dangu bundungu-na duda, taka nina na kawini
puhi dangu ndjakangu-nanja, djia hala-maa-haka da ana paluri wana da
papuhi-na, hi wana.

Na mberana la Jeruhali dangu na mulungu-na na tana. (Mat. 24:1-36;
Maruku 13:1-32)

5 Ba djia-jaka na pani-niinanja tau na rukuna na uma Ala, ba ma-matu watu
dangu pawotu hangia-hangia pa-mana-ndangu wana, ka panii-nanjaka i
Jehu: 6 Jiada-ka mbuu ndabada da paita-mi nahu, haromu djiangu ningu
rehina ba nda hili ningu hau watu pa-matangu ma-pa-nunggulungu dangu
anguna, na panda njungguru, hi wana. 7 Ka paara-du-danjaka: Ngguru,
pirangu-ka nu na rehi pa-deningu halana? Dangu nggara-jaka na tandana
djia-ama-jaka na rehina ka wanda?, wadanja. 8 Nanapa-ja Njuna: Mangga
pa-hamungu, ka ambu na-pa-njonga-kai tau! Ba nadangu-du haromu na
mamai ngandija na tamunggu: Djiaka Njuna jia, dangu: Djia-ama-jaka na
rehina, na mawana. Ambi tundu-dunja na tau tungu nu. 9 Djakai rongu li
pa-kabungu dangu lii pa-kaiirungu lai nu lai nu, ambi katataku-du ba nda
djia matangu-ana la pa-tumbu mangilu, taka ndedi djia memaaja na hupu
ndjapuna, hi wanandja. 10 Hili panii-nandjai: Haromu hadangu-nanjaka na
hau bandjaru hi napapa-nja na hau bandjaru, na hau hangand;i hi
napapa-nja na hau hangand;ji; 11 dangu tungu-nanjaka na upungu bokulu,
na rimba pa-akangu, dangu taparu lai nu lai nu; hamanai na lit pa-maradapu
wangu dangu na tanda pa-hangataru wangu welingu la awangu. 12 Taka la
kawunga-na ba ndedipa nuna mbuu ndabana, na-palaku-nggaipa lima tau,



ba na-pamajila-kai, hi na-pakata-nggai la uma bungguru dangu la uma
kapatangu, hi najila-kai la hangga maramba dangu la hangga ma-pareta
lumuna na tamunggu; 13 nu djia-dujaka tai ba tuna nu hi peku hakahii-
mingganja na rukunggu. 14 Pamandu haha-njawa nuna la etimi, ambu
pangada pakunja djaka nggaraja na pahema wami. 15 Ba Njungga duku
matunggai ngaru, matunggai manggana, na panda tarana dangu na panda
rawaku-na na papa-mika. 16 Pa-pakatangu-kaika haromu, djiapa ka nda
njuda-kadu da inami da amami, da erimi da ajami, da nuami da
kalembi-mi, da kulami da arijaa-mi; dangu hawiangu da angumi
da-pameti-mbuha. 17 Nawunu halakai tau haromu lumuna na tamunggu.
18 Na njuna nda hawalaa lunggi la katiku-mi madjia mundju. 19 Ruku
pa-torungu-ami hi peku pamara-mi wikimi. 20 Djakai ita-jaka la Jeruhali
ba na-nggupulu-ja ma-pabera, matawa kai pinja ba djia-ama-jaka na
molungu-na. 21 Nu matawa na maninja la Jundia ka napalai la palindi, na
tau la paraingu ka naluhu, dangu na tau la woka ambu natama-dupa. 22
Maa ba djia-dujaka nuna na lodu tungu hilu, hi peku pa-deningu halana na
maninja la Huratu-ka. 23 Nai aai da ma-pakambu dangu da ma-pahuhu nu
djaka lodu-naka! Nadu nu ba taka-nanjaka na handuka bokulu na tana,
dangu ba hangga-nanjaka jiana na tau; 24 tai ndjoru-danjaka ruku daka
hapanda, dangu ngandi-nandjaka pa-tanawangu la honga tau hangadangu;
taka la Jeruhali karuhaku-nanjaka tau hangadangu, hi lupa natoma na
rehina na tau hangadangu. 25 Haromu ninguka tanda la lodu, la wulangu
dangu la kandunu-ka; taka la pinu tana maradapu hala-wala-nanjaka na tau
hau bandja-hau bandjuru, parai ruku kanduuna na tehiku dangu na
ngalingu. 26 Ka meti widi-nanjaka na tau parai pa-mangadatu dangu
pa-maradapu-nja nuna mbuu ndabana na mataka-nja jiana na tana. Maa ba
na-nggaduku hala-duka na pa-kapingatu wana na awangu-ka. 27 Nu
ita-danjaka na Ana tau ba namai namu la karumangu, ba namai ngandi
mbiha manjola dangu rihi mangundju-na. 28 Taka djaka na-pakiringu-ka
nuna mbuu ndabana, indolaku-wa kai tangara, ba mareni djia-ama-jaka na
pamara wami, wanandja. 29 Ka peka pangera-nandjaka: Tangaru-ha da
pingi kandjilu dangu da pingi ai danguka. 30 Djaka hinaka da-kalunga, bai
ita-haka, pi madua-minjaka ba mareni-ama-naka na wandu. 31



Tu-mbudu-mika njimi, djakai ita-jaka nu na matumbu-matumbu-ka, pi
madua-minjaka ba mareni-ama-naka na pahangandji-na i Ala. 32
Langa-taka, ka kupeka-nggai: ndedi djia molungu-a-na na tau nahu, djaka
ndedi-madu na-padeningu nuna mbuu ndabana. 33 Na awangu dangu na
tana djiangu na-molungu, taka na pulunggu nda nianja na molungu-na. 34
Mangga pa-hamungu wikimi, ka ambu nambotu wanja na etimi, ruku
manganga eti, ruku mauku dangu ruku handukangu paluri wangu, hi lupa
nataka harabanda-nggai nuna na lodu hama tuna na tunguna na hiru. 35 Ba
ta-taka lia-nanjaka duna mbuu ndabana na tau na mangia-nja la pinu tanaka.
36 Ipawala manu, kai hamajangu padua, ka peku makami la pa-butuhu
wikimi nu la matumbu-matumbu-ka, dangu ka peku tarami la hanggana na
Ana tau, wanandja. 37 La lodu pape-pekangu-mananja 1 Jehu la uma Ala,
taka la rudungu luhu-nanjaka hi nalaku patodu la palindi, palindi Haitungu
ba wadanja. 38 La mbaru-mbaru hurungu hala-nanjaka na tau lai Njuna, la
pa-patingi-nja daa la uma Ala.

NA KAWUDU 22

Na kalekana 1 Junda. (Mat. 26:2-5, 14-16; Maruku 14:1,2,10,11)

1 Mareni-ama-naka na pamangu kambamba nda patai wolu-ngu, na Paha
ba wadanja. 2 Taka da ratu pangora dangu da mapingu huratu uku himbu
paku-danja anda, ka ta-palalu-ja 1 Jehu ba wada; ba da-ma-ngadatu-dunja
na tau dangu. 3 Ka huruku-nanjaka 1 kambaliku na etina 1 Junda, 1 Thikariu
ba wadanja, na pa-hakambulu madua wada da pa-panaungu. 4 Ka
lua-nanjaka pabata dandja da ratu pangora dangu da ngora manggangu,
djaka nggikina wana na pakata-nandja 1 Jehu lai njuda. 5 Ka hamu-danjaka
da etida, hi da-pahamangu la pawua-nja amahu. 6 Ka tuna duna wanaka 1
Junda, hi nahimbu ma-mangga-wangu, rapa pakata-nandja 1 Jehu, talanga
nda ningu tau dangu.

Na Paha dangu na Pamangu Rudungu. (Mat. 26:17-29; Maruku 14:12-25;
Juh. 13:21-26)



7 Ka toma-nanjaka na lodu pamangu kambamba nda patai wolungu, na
rapa rupuja na ana mbimbi Paha. 8 Taka 1 Jehu hi na-paraha-ndja 1 Peturu
dangu 1 Juhani: Luawa kai paloku-ndanja na Paha, ka tangangu, wanandja.
9 Napaha njuda: Ka nggiit wamu ma-paloku ninja na Paha? hi wadanja. 10
Nanapa-ja Njuna: Tangaru, tai djakai tamaka la paraingu, itoma-manja
duna na ma-tidungu wuru wai, tundunja njuna lundu taka la uma ngia
patama-na. 11 Kai paniinja na mangu umangu: Paara-nja, nggiijaka na
kurungu na ngia pangangu-ma Paha dangu da papanau-nggu, wananggau
na Ngguru, ka waminja. 12 Napa na-paita-manggainja duna na hau na kuru
dita ma-bokulu na pambada panggana ndabangu; lai nu kai paloku nija,
wanandja. 13 Ka laku-danjaka, takaka djia-maja hama tuna ba wanandja
paraina 1 Jehu; ka paloku-danjaka na Paha. 14 Toma-jaka na rehi, ka
mandapu-nanjaka i Jehu dengu da pa-pahuru-naka. 15 Hi napeka-ndja:
Rindjungu nda uku-maja na etinggu la panga danggainja jiana na Paha,
talanga ndedi ku-padangu majila. 16 Nadu ka kupeka-nggai, nda kuhili
ngaanjapa, hi lupa na-pa-djangapungu hala nuna na Paha la pahangandji-na
1 Ala. 17 Ka piti-nanjaka na kaba wai, hi na-pamalangungu; halaka:
Keijawa jiana, pakei-njawa la dangga angumi. 18 Ka kupeka-nggai, piti
welingu nahu nda kuhili ngunungua-pa wai wua angguru, lupa nataka na
pahangandji-na 1 Ala, hi wanandja. 19 Ka piti-nanjaka na kambamba, hi
na-pa-malangungu; halaka hi nakawita-witaja, hi nawua-ndja: Jiana
djia-jaka na tau-nggu na pawua lumumi njimi; timiwa nu kai namu wangga,
hi wanandja. 20 Tunamai na kaba wai, halaka pangangu: Jiana na kaba
wai, djia-jaka na pa-randingu bidi la wai rianggu, na pabungu lumumi
njimi. 21 Taka tangaru, na limana na tau na ma-kaleka-ngga pera
da-manangga la mendja. 22 Na Ana tau la-laku liana duna nundjuja na
pambada hukutu, taka nai aai na tau na ma-kaleka-nja, wanandja. 23 Ka
pa-katanangu-danjaka dangga anguda, nggamu-jaka njuna na matuna nu lai
njuta ba wada.

Na pa-lumungu-da parihi da pa-panaungu. (Mat 20:25-28; Maruku
10:42-45)



24 Ka tumbu-nanjaka na pa-palumu-da: hi nggamu-jaka njuna lai njuta na
marihi ba wada. 25 Nanapa-ja 1 Jehu: Na maramba-maramba-ka la
bandjaru dangu, pareta-mananja na tauna, hamanai na majapa kuaha, 1
pahamu tana wadanja ngarana parai tau. 26 Taka njimi ambi timi nudu, na
marihi lai njimi matawa ka hama tuna ma-maeri hupuja; hamanai na
ma-pangora matawa ka hama tuna ma-paloku-ja. 27 Mala nggamuja wami
na marihi, na ma-mandapu pangangu, djaka ndia na ma-paloku? Ndia na
ma-mandapu pangangui-pa? Taka Njungga jia hama tuna ma-paloku-ka lai
njimi. 28 Njimi hanii manu-mami lai Njungga la makama-kama-nggaka. 29
Njunggai duku ku-patunggu-nggainja na pahangandji wangu, hama tuna na
Amanggu ba na-patunggu-ngganja Njungga, 30 ka peku nga peku ngunu
pera damingga la ngia pahangandji-nggu. Dangu kai mandapu la kandjaka,
kai patanda-nja ngerana na ha-kambulu dambu kabihu Thirailu, wanandja.

Na deka-nanja na pa-hiningu-na 1 Peturu. (Mat 26:21-35; Maruku
14:27-31; Juh. 13:36-38)

31 Himungu, ha Himungu! Tangaru, lalu rindju-mananggai 1 kambaliku, ka
ku-patapi uhundja ba wananggai. 32 Taka Njungga ku-hamaja-nggauka
ndumamu, ka ambu na-munangu na pawaimu; na njuna njumu djakau
lua-jaka pa-pandjilungu, pamandu-ndiawa da etida da angu-muka, wana.
33 Nanapa-ja 1 Peturu: Miri, rimangu-manggunja duku la patama
karia-nggau la uma kapatangu djaka ndia la pameti-kai, hi wananja. 34
Taka nanapa-ja Njuna: Ka kupeka-nggau, Peturu, ndedi da-hakuku-mbu da
manu nahu tai, ba mbada pa-ndilungu-muka pa-pahiningu, la panda
tandaka, hi wananja. 35 Ka la hala-nandjaka: Mala ba ku-paraha-nggai
dangu nda ngandimi kanai amahu, dangu halapa, ningu nu mandjaka-
nggai?, hi wanandja. Napaha njuda: Nda ningua, hi wada. 36 Nanapa-ja
Njuna: Nahu njuna, djaka nggamuja na maningu kanai amahungu, matawa
ka nangandi, hamanai kanai balangu-mbu; taka djaka nggamuja na manda
ningungu, matawa ka na-danggangu hinggina ka nakei wangu hapanda. 37
Nadu ka kupeka-nggai jiana na pulungu na maninja la huratu, na rukunggu
Njungga: Njuna nadiha paangu-njaka tau akatu parai tau, ba wana,



djiangu-maka duna na-pa-djangapungu. Nadu mbuu ndabana na rukunggu
Njungga na maninja la Huratu, djiangu-ma na-lundungu hala, hi wanandja.
38 Napaha njuda: Miri, tangaru nindja jiada dua mbunguda da hapanda, hi
wadanja. Nanapa-ja Njuna: Djiaka-wa, hi wanandja.

La woka Nggehimani. (Mat. 26:36-46; Maruku 14:32-42; Juh. 18:1)

39 Ka luhu-nanjaka welingu la paraingu 1 Jehu, hi nalaku la palindi
Haitungu, ba wangu-mana. Taka da papanau-na tundu-madanja. 40 Ba
nataka-ka lai nu: Hamajangu-wa, ka ambu naliinggai ma-pakamangu, hi
wanandja. 41 Ka pa-jilangu-nanjaka 1 Jehu welingu lai njuda rakangu
handaka patuku-ja marauna, hi na-marabaku hi na-hamaja-ngu: 42 Dou
Ama, djiaja djaka wamudu, pajila arunja jiana na kaba wai welingu lai
Njungga; na njuna nda pambuha-nggu Njungga, na pambuha-mu Njumuka
dumu na ma-patutungu, wana. 43 Ka ita-nanjaka na papalewa welingu la
awangu, na ma-pa-kapingatu-ja. 44 Ba talanga maradapu hala-wala-naka
nu, ka manaii pa-rukangu madua-naka pa-hamajangu. Taka na wai
hanggobu-na, hama tuna wai ria ma-kambatiku la tanaja. 45 Ba
na-hadangu-ka welingu la pa-hamajangu, lua toma-na-ndjaka da
papanau-na, nataka-ndja katuda-da padua parai pa-handuka. 46 Ka
nggikina hii katuda? Hadangu-wa kai hamajangu, ka ambu naliinggai
ma-pakamangu, hi wanandja.

Na japaja 1 Mir1 Jehu. (Mat. 26:47-56; Maruku 14:43-50; Juh. 18:2-11)

47 Ba talanga panii-naka nu, namu madua-njaka na tau dangu, taka 1 Junda
ba wadanja, na pa-hakambulu madua wada da pa-panaungu, djia-majaka
njuna na ngorada, hi na-hangiri-ja 1 Jehu ka ku-puduku-ja ba wana. 48
Taka 1 Jehu: Ha Junda, mu-kaleka wanja puduku na Ana tau ai?, hi
wananja. 49 Ba dapada-njaka nu djaka nggikina tai parai da tau la lihina:
Mala Miri, matungu-wa jia hapanda?, hi wadanja. 50 Taka na anguda na
haatu hi na-landahu-nja na atana na Ratu Bokulu, nahapu-maja na kahilu
kawana-na. 51 Taka nahema 1 Jehu: Djiaka-wa nu, hi wanandja. Hi
narama-ja na kahilu-na na tau, hi na-palanga-ja. 52 Taka i Jehu hi napanii



dandja da ratu pangora, da tau pangora la uma Ala dangu da ama
boku-ama bokulu-ka da mandjuunja: Njimi hama tuna luhumi pa-rawaku-ja
na ma-rambangu-ma, bai ngandi hapanda dangu kadipu ai? 53 Ba talanga
ningga hau lodu hau lodu lai njimi la uma Ala, taka ndai padjola-nggai
lima; nahu njuna djia-jaka na rehimi njimi, dangu na kuaha-na na
kapatangu, hi wanandja.

I Miri Jehu la hanggana 1 Kajapahu. Na pa-hiningu-na 1 Peturu. (Mat.
26:57,58,69-75; Maruku 14:53-72; Juh. 18:12-18, 25-27)

54 Ba dajapa-jaka 1 Jehu, laku ngandi-danjaka nahu la umana na Ratu
Bokulu. Taka 1 Peturu hi natundu maraunja. 55 Ba da-padukulu-jaka na epi
la padua talora, mandapu pa-mbabungu-danjaka, taka i Peturu
tama-mananjai duna pa-mandapu la padua-da. 56 Taka na haatu na ata
kawini, ba naita-jaka nu i Peturu ba na-mandapu la lihi epi ma-handaraku,
hi na-kandura-ja: Jiana-mbu anguna Njunaja, hi wana. 57 Ka pa-hiningu-
nanjaka 1 Peturu: Ha kawini, nda kutandaa-ja Njuna duku, hi wana. 58
Ndedi nggii mandai, hili ninjai na haatu na maita-ja: Njumumbu, angu
hala-madumi, hi wananja. Nanapa-ja i Peturu: Ha njumu paku, ndiaa duku,
hi wana. 59 Ba rakangu hau ndjamuka ma-palangangu, hili ninjai na haatu
na mapanii pa-ithikungu: Langa-takadu, jiana-mbu anguna Njunaja, ba tau
Nggalilia-duja, wana. 60 Taka 1 Peturu: Ha njumu paku, nda kupianja duku
djaka nggara wamu na, hi wana. Ndedi mbadiku, ba talanga panii-inapa,
hakuku-danjaka da manu. 61 Ka mbaili-nanjaka 1 Miri hi na-tangaru-ja 1
Peturu. Nu ka namu-du-nanjaka i Peturu na paniina i Miri: Ndedi
da-hakuku-mbu da manu nahu tai, ba mbada pa-ndilungu-muka
pa-pahini-ngga, ba wananja. 62 Ka luhu-nanjaka 1 Peturu la hambeli, hi
nahii pangiba. 63 Taka da tau da makata-nja i Jehu, jobu-danjaka hi
dapalu-ja. 64 Hi da-panggabi-nja na matana, hi da-paara-nja: Mala
unjura-japa djaka nggamuja na mapalu-kau? hi wadanja. 65 Da-daa-
manaipa na kareuku-da na maluhu, ba dalapi-ja Njuna. 66 Hadangu-ka
harii, pauhi-danjaka mbuu ndabada da ama bokulu, da ratu pangora dangu
da mapingu huratu uku, hi da-karia-nja 1 Jehu la ngia pa-batangu-da. 67



Djaka djia-dukau Njumu 1 Karitu, panii-nggamawa, hi wadanja. Nanapa-ja
1 Jehu: Djaka kupanii-anggainja, nda djia waiminja; 68 dangu djaka
ku-paara-anggai, nda djia hemami. 69 Na njuna piti welingu nahu,
mandapu-nanjaka na Ana tau la kawana mbihana 1 Ala, hi wanandja. 70
Napaha njuda mbuu ndabada: Djaka tuna nu, Njumu ka Ana Ala-kauka?,
hi wadanja. Nanapa-ja Njuna: Hama tuna ba wami, Njunggadu, hi wana.
71 Danapa-ja njuda: Nggara taihi wanguipa ma-hakahii? Ba rongu wiki
madua-ndanjaka la ngaruna, wadaka.

NA KAWUDU 23

I Miri Jehu la hanggana 1 Pilatu. (Mat. 27:1,2,11-14; Maruku 15:1-5; Juh.
18:28-38)

1 Mbuu ndabana na tau hadangu-nanjaka, hi da-karia-nja 1 Jehu la
hanggana 1 Pilatu. 2 Ka pa-kiringu-danjaka pa-pandjala-ja: Ma-haluku-jaka
jiana na tau, ba na-titiru-ja na angu-maka, ba nahiri-nja la pa-wuangu hilu
katiku la hangandji, dangumbu: Njungga Karitu-ka, Hangandji-ka, wana,
wada. 3 Ka paara-nanjaka parama 1 Pilatu: Hangandji tau Jahundi-kau
dumu?, hi wananja. Nahema 1 Jehu: Hama tuna ba wamu djia-duka, hi
wana. 4 Hi napanii-ndja da ratu pangora dangu na tau danguka paraina i
Pilatu: Nda kuhunggua-nja ndjalana jiana na tau, hi wanandja. 5 Ka
pa-ruhukungu madua-danjaka: Njuna jiana na ma-konggalu-nja na tau, ba
na-papeka-nja la pa-nggubulu Jundia, ba na-pakiri welingu la Nggalilia
lupa taka jiahu, wada. 6 Ba narongu-jaka nuna 1 Pilatu, pa-arangu-nanjaka
napa hi tau Nggalilia-ja Njuna wana; 7 ba napi-njaka ba tau la ngabana 1
Harondi-ja, pa-rahangu-nanjaka pa-karia-nja lai Harondi, nu talanga
nimbunjai duna la Jeruhali.

La hanggana 1 Harondi.

8 Ba naita-jaka 1 Jehu 1 Harondi, hamu nda ukuja na etina; ba rindju
mandaingu-manaka la pangita-ja, ba narongu-dujaka na rukuna Njuna,
dangu monungu-na padua ka ku-ngitangu aru tanda mbiha pa-patumbu-na



wana. 9 Da-daana na paniina ba na-paara wanja 1 Jehu, taka nda ningu
ndoku hau pahema-nanja. 10 Ka ndolaku-danjaka da ratu pangora dangu
da mapingu huratu uku, hi da-pandjala mbana etija. 11 Taka 1 Harondi
dangu da hurundandu-na hi da-pajudi-ja dangu hi dajobu-ja 1 Jehu, ba
da-pamaringgi-nja hawala hinggi kawila, halaka hi na-parahangu pa-karia
belinja la hanggana 1 Pilatu. 12 Nu 1 Harondi dangu 1 Pilatu pa-arijaa
wangu madua-danjaka la loduna nuna, lati ba da-papapangu-dupa.

La hanggana i Pilatui. (Mat. 27:15-26; Maruku 15:6-15; Juh. 18:39-19:16)

13 Ka paau-nandjaka 1 Pilatu da ratu pangora, da tau pangora dangu na tau
danguka la pa-pauhi. 14 Jiana na tau bai karia-nja lai njungga, njuna na
ma-pandjara-nja na tau wamingga; tangaru, la hanggami njimi-maka ba
ku-kanuturu-ja, taka nda ningua hau ngia pandjala-na pahunggu-nggu,
hama tuna na papanii-mi njimi, 15 Djiapa 1 Harondi-kadu ndiambu, ba
na-paraha beli bidua-njai lai njuta. Tangaru, nda ninguma duna rukuna
Njuna, raka pa-pameti wanguja. 16 Nahu matawa ka kupalu-ja, ka
pahala-ja wangguka, hi wanandja. 17 Huri-maja la lodu remi, njuna 1 Pilatu
ba na-pahala-ndja haatu tau la uma kapatangu. 18 Taka kaoka parandja
hala madua-nanjaka na tauka: Pu-ngalu-ja na tau jiana, pahala-nggamanja 1
Mbaramba, wana. 19 Njuna i Mbaramba, ruku pa-konggalungu-na la
paraingu, dangu ruku pameti-na tau hi puhija la uma kapatangu. 20 Ka hili
panii da pakodu-nandjaka paraina 1 Pilatu, ba eti-ngu-mananja la
pa-pahala-ja 1 Jehu. 21 Taka hili kaoka madua-danjaka: Harika-nja,
harika-nja Njuna!, wada. 22 Ka hili panii-nanjai 1 Pilatu ba na-pandilu
wundangu wangu: Ka nggara akatu-majaka duna na paruku-na? Njungga
nda ningu ndoku hau ndjalana pahunggunggu, na raka pa-pameti wanguja,
djia-duja mata ka kupalu-ja ka pahala-ja hi wanggu, wanandja. 23 Taka
pa-duruhungu madua-danjaka pa-pambanangu ba da-kaoka, harika-manja
badi Njuna ba wada, ka lupa natalu ninguka na kaoka-da njuda. 24 Ka
katahu-nanjaka 1 Pilatu, na-padjangapu-maa-njaka na pa-karuhi-da. 25 Hi
na-pahala-ja na tau papuhi ia uma kapatangu ruku pa-konggalungu-na
dangu ruku pameti-na tau, na pa-karuhi-da; taka 1 Jehu puli-nandjaka la



pambuha-da njuda.
Na ngandi-danja 1 Jehu la harikangu.

26 Nahu ba dalaku ngandija 1 Jehu, hi dajapa-ja 1 Himungu tau Kireni, na
maweli la woka, hi da-paduku-nja na ai harikangu, ka natanggu-nja lua la
kadjia-na 1 Jehu ba wada. 27 Dangu langa-taka na tau na matundu-nja,
malai da tau kawini ba data-tambungu kuruda ba dahiinja. 28 Ka mbaili-
du-nandjaka paraina 1 Jehu: Ha bidi kawini Jeruhali, ambi hiidungga
Njungga, mihiingu-ka wikimi, mihiingu-ka anami dimi. 29 Nadu kai
tangaru, haromu nimanja duna na rehina: Oha-anaka na mambuta, na
kawini manda paana, hamanai da huhu da manda pahuhu, ba wana na tau.
30 Nu djia-dujaka tai: Djengi-nggamawa, hi wadandja da tandula; dangu:
Panggabalu-nggamawa, hi wadandja da palindi. 31 Nadu djaka tudanja
jia-maduka na ai luri, hi nggi-nggiki-danjaipa na ai meti?, wanandja. 32
Nindjambui da tau akatu da madua da pangandi-da, ka pameti
pa-karia-ndja dangu i Jehu ba wada.

Na metina 1 Mir1 Jehu la Nggolunggota. (Mat. 27:33-56; Maruku
15:22-41; Juh. 19:17-30)

33 Ba dataka-ka la hau pa-ngiangu, la Kaba-kotu ba wadanja, pa-harika-
danjaka 1 Jehu lai nu, dangu nudambu da tau akatu, haatu la kawana, haatu
la kalaina. 34 Taka 1 Jehu: Dou Ama, djama arundja, ba nda pi-maa-danja
djaka nggara ulada, hi wana. Ka paberi-beri-dandjaka da pakina, ba
dawangu pawingu-ndja ndandu. 35 Na tauka hanii-mana la pa-tangaru.
Taka da tau pangora pajudi-danjaka i Jehu: Na tau hawiangu
na-pamara-ja, malawa nu ka na-pamara wikina, djaka Njunadu na
Karitu-na 1 Ala, na papindi-na, wada. 36 Da hurundandui duda
ndaharungu-madanja la pa-pajudi-ja 1 Jehu, hi dangandi-nja wai kadoha:
37 Djaka Hangandji Jahundi-dukau, pamara-wa wikimu nahu!, wadanja.
38 Nimbunjai na pa-huratu la tuba katiku-na: Jiana Hangandji Jahundi-ja,
wana. 39 Na haatu na tau akatu na pa-tiwalungu, malamai duna ba
nalapi-ja: Njumu nda djiakau na Karitu? Pamara-wa na wikimu, dangu



njumambu, wananja. 40 Taka nahema na haatu hi na-kajaka-ja: Ndau
mangadatu-manja njumu 1 Ala, ba hama-nakadu na rata na parangga-nda?
41 Njuta duta deningu-manaka, maa ba rangga-ndanja tuba papana na
paruku-mandaka; taka Njuna jiana nda nggaraa duna ma-handjaliru
paruku-na, hi wananja. 42 Halaka: Dou Jehu, namu aruka duku, djakau
lundungu-ka dumu la pahangandji-mu, hi wana. 43 Nanapa-ja i Jehu:
Langa-taka, ka kupeka-nggau, la lodu nahu-maaka bau tama karia-ngga la
Paradihu, hi wananja. 44 Ba rakangu ndjamu ha-kambulu dua-jaka la tidu
lodu, kapatangu hala-nanjaka na tana, lundu la ndjamu tailuja la maringu
lodu; 45 nadu na mata lodu ba na-kamada madua-ka. Taka na dindi tera la
uma Ala, na-kahira padua-ma. 46 Ka wara pa-kodungu-du-nanjaka 1 Jehu:
Dou Ama, la lima-munjaka ku-pakata ninja na ngahunggu, wana. Ba
wanaka nu, mbota madua-nanjaka. 47 Ba naita-jaka na matuna nu na ngora
hurundandu, wotu madua-nanjaka 1 Ala: Langa-takadu, na tau jiana
na-kawana, wana. 48 Mbuu ndabana na tau na mambumbu pa-tangaru-ja
nuna na matumbu, ba naita-jaka na matuna nu beli-nanjaka, ba
nata-tambungu kuruna. 49 Mbuu ndabada da pandama-na, hamanai da
kawini da matundu-nja Njuna welingu la Nggalilia da-ndolaku marau-ma,
ba da-tangaru-ja nunaka.

Na taninja 1 Miri Jehu. (Mat. 27:57-61; Maruku 15:42-47; Juh. 19:38-42)

50 Ninja na tau, i Juhupu ba wadanja, tau matama la Batangu-ja, tau hamu,
tau tandjija; 51 nda naora-manja duna na batangu-da dangu na hurida da
anguna; welina la Arimatia, paraingu tau Jahundi; njuna patia-mananja na
pahangandji-na 1 Ala. 52 Ka lua-nanjaka lai Pilatu, hi nakarai-ja na metina 1
Jehu. 53 Ba na-papuru-njaka, kajubuhu wa-nanjaka tera bara; halaka hi
na-bandjalu-ja la reti pa-toraku, ndedi ningu-mapa patani ningu lai nu. 54
Nu djia-majaka na lodu pa-jemangu, taka na lodu hangahu mareni-
ama-naka. 55 Taka da kawini da mamai karia-nja welingu la Nggalilia,
da-tundungu-mbu pa-tangaru-ja nuna na reti, dangu djaka nggikina ba
bandjalu-ja na metina. 56 Ba dabeli-ka, paloku-danjaka karanu dangu mbii
kati. Taka la lodu hangahu, hangahu-danjaka hama tuna na uku.



NA KAWUDU 24
Na hadangu-na 1 Mir1 Jehu. (Mat. 28:1-8; Maruku 16:1-8; Juh. 20:1-10)

1 Taka la lodu kawunga minggu, laku hada mbaru-danjaka la reti, la
pangandi-ha da karanu pambada paloku-da. 2 Ka ita-du-danjaka na watu
ba mbada nggilungu-naka welingu la reti. 3 Ba datama-ka hu dalu, ka nda
daita-japa na metina i Mir1 Jehu. 4 Tuna, ba talanga hondaru wa-danjaka
nuna nu, hi djia ndolaku biada la lihida da tau madua da mapaki ma-ka-
djilaku. 5 Ka maradapu-danjaka, dangu karuduku hanii bia-daka; ka panii-
danjaka nuda da tau madua: Ka nggikina hi mihimbu-ja na maluri la angu
mameti? 6 Nda nianja jiahu, na-hadangu-ka duna. Namuja djaka nggikina
wana ba napanii-nggai ba la Nggalilia-japa: 7 Djiangu-maka duna na Ana
tau ba pakata-nja la lima tau akatu, hi harika-nja, taka la lodu patailu wana
hi na-hadangu beli, ba wana, hi wadandja. 8 Ka namu beli-danjaka na
paniina. 9 Ka beli-danjaka welingu la reti, hi da-pataka halanja na rukuna
nunaka la ma-hakambulu haatu-da, dangu la tau hawiangu-mbu. 10 Nuda
da kawini djiaha 1 Maria Mandalena, dangu i Juhana, dangu 1 Maria inana 1
Jakupu. Hamanai da kawini hawiangu, da kali karia-da, dapanii-majai
duda nuna la pa-pahurungu. 11 Taka ba dareki-ja njuda, ber1 hama
ngilu-maaja nuna na kareuku-da da kawini, nda dawaiaha. 12 Taka 1
Peturu hadangu-nanjaka, hi napalai la reti; hi na-kahinu hu dalu, ka
djia-kihaka da jubuhu da pangita-na. Ka beli-nanjaka la uma, dangu
hangataru-nanja nuna na lii na matumbu.

Da malua la Emau. (Maruku 16:12,13)

13 Nu, la loduna nuna nindja da anguda da madua, da malua la hau kotaku,
la Emau ba wadanja, na marauna raka pa-lakungu tailu mbua ndjamuja
welingu la Jeruhali. 14 Ka pani-nii-danjaka dangga anguda na rukuna nu na
matumbu-matumbu-ka. 15 Tunaka nu, ba talanga pa-bandjarungu-daka nu
ba da-pa-katanangu dangga anguda, hi djia hangiri wiki bia-nandja paraina
1 Jehu, nahu hi nalaku karia-ndja. 16 Na njuna da matada pa-dimbaku-hapa
la patanda-ja Njuna. 17 Hi napanii dandja paraina i Jehu: Nggara



paku-jaka na pabata-mi nahu la ngarangia?, wanandja. Ka ndaudaku-
danjaka, dangu bitida. 18 Taka na haatu, 1 Kaliopa ba wadanja, hi nahema:
Ka didi-maa-kauka Njumu mabidi palaku la Jeruhali, ni hi ndau pi bianja
na matumbu-matumbu-ka la kangeu wada modu?, hi wananja. 19
Nanapa-ja i Jehu: Ka nggaraja?, hi wanandja. Napaha njuda: Na na rukuna
1 Jehu tau Naharitu-du, na wunangu na ma-patahu rukuna, na ma-patahu
ngaruna la hanggana i1 Ala, dangu la hangga tau danguka; 20 hamanai
djaka nggiki-danja parai da ratu pangora dangu da tau pangora-pangora-ka
lai njuta, ba da-pakata-nja mata ka pameti-ja ba wada, hi da-harika-nja. 21
Taka na pamonu-nda njuta, Njunaka na ma-pahala-ja na Thirailu wanda lati.
Taka wanja nahu, mbada tailu mbua lodu wanaka, ngalana patumbu nuna
nu. 22 Taka nindjai hawiangu da kawini anguma njuma, da ma-pa-
katataku-kama, kawai ba dalua mbarudu la retina; 23 ba nda daita-japa na
metina, hi dabeli papanii: Ma-ngitangu pangita-ma kawai, nindja da
papalewa: naluri belika na, wada-nggama, wada. 24 Ka lua-danjaka da
anguma hawiangu la reti, djia-maja na pangita-da hama tuna ba wada da
kawini, na njuna Njuna wiki nda dangita-ja, hi wadanja. 25 Nanapa-ha
paraina i Jehu: Ha tau kambanga, mambotu etina la pawaija mbuu ndabana
na papanii-da da wunangu-ka! 26 Ka nda ngera-nanja duna i Karitu la
pa-majila tuna nu, ka peku tamana la ngia pa-bundjuku-na?, hi wanandja.
27 Ka pakiri weli-nanjaka lai Muha dangu la wunangu danguka, ba
na-palara-ndja paraina i Jehu, mbuu ndabana na maninja la Huratu-ka na
rukuna Njuna. 28 Ka mareni-danjaka na kotaku ngia pa-hanggangu-da,
taka 1 Jehu hi na-pahada malaku pa-ngalangu-ja. 29 Taka hi dapamba-
mbananja: Todu danggama kadi, nahu rudungu-ama-naka, na lodu
wawa-ma-nanjaka, wadanja. Ka tama-nanjaka patodu karia-ndja. 30
Tunaka nu, ba talanga mandapu da-nandjaka la pangangu, ka piti-nanjaka
na kambamba, hi na-pa-malangungu, halaka kawita-wita-nanjaka hi
napakei-ndja. 31 Ka harii-danjaka da matada, hi datanda-ja Njuna; ka
muna-ngu madua-nanjaka welingu la matada. 32 Hi dapanii dangga
anguda: Mala lalu mbana rindjungu-ha wangguka da etinda kawai, ba
napanii danda la ngarangia, ba na-bunggahu hala-ndanja na Huratu-ka, ai?
wada. 33 Ka hada memangu madua-danjaka nu, hi dabeli la Jeruhali;



takandja da ma-hakambulu haatu-da, pauhi-da padua-ka dangu da
a-angu-daka, 34 da mapanii: I Miri na-hadangu langa-taka-maka, na-pa-
djilikungu-maka wikina lai Himungu, wada. 35 Taka njudai duda hi
da-paihi halaja na rukuna nahu kawai la ngarangia, dangu djaka nggikina
na tanda-danja nu ba talanga kawita-nanja na kambamba.

Na pa-djilikungu-na wikia 1 Miri Jehu.

36 Ba talanga pani-nii-danjaka na rukuna nuna, djia ndumuru wana bia 1
Jehu la padua-da. 37 Ka hangataru-danjaka pa-kariangu katataku-da,
wandi-jaka na pangita-nda wada bia pa-pangada-da. 38 Taka i Jehu: Ka
nggikina hii katataku? Dangu nggikina hi nalii lua daa la etimi? 39
Tangaru-ha da limanggu da wihinggu, djiaka Njunggama jia! Ramaka,
tangaru, da wandi nda ningua toluda riida, hama tuna da paita-mi lai
Njungga, hi wanandja. 40 Ba napanii tuanaka nu, paita-nandjaka da limana
da wihina. 41 Taka ba ndedi dawai-majaipa parai panggaiiru eti dangu
parai pa-hangataru, napaja Njuna: Ningu nahu lai njimi pangangu jiahu?, hi
wanandja. 42 Ka wua-danjaka 1ja pahongu hakatiri. 43 Hi nakeija hi
nanganja la hanggada. 44 Ka panii-nandjaka: Jiana-jaka na pulunggu, na
pambada panii-nggunggai ba ninggapa lai njimi, nadu: mbuu ndabana na
rukunggu Njungga, na maninja la huratu ukuna 1 Muha, la huratu-da da
wunangu-ka dangu la huratu ludu, djiangu-maka na-patutungu, hi
wanandja. 45 Ka pa-habola-nandjaka na kanandingu-da, ka peku pidandja
da Huratu ba wana. 46 Hi napanii-ndja: Tuna nu na maninja la Huratu, ba
ngera-mananja i Karitu la pa-padangu majila, taka la lodu patailu wana hi
na-hadangu beli welingu la mameti-ka; 47 djia-dujaka hi na tamuna
Njunama badi tai na pawangu, ba bobaru-ja na anda pa-ndjilungu, na
pa-djamangu wada da ndjala, la hau bandja-hau bandjaru-ka, piti welingu
la Jeruhali. 48 Njimi djia-kaika matanggu hakahii-nja nuna mbuu ndabana.
49 Tangaru, ku-pataka-manggainja duku na pandjandji-na na Amanggu. Na
njuna indadiku paku jiahu la paraingu, ka lupa na-tunggulu-kai mbiha
mendi welingu la madjangga, hi wanandja.



Ba padita-ja 1 Mir1 Jehu la awangu. (Maruku 16:19; Pa-pahurungu 1:4-14)

50 Taka i Jehu hi na-karia-ndja la hambeli paraingu, taka la lihina la
Mbaitani, hi na-djidjiku-ndja da limana hi na-pamandjaku-ha. 51 Ba
talanga pa-mandjaku-nandjaka nu, pahewa da-nanjaka ba padita-jaka la
awangu. 52 Ka marubuku-danjaka lai Njuna, halaka beli mangu nggaiiru
etingu-danjaka la Jeruhali. 53 Ni ma-manu-mandja duda la uma Ala, ba
dawotu-nja 1 Ala.

NA LII MANANGU PA-LAWITI-NA I JUHANI
NA KAWUDU 1
Rukuna na Pulungu na madedi tolu.

1 La kawunga-na ninja na Pulungu, taka na Pulungu lai Alaja, dangu Alaja
na Pulungu, 2 La kawungu-na djiaja na maninja lai Ala. 3 Njuna hi nadedi
mbuu ndabana; djaka nda Njuna nda haua madedi na ngara madedi-ka. 4
Lai Njunaja na luri, taka na luri djiaja na hambila na ma-paharii-nja na tau.
5 Na hambila na-handaraku la kapatangu, taka na kapatangu nda
na-katakua-ja. 6 Ninja na tau, na pa-paraha-na 1 Ala, Juhani-ja na tamuna.
7 Maina pa-hakahii la pa-hakahii-nja na hambila, ka peku pawaina mbuu
ndabana rukuna njuna. 8 Nda djiaaja njuna na hambila, taka ka hakahii-nja
na hambila wanaa. 9 Na hambila langa-taka, na ma-paharii nimbihu-nja na
tauka, mai-nanjaka la pinu tana. 10 Nimanja la pinu tana, rukuna Njuna hi
nadedi na pinu tana, taka na pinu tana nda natandaa-ja. 11 Maina la mangu
wikina, taka da manguna nda da-katakua-ja. 12 Taka da tuda
ma-kataku-ja, nawua-ndja ngerada paana Ala, na da mawaija na tamuna.
13 Nda ruku riaja, nda ruku pambuha toluja, nda ruku pa-mbuha tau
minija, taka rukuna 1 Alaja hi nadedi. 14 Na Pulungu natolu-ka hi
na-ngiangu la padua-nda, hi mapanau-nja mangundju-na, djiangu-ma na
mangundju pawua-nanja na Ana kamehangu paraina 1 Ama, ba
pa-namungu dangu ba malanga-taka dju-djuaja. 15 Ka hakahii-du-nanjaka
Njuna paraina 1 Juhani ba nawara: Jiana djia-majaka na papeka-nggu:



Namu na ma-malamiri-ngga na-mangilu-nggapa, maa ba ni mangilu-
ma-njaka welingu lai njungga ba wanggu, wana. 16 Maa ba welingu la
ma-bundungu lai Njunadu, hi tangala ndabangu pa-namungu pandua
pa-namungu. 17 Nadu na Uku, 1 Muha na matanggu wuangu-ja, taka na
pa-namungu dangu na malanga-taka rukuna i1 Jehu Karitu hi nindja. 18
Ndedi ningu ndokua tau maita-ja 1 Ala; na Ana kamehangu na maninja la
karaha-na 1 Ama, Njuna na mambada pekaja.

Na hakahiingu-na wikina i Juhani.

19 Jiana-ja na pa-hakahii-na 1 Juhani, nu da tau Jahundi da manindja la
Jeruhali, ba da-parahangu ratu dangu tau Lewi hawiangu, paara-nja:
Nggamukau, waminja ba wadandja. 20 Ka peka-nanjaka, nda
na-pahinia-nja; na papeka-na: Njungga nda djiaaka na Karitu, wana. 21 Ka
paara-danjaka: Mala, ka nggarakau dumu? Djiakau 1 Elia, h1 wadanja.
Nanapa-ja njuna: Ndiaa, wana. Djiakau na wunangu, wadanja: Ndiaa,
wana ba nahema-ha. 22 Hala: Mala, ka nggaakau dumu ka peku
hema-mandja da ma-paraha-nggama. Nggikina wamunja na ruku wikimu,
hi wadanja. 23 Nanapa-ja 1 Juhani: Njungga jia na warangu-na na ma-wara
la marada telangu: Patandji-ja na andana 1 Miri, na mawana, hama tuna na
patiki-na na wunangu Jahaja. 24 Ningumbui pa-paraha-na tau Parihi. 25
Nu ka paara-danjaka: Ka ni, nggikinai dumu hiu parunungu, djaka nda
Karitu-kau, djaka nda Elia-kau, djaka nda djiakau na wunangu, hi wadanja.
26 nanapa-ja i Juhani: Njungga waia pa-parunu wanggu, taka ninja la
padua-mi na panda tandami, 27 na ma-malamiri-ngga; djiapa la
pa-wakahu-nja liku halapa-a-na njungga jia nda raka-mbuna, hi wana. 28
Jiada la Mbaitani-ha la hapapa luku Jarandingu datumbu ningu, la ngia
pakali pa-runungu-na 1 Juhani.

Na hakahii-nanja 1 Miri Jehu paraina 1 Juhani.

29 Hadangu harii ita-nanjaka 1 Jehu ba namai lai njuna: Tangaru, na Ana
mbimbina 1 Ala na madanda-ndja da ndjalana na pinu tana. 30 Djia-majaka
na papeka-nggu: La malamiri-nggu namunja na ma-mangilu-ngga, maa ba



ni mangilu-manjaka welingu lai njungga. 31 Njunggai duku nda
kutandaa-ja; taka ka peku bowaja la tau lhirailu, djiaja hi kirt mainggu
pa-parunu wangu wai, wana. 32 Ka hakahii-nanjaka 1 Juhani: Kuita-jaka na
Ngahuna 1 Ala ba napuru welingu la awangu, ba hama tuna kulundiha-ja, hi
na-ngiangu lai Njuna. 33 Njunggai duku nda kutandaa-ja, taka na
ma-paraha-ngga pa-parunu wangu wai, Njuna na mambada pekangga: Na
paita-mu na ngia papuru ninguna i Ngahu hi na-ngiangu ningu, djia-jaka na
ma-parunu wangu Ngahu Matua, wanangga. 34 Kuita-jaka dangu
ku-hakahii-njaka Njuna ba Anana 1 Alaja wana.

Na kawunga pindi-nandja da papanau-na i Miri Jehu.

35 Hadangu harii hili ninjaka 1 Juhani lai nu dangu da madua da
papanau-na. 36 Nu ba naita-jaka nahunja 1 Jehu: Tangaru, na Ana
mbimbina 1 Ala! hi wana. 37 Ka rongu-danjaka da madua da papanau-na
ba napanii tuna nu, hi datundu-nja i Jehu. 38 Ka mbaili-nanjaka 1 Jehu; ba
naita-haka ba datundu-nja: Nggaraja na pahimbu-mi, hi wanandja. Napaha
njuda: Rab-bi, djaka hilunja: Ngguru, ba wanda, nggii ungiangu ningu, hi
wadanja. 39 Taka Njuna: Mai namu kai itaja, hi wanandja. Nu ka
lua-danjaka, hi daita-ja na ngia pa-ngiangu-na; ka ndadiku-da-njaka lai
njuna la lodu nuna. Nu rakangu ndjamu ha-ka-mbulu-ja. 40 I Andaria, na
anguna paluhu 1 Himungu Peturu, djiaja na pa-madua wada, da marongu-ja
lai Juhani dangu da matu-ndu-njai Jehu. 41 Nu 1 Andaria nahunggu
mangilu-ja na anguna paluhu, 1 Himungu: Mahunggu-jaka 1 Mahia,
djia-dujaka na Karitu ba wanda, hi wananja. 42 Ka karia-nanjaka lai Jehu.
Taka 1 Jehu hi napanau-ja: Njumu na djiakau 1 Himungu, anana 1 Juhani.
Napa i1 Kepahu, wandanggau, hi wananja, djia-dujaka Peturu ba wanda. 43
Hadangu harii, luanggu la Nggalilia wana 1 Jehu, hi na-tabuku-ja 1 Pilipu:
Tundungga, hi wananja. 44 Njuna i Pilipu tau Mbaituhaida-ja, angu
kotaku-da 1 Andaria ada i Peturu. 45 Taka 1 Pilipu, hi nahunggu-ja 1
Natanilu. Nu na palana i Muha la huratu uku hamanai da wunangu, mbada
hunggu-manjaka, djia-dujaka i Jehu, anana 1 Juhupu, tau Naharitu, hi
wananja. 46 Nanapa-ja 1 Natanilu: Peku-nakaka nahu la Naharitu pa-tumbu



na mahamu? hi wananja. Taka 1 Pilipu: Mai kau itaja, hi wananja. 47 Taka
ba naita-jaka paraina i Jehu na namunja 1 Natanilu lai Njuna: Tangaru, na
tau Thirailu langa-taka na manda ningu kambalikungu, hi wananja. 48
Nanapa-ja 1 Natanilu: Ka nggiki biana hiu tandaka, hi wananja. Taka i
Jehu: Ba ndedi napaau-nggau 1 Pilipu, kuita-ma-kauka ba la lumbu
kapilitu-kau, hi wananja. 49 Nanggepi-ja i Natanilu: Ngguru, Njumu na
djiakau na Anana 1 Ala, djiakau na Hangandji tau IThirailu, hi wananja. 50
Nanapa-ja i Jehu: Kuita-ma-kauka la lumbu kapilitu ba wanggunggau,
djiaja hi kiri pawaimu ai? Napa na kau itangu marihi-nja jiana, hi wananja.
51 Langa-taka-manggunggai, napa kai itaja na awangu ba na-tawanggahu,
dangu da papalewa-na 1 Ala ba dahei puru la Ana tau, hi hili wananja.

NA KAWUDU 2
Na pamali papa la Kana.

1 La lodu patailu wana ninja na remi pamaii papa la Kana, la tana
Nggalilia; taka na mana 1 Jehu ninja lai nu. 2 Pa-dundangu-mbu-ha 1 Jehu
dangu da papanau-na la pamaii papa. 3 Ba na-jamihu-ndja wai angguru,
taka na mmana: Nda ni-nguapa wai angguru-da, hi wananja i Jehu. 4
Nanapa-ja 1 Jehu: Ha rambu, ta-panggiki na Njungga dangu njumu? Ndedi
djiaja na rehinggu hi wananja. 5 Nu ka panii-nandjaka da ma-paloku na
inana: Djaka nggaraja na papanii-nanggai, iwa-manja, wanandja. 6
Nundjuja na huri pa-jahangu-na na tau Jahundi, lai nu nindja da
pa-bandjalu-da, ba nomuda da mbalu watu bokulu, ma-ihingu dambu ndia
tilu mbua wuru wai ha-hau. 7 Taka 1 Jehu: Pinuha wai jiada da mbalu, hi
wanandja. Hi dapinu wuhaha. 8 Hala, takuwa kai ngandinja na katiku
remi, hi wanandja. Ka ngandi-danjaka. 9 Ba nadjali-jaka na wai na
ma-pambeli wai angguru na katiku remi - nda napinja djaka nggii welina,
mbulungu da ma-paloku da mataku-ja da mapinja - ka paau-nanjaka na bidi
papa mini: 10 Na huri lati, na tauka na-pahangga mangilu-njapa wai
angguru hamu, hala ba damaiiku-kika hi mangu pa-pahangga-nja na
maraka hamungu. Taka njumu pahamu bia-munjai na wai angguru hamu



lundu nahu, hi wananja. 11 Jiana na pakiri-da da tandana, la Kana la
Nggalilia-ja na-patumbu nija 1 Jehu; pa-djiliku-nanja na mangundju-na. Nu
da papanau-na ka pawai-danjaka lai Njuna. 12 Nu ka puru-danjaka la
Kapinailingu 1 Jehu dangu na nana, dangu da anguna paluhu, lupa da
papanau-na; ka ndadiku-danjaka lai nu, nda pira mbua lodu-mbuda.

Na pa-matua-nanja na uma Ala 1 Mir1 Jehu. (Mat. 21:12-13; Maruku
11:15-17; Luk. 19:45-46)

13 Mareni-ama-naka na remi Pahada da tau Jahundi. Ka hadangu-nanjaka 1
Jehu, hi nahei la Jeruhali. 14 Ka toma-du-nandjaka la uma Ala da tau da
ma-danggangu hapi, dangu mbimbi, dangu kulundiha, hamanai da tau da
mandjepa ndui da ma-mandapu lai nu. 15 Ka puti-nanjaka mbuli kalorungu,
hi nawangga ndabaja na tau welingu la uma Ala, hamanai da mbimbi
dangu da hapi; taka da nduida da mandjepa ndui hi na-huburu-ndja, da
mendjada hi na-kabeli-ha, 16 ka peka-nandjaka da ma-danggangu
kulundiha: Ngandi halaha jiada welingu lai jiahu; na umana na Amanggu
ambi tuja ngia pabili batu, wanandja. 17 Ka namu-danjaka da papanau-na
ba ninja la Huratu: Na marana-nja na umamu haromu mapamau-ka, ba
wana. 18 Danggepi-ja da tau Jahundi: Nggara tandaka pa-pahangga-
munggama, hi peku tumunja na matuna nu, wadanja. 19 Nanapa-ja i Jehu:
Njungguru-ja jiana na uma Ala, napa tilu mbua lodunggu ba ku-pahada
belinja, hi wanandja. 20 Taka da tau Jahundi: Patu kambulu nomu mbua
ndauna na tau ba nawulu-ja jiana na uma Ala, taka Njumu hi tilu mbua
loduamu la pa-pahada-nja? hi wadanja. 21 Taka na uma Ala na palana
Njuna, djiaja na tauna duna. 22 Ba pa-pahadangu-jaka welingu la padua
mameti, namu-danjaka da papanau, ba mbada panii-nanjaka nuna; ka
wai-danjaka na Huratu, hamanai na pulungu na papanii-na i Jehu. 23 Ba
talanga la Jeruhali-ja 1 Jehu, ba djiaja na remi Paha, nadangu na mapawai
la tamuna, rukuna ba dangita-ha da tanda da pa-patumbu-na. 24 Taka 1
Jehu, nda na-padjamangu wikina lai njuda, maa ba tanda ndaba-ma-nandja.
25 Dangui ba nda nggara nathi wangu tau mapeka-nja rukuna na tau, ba pi
wiki-ma-nanja na etina na tau.



NA KAWUDU 3
Na panii dananja 1 Nikundemu paraina 1 Mir1 Jehu.

1 Ninja na tau na angu tau Parihi, Nikundemu-ja na tamuna, ma-pangora la
tau Jahundi-ja. 2 Jiana namai wangu rudungu lai Jehu: Ngguru, mapinggau
ba ngguru ma-welingu lai Alakau, maa ba nda ningudu ma-ngalangu
pa-patumbu-ha nu da tanda hama tuna da pa-patumbu-mu Njumu, djaka
nda nimanja 1 Ala lai njuna, hi wananja. 3 Nanapa-ja 1 Jehu: Langa-
taka-manggunja ka kupeka-nggau, nda ningua tau ma-ngalangu paita-ja na
pahangandji-na 1 Ala, mbulungu djaka paana belinja badi, hi wananja. 4
Taka 1 Nikundemu: Nggiki hama paana-njaka na tau dangu kaweda
bia-naka? Na-ngalangu nahu pa-panduangu patama la kambu inana, hi
paana belinja, hi wananja. 5 Nanapa-ja 1 Jehu: Langa-taka-manggunja ka
kupeka-nggau: Djaka nda ruku wai dangu Ngahu-madu ba paana-nja, nda
pekuana na tau patama la ngia pahangandji-na 1 Ala. 6 Na pa-paanangu
ruku tolu, toluja, taka na pa-paanangu rukuna i Ngahu, ma-pangahu-ja. 7
Ambi hangataru-dunja: Pa-paana belingu-kai badi, ba wanggunggau. 8 Na
ngilu ba na-hapuputu, wangu bia-nanja etina, murongu-ja njuna na
kanduu-na, taka ndau pianja djaka nggii ngia paweli-na dangu ngia
pa-hanggangu-na. Tuna numbudu na tauka na pa-paanangu rukuna i
Ngahu, wananja. 9 Nanapa-ja i Nikundemu: Nggiki hama peku biana nu,
hi wana. 10 Taka 1 Jehu: Njumu hi ngguru la tau Thirailu-kau wangguka.
Ka ni jiada, hi ndau pi-mbuandja? 11 Langa-taka-manggunja ka kupeka-
nggau: Njuma duma na papima djiaja na papanii-ma, dangu na pambada
itama djiaja na pa-hakahii-ma, taka njimi ndai katakua-ja na
pa-hakahii-ma. 12 Djaka kupeka-nggainja na rukuna la pinu tana ba ndai
pawai-kadu, nggiki hama pawai-mika djaka kupeka-nggainja na rukuna la
awangu? 13 Nda ninguki na mambada hei la awangu, mbulungu paku na
mambada puru welingu la awangu, na na Ana tau. 14 Hama tuna i Muha
ba na-padjangga-ja na ularu la marada telangu, tuna numbu haromu na Ana
tau ba pa-padjangga-ja badi. 15 Mata djaka ngaa na mapawai, ka peku
mangu-nanja na luri pa-lupangu lai Njuna. 16 Maa ba nuduja na



mbuha-nanja jia la pinu tana paraina 1 Ala, hi kiri wua-nanja na Ana
kamehangu-na, djaka nggaa na mapawai lai Njuna, ka ambu na-molungu,
mata ka peku mangu-nanja na luri pa-lupangu. 17 Nadu hi kiri
paraha-nanja na Anana paraina i Ala jia la pinu tana, ka na-pandjala-ja nda
wanaa, taka ka peku manangu-na jia la pinu tana rukuna Njuna, wana duna.
18 Djaka nggamuja na mapawai lai Njuna nda pa-pandjalaa-ja. Taka na
manda pawai mbada pa-pandjala-jaka, maa ba nda nawai-duja na tamuna
na Ana kamehangu-na i Ala. 19 Jiana-ja na pa-pandjala wangu, na hambila
ba mbada mainaka la pinu tana, taka na tau narihi mbuha-njapa na
kapatangu welingu la harii, maa ba na-akatu-du na pawu-nda-da. 20 Nadu
djaka nggaa na ma-patumbu ma-akatu, nakaraii-nja eti na harii, hi nda
na-hurungu-mbu la maharii, ka ambu peku wuwana na pa-patumbu-na. 21
Taka na malijja na ma-tubangu, namaija la maharii, ka peku wuwada da
pa-patumbu-na ba pa-patumbu lai Alaba, hi wana.

Na dira hahahii-nanja 1 Miri Jehu paraina i Juhani.

22 Tunaka nu laku-nanjaka la woka la tana Jundia 1 Jehu; ka ndadiku-
nanjaka lai nu dangu da papanau-na, hi na-parunungu tau. 23 Taka 1 Juhani
pa-runungu-mbunanja tau la Ainungu la lihina la Halingu, maa ba
nadangu-du na wai lai nu; ka mai-nanjaka na tau lai nu, hi na-parunu-nja.
24 Nu ba ndedi-dupa papuhi-ja la uma kapatangu 1 Juhani. 25 Nu ka
tumbu-nanjaka na pa-lumungu la papanau-na i Juhani dangu na haatu na
tau Jahundi, rukuna na pa-jahangu wangu. 26 Ka lua-danjaka lai Juhani:
Ngguru, na maninja jia-nana lai njumu la hapapa luku Jarandingu, na
pa-hakahii-mu, parunungu paku-nanja nu, hi nalua ndaba na tau lai Njuna,
hi wadanja. 27 Nanapa-ja 1 Juhani: Nda djia pekuana na tau papiti
ngga-nggara, djaka nda pa-wuangu-ja welingu la awangu. 28 Njimi wiki
hakahii-manggunggai: Njungga nda djiaaka na Karitu, taka
pa-parahangua-ka la pa-mangilu-nja, ba wanggu. 29 Na matunggu-nja na
bidi papa kawini djiaja na bidi papa mini; taka na arijaa-na na bidi papa na
maninja lai njuna, na marongu-ja, dira hawola-jaka rukuna na nggoruna na
bidi papa mini; nu toma wangu-nanjaka duku na hawola-nggu. 30 Njuna na



kabutuhu badi, njungga ku-kawawaku badi. 31 Na mamai weli ditangu
nalanga ndabanja. Na ma-welingu la pinu tana, pinu tanaja na dedina, hi
ruku pinu tanaja na papanii-na. Na mamai welingu la awangu nalanga-nja
mbuu ndabana. 32 Na paita-na dangu na parongu-na djiaja na
pa-hakahii-na, taka nda ningu ma-kataku-ja na pa-hakahii-na. 33 Na
ma-kataku-ja na pa-hakahii-na, kawuku-nanjaka ba ma-palanga-takanguja 1
Ala. 34 Nadu na pa-paraha-na i Ala djiaja na puluna 1 Ala na paniina, maa
ba nda nareki-du 1 Ala ba na-wuangu-ja na Ngahu. 35 I Ama nambuha-nja i
Ana, ka pakata-nanjaka mbuu ndabana la limana. 36 Djaka nggaa mawaija
1 Ana, mangu-nanjaka na luri palupangu; taka na manda patingi-nja, nda
djia itaa-nanja na luri, taka na hanggana i1 Ala padaingu-na padua lai njuna.

NA KAWUDU 4
Ba napanii danja na kawini Hamaria 1 Mir1 Jehu.

1 Nu ba napi-ndjaka paraina 1 Jehu da tau Parihi ba darongu-jaka ba
dadangu-pa da pa-panaungu da pangala-na dangu da pa-parunu-na 1 Jehu
welingu lai Juhani, 2 — na njuna nda Njuna wikia 1 Jehu na ma-parunungu,
taka djiaha da papanau-na — 3 ka dundjaku-nanjaka na tana Jundia hi
nahili laku beli la Nggalilia. 4 Nu nalaku li1 badi la tana Hamaria. 5 Ka
taka-nanjaka la hau kotaku la Hamaria, la Hikaru ba wadanja, la lihina na
tana pawua-nanja amangu i Juhupu anana paraina 1 Jakupu. 6 Lai nu ninja
na humuru-na 1 Jakupu. Ba ndjili-mananja namu i Jehu, ka uhuku-nanjaka
la lihi mata wai. Nu tidu lodu-jaka. 7 Nu ka taka-nanjaka na kawini
Hamaria na mamai pataku wai. Taka i Jehu: Wuanda ka ta-ngunungu, hi
wananja. 8§ Maa ba hambada-dudaka la paraingu da pa-panaungu pakei
pangangu. 9 Nanapa-ja na kawini Hamaria: ka n1 Njumu tau Jahundi, hi
karai bia-mungga pa-ngunungu njungga kawini Hamaria? hi wananja.
Nadu tau Jahundi ba nda na-panggola dangu tau Hamaria. 10 Taka i Jehu:
Djakau pinja lati na pawua-na 1 Ala dangu djaka nggamuja wuanda ka
ta-ngunungu na ma-wana-nggau, njumu lati makarai-ja Njuna, hi
nawua-nggau wai luri, hi wananja. 11 Nanapa-ja na kawini: Miri, nda



ninguki hambamu, mala hi na-mandjolungui na humuru, ka nggii biaka
Njumu ungala ninja na wai luri, hi wananja. 12 Ka djia rihi-munia-kaka
Njumu 1 Jakupu bokuma na ma-wua-nggamanja jiana na humuru; njuna
wiki na-ngunungu-ka, hamanai da anana lupa da bandana, hi wananja. 13
Taka 1 Jehu: Djaka nggamu na mangunu-nja na wai jiana, napa nahili
madau. 14 Taka napa djaka nggamu na mangunu-nja na wai pawua-
nggunja Njungga, nda namadau ndokuapa lundu nu nu, nadu na wai na
pawua-nggunja Njungga napa na-pamata waingu la etina na
ma-kabubalungu luri pa-lupangu, hi wananja. 15 Nanapa-ja na kawini:
Miri, wua aru-ngganja nuna na wai, ka ambu kumadau dangu ka ambu
kuhili mai lai jiahu pata-ku wai, wananja. 16 Taka i Jehu: Lua kau paaunja
na leimu, kau mangu pamai namu, hi wananja. 17 Nahema na kawini: Nda
ningua leinggu, hi wana. Taka 1 Jehu: Tubana, nda ningua leinggu, ba
wamu; 18 ba mbada malima-duhaka da leimu, dangu na maninja nahu lai
njumu ba nda lei-dumunja; na-tubangu-du na paniimu, hi wananja. 19
Nanapa-ja na kawini: Pi-nggunjaka ba wunangu-kau. 20 Da bokuma dakali
hamajangu la palindi jiana, taka njimi, djiaja la Jeruhali badi na ngia
pa-hamajangu wami, hi wananja. 21 Taka 1 Jehu: Ha rambu, muwai-kawa
Njungga, ninja haromu na rehina ba nda djiaja la palindi jiana, nda
djia-mbuja la Jeruhali na ngia pa-hamaja niminja i Ala. 22 Njimi
hamaja-minja na panda pimi, njuma duma hamaja-manja na papima, nadu
na pa-manangu wangu ba welina la tau Jahundi. 23 Taka ninja na rehina
haromu, dangu rehi-ma-nanjaka nahu, da ma-hamajangu langa-taka, ba
na-pangahu dangu ba na-padeningu na hamaja-danja 1 Ama. Maa ba
djia-duha da ma-hamaja tudanja nu da pawuku-na 1 Ala. 24 I Ala ngahuja,
djia-duja na ma-hamaja-nja Njuna hi na-pangahu dangu hi na-padeningu
badi na hamajangu-da. 25 Nanapa-ja na kawini: Kupinja ba namunja 1
Mahia, Karitu ba wada; djaka nataka Njuna haromu, napeka-ndanja mbuu
ndabana, hi wananja. 26 Taka i Jehu: Djia-makaka mapanii danggau, hi
wananja. 27 Nu ba namundja-ka da papanau-na, ka hangataru-danjaka
rukuna ba napanii dangu tau kawini 1 Jehu. Na njuna: Nggara pawuku-mu,
ndia nggikina hiu panii danja, nda ningu mawana. 28 Hala, ka dundjaku-
nanjaka na wuru waina na kawini, hi nalaku la paraingu, hi napanii-nja na



tau: 29 Mai kai itaja na tau na mapeka hala-ngganja na palii-ngguka. Mala
nda djiaaja ni na Karitu, hi wanandja. 30 Ka luhu-danjaka welingu la
paraingu, hi dalua lai Njuna. 31 Ba talanga tunaka nu, paara-danjaka paral
da papanau-na: Ngguru, malawa lati kau ngangu, wadanja. 32 Nanapa-ha
Njuna: Nimanja na pangangu na panga-manggu duku, na panda pimi njimi,
hi wanandja. 33 Nu ka panii-danjaka dangga anguda da pa-panaungu:
Ningu ihu mangandi-nja pangangu? ba wada. 34 Taka i1 Jehu: Na
panganggu Njungga djiaja na nundju-nggunja na pambuha-na na
ma-paraha-ngga dangu ba ku-palanjapu-ja na parama-na. 35 Mala: Patu
mbua wula-kia-naka na rapa muti nda wamia? Langa-taka ka kupeka-
nggai: [-djakarungu-wa matami kai tangaru-ha da woka, nahu
rara-danjaka, djia la muti-kia-haka. 36 Na-ngalangu-ka wundana na
mamuti, hi na-kangutungu thi woka ndumana na luri pa-lupangu, ka peku
marangga hawola-da da ma-habarungu dangu da mamuti. 37 Nu hi
na-padeningu wangu na lawiti: Haatu ma-habarungu, haatu mamuti, ba
wana. 38 Njungga paraha-nggunggaika la pamuti-ja na panda djara-mi.
Hawiangu madjara, taka njimi ngala-minjaka na ruku djarada, hi wanandja.
39 Nadangu na tau Hamaria lai nu la paraingu na mawaija 1 Jehu, rukuna
na pa-hakahii-na na kawini, napeka hala-nggandja da paliinggu, ba wana.
40 Nu ba nataka-ka lai Njuna na tau Hamaria, pamanda-danjaka, ndadiku
aru lai njuma ba wadanja. Dambu loduna ba na-ndadiku lai nu. 41 Ka
manaii dangu-naipa na mapawai rukuna na puluna Njuna. 42 Nu ka panii-
danjaka na tau kawini: Nda rukua-napa na kareuku-mu njumu hi mapawai,
maa ba mbada rongu wiki-mamanja, hi mapi-njaka ba djia langa-takaja na
Ma-pamana-nja jia la pinu tana, wada.

Na malaru-na na anana mini na tau la hangandju.

43 La hambeli-da nu da dambu lodu, hadangu-nanjaka welingu lai nu, hi
nalaku la Nggalilia. 44 Nadu i Jehu wiki ba hakahii-ma-nanjaka, na
wunangu ba nda patembi-ja la parai wikina. 45 Ba nataka-ka la Nggalilia,
kataku-danjaka da tau Nggalilia ba mbada ita-du-dandjaka da
pa-patumbu-na namu la remi la Jeruhali; maa ba dalua-mbudu njuda la



remi. 46 Nu ka hili taka-nanjaika la Kana la Nggalilia, na ngia
pa-pambeli-nanja wai angguru na wai. Nu hi ninjai duna la Kapinaiingu na
tau la hangand;ji, na mahidu anana mini. 47 Nu ba narongu-njaka takana 1
Jehu la Nggalilia welingu la Jundia, lua toma-nanjaka hi na-pamanda-nja
palua pa-pamalaru-ja na anana, ba metia-manaka. 48 Taka i Jehu: Djaka
ndai itangu-ma tanda dangu pa-hanga-taru wangu, ndai pawaia, hi
wananja. 49 Nanapa-ja nu na tau la hangandji: Miri, mala-ndawa, talanga
ndedi metina na ananggu, hi wananja. 50 Taka 1 Jehu, hi napanii-nja:
Lakuwa njuna, naluri-ka na anamu, hi wananja. Ka wai-nanjaka na pulungu
na papanii-nanja i Jehu nu na tau, ka laku-nanjaka. 51 Nu ba nahu bia-japa
la ngarangia, mai-danjaka da atana pa-tabuku-ja: Naluri-ka na anamu,
wadanja. 52 Ka paara-nandjaka, djaka nggikina na lodu ba na-pakiringu
pa-mandapu. Kangeu, ndjamu hauja, ba na-mandangu na pariti-na, hi
wadanja. 53 Ka pi-du-nanjaka na amana na anakeda, ba djiaja na rapana,
naluri-ka na anamu, ba wananja 1 Jehu. Ka pawai-nanjaka njuna wiki lupa
na tau la kuru uma-naka. 54 Jiana-jaika na tanda na padua wada, na
pa-patumbu-na 1 Jehu, ba nataka la Nggalilia welingu la Jundia.

NA KAWUDU 5
Na pa-malaru-na mahidu la lodu hangahu i Miri Jehu.

1 Tunaka nu djia-jaka na remi tau Jahundi; ka lua-nanjaka la Jeruhali i
Jehu. 2 Nu la Jeruhali la lihina na Pindu Mbimbi, ninja na ngia paithu na
malima mbua kawindu-na, Mbaituhenda ba wadanja la hilu Imbarani. 3 Lai
nu la kawindu lalu danguha da mahidu da ma-tanggi-lungu, mapoki,
ma-kaliparu, mameti hapapa, da ma-patia-nja na wai ba na-kanggabuku. 4
Nadu djaka rehina ba napuru-du na papalewa-na 1 Miri lai nu la ngia paihu
hi na-kabuku-nja na wai; taka na mapuru mangilu hala pa-kabuku-nja na
wai na-malaru, djiapa nda nggara mahidu-nja-kadu. 5 Lai nu ninja na tau,
mbada tilu kambulu walu mbua ndaunaka ngalana pahidu. 6 Ba naita-jaka
ba na-tanggilungu paraina 1 Jehu dangu ba napinja ba mandai-manaka
pahidu, ka panii da-nanjaka: Mala umbuhangu pa-malaru? hi wananja. 7



Nanapa-ja na mahidu: Miri, nda ningua duku mangandi-ka la ngia paihu,
djaka na-kanggabuku na wai. Taka ba nahu bia-nggapa, mbada ninguka
haatu mapuru mangilu-ngga, hi wananja. 8 Nanapa-ja 1 Jehu: Hadangu kau
danda-ndja da topumu, kau laku, hi wananja. 9 Ka malaru madua-nanjaka
nuna na tau, hi nadanda-ndja da topuna, laku-nanjaka. Nu lodu hangahu-ja.
10 Ka panii-danjaka na pa-pamalaru da tau Jahundi: Ka ni hi lodu
hangahu-ja, nda ukuaja lati pangandi-ha da topumu, hi wadanja. 11
Nanapa-ja njuna: Na ma-pamalaru-ka Njuna: Dandandja da topumu kau
laku, na ma-wanangga, hi wanandja. 12 Nu ka paara-danjaka: Nggamuja
nu, dandandja da topumu kau laku, na ma-wananggau, hi wadanja. 13
Taka na pa-pamalaru nda napianja djaka nggamuja. Maa ba mbada
kandulingu-dunaka i Jehu, ba lalu dangu-duja na tau lai nu. 14 Halaka nu
toma-nanjaka paraina i Jehu la uma Ala: Ri-mangu, nahu malaru-munjaka,
ambu tudupa ma-akatu, ka ambu nanggana-kau marihi mbotu, hi wananja.
15 Nu ka laku-nanjaka nuna na tau, hi napanii-ndja da tau Jahundi, ba
djiaja 1 Jehu na ma-pamalaru-ja. 16 Djia-dujaka ka ta-kanuka-ja i Jehu hi
wada da tau Jahundi, rukuna ba na-patumbu-ja nuna la lodu hangahu. 17
Nanapa-ja 1 Jehu: Na Amanggu, rama-mananja lundu nahu, tumbuna
Njungga ba kurama, hi wanandja. 18 Djia-dujaka hi manati himbuda anda
ka pameti-ja ba wada, nda djia biaja ba napangga-ja na lodu hangahu, taka
djia-mbuja: Ama wiki-nggunja i Ala ba wana, ba na-pahamangu wikina lai
Ala.

Na hakahiingu-na wikina 1 Miri Jehu.

19 Nanapa-ja 1 Jehu: Langa-taka-manggunggai, nda pekuana 1 Ana ba
nawangu etina la pa-patumbu ngga-nggara, mbulungu ba naita-ja 1 Ama
badi ba na-patumbu-ja; nadu djaka nggaraja na pa-patumbu-na i Ama,
tumbu duna 1 Ana ba na-patumbu-ja. 20 Maa ba nambuha-dunja 1 Ana
paraina i Ama, hi na-paita halandja lai Njuna da pa-patumbu wiki-naka,
napa hi na-pai-ta-nja da pa-patumbu-na da marihi-ndja jiada, ka peku
hangataru-mi. 21 Nadu hama tuna 1 Ama ba na-pahada-ndja da mameti hi
na-paluri-ha, tumbuduna 1 Ana ba na-paluri-ha da tau pa-wuku-na. 22 Nadu



1 Ama ba nda ningumbu haatu pa-patanda-na wai ngera, taka mbada
pakata hala-nanjaka na pa-tandangu lai Ana. 23 Mata ka peku tembi
hala-danja 1 Ana hama tuna ba datembi-ja 1 Ama. Na manda tembija 1 Ana,
nda tembi-nanja 1 Amambu na ma-paraha-nja. 24 Langa-
taka-manggunggai: Na-marongu-ja na palunggu, dangu na mawaija na
Ma-paraha-ngga, mangu-nanjaka luri palupangu, nda pa-patandangua-japa,
taka mbada lelingu-naka welingu la meti la luri. 25 Langa-
taka-manggunggai: Ninja na rehina haromu dangu rehi-ma-nanjaka nahu,
da mameti ba darongu-ja na nggo-runa na Anana i Ala, taka da marongu-ja
djiangu-ma ba daluri. 26 Nadu hama tuna i Ama ba ningu luri wikina, tuna
nudu ba nawua-mbunja 1 Ana ka ningu luri wikina. 27 Dangu hi
na-pakata-nja kuaha la pa-patandangu, maa ba Ana tauduja. 28 Ambi
hangataru-dunja, maa ba namunja na rehina, mbuu ndabada da manindja la
reti, ba darongu-ja na nggoruna, 29 hi daluhu, da matu mahamu
hadangu-danja la luri, taka da matu ma-akatu hadangu-danja la
pa-patandanja wai ngerada. 30 Nda pekuanggu ba kuwangu etinggu la
pa-patumbu ngga-nggara; na pa-tandangu-nggu hama tuna na
parongu-nggu, dangu natandji na patandangu-nggu, nadu ba nda djiaaja na
pambuha-nggu Njungga, taka djiaja na pambuha-na na Ma-paraha-ngga
duku na pahimbu-nggu. 31 Djaka ku-hakahii-nja na ruku wikinggu, nda
na-undungua na pa-hakahiingu-nggu. 32 Nimanja duna na haatu na
ma-hakahii-nja na rukunggu dangu kupinja, ba na-undungu na
pa-hakahiingu na pa-hakahii-na rukunggu Njungga. 33 Mbada parahangu-
dumika tau lai Juhani, hi na-hakahii-nja na malanga-taka. 34 Njungga duku
nda nggara kuihi wangua pa-hakahii tau, taka hi kiri panii-nggunja jiana,
mata ka peku manangu-da wangguanggai. 35 I Juhani djiaja na pauta na
maketi na ma-hambila, taka njimi hawutua-na tambaha-nja eti na
hambila-na, ba wami. 36 Taka Njungga ninja na pa-hakahii na marihi-nja
na pa-hakahii-na i Juhani; nadu da parama da pa-pakata-nangga i Ama, ka
na-palundu-ndja ba wanangga, na da parama da parama-nggu, nuda-duha
da ma-hakahii-nja na rukunggu ba i Ama na ma-paraha-ngga. 37 Dangu 1
Ama na ma-paraha-ngga, Djia-majai na mambada hakahii-nja na
rukunggu. Ndedi i-handakangua parongu-ja na nggoruna, djaka ndia



paita-ja na hadana. 38 Dangu na puluna ndai pamandu-mbunja la etimi,
maa ba ndai waiduja na pa-paraha-na Njuna. 39 Mi-mangindjiru-ha da
Huratu, djiaha da ngia pa-ngalangu-nda luri pa-lupangu, ba wamidu; taka
djia-mahaka lati da ma-hakahii-ngga. 40 Ba tuna ndai bihui pamai lai
Njungga, ka peku ndumangu-mi luri. 41 Ka natembi-ka tau nda wanggua,
42 taka kupi-nggaika, ba nda nianja na mbuhanja 1 Ala lai njimi. 43
Njungga mai ngandi-nggunja na tamuna na Amanggu, taka ndai
katakua-ka; djaka ningu haatu mamai ngandija na tamu wikina, djia nijai na
pa-kataku-mi tai. 44 Nggiki hama pawai-mika, ba dangu keha-minja
padua na tembi la dangga angumi, taka na tembi na ma-welingu lai Ala
ma-kamehangu ba ndai kehaanja. 45 Ka kukala-ha la Amanggu tai,
wananda-ka ihu, ambi wamidu; nimanja duna na makala-kai, na i Muha na
pamonu-mi. 46 Nadu djaka waiminja 1 Muha lati, iwai-mbuduka Njungga
badi, maa ba mbada tu-du-nanjaka la Huratu na rukunggu Njungga. 47
Taka djaka ndai wai-maduha da huratu-na njuna, nggiki hama wai
bia-mindja da papanii-nggu, hi wanandja.

NA KAWUDU 6

Na wua-nanja pangangu na tau lima rata paraina 1 Jehu. (Mat. 14:13-21;
Maruku 6:32-44; Luk. 9:10-17)

1 Halaka nu laku-nanjaka 1 Jehu la hapapa tehiku Timbiria la Nggalilia. 2
Lalu danguja na tau na matundu-nja, ba daita-duhaka da tanda da
pa-patumbu-na la mahidu. 3 Tunaka nu, ka kandekalu-nanjaka la palindi i
Jehu, hi na-uhuku dangu da papanau-na lai nu. 4 Nu djia-ama-jaka na
Paha, na remida da tau Jahundi. 5 Ba na-djakarungu-ka matana 1 Jehu
dangu ba naita-ja na tau dangu na mamai lai njuna, ka panii-nanjaka lai
Pilipu: Nggiiaka takei ningu kambamba, ka nangangu jiana na tau dangu,
hi wananja. 6 Taka hi kiri panii tunanu i Jehu, ka kukama-nja wana, maa
ba pi-mananja duna djaka nggaraja na pa-patumbu-na tal. 7 Nanapa-ja i
Pilipu: Kambamba ma-wilingu dua ngahu ndinaru nda natoma-mbuha,
djiapa ka da-marangga hawutu-kadu, hi wananja. 8 Taka na haatu la



papanau-na, 1 Andaria, na anguna paluhu i Himungu Peturu: 9 Lai jiahu
ninja na anakeda na maningu kambamba wataru-ngu ba lima mbuada
dangu da ijangu ba dua ngiuda. Taka nggiki wanda-kindjaka la tau dangu
tungu jia, hi wana. 10 Nanapa-ja 1 Jehu: Paraha-nja na tau dangu ka
na-uhuku, hi wana. Lai nu na-parumba. Nu ka uhuku-danjaka, na tau mini
djua ningu lima ra ta ja. 11 Ka piti-nandjaka da kambamba 1 Jehu hi na-pa-
malangungu, hala hi na-paberi-ndja da ma-uhuku lai nu, djia-majai da
jjangu, ba dawangu pambuha-da. 12 Ba dambihu-ka: Pauhi-ndja da kapipi
tadi ngada, ka ambu ningu ma-dimangu, hi wanandja da papanau-na. 13 Ka
pauhi-dandjaka, ha-kambulu dambu mbola mbinuda da kapipi kambamba
wataru da malima mbuada, djia-duhaka da tadi ngada da tau da mangangu.
14 Nu ba daita-jaka na tanda pa-patumbu-na, ka panii-nanjaka na tau
dangu: Langa-taka, jiana djiaja na wunangu na ma-namunja jia la pinu tana
ba wada, hi wada. 15 Nu ba napi-njaka paraina i Jehu, mata ka talua
pa-pambana-ja la pa-hangandji, ba wadanja, ka hili lawihiru-nanjaka la
ma-palindingu, ba didi mehaaja.

Ba nalii la pinu wai 1 Miri Jehu. (Mat. 14:22-23; Maruku 6:45-52)

16 Ba na-malingu-ka, puru-danjaka la tehiku da papanau-na, 17 kai
hei-danjaka le tena hi hanahu-da la Kapinatingu la ha-papa tehiku. Na
kapatangu-ma-nanjaka, taka i Jehu ndedi namai tomaha, 18 malai na
tehiku lalu mbana ngalingu-ja, ba tungu-dunanja na ngilu bokulu. 19 Ba
ningu lima nomu kilu-daka nahu ngalada pabuhi, hi djia ita bia-danja 1 Jehu
ba nalii la pinu wai, ba hanamu-na la tenada; ka mangadatu-danjaka. 20
Taka 1 Jehu: Djiaka Njungga, ambi mangadatu-du, hi wanandja. 21 Ka
orangu-danjaka la panggepi-ja la tena; nu hi pa-ngalangu taka-maa-nanjai
duna na tena la hingi, la ngia pa-hanggangu-da.

Na kambamba paluri wangu.

22 Hadangu harii pi-danjaka da tau dangu da manindja la hapapa tehiku»
ba nda ningu lai nu tena hau, mbulungu ba hauna, dangui ba nda nahei
kariaa-ndja la tena da papanau-na da mapala. 23 Taka hi namundja da tena



da ma-welingu la Timbiria, la lihi ngia pangangu-da kambamba, ba nahala
pa-malangu-ndja 1 Miri. 24 Nu ba daita-ja na tau dangu ba nda ninja lai nu 1
Jehu, hamanai da papanau-na, ka hei-madanjai duda la tena, hi dalaku la
Kapinalingu pahimbu-ja i Jehu. 25 Ba datoma-njaka la hapapa tehiku:
Pirangu takamu jiahu Ngguru, hi wadanja. 26 Nanapa-ja 1 Jehu: Langa-
taka-manggunggai, njimi na nda rukuna bai itangu tandaa hi kiri himbu-
mingga, taka djiaaja rukuna bai ngangu kambamba hii mbihu. 27 ambi
ramadu lumuna na pangangu na ma-molungu, taka mata ka lumuna na
pangangu na ma-padaingu lundu nu nu, na pawua-nanggai tai na Ana tau,
maa ba djiaja na patuna kawuku 1 Ala, i Ama, hi wanandja. 28 Ka paara-
danjaka: Mala nggiki-maka badi, ka peku rama-mandja da parama ba
wana 1 Ala, hi wadanja. 29 Nanapa-ja 1 Jehu: Jiana-ja na parama ba wana 1
Ala, bai waija na pa-paraha-na Njuna, hi wanandja. 30 Taka njuda: Mala
nggara tanda-jaka na pa-patumbu-mu, ka peku ita-manja, ka mawaikau?
Nggaraja na parama-mu? 31 Da bokuma duma dangangu kambamba mana
la marada telangu, hama tuna na maninja la Huratu: Kambamba welingu la
awangu pawua-nandja pangada ba wana, hi wadanja. 32 Nanapa-ja 1 Jehu:
Langa-taka-manggunggai, nda njuna i Muha na mawua-nggainja na
kambamba na ma-welingu la awangu, na Amanggu duna na mawua-
nggainja na kambamba ma-welingu la awangu na malanga-taka. 33 Nadu,
ba djiaja na kambamba na pawua-na 1 Ala, na mapuru welingu la awangu
dangu na mawua-nja paluri wangu jia la pinu tana, hi wanandja. 34 Napaha
njuda: Miri, mala kau wua manu aru-nggamanja lati na kambamba ba
wamu, hi wadanja. 35 Taka i1 Jehu: Njungga jia, djia-makaka na
kambamba paluri wangu; na mamai lai Njungga nda nahili mandjuu
ndokuapa, dangu na mapawai lai Njungga nda nahili madau ndoku-mbupa.
36 Taka mbada peka-nggunggainja-ka: Djiapa ka nda mbada
ita-mingga-kadu, taka ndai pawaimbu, ba wanggu. 37 Mbuu ndabana na
pawua-nangga 1 Ama, djiangu-ma ba namai lai Njungga, taka na mamai lai
Njungga nda djia djukarua-nggunja. 38 Nadu hi kir1 purunggu welingu la
awangu, ka ku-paloku-ja na pambuha-nggu Njungga ba nda wanggua, taka
djiaja na ma-paraha-ngga duku. 39 Jiana-ja na pambuha-na na
ma-paraha-ngga, mbuu ndabana na pawua-nangga, ka ambu ningu



pa-jamihu-nggu, taka ka lupa ku-pahada-ndja badi tai la hupu ndjapuna. 40
Maa ba jiana-duja na pambuha-na i Ama, mata na tauka na ma-tangaru-ja 1
Ana hi napawai lai Njuna, ka namangu luri pa-lupangu, tai Njungga
ku-pahada-nja la hupu ndjapuna, wanandja. 41 Ka kanguruku-danjaka da
tau Jahundi rukuna Njuna: Njungga jia djiaka na kambamba na mapuru
welingu la awangu, ba wana. 42 Nda djiaaja ni 1 Jehu, na anana i Juhupu,
na patanda-nda inana dangu amana? Ka ni purunggu welingu la awangu, hi
djia wana bia, hi wada. 43 Nanapa-ja i Jehu: Ambi kanguruku-du la
dangga angumi. 44 Nda ningua haatu ma-ngalangu pamai lai Njungga,
djaka nda djiaja 1 Ama na ma-paraha-ngga na mairu ngandija, tai Njungga
ku-pahada-nja la hupu ndjapuna. 45 Ninja la huratu-da da wunangu: Tai
pa-papeka-na i1 Alaha mbuu ndabada, ba wana. Na tauka na marongu
dangu na ma-papekangu lai Ama, djiaja na mamai lai Njungga. 46
Ninguka mambada itaja 1 Ama nda wanggua, mbulungu na ma-welingu lai
Alaa na mambada itaja 1 Ama. 47 Langa-taka-manggunggai, na mapawai
namangu-ka luri palupangu. 48 Njungga jia djiaka na kambamba na paluri
wangu. 49 Da bokumi dangangu kambamba mana la marada telangu, ba
tuna mbada meti bia-danjai. 50 Jiana-ja na kambamba na mapuru welingu
la awangu, mata da manganja ka ambu dameti. 51 Njungga djiaka na
kambamba luri na mapuru welingu la awangu; djaka nggaa manganja na
kambamba jiana, djiangu-ma ba naluri lundu nu nu; nu na kambamba na
pawua-nggu tai, djiaja na tolunggu, lumuna na lurina jia na pinu tana, hi
wanandja. 52 Ka pa-rawaku-danjaka dangga anguda da tau Jahundi:
Nggiki hama wua bia-nandanja na toluna jiana jia ka tanganja, ba wada. 53
Nanapa-ja 1 Jehu: Langa-taka-manggunggai, djaka ndai ngamanja na toluna
na Ana tau, dangu djaka ndai unu-manja na wai riana, nda ningua luri
wikimi. 54 Na manganja na tolunggu dangu na mangunu-nja na wai
rianggu, ngalangu-nanjaka luri pa-lupangu, tai Njungga ku-pahada-nja la
hupu ndjapuna. 55 Nadu na tolunggu ba pangangu langa-takaja dangu na
wai rianggu ba pa-ngunungu langa-takaja. 56 Na manganja na tolunggu
dangu na mangunu-nja na wai rianggu, na-padaingu lai Njungga, hamanai
Njungga lai njuna. 57 Hama tuna ba na-paraha-ngga i Ama na maluri,
dangu Njungga ba kuluri rukuna 1 Ama, tuna numbudu na mangangga tai



ba naluri rukunggu Njungga. 58 Jiana-ja duna na kambamba na mambada
puru welingu la awangu, nda hama tuana na nganguda da bokumi hi meti
bia-danjai. Na manganja na kambamba jiana, djiangu-ma ba naluri lundu nu
nu, h1 wanandja. 59 Ba napanii-ha jiada, la uma bungguru la Kapinaiingu-ja
na pa-pekangu ningu.

Na kanduli-nanja tau dangu 1 Mir1 Jehu.

60 Dadangu da papanau-na da marongu-ja: Nambotu na kareuku jiana,
nggaa ma-ngalangu parongu-ja, da mawada. 61 Nu ba pinanja la etina i
Jehu, ba da-kanguruku da papanau-na rukuna nuna, hi napani-ndja:
Mi-hanggamaru wamanja jiana jia? 62 Mala djakai ita-majaka na Ana tau
ba nahei la ngia pani memanja! 63 Djia na Ngahu duna na ma-paluri, taka
na tolu nda ningu ndokua linguna. Da kareuku da pambada panii-
nggunggai Njungga ma-pangahu-ha dangu ma-paluri-ha. 64 Taka nindja lai
njimi hawiangu da manda pawai, hi wanandja. Maa ba pi-mananja paraina
1 Jehu welingu la kawunga-na djaka nggamuha da manda pawai dangu
djaka nggaaja na ma-kaleka-nja tai. 65 Ka panii-nandjaka: Djia-duja nda
ningua ma-ngalangu pamai lai Njungga, djaka nda pawua-mananja paraina
1 Ama, hi kir1 wanggunggai, hi wanandja. 66 Piti welingu nu dadangu da
papanau-na da ma-kandulingu, nda dahili laku kariaa-njapa.

Na pehana 1 Peturu.

67 Nu ka panii-nandjaka da ma-hakambulu madua paraina 1 Jehu: Mala
njimi, ka talaku nda wamia, hi wanandja. 68 Nanapa-ja 1 Himungu Peturu:
Miri, nggaa lai njunaipa malaku ningu? Lai Njumu pakuha da pulungu
paluri palupangu wangu. 69 Njuma jia mapawai-maka dangu mapi-njaka,
Njumu ba djiakau na Ma-matua lai Ala, hi wana. 70 Nanapa-ja 1 Jehu: Nda
ha-kambulu maduaa-kai jia ba kupindi-kai? Taka na haatu na angumi hi
kambaliku biajai, hi wanandja. 71 Nu lananja 1 Junda, na anana i Himungu
Thakariu. Maa ba djia-duja tai na pa-hakambulu madua wada, na
ma-kaleka-nja.



NA KAWUDU 7
Na rukuna na nda pawaida lai Mir1 Jehu da anguna paluhu.

1 Halaka nu ndjada-nanjaipa la Nggalilia 1 Jehu, maa ba nda nabihu-du
pa-paengangu la Jundia, ba himbu-danja anda da tau Jahundi la
pa-pameti-ja. 2 Taka na remi tau Jahundi, na na remi kawarungu, mareni-
ma-nanjaka. 3 Napaha da anguna paluhu: Hadangu-wa welingu lai jiahu
kau laku la Jundia, ka peku ita-dandja da parama-mu paraida da
papanau-mu. 4 Ba nda ningua ma-patumbu ngga-nggara la ma-kawiningu,
dangu-mbu keha ka kuwuwa djaka wana. Ba dangu patumbu-mundja
padua jiada, pa-wuwangu-wa wikimu jia la madangu, hi wadanja. 5 Nadu
djiapa da anguna paluhu-kadu ba nda dapawai-mbu lai Njuna. 6 Nanapa-ja
1 Jehu: Ndedi djiaa-japa na rehinggu Njungga, taka njimi rehi ma-manu-
maminja. 7 Nda pekuana na pinu tana jiana la pa-karaii-nggai eti, Njungga
njuna da-karatli-ngga, kiringu ba ku-hakahii-nja na rukuna, ba na-akatu-du
na paruku-naka. 8 I[lakuwa njuna la remi, Njungga ndedi kulua la remi
jiana, maa ba ndedi djiaaja duku na rehinggu, hi wanandja. 9 Ba
wanandja-ka nu, ndadiku-nanjaka la Nggalilia.

Na luana la remi kawarungu 1 Mir1 Jehu.

10 Taka ba taliu-da da anguna paluhu palua la remi, lua-ma-nanjai duna, na
njuna nda naluaa la mbabu, nawangu palua winingua. 11 Nu da tau Jahundi
hamata-danja padua nu la remi: Nggii-jaka Njuna, wada. 12 Nadangu na
pa-kambunguku-da rukuna Njuna nu la mbabu; tau hamuja, wadanja
hawiangu; hawiangui: Ndiaa, na-panjonga tau dangu, wadanja. 13 Na
njuna nda ningua matara papanii pa-habola-nja na rukuna, ba
da-mangadatu-nja na tau Jahundi. 14 Ba padua remi-jaka, hei-nanjaka 1
Jehu la uma Ala, hi na-papekangu. 15 Ka maratangu-danjaka da tau
Jahundi: Nggiki thu na tau jiana hi djia pingu biana, dangu nda
pa-papekangu-ja, hi wada. 16 Nahema 1 Jehu: Na pa-papekangu wanggu
Njungga, nda ma-welingu lai Njunggaa-ja, taka welina la Ma-paraha-ngga.
17 Djaka nggamu ma-patikingu la pawunda-ja na pambuha-na Njuna,



djiangu-ma duna napinja na pa-papekangu wanggu, djaka welina lai Ala,
ndia djaka ma-welingu lai Njungga-ja ba kupanii. 18 Djaka nggamuja na
ma-paluhu kareuku wikina, keha-nanja na rihi wikina. Taka makeha-nja na
rihina na ma-paraha-nja, djia-ja na malanga-taka, nda ningua manda tand;ji
lai njuna. 19 Mala nda nawuaa-nggainja na uku i Muha? Taka nda ningui
haatu lai njimi manundju-ja na uku. Nggikina hii himbungga anda la
pa-pameti-ka? hi wanandja. 20 Nanapa-ja na tau dangu: Huruku-nanggau!
Nggamuja na mahimbu-nggau anda la pa-pameti-kau? hi wadanja. 21 Taka
1 Jehu: Hauana na pa-patumbu-nggu, hangataru ndaba-maa-minja. 22
Djia-duja hi wanggunggai: Mbada wua-nanggainja-ka 1 Muha nu huri kari
— nda welina la1 Muhaa, taka welina la boku — hii karimbu tau la lodu
hangahu. 23 Djaka ningu biduai tau pakari la lodu hangahu, ka ambu peku
panggaja na ukuna i Muha ka ni hi karaii-minggai eti Njungga rukuna ba
ku-pahamu halaja na ihi dana tau la lodu hangahu? 24 Ambi patanda palii
pinungu-du, taka mata kai wanja na matandji bai pa-tandangu. 25 Nindja
da tau Jeruhali: Nda djiaaja ni na pahimbu-da anda ka pameti-ja ba wada?
26 Ka ni, hi panii hawewa pakua-nanja, taka hi nda nggara wada bianja.
Dapi hamunja thu n1 da ma-pangora, ba djiaja na Karitu ai? 27 Na tau
jiana, tapi-manja na paweli-na, taka na Karitu, djaka nataka, nda tapianja
na paweli-na, da mawada. 28 Ka wara-nanjaka 1 Jehu ba na-papekangu
daa la uma Ala: Njimi itanda-ka dangu mipi-mbunja na paweli-nggu; na
njuna nda wangua-nggunja eti wikinggu ba kumai, taka ninja na
Malanga-taka ma-paraha-ngga, na panda tandami njimi. 29 Njungga
kutanda-ja, maa ba paweli-nggu lai Njuna, dangu ba Njunadu na
ma-paraha-ngga, wanandja. 30 Ka tajapa-ja wada, taka nda ningui haatu
ma-palaku-nja lima, maa ba ndedi djia-duja na rehina. 31 Nadangu la koru
tau dangu da mawaija: Djaka nataka ngeru na Karitu, dangu-dapa ihu da
tanda pa-patumbu-na welingu la pa-patumbu-na jiana? wada. 32 Ba
darongu-jaka da tau Parihi, ba kambunguku tudanja nu paral tau dangu, ka
pa-rahangu-danjaka tau pajapa-ja. 33 Ka panii-nanjaka 1 Jehu: Hawutu-
kia-naka ba ningga lai njimi, hala laku-nggunjaka duku la Ma-paraha-ngga.
34 Napa mihimbu-ka taka ndai hunggua-kapa, dangu la ngia paningga
Njungga ndai ngalangua pataka, wana. 35 Nu ka panii-danjaka dangga



anguda da tau Jahundi: Nggii kulaku ningu wanaka ihu ni, hi nda
ta-ngalangu njuta pahunggu-ja? Djia laku-nakaka la ma-tanjalangu la koru
tau Nggarika la pa-papeka-nja na tau Nggarika? 36 Nggaraja wana ihu,
napa mihimbu-ka taka ndai hunggu-kapa, dangu la ngia paningga Njungga
ndai ngalangua pataka njimi, ba wana? wada.

Na wai paluri wangu.

37 La lodu ndjapu remi, na lodu bokulu ba wada, ndolaku-nanjaka 1 Jehu
hi nawara: Djaka nggaa mamadau, matawa ka namai lai Njungga, ka
na-ngunungu. 38 Na mapawai lai Njungga, hama tuna na maninja la
Huratu, napa da-manama welingu la etina da luku wai luri, wana. 39 Ba
napanii tuna nu, lananja 1 Ngahu, na pangala-da tai da mapawai lai Njuna;
nu ba ndedi ninjapa na Ngahu, ba ndedi pa-pabundjuku-dujaipa i Jehu. 40
Nindja hawiangu la tau dangu, ba darongu-haka nu da kareuku: Jiana djia
langa-taka-majaka na wunangu, da mawada. 41 Hawiangu: Jiana djia-jaka
na Karitu, wada. Hawiangui: Djia welina la Nggalilia-kaka na Karitu? 42
Mala la walana 1 Ndautuja, la Mbaitulehingu, na ngia pa-ngiangu-na 1
Ndautu, na paweli-na na Karitu, nda wanaa la Huratu? wada. 43 Nu ka
kawita-nanjaka na tau dangu rukuna Njuna. 44 Hawiangu ka tajapa-ja
wada, taka nda ningua haatu ma-palaku-nja lima.

Ba na-kahiri-ja 1 Mir1 Jehu paraina 1 Nikondemu.

45 Nu ka beli-danjaka da tau papalewa-da da ratu pangora dangu da tau
Parihi, taka njuda: Nggikina hi ndai ngandija, hi wadandja. 46 Napaha da
tau papalewa: Ndedi ninguma haatu mapanii tungu nu, hama tuna na tau
nuna, hi wada. 47 Taka hi dahema da tau Parihi: Ka njimi, pa-panjonga-
mbu-kaika? 48 Djia ningu-kaka wami la ma-pangora ndia la tau Parihi na
mawaija? 49 Ji, na tau dangu paku jiana na manda pinja na uku,
pa-ratungu-jaka, wadandja. 50 Nanapa-ja 1 Nikundemu, na haatu na
anguda, na mamai lai Jehu amangu: 51 Mala na ukunda na-pandjala bia
nahu tau, dangu ndedi ronguja na paniina, ka pinja na pa-patumbu-na? hi
wanandja. 52 Taka dahema njuda: Njumu ma-welingu la Nggalilia-



mbukau? Mangindjiru pakuja kau pinja, nu la Nggalilia, ba nda ningua
wunangu ma-hadangu, hi wada. 53 Nu ka marangga beli-danjaka la
umada.

NA KAWUDU 8
Na rukuna na kawini kadjari.

1 Taka 1 Jehu laku-nanjaka la palindi Haitungu. 2 Hadangu la mbaru, ni
beli-njaika la uma Ala; ka mai-nanjaka na tau danguka lai Njuna. Ka
uhuku-nanjaka, hi na-papeka-ndja. 3 Taka da mapingu uku dangu da tau
Parihi dangandi-ja na kawini, na patoma-da ba talanga tuna mandjala, hi
da-pandolaku-ja la padua. 4 Ngguru, jiana na kawini pa-tomangu-ja ba
talangu tuna mandjala. 5 Na pa-paraha-na 1 Muha, pindjalu-nja watu badi
na kawini tungu nu, wananda la huratu uku. Mala Njumu, nggikina wamu,
wadanja. 6 Hi kiri panii tudanja nu, ka takama wanja, ka peku pandjala-
ndanja, wada. Taka i Jehu karuduku-nanjaka hi na-huratu wangu limana la
tana. 7 Nu ba paara panua-madanja, ka ndolaku-nanjaka: Na manda ningu
ndjalangu lai njimi, mata ka na-mangilu la pa-pindjalu-nja watu na kawini
hi wanandja. 8 Hala, hili karuduku-nanjaka, hi na-huratu la tana. 9 Ba
darongu-jaka nu, laku ha-kaatu-ha-kaatungu-danjaka, piti welingu la
ma-maaja lundu dalaku ndabaha; ka didi-kia-jaka i Jehu dangu na kawini
na maninja nu la padua. 10 Nu ba na-ndolaku-ka 1 Jehu, hi napanii danja na
kawini: Ha rambu, ka nggiithaka njuda? Nda haatu biai ma-pandjala-kau?
hi wananja. 11 Nanapa-ja njuna: Nda haatua Miri, hi wana. Taka 1 Jehu:
Djaka tuna nu, Njungga nda ku-pandjala-mbukau. Lakuwa, ambu hili
tudupa mandjala, hi wananja.

I Mir1 Jehu na ma-hambila la pinu tana.

12 Ka hili panii-nandjaka i1 Jehu: Njungga djiaka na hambila na
ma-paharii-nja na pinu tana. Na makiku-ngga Njungga, nda djia luana la
kapatangu, taka mangu-nanja na hambila, nu na luri, wana. 13 Taka da tau
Parihi: Njumu hakahiingu-munja wikimu, nda na-andangua na



pa-hakahii-mu, hi wadanja. 14 Nanapa-ja i Jehu: Djiapa
ku-hakahiingu-kadu wikinggu, na-andangu-mbu na pa-hakahii-nggu, ba
kupi-dunja na ngia paweli-nggu dangu na ngia pa-hanggangu-nggu; njimi
ndai pianja na ngia paweli-nggu dangu na ngia pa-hanggangu-nggu. 15
Njimi nundju-minja tolumaa bai pa-tandangu, Njungga nda ningua haatu
pa-patanda-nggu. 16 Djaka ku-patandangu-kai, na-padeningu-mbu na
pa-tanda-ngu-nggu, ba nda didi mehaaka, ba angu-manggunja na
Ma-paraha-ngga. 17 Dangui nimbunja la huratu ukumi: Na pa-hakahii-da
da tau madua, na-andangu ba wana. 18 Njungga ma-hakahiingu wikinggu,
hamanai 1 Ama na ma-paraha-ngga na-hakahii-mbunja na rukunggu, hi
wanandja. 19 Taka njuda: Ka nggiija na Amamu, hi wadanja. Nanapa-ja i
Jehu: Njungga ndai tandaaka, hamanai na Amanggu ndiambu. Djakai
tandaka Njungga lati, mitanda-mbuja na Amanggu, hi wana. 20 Nuda da
kareuku, la pangia pati hunggu ja na panii niha, ba talanga pa-pekangu-na
la uma Ala; nda ningua majapa-ja, ba ndedi djia-dujapa na rehina.

Na pa-tajaku danandja da tau Jahundi 1 Mir1 Jehu.

21 Ka hili panii-nandjaka: Njungga laku-nggunjaka, napa ihi-mbu-ka, tai
hii meti ngandija na ndjalami; la ngia palaku-nggu Njungga, njimi nda peku
takaami, wanandja. 22 Nu ka panii-danjaka da tau Jahundi: Ka ku-pameti
wikinggu, wanaka ihu, la ngia palaku-nggu Njungga, njimi nda peku
takaami hi wana, hi wada. 23 Nanapa-ja 1 Jehu: Njimi weli waami,
Njungga weli dita-nggu, njimi welimi la pinu tana jiana, Njungga nda
welinggu la pinu tana jianaa. 24 Djia-duja, tai imeti ngandija na ndjalami,
hi kiri wanggunggai. Nadu djaka ndai pawaima ba djiaka Njungga, meti
ngandi-minjaka tai na ndjalami, hi wanandja. 25 Taka njuda: Nggamukau
Njumu na, hi wadanja. Nanapa-ja 1 Jehu: Nggara-jaipa hi kupanii
danggami? 26 Nadangu-pa lati na papanii dangu na pa-patandangu ba
wanggu, na rukumi njimi Taka na Ma-paraha-ngga ma-palanga takangu-ja;
Njungga duku, na parongu-nggu lai Njuna djiambuja na papanii-nggunja na
pinu tana, hi wanandja. 27 Taka nda dapianja ba djiaja na rukuna 1 Ama na
papanii-nandja. 28 Djia-dujaka hi napanii-ndja paraina 1 Jehu: Djakai



pa-djangga-jaka tai na Ana tau, hinaka hii pingga ba djiaka Njungga,
dangu ba nda ningua ngga-nggara pa-patumbu mehanggu, na njuna nundju-
nggunja na papeka-nangga 1 Ama ba kupanii-ha jiada. 29 Dangu na
Ma-paraha-ngga nimanja lai Njungga, nda na-dundjaku mehaangga, nadu
ba lii manu-manggunja na pao-ra-na, hi wana.

Rukuna na ma-tubangu na ma-pa-marandeka.

30 Ba napanii tuna nu nadangu na mawaija. 31 Nu ka panii-nandjaka
paraina 1 Jehu da tau Jahundi da mambada pawai lai Njuna: Djakai
padaingu la pulunggu, djia hi papanau langa-taka-nggunggai. 32 Napa hii
p1 wanja na ma-tubangu, taka na ma-tubangu hi na-pa-marandeka-kai,
wana. 33 Napaha njuda: Njuma walana 1 Ambarahangu-kama, ndedi
handakangua ba naata-nggama tau, ka ni, napa i-marandeka hi djia wamu
bia, hi wadanja. 34 Nahema i Jehu: Langa-taka-manggunggai, na matu
mandjala, ata-nanja mandjala. 35 Na ata nda djia padaingu lupaana la kuru
uma, djiaja na anaa duna na-mapadai lupangu. 36 Djia-duja, djaka na-pa-
marandeka-kai paraina 1 Ana, djiaja hit marandeka palanga-takangu. 37
Kupinja ba walana i Ambarahangu-kai, taka himbu-minggai anda la
pa-pameti-ka, nadu na pulunggu ba nda ningua ka-naina lai njimi. 38
Njungga na pambada itanggu lai Ama djiaja na papanii-nggu, hama-mbuna
njimi, na parongu-mi la amami djiaja na pawunda-mi, wanandja. 39
Napaha njuda: Djiaja i Ambarahangu duma na amama, wadanja. Taka 1
Jehu; Djaka anana i Ambarahangu-kai, mi-wunda-ja badi na pawunda-na 1
Ambarahangu. 40 Taka nahu himbu-minggai anda la pa-pameti-ka, na tau
na mambada panii-nggainja na ma-tubangu, na parongu-na lai Ala. Nda
tuna nua 1 Ambarahangu. 41 Njimi na, rama-minja na parama-na na amami,
hi wanandja. Napaha njuda: Nda ruku kadjaria duma hi madedi. Haatua-na
duma na Amama, djiaja 1 Ala, hi wadanja. 42 Taka 1 Jehu: Djaka djiaja 1
Ala na Amami, imbuhangga lati, maa ba welinggu lai Ala-duka hi ningga
jiahu; ba nda wa-ngu-nggunja eti wikianggu ba kumai, taka Njuna na
ma-paraha-ngga. 43 Ka ni hi ndai pinja na paniinggu? Maa ba ndai
ngalangu-du parongu-ja na pulunggu. 44 Njimi welimi lai kambaliku, na



amami, dangu na pambuha-na na amami na paora-mi la panundju-ja. Njuna
ma-pameti tauja welingu la kawunga-na, nda na-ndolaku-nja na
ma-tubangu, maa ba nda ningudu ma-tubangu lai njuna. Djaka napanii
ma-kambaliku, panii-nanja nundjuja na huri-na, maa ba ma-kambaliku-duja
dangu ama kambaliku-ja. 45 Taka Njungga, rukuna ba kupanii-ja na
ma-tubangu-du hi ndai waika. 46 Nggamuja lai njimi na ma-pabowangu
ruku ndjalanggu Njungga? Djaka kupanit ma-tubangu ka ni hi ndai waika?
47 Na ma-pawelingu lai Ala na-patingi-ndja da puluna i Ala. Djia-duja hi
ndai pa-tingingu ba nda welimi lai Ala, hi wanandja. 48 Napaha da tau
Jahundi: Mala nda tubaana, tau Hamaria-ja dangu pa-huruku wandija ba
wamanggau? hi wadanja. 49 Napaja 1 Jehu: Njungga nda hurukua-nangga
wandi, taka tembi-nggunja na Amanggu, ba tuna njimi paaka bia-mi-ngga.
50 Njungga, keha ka natembi-ka tau nda wanggua; ninja duna na haatu na
ma-kehangu dangui na ma-patandangu. 51 Langa-taka-manggunggai,
djaka nggamu ma-pamandu-nja na pulunggu, nda djia itangua-na meti
lundu nu nu, hi wanandja. 52 Taka da tau Jahundi: Nahu pi-manggauka ba
huruku-na-nggau. I Ambarahangu mbada meti bia-naka, hamanai da
wunangu, taka Njumu: Djaka nggamu ma-pamandu-nja na pulunggu, nda
djia padangua-na meti lundu nu nu, wamui? 53 Ka djia rihi-munja-kaka 1
Ambarahangu, bokuma, na mambada meti? Hamanai da wunangu mbada
meti-mbudaka. Ka nggara-makaka wamu? hi wadanja. 54 Nanapa-ja i
Jehu: Djaka ku-pabundjuku wikinggu, nda nggara ndokua linguna na
bundjuku-nggu; na Amanggu duku na ma-pabundjuku-ka, djia-dujaka na
Alanda ba wami. 55 Njimi ndai tandaaja, taka Njungga kutanda-ja. Nda
kutandaa-ja djaka wanggu, hama-du-nggunggaika, ma-kambali-ku-dukaka.
56 I Ambarahangu na bokumi, rindju mbaha eti-mananja la paita-ja na
lodunggu; naita-majaka ka hawola-nanjaka, hi wanandja. 57 Ka panii-
danjaka da tau Jahundi: Ndedi lima kambulu ndau-mbumu, mbada ita
bia-munja i Ambarahangu? hi wadanja. 58 Nanapa-ja 1 Jehu: Langa-
taka-manggunggai, ba ndedi ni-mbunja i Ambarahangu, Njungga ningga, hi
wanandja. 59 Nu ka putu madua-danjaka watu, ka ta-nahaku-nja ba wada.
Taka 1 Jehu hi na-pa-hapindingu wikina, hi naluhu welingu la uma Ala.



NA KAWUDU 9
Na malaru-na na madedi poki.

1 Nahu ba nalaku, ita-nanjaka na mapoki welingu ba nadedi 2 Nu ka
paara-danjaka da papanau-na: Ngguru, nggamuja ihu na mandjala, hi kiri
dedi pokina, na tau nina, ndia hi inana amana, hi wadanja. 3 Nanapa-ja i
Jehu: Nda njunaa na mandjala, nda ina ama-mbuna, taka djiaja ka peku
pa-itangu-ja na parama-na 1 Ala lai njuna. 4 Ba talanga harimna tarama-ha
badi da parama-na i Ala na ma-paraha-ngga, napa namunja na rudungu na
rapa nda peku ramana na tau. 5 Ba talanga ningga la pinu tana, paharii
wana na pinu tanaka, hi wanandja. 6 Ba nahala-ka papanii tuna nu,
pangandji-nanjaka la tana, hi na-unggulu wanja kapihaku na wai iluna, hi
naperi-nja na kapihaku la matana: 7 Lua kau baha wikimu la ngia paihu la
Hiluangu — pa-para-hangu wana djaka hilunja — hi wananja. Ka
lua-nanjaka hi nabaha wikina, hi nabeli dangu itana. 8 Nu da angu
kotaku-na dangu hawiangu da mapinja amangu ba nakarai hunggu: Nda
djiaja ni na makali mandapu pakarai tuma? hi wadanja. 9 Hawiangu:
Djia-majaka, wada; hawiangui: Ndiaa, hamaana, wada. Njuna wiki:
Djia-makaka, wana. 10 Napaha njuda: Nu ka nggiki biana hi da-pabulangu
da ma-tuam? hi wadanja. 11 Hi nahema njuna: Na tau, i Jehu ba wadanja
tamuna, na-unggulu kapihaku hi naperi-ndja da matanggu. Hala kau laku la
ngia paihu la Hiluangu, kau baha, wana. 12 Taka: Ka nggiijaka nahu, hi
wadanja. Nda kupianja, hi wana. 13 Nu ka ngandi-danjaka na mapoki
kawai la tau Parihi. 14 Nu na lodu pa-unggulu wana kapihaku i Jehu,
dangu ba na-pabula-ndja da matana, lodu hangahu-ja. 15 Ka hili
pa-arangu-danjaka da tau Parihi, djaka nggiki biana hi na-pabulangu.
Nanapa-ja njuna: Naperi-ndja kapithaku da matanggu, hi kubaha, hi
ku-pabulangu, hi wanandja. 16 Taka hawiangu da tau Parihi: Na tau jiana
nda paweli-na lai Alaa, maa ba nda na-pamandu-dunja na lodu hangahu,
wada. Hawiangui: Nggiki hama ngalangu biana na tau ndjala la
pa-patumbu tanda tungu nu, wada. Ka kawita-da-njaka. 17 Nu ka paara-
danjaka na mapoki: Mala njumu, nggaraja wamu, ba na-pabula-dundjaka



da matamu? hi wadanja. Wuna-ngu-duja, hi wanandja. 18 Taka da tau
Jahundi nda dawaiaja ba napoki la wungana hi na-pabulangu nahu, hi lupa
dapaau-ndja da inana da amana na mabidi ngita. 19 Hi da-paara-ndja: Nina
djiaja na anami na madedi poki ba wami? Ka ni hi pa-bulangu bia-nanjai?
hi wadandja. 20 Napaha da inana da amana: Mapinja nina ba ana-manja
dangu ba nadedi poki. 21 Na njuna djaka nggikina ni hi djia pa-bulangu
biana, nda mapianja. Ipaara wiki bianja; matua-madu-nanjaka, mata ka
napanii-jaka na ngera wikina, hi wada. 22 Hi dapanii tuda nu da inana da
amana, mangadatu-dandja da tau Jahundi. Djaka era ningu mapeka-ja i
Jehu ba Karitu-ja, warunja badi welingu la uma bungguru, wada. 23
Djia-duja, matua-madu-nanjaka, paara wiki bia-minja, hi kiri wada da
inana da amana. 24 Nu ka hili paau-danjaka na mapoki kawai: Tembi nija 1
Ala. Mapinja njuma na tau nuna, ba tau ndjalaja, wadanja. 25 Nanapaja
njuna: Djaka tau ndjalaja duna nda kupianja. Hau-maana duku na
papinggu: Njungga mapoki-ka, nahu pa-bulangu-nggunjaka, hi wana. 26
Taka njuda: Ka nggiki bia-nanggau? Nggiki pabula bia-nandja da matamu,
hi wadanjai. 27 Nanapa-ja njuna: Mbada panii-madu-nggunggainja-ka, taka
ndai rongua. Nggikina hili ronguja hi wami? Ka papanau-nanda wami-mbu
thu njimi1, hi wanandja. 28 Nu ka pajudi-danjaka: Njumu dumu papanau-na
Njuna-kau, njuma duma papanau-na 1 Muha-kama. 29 I Muha mapi-manja
duma ba napanii-njaka paraina 1 Ala, taka na tau nuna nda mapianja djaka
nggil paweli-na, hi wadanja. 30 Nanapa-ja na tau: Jiana-majaka na
pa-hangataru wangu: Njimi ndai pianja djaka nggii paweli-na, taka pabula-
nandja padua-ka da matanggu. 31 Tapi-manja, na tau ndjala ba nda
narongu-ja paraina i Ala, mbulungu na malumu-nja dangu na manundju-ja
na pambuha-na na parongu-na. 32 Weli nungu ndedi parongua
ma-pabulangu mata tau madedi poki. 33 Djaka nda paweli-na lai Alama
Njuna, nda djia ngalangua-na lati pa-patumbu ngga-nggara, hi wanandja.
34 Ka hema-danjaka: Njumu dedimu la mandjala djuamaa, ka papeka-ndja
wamu-nggama ai? wadanja. Nu ka waru-da-njaka la hambeli. 35 Ka
rongu-nanjaka i Jehu na waru-danjaka la hambeli; ba na-tabuku-jaka hi
napanii-nja: Mala njumu muwai-jaka na Ana tau? hi wananja. 36 Nanapa-ja
njuna: Ka nggamuja nu Miri, ka peku wainggu-nja, hi wana. 37 Taka 1



Jehu: Mbada ita-ma-munjaka, na mapanii danggau djia-majaka, hi
wananja. 38 Nanapa-ja njuna: Kupawai-ka, Miri, hi wananja. Ka
marubuku-nanjaka la hanggana. 39 Ka panii-nanjaka paraina 1 Jehu: Djia la
parata wai ngera-maka, hi kiri mainggu la pinu tana, mata da manda ita ka
peku itada, dangu da maita ka dapoki, hi wana. 40 Nu ka rongu-danjaka
hawiangu da tau Parihi da manindja la lihina: Ka mapoki-mbu-kamaka
njuma jia? hi wadanja. 41 Nanapa-ja 1 Jehu: Djakai poki lati nda ningua
ndjalami. Taka nahu, maita wami, djia hi na-padaingu na ndjalami, hi
wanandja.

NA KAWUDU 10
Rukuna na mini pawangu na mahamu.

1 Langa-taka-manggunggai, djaka nggamu na manda lii la ngaru pindu ba
natama la oka mbimbi, taka na mahei ningu la hau pangia,
ma-manganga-ja dangu ma-rambangu-ja. 2 Na njuna na matama lii la ngaru
pindu, mini pawangu-ja na mapawa-ndja da mbimbi. 3 Njuna
na-bunggahu-nja pindu paraina na madai pindu, taka da mbimbi hi
da-katambalu-nja na nggoruna, hi napaau wandja tamuda da mbimbi
wikina, hi nangandi-ha la hambeli. 4 Ba na-paluhu ndaba-haka da mbimbi
wikina, mangilu-nandjaka, taka da mbimbi hi datundu-nja, maa ba
datanda-duja na nggoruna. 5 Taka na tau hawiangu nda djia tundua-danja,
taka dapalai-maanja ba nda datanda-duja na nggoruna na tau hawiangu,
wanandja. 6 Nuna na pangerangu, panii-nandja njuda lati paraina i Jehu,
taka njuda nda dapianja djaka nggara wana na papanii-nandja. 7 Hi nahili
paniindjai 1 Jehu: Langa-taka-manggunggai, Njungga jia djiaka na pinduda
da mbimbi. 8§ Mbuu ndabana na mamai mangilu-ngga, ma-manganga-ha
dangu ma-rambangu-ha; taka da mbimbi nda da-katambalua-ndja. 9
Njungga djiaka na pindu. Djaka nggamu na matama litka Njungga,
mara-nanjaka, napa hi natama luhu hi na-hunggu-ngu pangangu. 10 Na
ma-manganga djiaaja la pa-manganga, la parupu dangu la pa-pamolungu hi
namai. Na mainggu Njungga ka peku ngalangu-da paluri wangu dangu



pa-mbokaru wangu, wanggu. 11 Njungga djiaka na mini pawangu na
mahamu. Na mini pawangu na mahamu na-padjama-nja na lurina lumuda
da mbimbi. 12 Taka na pa-kahewa, na nda mini pawangu, na manda
mangu wikindja da mbimbi, naita-jaka namunja na ahu rumba, dundjaku-
maa-nandja da mbimbi hi napalai. Taka na ahu rumba japa-nandjaka hi
na-paiha-ihandja. 13 Na tau pa-kahewa hi napalai, ba tau pa-kahewaa-ja
duna, nda naingaa-ha da mbimbi. 14 Njungga djiaka na mini pawangu na
mahamu, kutanda-ha da mangunggu, taka da mangunggu da tanda-mbuka
Njungga, 15 hama tuna 1 Ama ba natanda-ka Njungga, Njunggai duku ba
kutanda-ja 1 Ama, hi ku-padjama-nja na luringgu lumuda da mbimbi. 16
Nindjaipa hawiangu da mbimbinggu, da manda welingu la oka jiana;
nudambu kungandi-ha badi, hi da-katambalu-nja na nggorunggu tai, hi lupa
na-mbulungua na kababa-da dangu hi haatua-na na mini pawangu. 17
Djia-duja hi nambuha-ngga 1 Ama, nadu ba ku-padjama-dunja na luringgu
ka peku piti beli-nggunjai. 18 Nda ningua maali-ngganja, Njungga wikimaa
ma-padjama-nja. Ngera-nggunja la pa-padjama-nja dangu ngera-
mbu-nggunja la papiti belija. Jiana na pulungu na pangala-nggu lai Ama,
wanandja. 19 Nu ka hili kawita-danjaika da tau Jahundi rukuna jiana na
kareuku. 20 Dadangu lai njuda: Huruku-nanjaka, katoba-nanjaka, nggikina
hii patingi-nja, da mawada. 21 Hawiangui: Jiana nda kareuku tau
pa-hurukua-ja. Djia ngalangu-nakaka na wandi pa-pabulangu mata
mapoki? wada.

Na paniina 1 Mir1 Jehu ba djia na remi pa-matua uma Ala.

22 Nu la Jeruhali rehi-nanjaka na remi pa-matua uma Ala, urangu-ja. 23
Ka wenangu-nanjaka 1 Jehu la uma Ala la kawindu Halemangu. 24 Nu ka
winggiru-danjaka paraida tau Jahundi: Pira mandai-manapa bau
pa-hondaru-ha da etima? Djaka djia-dukau Njumu na Karitu, panii
pangala-nggamanja, hi wadanja. 25 Nanapa-ja 1 Jehu: Mbada panii-
madu-nggunggaika, taka ndai pawaia; da parama da parama wanggunja na
tamuna na Amanggu, djia-mahaka da ma-hakahii-nja na rukunggu. 26
Taka njimi ndai pawaia, maa ba nda angu-dudanggai da mbimbinggu. 27



Da mbimbinggu da-katambalu-nja na nggorunggu, dangu Njungga
kutanda-ha hi datundu-ngga padua, 28 dangu kuwua-ndja luri pa-lupangu,
hi nda da-molungu lundu nu nu, dangu nda djia ningua maramba-ndja
welingu la limanggu. 29 Na pawua-nangga na Amanggu narihi ndaba-
njapa, dangu nda ningua madjia ngalangu paramba-ndja welingu la limana 1
Ama. 30 Njungga dangu i Ama, mbulungu-ma, wanandja. 31 Nu ka hili
piti-danjaka watu da tau Jahundi ka ta-nahaku-nja ba wada. 32 Nanapa-ja 1
Jehu: Dadangu-maka lati da parama mahamu da ma-welingu lai Ama da
pa-paita-nggunggai, mala nggara parama-jaika, nahaku-nja watu, hi kiri
wamingga, hi wanandja. 33 Hi dahema da tau Jahundi: Nda rukuna na
parama-mu na mahamua nahaku-nja watu hi kiri wamanggau, djiaaja bau
pa-lapingu, Alaka ba djia wamu bia, ni ba tau-madukau, hi wadanja. 34
Nanapa-ja 1 Jehu: Mala nda nianja la huratu ukumi: Alaha
wanggunggai-ka, ba wana? 35 Mala Alaha djaka wana bidua-ndjai da tau
da pataka-na na puluna 1 Ala, malai na thina na Huratu ba nda pekuana la
pa-njanggaru-ja, 36 ka ni, pa-lapingu-nanja hi wami bianja na pa-matua-na
1 Ama, na pa-paraha-na jia la pinu tana, rukuna: Anana i1 Alaka ba wanggu?
37 Djaka nda kurama-ha da parama-na i Ama, ambi waiduka. 38 Taka
djaka rama bidua-nggundja ka ndai waika-kai, matawa kai waiha nu da
parama, ka peku tanda ka peku pamandu-minja, 1 Ama ba lai Njunggaja
dangu Njungga ba lai Amaka, wanandja. 39 Nu ka tajapa-ja hi hili
wadanjai; taka hi tamahiku-maa-nanja welingu la limada. 40 Ka hili
laku-nanjaka la hapapa luku Jarandingu, la ngia pa-kawunga
pa-runungu-na tau 1 Juhani, hi na-ndadiku lai nu. 41 Nadangu na tau na
malua lai Njuna: Nda ningumai njuna tanda pa-patumbu-na 1 Juhani, na
njuna na papanii-naka 1 Juhani rukuna jiana na-padeningu halama, wada. 42
Lai nu nadangu na tau na mawaija.

NA KAWUDU 11
Na pahada beli-nanja 1 Laharu paraina 1 Mir1 Jehu

1 Ninja na tau na mahidu, i Laharu tau Mbaitani, la kotaku-da i Maria



dangu na anguna kawini 1 Marata. 2 [ Maria djiaja na maburi-nja mbii kati 1
Miri dangu na ma-langora wandja lunggina da wihina. Njuna na maana
mini-nja 1 Laharu, nu na mahidu. 3 Ka pa-rahangu-danjaka tau da ana
winina lai Jehu: Miri na tau na pambuha-mu, hidu-nanja, hi wadanja. 4
Narongu-jaka nu paraina 1 Jehu: Na hidu jiana nda naluaa-ja la meti, taka
djiaja na pa-mangundju wana 1 Ala, ka peku pa-mangundju wanja na Ana
Ala, hi wana. 5 Njuna 1 Jehu nambuha-ndja 1 Marata dangu na anguna
kawini lupa i Laharu. 6 Ba narongu-jaka hiduna i Laharu, dambu
lodu-naipa ba na-ndadiku lai nu la ngia paninja. 7 Hala, ka panii-nandjaka
da pa-panaungu: Malawa ka tabeli la Jundia, wanandja. 8 Napaha da
papanau-na: Ngguru, bidi paku-napa, ka ta-nahaku-nja watu ba wadanggau
da tau Jahundi, taka nahu hili beli lai nahu hi djia wamu bia, hi wadanja. 9
Taka 1 Jehu: Mala nda ha-kambulu dambu ndjamuana dimi na lodu? Djaka
nalaku la lodu na tau, nda na-tundjurua, maa ba naita-duja na harii la pinu
tana jiana. 10 Taka djaka ningu malaku wangu rudungu, na-tundjuru, maa
ba nda nidunja na harii lai njuna, hi wanandja. 11 Nuja na paniina 1 Jehu;
hala: I Laharu na langginda katuda-nanjaka, taka ka kulua pabengi-nja
wanggu, hi wanandja. 12 Napaha da pa-panaungu: Miri, djaka katuda-
dua-nanja, na-hadangu duna tai, wadanja. 13 Nu i Jehu la-nanjaka na
metina duna, taka njuda djiaja na mindjalu-na na katuda duna na palana
wada bia. 14 Nu hi napanii pangala-ndja paraina i Jehu: Nameti-ka 1
Laharu. 15 Dangu nambaha na etinggu lumumi njimi ba nda ningga lai nu,
ka peku pawaimi; malanda ka talua lai njuna, wanandja. 16 Nanapa-ja i
Tomahu, 1 Ndindimu ba wadanja tamuna: Malawa njuna ka talua-mbu
njuta, ka tameti karia-nja, hi wanandja da anguna pa-panaungu. 17 Ba
nataka-ka 1 Jehu, toma-nanjaka ba mbada patu mbua lodu-manaka la reti 1
Laharu. 18 Nu la Mbaitani nalihi-nja la Jeruhali, ningu tilu mbua kiluana
marauna. 19 Nadangu na tau Jahundi na mambada mai lai Marata dangu 1
Maria la pa-panggaiiru-ha rukuna na ana minida. 20 Nu ba narongu-jaka
paraina 1 Marata na namunja 1 Jehu, lua-nanjaka pa-tabuku-ja, taka 1 Maria
uhuku bia-nanja la uma. 21 Nu ka panii-nanjaka 1 Marata: Djaka ninggau
lati jiahu, Miri, nda nametia lati na ana mininggu. 22 Na njuna nahumbu
kupinja, djiapa nda nggaraja pakarai-mu lai Ala, 1 Ala djiangu-ma nawua-



nggaunja duna, wananja. 23 Taka 1 Jehu: Napa na-hadangu na ana minimu,
hi wananja. 24 Nanapa-ja i Marata: Kupi-manja ba na-hadangu la rehi
hadangu tai la hupu ndjapuna, hi wananja. 25 Taka 1 Jehu: Njungga djiaka
na hadangu dangu na luri. Na mapawai lai Njungga, djiangu-ma naluri,
djiapa nda mbada meti-nakadu, 26 dangu djaka nggamuja na maluri dangu
na mapawai lai Njungga, nda djia metiana lundu nu nu. Muwai-duja nu? hi
wananja. 27 Nanapa-ja i Marata: Oo, Miri, njungga kupawai-ka ba djiakau
Njumu na Karitu, na Anana 1 Ala na mamai la pinu tana jiana, hi wananja.
28 Tunaka nu lua-nanjaka hi napaau wininja 1 Maria, na anguna kawini:
Ninja 1 Ngguru, napaau-nggau, hi wananja. 29 Narongu-jakaka nuna,
hadangu madua-nanjaka hi nalua tomaja. 30 Nu i Jehu ndedi natamaa la
kotaku, djiapa bia-japa la ngia pa-tabuku-nanja 1 Marata. 31 Nu da tau
Jahundi da manindja lai Maria la uma, da ma-panggaiiru-ja na etina, ba
daita-jaka ba djia hadangu biana, ndaki-danjaka, lua-nanja la reti pahii
ningu wada bia. 32 Ba nataka-ka i Maria la ngia paninja 1 Jehu, naita-
jakaka, marabaku-nanjaka la wihina: Miri, djaka ninggau lati jiahu, nda
djia metiana lati na ana mininggu, hi wananja. 33 Nu ba naita-jakaka
paraina i Jehu ba nahii, hamanai da tau Jahundi da mamai karia-nja ba
dahii, mbumbaru-nanjaka la etina pa-kariangu hawina. 34 Ka nggini
mi-bandjalu nija, hi wana. Taka njuda: Mai kau tangaru, hi wadanja. 35 Ka
hii-nanjaka 1 Jehu. 36 Napaha da tau Jahundi: Tangaru ba nda uku mbuha-
nanja, wada, 37 Taka hawiangu lai njuda: Mala nina na mambada
pabula-ndja da matana na mapoki, nda namakaa pa-kahiri-ja jiana hi kiri
nda metina? hi wada. 38 Nu ka hili mbumbaru-nanjaka la etina 1 Jehu, hi
nalua la reti; nu na reti liangu-ja, hi ninja na watu ndabina. 39 Taka 1 Jehu:
Kilunja na watu, wana. Nanapa-ja 1 Marata na ana winina na mameti: Miri,
djamu waunaka, nahu ba mbada patu mbua lodu wanaka, hi wananja. 40
Taka 1 Jehu: Djakau pawaima, djiangu-ma muita-ja na mangundju-na 1 Ala,
nda wanggu a-nggau? hi wananja. 41 Nu ka kilu-danjaka na watu. Ka
tangara-nanjaka 1 Jehu: A, Ama, ku-pamalangu-nggau bau rongu-dukaka.
42 Kupi-manja duku bau rongu ma-manu-maka; na njuna lumuna na tau
dangu na ma-winggiru-ngga hi kupanii, ka peku pawai wanguda ba Njumu
ma-paraha-ngga wanggua, hi wana. 43 Ba nahala-ka papanii tuna nu, ka



wara pa-kodungu-nanjaka: Ha Laharu, luhuwa namu, hi wana. 44 Ka
luhu-nanjaka na mameti dangu pa-jubuhungu-da da wihina da limana,
hamanai na matana kamburungu bia-nanjapa tera podahu. Taka: Ngguljja,
mata ka nalaku, hi wanandja.

Na ratada da ratu pangora la pa-pameti-ja 1 Miri Jehu. (Mat. 26:1-5)

45 Nadangu na tau Jahundi na mamai pa-tadalu-ja 1 Maria, nu ba
da-tangaru-jaka na pa-patumbu-na hi dapawai lai Njuna. 46 Taka
hawiangui, dalaku-ha la tau Parihi hi dapanii-ndja da pa-patumbu-na i
Jehu. 47 Nu ka pauhi-danjaka na Bata Bokulu parai da ratu pangora dangu
da tau Parihi: Nggikina wandaaka? Maa ba dadangu-duka da tanda
pa-patumbu-na na tau jiana, 48 Djaka tamata bianja la patuna nu, haromu
napawai ndaba na tauka lai Njuna; ka hadangu-du-nanjaka haromu na tau
Rumu, hi nawahi-ja na pangia-nda dangu na bandjaru-nda, hi wada. 49
Taka na haatu na anguda, na ma-tamungu Kajapahu, na Ratu Bokulu la
ndaungu nuna: Njimi nda ningu ndokua papimi. 50 Ndai pangada-mbunja
ba nalingu lai njimi, djaka haatu-na na mameti lumuna na bandjaru jiana,
mili ambu na-molungu ndabadu njuna na tauka, wanandja. 51 Taka hi kiri
panii tuna nu, nda wini etia-nanjai, djia ba ngaha paratu bokulu-ja la
ndaungu nuna, djia hi nawuna-nja na rukuna i Jehu, ba nameti haromu
lumuna nuna na bandjaru, 52 dangui, nda lumuna nuna na bandjaru bia,
taka ka peku kahau-mbunandja da ana Ala da ma-paihangu. 53 Piti
welingu la lodu nu, batangu-danjaka la pa-pameti-ja i Jehu. 54 Djia-dujaka
hi nda nahili pa-korungu wikina i Jehu la tau Jahundi, taka welingu lai nu
laku-nanjaka la tana ma-lihingu marada telangu, la kotaku na ma-tamungu
Eparaingu, hi na-ndadiku lai nu dangu da papanau-na. 55 Nu marenia-
manaka na remi Pahada da tau Jahundi. Nadangu na tau welingu la woka
na mahei la Jeruhali ba ndedi nataka na lodu Paha, ka ta-hawari wikinda
ba wada. 56 Nu ka himbu-danjaka 1 Jehu hi dapanii dangga anguda nu la
uma Ala: Mala namunja wami haromu la remi? hi wada. 57 Nu da ratu
pangora dangu da tau Parihi, mbada panii-danjaka na tau dangu: Djaka
ningu mapinja nggiija, mata ka napanii-ja ka peku japa-ndanja, wada.



NA KAWUDU 12

Na burinja mbii kati 1 Mir1 Jehu la Mbaitani. (Mat. 26:6-13; Maruku
14:3-9)

1 Nomu bia-napa na lodu hi mangu padjia-ja na remi Paha, taka-nanjaka 1
Jehu la Mbaitani la ngia paninja 1 Laharu, na pa-pahada belina welingu la
padua mameti. 2 Hi dapama pambabu-nja lai nu, taka 1 Marata na
mainga-ha taka 1 Laharu djiaja na haatu na anguda da ma-mandapu danja
pangangu. 3 Ka piti-nanjaka i Maria ba ha-katina na mbii kati narawatu ihi
mbangina, na mambotu wilina, hi naburi-ndja da wihina 1 Jehu, hi
na-langora wandja lunggina; ka hibu-nanjaka na uma ba na-hambungaru na
mbii kati. 4 Taka 1 Junda Thikariu, na anguda da papanau-na, na
ma-kaleka-nja tal: 5 Nggikina hi nda padanggaa-nja ni na mbii kati ka kei
wanja tilu ngahu ndinaru ka wuandja da mamila, hi wana. 6 Taka hi panii
tuna nu, nda rukuana na namu-nandja da mamila, djiaaja ba tau
manganga-ja, na makata-nja na kanai amahu hi nakali pitiha da papuhi lai
nu. 7 Nanapa-ja 1 Jehu: Mata-njaka, mata ka beri pahamu-nanja nduma-na
na lodu taningu-ka. 8 Da mamila hanii manu-mada lai njimi, taka Njungga
nda hanii manua-nggu lai njimi, hi wana. 9 Da tau Jahundi ba hau daada,
pi-danjaka ba ninja lai nu 1 Jehu, hi kirt maida, nda mbulungu lumuna 1
Jehu, taka ka peku ita-ndanja 1 Laharu na pa-pahada-na welingu la padua
mameti, wadambu. 10 Nu ka batangu-danjaka da ratu pangora la
pa-pameti-ja 1 Laharu-mbu. 11 Maa ba nadangu-du na tau Jahundi da
malua rukuna njuna, hi dapawai lai Jehu.

Na tamana la Jeruhali 1 Miri Jehu. (Mat. 21:1-11; Maruku 11:1-10; Luk.
19:29-40)

12 Hadangu harii, ba narongu-jaka tau dangu na mambada mai la remi, na
namunja i Jehu la Jeruhali, 13 piti-danjaka ru karumangu hi dalua
pa-tabaku-ja; ka kajaka-danjaka: Oha-naka, na-mandjaku maringu-wa na
mamai wanja na tamuna i Miri, na Hangandji tau Thirailu, hi wada. 14
Na-ngalangu-ka heu kamboka kalandai i Jehu, hi na-kaliti-ja, hama tuna na



maninja la Huratu: 15 Ambu mangadatu-du, ha bidi kawini Hiungu:
Tangaru, namunja na Hangandji-mu, na-kaliti ana kalandai, ba wana. 16 La
kawunga-na ndedi dapianja jiana da papanau-na. Na njuna ba
pa-mangundju-jaka 1 Jehu, hinaka hi danamu-ja, nu ba nimanja la Huratu
na rukuna Njuna dangu na tudanja nu. 17 Nu ka hakahii-danjaka da tau
dangu, da manindja lai Njuna ba napaau-nja i Laharu paluhu welingu la
reti, dangu ba na-pahada-nja welingu la padua mameti. 18 Djia-dujaka hi
kiri luana pa-tabuku-ja parai tau dangu, ba darongu-dujaka na
patumbu-nanja jiana na tanda. 19 Nu ka panii-danjaka dangga anguda da
tau Parihi: Ita mata-! minjaka ba nda ningu ndokua lingumi, nahu
hala-njaka na ihi panggubulu awangu la pakiku-nja Njuna, hi wada.

Na panii-nanja ma metina 1 Miri Jehu.,

20 Nu la angu tau mahei pa-hamajangu la remi, nindja da tau Nggarika
hawiangu. 21 Dalua lai Pilip1, na tau Mbaituhaida la Nggalilia, hi
dakarai-ja: Umbu, ka taita-ja 1 Jehu wama lati, hi wadanja. 22 Taka 1
Pilipu, hi nalua lai Andaria, hala lua-danjaka 1 Andaria dangu 1 Pilipu
papanii-nja 1 Jehu. 23 Nanapa-ja 1 Jehu: Taka-nanjaka na rehina ba
pa-mangundju-ja na Ana tau. 24 Langa-taka-manggunja ka kupeka-nggai:
Djaka nda natama-ma la tana ka nameti na wini uhu, djia-djia-maaja ba
hauna. Taka djaka nameti, wua padangu-nanjaka. 25 Djaka nggamu na
manamu-ja lurina, djia hi na-jamihu-ja, taka djaka nggamu na mamajau-nja
na lurina la pinu tana jiana, djia hi na-kahiri-ja, hi lupa nanduma-nja na luri
palupangu. 26 Djaka ningu tau ka kulumu-nja na ma-wanangga,
natundu-ngga badi, dangu djaka nggiija na ngia paningga Njungga, lai
numbuyja tai na malumu-ngga. Djaka nggamu na malumu-ngga, djiangu-ma
tai ba natembi-ja paraina 1 Ama. 27 Nahu lalu handuka-ja na etinggu;
nggikina wangguaka badi? A Ama, pamara aruka la rehi nahu! Na njuna
djia-majaika jiana, hi kiri takanggu la rehi nahu. 28 A Ama,
pa-mangundju-jawa na tamumu! hi wana. Nu ka lingu-nanjaka welingu la
awangu: Mbada pa-mangundju-ma-nggunjaka, dangu djiangu kuhili
pa-mangundju-majaipa tai, na mawana. 29 Nu na tau dangu da manindja



lai nu da marongu-ja: Kangguruku-ja, hi wada. Hawiangui: Ninja na
papalewa na mapanii danja, wada. 30 Nanapa-ja 1 Jehu: Nda lumunggu
Njunggaa hi nataka jiana na li1, taka lumumi njimi. 31 Nahu rehi-nanjaka
ba patanda-nja na pinu tana jiana; nahu djiangu-ka pa-warungu-ja la
hambeli, na ngorana na pinu tana jiana. 32 Taka Njungga djaka
pa-padjangga-kaka, tal hi kumeni ndabaha lai Njungga, hi wana. 33 Jiana
hi napanii-ja, pamaii-nanja djaka nggara metija tai na pameti wana. 34 Nu
ka hema-nanjaka na tau dangu: Na parongu-ma la uku, na Karitu duna
na-padaingu lundu nu wu wana; ka ni djiangu-ma badi tai ba padjangga-ja
na Ana tau hi wamui Njumu? Ka nggamu-jaka nu na Ana tau? hi wadanja.
35 Nanapa-ja 1 Jehu: Hawutu-kia-naka na pani wanja na hambila lai njima.
Lakuwa ba talanga ninjapa lai njimi na hambila, ka ambu natoma-nggai
kapatangu. Djaka nggamu malaku la kapatangu, nda napingua ngia
pa-hanggangu-na. 36 Ba talanga ninjapa lai njimi na hambila, 1 waija-wa na
hambila, mata ka ana hambila-kai, hi wanandja. Ba napanii-ndjaka nu,
laku-nanjaka i Jehu, hi na-winingu wikina lai njuda.

Na nda pawaida da tau Jahundi.

37 Djiapa ka nda hau daada-kadu da tanda pa-patumbu-na la hanggada,
nda dapawaia lai Njuna. 38 Mata ka peku pa-tutungu-na na puluna 1
Jahaja, na wunangu: Nggamuaka na mawaija na parongu-na lai njuma?
Dangu nggamu lai njunaaka na ngia pa-pawuwa-ja na limana 1 Miri ba
wana. 39 Djia-dujaka hi nda da-ngalangu papawai, maa ba nimanjai na
patiki-na 1 Jahaja: 40 Na-papoki-haka da matada, dangu
na-patongguru-haka da etida, ka ambu daita wangu matada, ka ambu
dapingu wangu etida hi da-pambelingu, hi ku-pamalaru-ha, ba wana. 41
Nu hi kir1 peka-nanja paraina i Jahaja, ba naita-dujaka na mangundju-na, hi
napanii-ja na rukuna. 42 Djiapa ka nda tuna-kadu nu, dadangu-mbu da
ma-pangora da mapawai lai Njuna, na njuna nda dapeka pawuwaa-nja,
lumuda da tau Parihi, ka ambu dawaru-nggama welingu la uma bungguru
ba wada. 43 Nadu, ka natembi-ta tau ba wada parihi mbuhada, nda djiaaja
na tembi-nandja paraina 1 Ala. 44 Ka wara-nanjaka 1 Jehu: Na mapawai lai



Njungga nda djiaaka Njungga pawaina, taka na Ma-paraha-ngga duna. 45
Dangu na mailu-ka Njungga, ilu-nanja na Ma-paraha-ngga. 46 Na mainggu
la pinu tana, mata ka ma-paharii-ka wanggu, djaka nggamu na mapawai lai
Njungga ka ambu na-i, padaingu la kapatangu. 47 Djaka ninja na
marongu-ha da pulunggu, taka hi nda:pamandu-nandjai, nda
ku-pandjalaa-ja Njungga. Nadu ba nda mainggu pa-pandjalaa-ja na ihi pinu
tana, taka mata ka pamana-nja ba wanggu duku. 48 Djaka nggamu na
mawaru-ngga dangu na manda kataku-ha da pulunggu, nimanja duna na
ma-pandjala-ja la hupu ndjapuna. 49 Njungga ba nda wangu-nggunja eti
wiki-dunggu ba kupanii, taka i Ama na ma-paraha-ngga, Njuna na mahupu
liingganja, djaka nggaraja na papeka-nggu dangu djaka nggaraja na
papanii-nggu. 50 Dangu kupi-manja duku na hupu luna Njuna, ba djiaja na
luri pa-lupangu. Djia-duja na papanii-ngguka, nundju-nggunja na papanii-
nangga 1 Ama ba kupanii-ja, hi wana.

NA KAWUDU 13
Na baha-nandja da wihida da papanau-na 1 Miri Jehu.

1 Ba ndedi djia-japa na remi Paha, pi-nanjaka 1 Jehu ba djia-jaka na rehina
la pa-haleli welingu la pinu tana jiana lai Ama. Nu ba nambuha-ndja da
tauna da manindja la pinu tana, mbuha pangala-manandja lundu ndjapuna.
2 Ba djia-jaka na pamangu rudungu, ba narunda-jaka paraina 1 kambaliku
na etina 1 Junda Thikariu, anana 1 Himungu, la pa-kaleka-nja i Jehu, 3 ba
pi-mananja 1 Jehu ba mbada pakata hala-nandja la limana paraina 1 Ama,
hamanai ba paweli-na lai Ala dangu ba lai Alaja nalaku ningu, 4 hadangu-
nanjaka nu la pamangu, hi na-bandjalu-ha da pakina, hi napiti hawala tera
hi na-borungu. 5 Halaka hi naburi wai la kaba djulangu; ka pa-kiringu-
nanjaka pabaha-ha da wihida da papanau-na, hi na-langora wandja na tera
paboru-na. 6 Nu ba nataka-ka lai Himungu Peturu: Miri, Njumu-maka badi
mabaha-ha da wihinggu? hi wananja. 7 Nanapa-ja i Jehu: Na
pawunda-nggu Njungga, njumu ndau pianja nahu, taipa badi la malamiri
kau pinja, hi wananja. 8 Nanapa-ja i Peturu: Udjama ai-Iulungu la



pabaha-ha da wihinggu, hi wananja. Napaja 1 Jehu: Djaka nda
kubaha-makau nda ningua ngeramu lai Njungga, hi wananja. 9 Napaja i
Himungu Peturu: Miri, ambu djia biaha da wihinggu, malambu da lima
dangu na katiku-nggu, hi wana. 10 Nanapa-ja 1 Jehu: Na mambada ihu,
djamangu la pabaha-ja djiaha da wihiana, maa ba jahangu hala-du-nanjaka;
njimi na jahangu-minjaka, na njuna nda mbuu ndabaami, wanandja. 11 Maa
ba pi-mananja djaka nggamuja tai na ma-kaleka-nja. Djia-dujaka nda mbuu
ndabaami ma-jahangu hi kiri wana. 12 Ba nahala-ka pabaha-ha da wihida,
dangu ba napaki-haka da pakina, mandapu beli-nanjaka. Nu ka panii-
nandjaka: Mipinja nu na pawunda-nggunggai? 13 Njimi: Ngguru, djaka
ndia Miri, wamingga; taka tuba-mana ba wami, maa ba Njungga-maduka.
14 Njungga, na Miri, na Ngguru, djaka kubaha bidua-hai da wihimi,
njimimbu ipabaha wihi dangga angumi badi. 15 Maa ba paita-dunggaika
ngera, hama tuna na pawunda-nggunggai, mata ka djia-majai na
pawunda-mi njimi. 16 Langa-taka-manggunggai, na ata nda djia rihia-nanja
na mirina, hamanai na papalewa nda djia rihia-nanja na ma-palewa-ja. 17
Djakai pi-mandjaka jiada, wangu-manaka dimi djakai wandja. 18 Nda
mbuu ndabaami palanggu; kupi-mandja duku djaka nggamuha da
papindi-nggu. Na njuna ka peku pa-tutungu-na na maninja la Huratu: Na
manganja na uhunggu, na-dja-karu-nggaka tandana la pa-kambara-ka, ba
wana. 19 Nahu hi kupanii haha-nggainja ba ndedi natumbu, mata djaka
natumbu-ka tai ka peku pawaimi, ba djia-makaka Njungga. 20 Langa-
taka-manggunggai: Djaka nggamu na mainga-ja na pa-paraha-nggu,
inga-nangga Njungga-maka, dangu djaka nggamu na mainga-ka Njungga,
inga-nanja na Ma-paraha-manggaka, wana.

Na panii-nanja na ma-kaleka-nja 1 Mir1 Jehu. (Mat. 26:21-25; Maruku
14:18-21; Luk. 22:21-23)

21 Ba nahala-ka papanii tuna nu 1 Jehu, ka mila mumuhu-nanjaka na etina,
hi na-hakahii: Langa-taka-manggunggai, na haatu na angumi njimi tai na
ma-kaleka-ngga, hi wanandja. 22 Ka marangga pa-tangaru-dan jaka
dangga anguda, ba da-hondaru-nja na palana. 23 Na haatu na papanau-na,



na na pambuha-na 1 Jehu, mandapu hangera-nanja lai Jehu. 24 Nu ka
kamadiku-nanjaka jiana paraina i Himungu Peturu: Tikija, djaka nggamuja
nu na palana, wananja. 25 Ka pa-mbelingu-nanjaka la hanggana i Jehu:
Miri, nggamuja nu, hi wananja. 26 Nanapa-ja 1 Jehu: Na pa-datalu-nggu
kawita kambamba, dangu na pawua-nggu, djia-majaka, hi wananja. Ka
datalu-nanjaka na kawita kambamba, hi na-jalitu-ja, hi nawua-nja 1 Junda
anana 1 Himungu Thikariu. 27 Ba nakei-jaka na kawita kambamba paraina 1
Junda, ka huruku madua-nanjaka parama i kambaliku. Taka 1 Jehu: Na
pawuku-mu, mu-parengga-njawa, hi wananja. 28 Na njuna nda ningu haatu
nu la angu mandapu-na mapinja djaka nggaraja na pawuku-na hi panii tuna
nu. 29 Nadu hawiangu, ba ma-katangu kanai amahu-ja 1 Junda, lua kau
keinda pa-lumungu wanda la remi, djaka ndia wuandja ngga-nggara da
mamila wananja duna paraina i Jehu, wada bia. 30 Nu ba nakei-jaka na
kawita kambamba i Junda, ka luhu madua-nanajaka; ka rudungu-nanjaka.

Na uku bidi.

31 Ba taliu-naka panii-nanjaka i Jehu: Nahu pa-mangundju-jaka na Ana
tau, hamanai 1 Ala pa-mangudju-jaka lai Njuna. 32 Djaka
pa-mangundju-jaka 1 Ala lai Njuna, djiangu-mbu na-pa-mangundju-
mbu-dujaka Njuna paraina 1 Ala la mangu-ndju wikina dangu naluu
pa-mangundju-maja duna. 33 Ha ananggu, hawutu-kia-naka na pani
wanggu lai njimi. Tai himbu-minggaka, taka hama tuna na papanii-
nggundja da tau Jahundi, la ngia pa-hanggangu-nggu ndai ngalangua
pataka ba wanggundja, nahu djia-mbuja na papanii-nggunggai njimi. 34
Kuwua-nggai uku mabidi, matawa kai pa-mbuhangu; hama tuna Njungga
ba kumbuha-nggai njimi, mata njimimbu kai pa-mbuhangu dangga angumi.
35 Jiana-ja na papi wananggai tauka ba papanau-nggu Nju-nggakai, djakai
pa-mbuhangu dangga angumi, hi wanandja.

Na deka-nanja na pa-hiningu-na 1 Peturu 1 Miri Jehu. (Mat. 26:33-35;
Maruku 14:29-31; Luk. 22:31-34)

36 Nanapa-ja 1 Himungu Peturu: Ngginika kulaku ningu wamu nu Miri, hi



wananja. Nahema 1 Jehu: La ngia pa-hanggangu-nggu, ndau ngalangua
nahu la pakiku-ngga, hi wananja. 37 Nanapa-ja i Peturu: Nggikina Miri, hi
nda ku-ngalangu nahu pakiku-nggau, ku-padjama-manja duku na luringgu
lumumu Njumu, wananja. 38 Nahema-ja 1 Jehu: Djia padjama-munja-kaka
na lurimu lumunggu Njungga? Langa-taka-manggunggau, ba ndedi
da-hakuku-mbu tai da manu, mbada pa-ndilungu-muka la pa-pahini-ngga,
hi wananja.

NA KAWUDU 14
Na pa-nggatiru-nandja da etida da papanau-na 1 Miri Jehu.

1 ambu da-hawina-du da etimi. Ipawai lai Ala, pawaiwa lai Njunggambu.
2 La umana na Amanggu dadangu da ngia pa-ngiangu; djaka nda tuna
mbada peka-nggunggaika lati, nadu ba laku-nggunja pa-paloku-nggai
pangia-mi. 3 Nu ba kulaku-ka ba kuhala-ka pa-paloku-nggai pangia-mi,
beli-du-nggunjaka tai hi kupiti karia-nggai mata la ngia paningga Njungga
ka lai numbukai njimi. 4 Na ngia pa-hanggangu-nggu mipinja na
ngarangia-na, hi wanandja. 5 Nanapa-ja 1 Tomahu: Miri, nda mapianja na
ngia pa-hanggangu-mu, nggiki hama pi bia-manja na ngarangia-na, hi
wana. 6 Ka panii-nanjaka 1 Jehu: Njungga djiaka na ngarangia dangu na
ma-tubangu dangu na luri. Nda ningua haatu madjia taka lai Ama, djaka
nda nalitka Njungga. 7 Djakai tandaka Njungga lati, mitanda-mbu-dujaka
na Amanggu. Piti welingu nahu tanda-minjaka dangu mbada ita-minjaka, hi
wananja. 8 Nanapa-ja 1 Pilipu: Miri, paita aru-nggamanja 1 Ama,
djiaka-maaka duma, hi wananja. 9 Taka 1 Jehu: Mandai bia-naka na ningga
la1 njim1, nahu ndau tandaaka? Na mambada itaka Njungga, mbada ita-ma-
nanjaka 1 Ama, ka ni, paita-nggamanja 1 Ama, hi wamui? 10 Ndau
pawaima dumu, Njungga ba lai Amaka, dangu 1 Ama ba lai Njunggaja? Da
kareuku da papanii-nggunggai Njungga» nda wangu-nggunja eti wikianggu
ba kupanii-ha; taka 1 Ama, na ma-ngiangu lai Njungga duna na marama-ha
da parama-na. 11 Miwai-kawa Njungga ba lai Amaka, dangu i Ama ba lai
Njunggaja; djaka ndia matawa kai pawai rukuda nudaka da parama. 12



Langa-taka-manggunggai, na mapawai lai Njungga, djiangu-ma ba
narama-mbuha njuna tai da parama-nggu Njungga, djiapa da marihi-ndja
jlada-kadu, maa ba laku-nggunja lai Amadu. 13 Djiapa nda nggara-jakadu
na pakarai waminja na tamunggu, djiangu-ma ba ku-patumbu-ja, ka peku
pa-mangundju-ja 1 Ama lai Ana. 14 Djaka ningu pakarai-mi lai Njungga bai
wanja na tamunggu, djiangu-ma duku ba ku-patumbu-ja.

Na pandjandji-na i1 Mir1 Jehu rukuna 1 Ngahu Matua.

15 Djaka mbuha-dimingga, djiangu-ma bai pamandu-ndja da ukunggu. 16
Dangu Njungga napa kukarai-ja i Ama, hi na-paraha-nggai Ma-panggaiiru
haatu, mata ka peku hanii manuna lai njimi lundu nu-nu. 17 Djia-dujaka 1
Ngahu na pangia ma-tubangu, na pa-nda ngalana la pa-kataku-ja parai pinu
tana, maa ba nda naita-ja dangu ba nda natanda-duja; taka njimi mitanda-ja,
ba hanii-duna lai njimi, dangu ba la eti-minja tai. 18 Nda djia pa-dundjaku
ana mamilaa-nggunggai, kumaima duku lai njimi. 19 Hawutu-amaki-naka
ba nda nahili itaka na pinu tana, taka njimi miita-ka, maa ba kuluri-du taka
njimi napa iluri-mbu. 20 La lodu nu tai kai pinja, Njungga ba lai Amaka,
dangu njimi1 ba lai Njunggakai, dangu Njungga ba lai njimika. 21 Na
mamangu-ndja da ukunggu dangu na ma-pamandu-ndja, djiaja na
mambuha-ngga; dangu na mambuha-ngga, na-mbuha-nja tai paraina na
Amanggu, hamanai Njungga kumbuha-mbunja hi ku-pawuwangu wikinggu
lai njuna, hi wana. 22 Nanapa-ja 1 Junda, nda djiaja i Thikariu: Ka nggikina
duna Miri, hi pa-wuwangu bia-munjai wikimu lai njuma tal, taka la pinu
tana jiana hi ndiai, wananja. 23 Nanggepi-ja 1 Jehu: Djaka ningu mambuha
ngga, djiangu-ma ba na-pamandu-nja na pulunggu, hi nambuha-nja paraina
1 Ama, ka mai-manjaka lai njuna tai hi ma-ngiangu lai njuna. 24 Na manda
mbuhangga, nda djia pamandua-nandja da pulunggu; dangu na pulungu na
parongu-mi, nda pulunggu Njunggaaja, taka puluna i Amaja duna na
ma-paraha-ngga. 25 Jiada mbada panii-ngunggaindja-ka ba ninggapa lai
njimi. 26 Taka na Ma-panggaiiru, na 1 Ngahu Matua, na pa-paraha-na 1
Ama tai lumuna na tamunggu, djia-jaka na ma-papeka-nggaindja mbuu
ndabada, hi na-panamu-ngaindja mbuu ndabada da pambada panii-



nggunggai Njungga. 27 Mapeku pa-bandjalu-nggunggai, na mapeku
paruku-nggu Njungga pawua-nggunggai; nda hama tuana na pakali wuana
na pinu tana na pawua-nggunggai Njungga. Ambu da-handuka-du da etimi
dangu ambi mangadatu-du. 28 Mbada rongu-minjaka, nahu laku-nggunja
dangu napa kubeli-maka duku ba wanggunggai. Lati djaka mbuha-mingga,
djiangu-maka dimi bai hawola, ba laku-nggunjaka lai Ama, maa ba narihi-
dunggapa i Ama. 29 Nahu mbada panii-nggunggainja-ka ba ndedi
natumbu, mata napa djaka natumbu-ka, ka peku pawaimi. 30 Nda nahili
danguapa na pa-kareuku wanggunggai, maa ba namu-dunjaka na ngora
pinu tana, dangu nda nggaraa pa-ngala-na lai Njungga. 31 Taka, mata ka
napinja-wa jia na pinu tana na mbuha-nggunja 1 Ama, dangu ba kuliija
hama tuna na pa-paraha-nangga 1 Ama. Hadangu-wa, ka talaku welingu lai
jiahu, hi wanandja.

NA KAWUDU 15
Na pingi angguru langa-taka.

1 Njungga djiaka na pingi angguru langa-taka, taka na Amanggu djiaja na
mangu wokangu. 2 Hau kahanga hau kahanga lai Njungga na manda tu
wuana na-katahu-ja, dangu hau kahanga hau kahanga na matu wuana,
na-pabulu-ja ka peku pa-rukangu-na pawua. 3 Njimi mbada jahangu-mika,
rukuna na pulungu na pambada panii-nggunggai. 4 Matawa kai padaingu
lai Njungga, hamanai Njunggambu lai njimi. Hama tuna na kahanga ba nda
djia ngalangua-na patu meha wuana, djaka nda na-padaingu la pingi
angguru, djia-mbuja njimi ba ndia, djaka ndai padaingu lai Njungga. 5
Njungga djiaka na pingi angguru, njimi kahanga-kai. Na ma-padaingu lai
Njungga, hamanai Njungga lai njuna, djiaja na ma-radjingu wuana, nadu
djaka nda djiaka Njungga, ndai ngalangua pa-patumbu ngga-nggara. 6
Djaka ninja na manda padaingu lai Njungga, pa-warungu-jaka la hambeli
hama tuna na kahanga, hi nameti; hala hi ohuru-ndja hi warundja la epi, ka
mutungu-danjaka. 7 Djakai padaingu lai Njungga, hamanai da
kareuku-nggu ka da-padaingu-mbu lai njimi, karaiwa djaka nggaraja na



pambuha-mi, djiangu-ma duna ba na-patutungu lai njimi. 8 Jiana-dujaka na
pa-mangundju wanguja na Amanggu djakai wua padangu, nu papanau-
du-nggunggaika.

Mata kai padaingu la mbuhangu-nggu, ba wana 1 Miri Jehu.

9 Hama tuna i Ama ba nambuha-ngga Njungga, djia-mbuja Njungga ba
kumbuha-nggai njimi. Mata kai padaingu nu la mbuhangu-nggu. 10 Djakai
pamandu-ndja da ukunggu, mi padaingu la mbuhangu-nggu, hama tuna
Njungga ba ku-pamandu-ndjaka da ukuna na Amanggu dangu ku-padaingu
la mbuhangu-na. 11 Jiada mbada panii-nggunggaindja-ka, mata na
hawola-nggu Njungga ka na-ngiangu lai njimi, dangu ka na-lanjapu na
hawola-mi 12 Jiana-ja na ukunggu, mata kai marangga pambuha dangga
angumi, hama tuna Njungga ba kumbuha-nggai njimi. 13 Nda djia ningua
marihi mbuhangu-na, mbulungu-na djaka ningu ma-padjama-nja na lurina
lumuda da langgina. 14 Njimi langgi-nggunggai djakai litha da pa-paraha-
nggunggai. 15 Ataha nda wangguanggai-pa, nadu na ata ba nda napianja na
paliina na mirina; langgi-nggundja mbada wanggunggai-ka, nadu mbuu
ndabana na parongu-nggu lai Ama, ba mbada panii-du-nggundjaka lai
njimi. 16 Nda njimia mapindi-ka Njungga, Njungga mapindi-kai njimi, hi
ku-paraha-nggai kai laku kai tu wuami dangu ka haniina na wuami, mata
djaka nggaraja na pakarai waminja na tamunggu lai Ama, ka nawua-
nggaminja. 17 Jiada hi kupanii-nggaindja, ka peku pa-mbuhangu-mi
dangga angumi

Na karati-nandja eti da pa-panaungu na pinu tana.

18 Djaka na-karaili-nggai eti pinu tana, mata kai pinja padua, ba mbada
karaili mangilu-nanggaka eti Njungga welingu lai njimi. 19 Djaka
ma-welingu la pinu tanakai, nambuha-nja lati na mangu wikina na pinu
tana; taka ba nda welimi la pinu tana, taka hi Njungga mapindi-kai welingu
la pinu tana, djiaja hi na-karaii-nggai eti na pinu tana. 20 Inamu-jawa na
pulungu na pambada panii-nggunggai, na ata nda narihia-nja na mirina, ba
wanggunggai. Djaka dakeha-madungga Njungga, djiangu-mbu ba



dakeha-nggai njimi; djaka da-pamandu-nja na pulunggu Njungga,
djiangu-mbu ba da-pamandu-nja na pulumi njimi. 21 Na njuna jiada mbuu
ndabada hi dapalua-nggaindja tai, djiaja rukuna na tamunggu, maa ba nda
datanda-duja na Ma-paraha-ngga. 22 Djaka nda kumai ka kupanii dandja,
nda ningua lati ndjala-da, taka nahu nda ningua pa-pandada wadanja na
ndjalada. 23 Na ma-karaii-ngga eti Njungga, na-karaii-mbunja eti na
Amanggu. 24 Djaka nda kurama-ha la hanggada da parama da panda rama
ndokuna hawiangu, nda ningua lati ndjalada; taka nahu mbada ita-danjaka,
hi karaii bia-danggaka eti Njungga dangu 1 Ama. 25 Taka hi tuna nu, djiaja
ka peku pa-tutungu-na na maninja la huratu uku: Nda ningu ndoku kiringu
ba da-karaili-ngga eti, ba wana. 26 Djaka nataka-ka 1 Ma-panggaiiru, na
pa-paraha-nggunggai Njungga tai welingu lai Ama, na Ngahu na pangia
ma-tubangu na maluhu welingu lai Ama, Njunaka tai na ma-hakahii-nja na
rukunggu; 27 hamanai njimimbu, ithakahii-ngga badi, maa ba nidunggai lai
Njungga welingu la kawunga-na, hi1 wanandja.

NA KAWUDU 16

1 Jiada-ka hi kupanii-nggaindja, mata ka ambu peku hangga-maru-mi. 2
Napa dawaru-nggai welingu la uma bungguru, malai namunja na rehina,
djaka nggamuja na ma-pameti-kai, nga-ndi-nggunja maraku i Ala, ba wana.
3 Nu hi tuda nu, maa ba nda datanda-duja i Ama, hamanai Njungga
ndiambu. 4 Taka hi kupanii-nggaindja jiada, djaka djia-jaka na rehina tai,
ka peku namu-mindja, ba kupanii-nggaindjaka Njungga. Jiada nda
kupaniia-nggaindja welingu la wungana, maa ba ni-dunggapa lai njimi.

Na parama-na na Ma-panggatiru.

5 Taka nahu laku-nggunjaka la Ma-paraha-ngga, nda haatu-mbu lai njimi
ma-paara-ngga, nggii ulaku ningu na ma-wanangga. 6 Djiaaja ba kupanii-
nggaindjaka jiada, hi nahulu-ndja pa-handuka wangu da etimi. 7 Taka
Njungga panii-nggunggainja na ma-padeningu, ba na-lingu-du lai njimi
djaka kulaku. Nadu djaka nda kulaku-ma nda djia maiana na
Ma-panggaiiru lai njimi, taka djaka kulaku-ka, ku-paraha-manggainja duku



tai. 8 Nu djaka nataka-ka Njuna tai" hi nabowa-nja na pinu tana rukuna na
ma-akatu dangu rukuna na matandji dangu rukuna na pa-tandangu. 9
Rukuna na ma-akatu, ba nda dawai-duka Njungga; 10 rukuna na matandji,
ba laku-dunggunja lai Ama, hi ndai hili itaka; 11 rukuna na pa-tandangu,
maa ba pa-patandangu-dujaka na ngorana na pinu tana jiana. 12
Nadangu-pa lati na pa-paniingu-ha ba wanggunggai, taka nahu ndai
ngalangua paduku-ha. 13 Na njuna djaka nataka-ka Njuna, na Ngahu na
pangia ma-tubangu, hi nabowa-nggai anda la papi halanja na ma-tubangu.
Nadu ba nda djia wanguana eti wikina djaka napanii, mbulungu na
parongua-na na papanii-na, dangu hi napeka-nggainja na ma-namunja tai.
14 Njuna na ma-pamangundju-ka tai, maa ba napiti-du tai welingu la
mangunggu, hi napeka-nggai njimi. 15 Mbuu ndabada da manindja lai
Ama, mangu-nggundja; djia-dujaka napiti welingu la mangunggu hi
napeka-nggai tai, hi wanggu.

Na handuka na malua-ja la hawola.

16 Hawutu-ki ndai itaa-kapa, taka hili hawutu-ki ita-minggaka tai wana.
17 Nu ka panii-danjaka dangga anguda da pa-panaungu hawiangu:
Nggaraja wana ihu na papanii-nanda: Hawutu-ki ndai itaa-kapa, taka hili
hawutu-ki ita-minggaka, dangu: laku-nggunja lai Ama ba wananda, hi
wada. 18 Nu ka panii-danjaka: Nggara wanaka ihu, hawutu-ki ba wana.
Nda tapianja na papanii-na, hi wada. 19 Nu ba napi-njaka paraina i Jehu,
ka ta-paara-nja ba wada, ka panii-nandjaka: Bata-minja jiana dangga
angumi, hawutu-ki ndai itaa-kapa, taka hili hawutu-ki ita-minggaka tal, ba
wanggu? 20 Langa-taka-manggunggai, njimi hii-minjaka dangu pa-dudu-
rungu-minjaka tai, taka na pinu tana hawola-nanjaka; handuka-minjaka tai,
na njuna na handuka-mi napa nalua-ja la hawola. 21 Na kawini na
ma-habola na-handuka, maa ba djia-dujaka na rehina. Taka djaka
na-habola-njaka na anakeda, nda nahili namua-japa na majila-na paral
pambaha na etina, maa ba nadedi-duka haatu tau la pinu tana. 22 Njimi
timi numbu nahu bai handuka, taka kuita belikai tai; nu h1 dambaha da
etimi, dangu nda ningua haatu madjia wahija na pambaha eti wami. 23 La



lodu nu tai nda ningu ndokua pa-paara-mi lai Njungga. Langa-taka ka
kupeka-nggai, djaka ningu pakarai-mi lai Ama, nawua-manggai duna la
tamunggu. 24 Lundu nahu ndedi ningua pakarai-mi la tamunggu.
Ikarai-wa, djiangu-ma duna ingalangu, ka peku djangapu-na na mbaha
etimi. 25 Jiada kupanii wanggaindja pangerangu; taka namunja na rehina
ba nda kuhili panii wanggai pangerangu, taka kupeka pangala-nggainja na
rukuna i Ama. 26 La lodu nu napa ikarai la tamunggu, dangu Njungga
makarai-ja i Ama ndumami njimi, nda wangguanggai. 27 Nadu i Ama wiki
ba nambuha-manggai,maa bai mbuha-dungga Njungga dangu bai
pawai-duka ba ma-welingu lai Alaka. 28 Ma-welingu lai Amaka hi kumai
la pinu tana, hili dundjaku-nggunjaika na pinu tana hi kulaku lai Ama,
wanandja. 29 Napaha da papanau-na: Nahu paai lulungu-maa-munja bau
panii, ndau wanguapa pangerangu. 30 Nahu pi-manjaka ba pi
hala-mamunja dumu, dangu ba nda nggara ihi wanguipa tau ma-paara-
nggau; djia-duka hi mapawai ba ma-welingu lai Alakau, wadanja. 31
Nanapa-ja 1 Jehu: Ipawai-duka nahu ai? 32 Tangaru, namunja na rehina,
dangu rehi-ma-nanjaka nahu, ba pa-paithangu-kai hi marangga hanggangu
la ngaba wikimi, taka Njungga hii dundjaku mehangga. Na njuna nda djia
pa-mehangua-nggu, nadu i Ama ba nimanja lai Njungga. 33 Jiada kupanii-
nggaindjaka, mata kai peku wangu lai Njungga. Jia la pinu tana
mi-padangu majila. Na njuna i-pamandungu etimi, maa ba mbada
talu-nggunjaka Njungga na pinu tana, hi wanandja.

NA KAWUDU 17
Na hamajangu-na 1 Miri Jehu.

1 Nudaha da papanii-na 1 Jehu, hala tangara-nanjaka la awangu hi napanit:
Aa Ama, djia-jaka na rehina; pa-mangundju-jawa na Anamu, ka peku
pa-mangundju-nanggau na Anamu. 2 Hama tuna bau wuanja kuaha la
tauka, ka peku wua hala-nandja luri pa-lupangu da pambada wua-munja. 3
Jiana-ja na luri pa-lupangu, ba datanda-kau Njumu, Ala Ma-kamehangu,
Ma-palanga-takangu, dangu i1 Jehu Karitu, na pa-paraha-mu. 4 Njungga



ku-pamangundju-kauka la pinu tana, ba ku-pala-njapu-ja na parama na
pa-patanggu-mungga la parama-ja. 5 Aa Ama, matawa nahu kau
pa-mangundju-ka la lihimu Njumu, hama tuna na mangundju na maninja lai
Njungga ba la lihi-mungga, ba ndedi ninja na pinu tana. 6 Ku-walahu-
ndjaka na tamumu da tau da pawua-mungga welingu la pinu tana.
Mangumu Njumuha, hiu wua-ngga-ndja Njungga, nu da-pamandu-manjaka
na pulumu. 7 Nahu pi-danjaka, mbuu ndabada da pambada wua-mungga,
ba ma-welingu lai Njumuha. 8 Nadu da pulungu da pawua-mungga ba
mbada wua-du-nggundjaka, hi da-kataku-ha, hi dapi palanga-takanja ba
ma-welingu lai Njumuka, dangu dapawai-maka ba Njumu
ma-paraha-ngga. 9 Hamaja-nggundja ndumada njuda; nda hamaja-nggunja
ndumana na pinu tanaa, taka ndumada da pambada wua-mungga, maa ba
mangumu Njumu-duha. 10 Mbuu ndabada da mangunggu mangu-mundja,
hamanai da mangumu mangu-nggundja, hi pa-mangundju-kaka lai njuda.
11 Nda niangga-pa la pinu tana; njuda nindjapa la pinu tana, taka Njungga
laku-nggunjaka lai Njumu. Opandja la tamumu na pawua-mungga, mata ka
peku mbulungu-da hama tuna njuta. 12 Ba ninggapa lai njuda kuopa-
mandja duku la tamunu, na pawua-mungga, dangu kumangga-mandjaka hi
nda ningu haatu ma-jamihu lai njuda, djiaaja na tunggu molungu, ka peku
pa-tutungu-na na maninja la Huratu. 13 Nahu laku-nggunjaka lai Njumu,
taka jiada hi kupanii-ha ba talanga ningga la pinu tana, mata na mbaha eti
rukunggu Njungga ka peku lundungu-na daa la etida. 14 Kuwua-mandjaka
duku na pulumu, hi na-karaii-ndja eti parai na pinu tana, maa ba nda
ma-welingu la pinu tana-duha, hama tuna Njungga ba nda ma-welingu la
pinu tanaka. 15 Mata kau pitiha welingu la pinu tana nda wanggua, taka
mata kau manggandja lai ma-akatu, wanggu duku. 16 Nda ma-welingu la
pinu tanaaha, hama tuna Njungga ba nda ma-welingu la pinu tanaka. 17
Pa-matua-ha la ma-tubangu. Na pulumu Njumu ma-tuba-ngu-ja. 18 Hama
tuna bau paraha-ngga la pinu tana, tumbuna Njungga ba ku-paraha-ndja la
pinu tana. 19 Dangu ku-pamatua wikinggu lumuda njuda, ka peku
pa-matua-mbuha la ma-tubangu. 20 Nda rukuda njuda mehaa hi
ku-hamajangu, taka ruku-mbu-da da mapawai-ka tai rukuna na pulungu na
pangandi-da. 21 Mata ka peku mbulungu-da mbuu ndabada, hama tuna



Njumu, aa Ama, ba lai Njunggakau, taka Njungga ba lai Njumuka, mata
njudambu ka lai njutaha, ka peku pawaina na pinu tana ba Njumu
ma-paraha-ngga. 22 Na mangundju na pambada wua-mungga, mbada
wua-ma-nggundjaka duku, mata ka peku mbulungu-da hama tuna njuta ba
mbulunda: 23 Njungga lai njuda, dangu Njumu lai Njungga, ka peku
lundungu-na na mbulungu-da, mata ka peku pinanja na pinu tana ba Njumu
ma-paraha-ngga dangu bau mbuhandja, hama tuna na mbuha-mungga
Njungga. 24 Aa Ama, na pawua-munggaka, la ngia paningga Njungga ka
nimbundja njuda la lihinggu wanggu, ka peku ita-danja na mangundju na
pambada wua-mungga. Maa bau mbuha-dungga ba ndedi pa-padikangu-ja
na panggubulu awangu. 25 Aa Ama matandji, na pinu tana nda
datandaa-kau, taka Njungga kutanda-kau, dangu njuda dapi-njaka ba
Njumu ma-paraha-ngga. 26 Mbada peka-nggundjaka na tamumu, dangu
napa kuhili peka-mandjaipa, mata na mbuhangu na pambuha wamungga ka
peku padaingu-na lai njuda, hamanai Njungga lai njuda, wana.

NA KAWUDU 18

Na japa-danja 1 Miri Jehu la woka Nggehimani. (Mat. 26:47-56; Maruku
14:43-52; Luk. 22:47-53)

1 Ba wanaka nu, ka Iuhu-nanjaka 1 Jehu dangu da papanau-na hi dapala la
hapapa ana luku Kindurungu; lai nu ninja na woka, na ngia patama-na
dangu da papanau-na. 2 Taka 1 Junda, na ma-kaleka-nja, napi-mbunja lai
nu, ba mbada kali pauhi da-du-nandjaka da papanau-na 1 Jehu lai nu. 3 Ka
mai-nanjaka 1 Junda lai nu ba na-karia-nja na kalibaru hurundandu dangu
tau la ratu pangora, dangu la tau Parihi, da mangandi palita, dangu djilu,
dangu madaka. 4 Taka i Jehu duna ba pi-ma-nanjaka na mataka-njaka, lua
to-ma-nandjaka hi napanii dandja: Nggamuja na pahimbu-mi, wanandja. 5
Napaha njuda: I Jehu, tau Naharitu, hi wadanja. Taka 1 Jehu:
Njungga-maka jia, hi wanandja. Nu 1 Junda na ma-kaleka-nja, ndolaku
da-manandja. 6 Nu Njungga-maka jia ba wanandja-kaka, kandulingu
madua-danjaka hi dandjoru la tana. 7 Hi nahili paara-ndja parama 1 Jehu:



Nggamuja na pahimbu-mi, wanandja. Taka njuda: I Jehu tau Naharitu, hi
wadanja. 8 Nanapa-ja 1 Jehu: Njungga-maka jia, hi mbada wanggu-
madu-nggaika. Djia-duja djaka Njunggadu pahimbu-mi, puli-ndjawa jiada
ka dalaku, hi wanandja. 9 Ka peku pa-tutungu-na na pulungu na pambada
paniina: Na tauka na pawua-mungga nda djia ningua haatu ma-jamihu lai
Njungga, ba wana. 10 Taka 1 Himungu Peturu na maningu hapandangu, hi
na-bindjiru-ja na hapanda-na hi na-landahu-nja na tau la Ratu Bokulu,
na-katahu-maja na kahilu kawana-na. Nuna na tau Maluku-ja na tamuna.
11 Nanapa-ja 1 Jehu: Patiku-nja na hapanda-mu! Djia nda ngunu-
nggunja-kaka na kaba wai pawua-nangga 1 Ama dumu? hi wananja.

La hanggana 1 Anahu. Na pa-hiningu-na i Peturu. (Mat. 26:57-75; Maruku
14:53-72; Luk. 22:54-71)

12 Taka da hurundandu dangu na ngorada dangu da pa-palewa tau
Jahundi, japa-danjaka 1 Jehu, hi dahondu-ja, 13 hi dangandi mangilu-ja lai
Anahu, ba ama jerana 1 Kajapahu-duja, na maratu bokulu la ndaungu nuna.
14 Njuna-duka i1 Kajapahu na mawua-ndja kareuku da tau Jahundi, ba
nalingu-ma djaka nameti na haatu lumuna na bandjaru. 15 Ka kiku-nanjaka
1 Jehu parama 1 Himungu Peturu, dangu na pa-panaungu na haatu. Nuna na
pa-panaungu natanda-ja parai na Ratu Bokulu, ka tama karia-nanjaka 1
Jehu hu daa la talora umana na Ratu Bokulu. 16 Taka 1 Peturu duna,
ndolaku-nanja la hambeli la ngaru pindu. Nu ka luhu-nanjaka na
pa-panaungu na haatu, na pa-tanda-na na Ratu Bokulu, hi napanii danja na
kawini na madaija na pindu, hala hi natama ngandija 1 Peturu. 17 Taka
nuna na kawini na madaija na pindu hi napanii danja 1 Peturu: Mala njumu
nda angua-danggau da papanau-na na tau nina ai? hi wananja. Nanapa-ja 1
Peturu: Ndiaa duku, wana. 18 Taka da tau ata dangu da tau pa-palewa diru
bia-danja epi na pambada pa-dukulu-da, ba lalu maringu-duja. Djia-mbuja 1
Peturu hi nadiru dandja epi njuda. 19 Nu ka paara-nanjaka 1 Jehu paral na
Ratu Bokulu rukuda da papanau-na dangu rukuna na pa-pekangu-na. 20
Nanapa-ja 1 Jehu: La mbabu tauma lati ba kupanii-nja na pinu tana. La uma
bungguru dangu la uma Ala ma-manu-maka ku-papekangu ningu, la ngia



pa-pauhi ndabana na tau Jahundi, nda ningu ndokua papanii wininggu. 21
Nggikina hiu paara-ngga Njungga. Paara biandja da mambada ronguja na
papanii-nggundja, da pimanja duda na papanii-nggu. 22 Ba tunaka nu, taka
na haatu na tau pa-palewa na ma-ndolaku la lihina hi nataba-ja: Tu biamu
nu bau hemaja na Ratu Bokulu ai? hi wananja. 23 Nanapa-ja 1 Jehu: Djaka
nandjala na papanii-nggu, peka-ngganjawa na mandjala; taka djaka
na-tubangu biduai, ka ni hiu tabakai? hi wananja. 24 Ka pangandi-nanjaka
dangu honduna 1 Jehu paraina 1 Anahu lai Kajapahu na Ratu Bokulu. 25
Taka 1 Himungu Peturu, djiapa bia-japa diruna epi; ka panii da-danjaka:
Mala njumu nda angua-danggau dumu da papanau-na na tau nina ai?
wadanja. Ka pa-hiningu-nahja-ka: Ndiaa duku, ba wana. 26 Nanapa-ja na
haatu na atana na Ratu Bokulu, na kalembi-na na tau pa-katahu-na kahilu i
Peturu: Nda kuitaa-kau dumu la woka la anguna Njuna? hi wananja. 27 Ka
hili pa-hiningu-nanjaika 1 Peturu; ka hakuku madua-nanjaka na manu.

La hanggana i Pilatu. (Mat. 27:2, 11-30; Maruku 15:1-19; Luk. 23:1-25)

28 Nu ka ngandi-danjaka 1 Jehu welingu lai Kajapahu nahu la uma
timbangu, hina-maapa naharii. Da tau Jahundi nda datama wikiada la uma
timbangu, ka ambu ta-iraku, ka peku ngangunda la pamangu Paha, ba
wada. 29 Nu ka luhu-nanjaka lai njuda 1 Pilatu: Nggara-jaka na pa-pandjala
waminja nina na tau, hi wana. 30 Danapa-ha njuda: Nina djaka nda tau
akatu-maja nda djia pakataa-manggaunja,hi wadanja. 31 Nanapa-ja 1
Pilatu: Ingandi biaja dimi, kai ratanja wai ngerana nundjuja na ukumi, hi
wanandja. Taka da tau Jahundi: Nda ngeraa-manja duma la pa-pameti tau,
hi wadanja. 32 Nu ka peku pa-tutungu-na na patiki-na 1 Jehu rukuna na
pameti wana tai. 33 Ba natama belika la uma timbangu 1 Pilatu,
paau-nanjaka 1 Jehu hi na-paara-nja: Djiakau dumu na Hangandji tau
Jahundi? wananja. 34 Nanapa-ja 1 Jehu: Ma-pawelingu la eti wiki-munja
na, bau panii tumu nu, djaka nida hi hawiangu bia mapanii-nggau-nja na
rukunggu? hi wana. 35 Taka i Pilatu: Ka tau Jahundi-ja wamungga? Na
bandjaru wiki-mamu dumu dangu da ratu pangora da mambada
pakata-nggau lai njungga. Nggaraja na paruku-mu, hi wananja. 36



Nanapa-ja 1 Jehu: Na pahangandji-nggu Njungga nda paweli-na la pinu
tana jianaa; djaka paweli-na la pinu tana jiana lati na pahangandji-nggu,
da-hadangu-ka lati da taunggu ka ambu da-pakata-ngga la tau Jahundi,
taka nda paweli-na jiahua duku na pahangandji-nggu, hi wananja. 37
Nahema 1 Pilatu: Ka hangandji-makau dumu? hi wananja. Nanapa-ja 1
Jehu: Hama tuna ba wamu, ba hangandji-duka. Nuna-dujaka hi kiri
dedinggu dangu djia-mbu-dujaka na pamai wanggu la pinu tana jiana, ka
peku hakahii-nggunja na ma-tubangu; djaka nggamu na ma-pawelingu la
ma-tubangu, narongu-ja na nggorunggu, hi wana. 38 Taka 1 Pilatu:
Nggara-jaka nu na ma-tubangu? hi wananja. Tunaka nu, ka hili
luhu-nanjaika la tau Jahundi: Njungga nda ningu ndokua mandjala
pahunggu-nggu lai Njuna. 39 Na njuna huri-madumi la lodu Paha ba
ku-pahala-nggai haatu; mala pahala-nggamanja na Hangandji tau Jahundi,
wamingga? hi wanandja. 40 Ka hili kaoka-danjaka: Nda Njunaa! |
Mbaramba duma, hi wada. Njuna 1 Mbaramba tau rambangu-ja.

NA KAWUDU 19
Na majila-na 1 Miri Jehu.

1 Nu ka pa-rahangu-nanjaka 1 Pilatu la pa-padjara-ja 1 Jehu. 2 Taka da
hurundandu hi dauna-nja nggubi rii madaka hi da-patambaku-nja na
katiku-na hi da-paringgi-nja hundarangga. 3 Nu ka hurungu-danjaka lai
Njuna: Ohaa-muwa, o1 Hangandji tau Jahundi, hi wadanja; nu ka
taba-danjaka. 4 Ka hili luhu-nanjaka i Pilatu hi napanii dandja: Tangaru,
kuluhu ngandi-nggainja, ka peku pi-minja ba nda ningu ndokua mandjala
pahunggu-nggu lai Njuna, wanandja. 5 Ka luhu-nanjaka 1 Jehu dangu
nggubingu-na rit madaka dangu maringgi-na hundarangga. Tangaru, na tau,
hi wanandja. 6 Nu ba daita-jaka da ratu pangora dangu da tau pa-palewa,
ka kaoka-danjaka: Harika-nja, harika-nja! wada Nanapa-ja 1 Pilatu:
Mingandi biaja dimi kai harika-nja, nadu njungga ba nda ku-hunggungua
mandjala lai Njuna, hi wanandja. 7 Dahema da tau Jahundi: Nimanja duma
na ukuma, nundjuja nuna nameti-ma badi, rukuna Ana Alaka, ba wana, hi



wadanja. 8 Nu ba narongu-jaka nuna i Pilatu, ka manaili mangadatu-naka. 9
Ka tama beli-nanjaka la uma timbangu hi napanii danja 1 Jehu: Nggii
paweli-mu dumu, hi wananja. Taka 1 Jehu nda nahemaa-ja. 10 Taka 1
Pilatu: Ndau panii daangga na njungga? Ndau pinja dumu ba kuaha-nggunj
a la pa-pahala-kau dangu ba kuaha-mbunggunja la pa-harika-nggau? hi
wananja. 11 Nanapa-ja i Jehu: Nda djia ningu ndokua kuahamu lai
Njungga, djaka nda pa-wuangu-kau weli ditangu; djia-duja hi narihi ningu
na ndjalana na tau na ma-pakata-ngga lai njumu, wananja. 12 Piti welingu
nu, himbu-nanjaka anda 1 Pilatu la pa-pahala-ja 1 Jehu.Taka da tau Jahundi,
kaoka-maa-danja: Djakau pa-hala-maja nana, nda arijaa-nanggau na
hangandji bokulua, hi wadanja. 13 Ba narongu-jaka nuna na kareuku 1
Pilatu, pa-rahangu-nanjaka paluhu ngandija 1 Jehu hi na-mandapu la
kandjaka timbangu, la pangia Bangga Watu ba wadanja, djia-dujaka
Nggabata ba wana la hilu Imbarani. 14 Nu lodu pa-jemangu wangu Pahaja,
rakangu ndjamu nomuja. Taka 1 Pilatu: Tangaru, na hangandji-mi, hi
wanandja da tau Jahundi. 15 Taka kaoka-maa-danja njuda: Warunja,
warunja, harika-nja! ba wada. Na-napaja 1 Pilatu: Ku-harika bianja na
hangandji-mi? wanandja. Ka hema-danjaka da ratu pangora: Nda
ninguama duma hangandji-ma, didia-ja na hangandji bokulu, hi wada. 16
Nu ka puli-nandjaka i Jehu la pa-harika-nja.

Na metina 1 Miri Jehu la a1 harikangu. (Mat. 27:31-50; Maruku 15:20-37;
Luk. 23:26-46)

17 Nu ka piti-danjaka 1 Jehu; luhu-nanjaka dangu duku wiki-nanja na ai
harikangu-na hi nalaku la pangia Kaba Kotu ba wadanja, djia-dujaka
Nggolunggota ba wana la hilu Imbarani. 18 Ka harika-danjaka lai nu, lupa
da madua da tau hawiangu, haatu la hapapa hapapa, taka 1 Jehu la
padua-ja. 19 Taka 1 Pilatu huratu-nanjaka na rukuna hi natuja la kapuka ai
harikangu: I Jehu tau Naharitu, na Hangandji tau Jahundi, ba wana. 20
Nadangu na tau Jahundi na mambaha-ja nuna na pa-huratu ba la lihi
paraingu-duja na ngia pa-harika-danja i Jehu, malai hi pa-tulihu wangu hilu
Imbarani, hilu Rumu dangu hilu Nggarika-duja. 21 Nu ka panii-danjaka da



ratu pangora tau Jahundi: Hangandji tau Jahundi, ambu wamu-dunja, taka:
Njungga Hangandji tau Jahundi-ka wana wamunja badi, wadanja 1 Pilatu.
22 Nanapa-ja 1 Pilatu: Na pambada huratu-nggu, djia-majaka, hi wanandja.
23 Nu da hurundandu ba da-harika-njaka 1 Jehu, hi dapiti-ha da pakina hi
da-paberi kapatu ndja, hi ta-tangguna haatu haatu, hinggilu-na na kalembi
daluna. Nuna na kalembi nda ningua utu ditana, patinu pa-nuangu-maaja.
24 Ka panii-danjaka dangga anguda: Ambu tahira-duja, mata ka tawingu
bianja ndandu, djaka nggamu na manduma-nja, wada. Ka peku
pa-tutungu-na na maninja la Huratu: Da-paberi-ndjaka da pakinggu, taka
na kalembi-nggu dawingu-nja ndandu, ba wana. Nuja na pawada da
hurundandu. 25 La lihina na a1 harikangu-na 1 Jehu nindja na inana dangu
na anguna kawini na inana, dangu 1 Maria papaha-na i Kaliopa, dangu i
Maria Mandalena. 26 Nu i Jehu ba naita-jaka na inana dangu na
pa-panaungu na pambuha-na la lihina, panii nanjaka la inana: Rambu!
tangaru, nana na anamu, hi wananja. Hala hi napanii danja nuna na
pa-panaungu: Tangaru, nana na inamu, hi wananja. 27 Piti welingu nu,
nggepi-nanjaka la umana paraina na papanaungu. 28 Halaka nu ba
napi-njaka 1 Jehu, ba lundungu hala-nanjaka, ka peku pa-tutungu-na na
maninja la Huratu: Madau-nggu-nja, hi wana. 29 Lai nu ninja na wurungu
na nambinu wai angguru majilu; ka tu-danjaka lumutu maningu wai
angguru majilungu la hupu karangga, hi da-padjola-nja la ngaruna i Jehu.
30 Ba na-lamudji-jaka na wai angguru majilu, panii-nanjaka: Lundungu-
nanjaka, wana. Nu ka karuduku-nanjaka hi napuli-nja na ngahuna. 31 Nu
ba lodu pa-jemangu-ja, ka pamanda-danjaka i Pilatu da tau Jahundi, la
papata-ha da wihida dangu la pa-papuru-ndja da mameti. Nadu ka ambu
haniida da metida la ai harikangu la lodu hangahu ba wada, nuna na lodu
hangahu ba lodu bokulu-duja. 32 Ka mai-danjaka da hurundandu hi
dapata-ha da wihina na ma-mangilu hamanai na haatu na pa-harika
pa-angungu-ja. 33 Nu ba dataka-njaka i1 Jehu dangu ba daita-ja ba mbada
meti-naka, nda dapataa-ha da wihina. 34 Ba tuna na haatu na hurundandu
nakodja wanja nimbuna na karaha-na; nu ka luhu madua-nanjaka na ria
dangu na wai. 35 Na mambada itaja djia-jaka na ma-pa-hakahiingu, taka
na pa-hakahii-na njuna ma-tubangu-maja, dangu napi-manja duna ba



panii-nanja na ma-tubangu, ka peku pawai-mbumi njimi. 36 Nudaka hi
datumbu, mata ka peku pa-tutungu-na na maninja la Huratu: Nda
hapungu-mbu runa tai papata, ba wana. 37 Dangu nimbunja la Huratu: Tai
dapanau-jaka na pambada kodjada, na mawana.

Na taninja 1 Miri Jehu. (Mat. 27:57-61; Maruku 15:42-47; Luk. 23:50-55)

38 Halaka nu lua-nunjaka 1 Juhupu, tau Arimatia, lai Pilatu. Njuna 1 Juhupu
papanau-na 1 Jehu-mbuja, na njuna na-kapingu wikina parai
pa-mangadatu-ndja da tau Jahundi. Ka pamanda-nanjaka ka ku-papuru
arunja na metina 1 Jehu, ba wana; hi napuli-nja paraina 1 Pilatu. Ka
laku-nanjaka hi na-papuru-nja na metina. 39 Taka 1 Nikundemu na mamai
wangu rudungu amangu lai Jehu, namaimbu, hi nangandi mbii kati muru
pa-pakorungu nitu, rakangu hangahu katina. 40 Nu ka papuru-danjaka na
metina 1 Jehu, hi da-pajubuhu wanja tera jubuhu lupa nuda da mbii kati,
namatu-ja na huri taningu tau Jahundi. 41 Nu la lihi ngia pa-harika-nja i
Jehu ninja na woka; lai nu ninja na reti bidi, ndedi ninguma pa-taningu
ningu lai nu. 42 Lai nuduka da-bandjalu nija i Jehu, ba lodu pa-jemangu tau
Jahundi-duja, ba na-mareni-du nuna na reti.

NA KAWUDU 20

Na hadangu-na dangu na kawunga pa-djilikungu-na wikina 1 Miri Jehu.
(Mat. 28:1-10; Maruku 16:1-11; Luk. 24:1-12)

1 La lodu kawunga minggu, la mbaru hada rudungu, lua-nanjaka 1 Maria
Mandalena nu la reti, hi naita-ja na watu ba mbada nggilungu-naka welingu
la reti. 2 Ka manjamalu-nanjaka lai Himungu Peturu dangu la papanaungu
na haatu na pambuha-na 1 Jehu: Nangandi-jaka tau 1 Miri welingu la reti,
nda mapinja djaka nggiija na-bandjalu nija, hi wanandja. 3 Ka laku-nanjaka
1 Peturu dangu na pa-panaungu na haatu hi dalua la reti. 4 Nuda da madua
handaka manjamalu-mada, na njuna na pa-panaungu na haatu na-mangilu,
narengga-pa welingu lai Peturu, hi nataka mangilu la reti. 5 Ba
na-karuduku-ka, ita-nandjaka da tera jubuhu da pa-bandjalu, taka nda



natamaa. 6 Nu ka taka-nanjaka 1 Peturu la malamiri-na, ka tama-nanjaka la
reti hi napanau-ha da tera jubuhu da pa-bandjalu, 7 taka na tera podahu, na
pahondu la katiku-na lati, nda pa-pambulungua-ja dangu da tera jubuhu,
pa-kulurungu biaja la hau pangia. 8 Nu hi natama-mbu na pa-panaungu na
haatu na mataka mangilu; ba naita-jaka ka pawai-nanjaka. 9 Maa ba
ndedi-dupa dapinja na maninja la Huratu, lupangu-ma na-hadangu beli
welingu la padua mameti, ba wana. 10 Nu ka beli-danjaka la uma da
pa-panaungu, 11 Taka i Maria ndolaku bia-nanja nu la hambeli la lihi reti
dangu hiina. Nu ba nahii, karuduku-nanjaka hi nakahinu hu daa la reti. 12
Ka ita-nandjaka da madua da papalewa da mapaki mabara, da ma-uhuku
na haatu la katiku-ja, na haatu la wihija la ngia pa-bandjalu-ja na metina 1
Jehu. 13 Ka panii-danjaka lai Maria: Ha Rambu, nggikina hiu hii hi
wadanja. Nanapa-ja 1 Maria: Ba napiti-dujaka tau na Miri-nggu, taka nda
kupianja djaka nggii da-bandjalu nija, wanandja. 14 Tunaka nu, ka
pa-mbelingu-nanjaka 1 Maria hi naita-ja i Jehu ba na-ndolaku lai nu, taka
nda natandaa-ja ba djiaja 1 Jehu. 15 Taka 1 Jehu: Ha Rambu, nggikina hiu
hii? Nggamuja na pahimbu-mu? hi wananja. Taka 1 Maria, djiaja na madai
woka ba wana bia: Miri, djaka Njumu mangandi-ja, panii-ngga djaka nggii
mu-bandjalu nija, mata ka kulua papiti-ja, hi wananja. 16 Nanapa-ja 1 Jehu:
Maria, hi wananja. Nu ka pa-mbelingu-nanjaka 1 Maria: Rabbuni hi wana
la hilu Imbarani, nu Ngguru wana-duka. 17 Nanapa-ja i Jehu: Ambu
japa-duka, nadu ba ndedi kuheia-pa lai Ama. Na njuna lakuwa la angunggu
paluhu: Hei-nggunjaka la Amanggu dangu la Amami, la Alanggu dangu la
Alami, wana ka wamundja, hi wananja. 18 Ka laku-nanjaka 1 Maria
Mandalena, hi napanii-ndja da papanaungu na ita-nanja 1 Miri dangu ba
tuna nu na papanii-nanja.

Na pa-djilikungu-na wikina 1 Miri Jehu la pa-panaungu. (Maruku 16:14-18;
Luk. 24:36-49)

19 Nu ba na-malingu-ka, la lodu kawunga minggu, ba dangu kabitangu
biada da pindu nu la ngia panindja da papanaungu, parai
pa-mangadatu-ndja da tau Jahundi, taka-nanjaka 1 Jehu, ba djia ndolaku



biana la padua-da: Ipeku hamuwa, hi wanandja. 20 Tunaka nu paita-
nandjaka da limana dangu na karaha-na. Ka mbaha-danjaka da etida da
pa-panaungu nu ba daita-jaka 1 Miri. 21 Taka i1 Jehu: Ipeku hamuwa, hi hili
wanandjai. Hama tuna 1 Ama ba na-paraha-ngga, tumbunggu Njungga ba
ku-paraha-nggai njimi, hi wanandja. 22 Halaka patuna nu, hi nahapui-ndja:
Kataku-jawa 1 Ngahu Matua. 23 Nggamuha da padjama-mi ndjalada,
da-djamangu-ma duda, dangu nggamuha da pa-paduku-mi ndjalada,
daduku-maha duda, hi wanandja.

Na pa-djilikungu-na wikina 1 Mir1 Jehu lai Tomahu.

24 Taka 1 Tomahu, na haatu na pa-hakambulu madua wada, 1 Ndindimu ba
wadanja tamuna, nda nianja lai njuda ba na-taka i Jehu. 25 Nu ka panii-
danjaka da pa-panaungu hawiangu: Mbada ita-manjaka 1 Miri, wadanja.
Nanapa-ja 1 Tomahu: Djaka nda kuita-maja na rukuda da paku la limana,
dangu djaka nda kurama wanja wua limanggu na rukuda da paku, hamanai
djaka nda kurama wanja limanggu na karaha-na, nda djia pawaianggu, hi
wanandja. 26 Pa-langangu-ka walu mbua lodu, hili pauhi-danjai da
papanaungu nu la uma, nimbunja 1 Tomahu lai njuda. Ka taka-nanjaka 1
Jehu ba dangu kabitangu biada da pindu, ba djia ndolaku biana la
padua-da: Ipeku hamuwa, hi wanandja. 27 Nu ka panii da-nanjaka 1
Tomahu: Padjola-nja namu na wua limamu, kau itaha da limanggu, dangu
padjola-njawa namu na limamu, kau ramaja na karaha-nggu, ambu djia nda
pawai-dumupa, taka matawa kau pawai, hi wananja. 28 Nanapa-ja 1
Tomahu: Dou Miringgu, dou Alanggu, hi wananja. 29 Taka i Jehu: Rukuna
bau ita-dukaka hiu pawai ai? Ohaa-daka da tau da mapawai dangu nda
itada, hi wananja. 30 Dadangu-maipa njuna da tanda hawiangu da
pa-patumbu-na i Jehu la hanggada da papanau-na, da panda tulihu la
huratu jiana. 31 Na njuna jiada hi tulihu-ha, mata ka peku pawaimi, 1 Jehu
ba djiaja na Karitu, na Anana 1 Ala, dangu ka peku mangu waminja luri na
tamuna rukuna na pawaimi.

NA KAWUDU 21



Na pa-djilikungu-na wikina 1 Miri Jehu la tehiku Timbiria.

1 Halaka nu hili pa-djilikungu-nanjaika wikina i Jehu la papanau-na la
hingi tehiku Timbiria. Tuna nu ba na-pad;jiliku-ngu wikina. 2 Matuda i
Himungu Peturu dangu 1 Tomahu, 1 Ndindimu ba wadanja, dangu i
Natanilu, tau Kana la Nggalilia, dangu da anana 1 Hambandiu, lupa da
madua da papanau-na hawiangu. 3 Taka 1 Himungu: Luanggu
pa-ndjeringu, wanandja. Napaha njuda: Malua karia-mbudunggau, hi
wadanja. Ka lua-danjaka hi dahei la tena. Taka nu la rudungu nda ningu
ndokua pangala-da. 4 Ba na-pabarahu-ka, na-ndolaku 1 Jehu la hingi
tehiku. Taka da pa-panaungu nda dapianja ba djiaja 1 Jehu. 5 Nu ka panii
da-nandjaka paraina i Jehu: Ha anakeda, ningu nu hiana panga wangu? hi
wana. Napaha njuda: Nda ningua, hi wadanja. 6 Ka panii-nandjaka: Walaja
na ndjeringu la kawana-na na tena, mi-ngalangu-ma duna, hi wanandja. Nu
ka wala-danjaka na ndjeringu, nda damaka-mbupa pajila-ja parai padangu
na ijangu. 7 Nu na pa-panaungu na pambuha-na i Jehu: Djiaja 1 Miri, hi
wana lai Peturu. Narongu-kaka i Peturu ba djiaja 1 Miri, maringgi-nanjaka
na kalembi ditana, ba nda nahaudu kalembi, hi na-lindjungu la tehiku. 8
Taka da pa-panaungu hawiangu hi damaiha la tena, maa ba nda ngii
maraua-dapa welingu la mara, lima kambulu rapaa-daka, hi dajila-ja na
ndjeringu na mambinu ijangu. 9 Ba da-lundungu-ka la mara, ka ita-danjaka
ba ninja na epi pa-padukulu, lai nu ningu paduaka ijangu dangu kambamba
10 Taka 1 Jehu: Ngandinda hiana hawutu 1jangu pabidi japami, hi
wanandja. 11 Nu ka hei-nanjaka 1 Himungu Peturu la tena, hi najila-ja na
ndjeringu la mara, ba mbinu bia-naka ija bokulu, ba hangahu lima kambulu
tilu ngiuda. Djiapa ka nda dadangu tuda nukadu, taka nda na-kahira-mbu
na ndjeringu. 12 Taka 1 Jehu: Maiwa kai ngangu, hi wanandja. Na njuna
nda ningua haatu nu la pa-panaungu matoru mbeni pa-paara-nja:
Nggamukau, na ma-wananja, ba pi-ma-danjaka djiaja 1 Miri. 13 Nu ka
hurungu-nanjaka i Jehu, hi napiti-ja na kambamba, hi nawua-ndja, hamanai
jjangu. 14 Jiana djia-dujaka na pa-pandilungu wana ba na-pa-djilikungu
wikina 1 Jehu la pa-panaungu la hambeli hadangu-na welingu la padua tau
meti.



Na pakata beli-nanja wai ngerana 1 Peturu paraina 1 Miri Jehu.

15 Ba dahala-ka pangangu panii da-nanjaka i Himungu Peturu 1 Jehu: Ha
Himungu anana 1 Juhani, urihi-ndjapa jiada njumu la pambuha-ngga?
wananja. Nanapa-ja 1 Peturu: Aadu Miri, upi-mangga ba kumbuha-ngau,
wananja. Taka 1 Jehu: Pawa-ndjawa da ana mbimbinggu, hi wananja. 16 Hi
nahili panii danjai la pa-panduangu wana: Ha Himungu, anana 1 Juhani,
umbuha-dungga? wananjai. Nanapa-ja i Peturu: Aadu Miri, upi-mangga ba
kumbuha-nggau, hi wananja. Taka 1 Jehu: Ndjanga-hawa da mbimbinggu,
hi wananja. 17 Nu ka hili panii da-nanjaika la pa-pandilungu wana: Ha
Himungu, anana 1 Juhani, umbuha-ngga? hi wananja. Ka handuka-nanjaka
na etina 1 Peturu, rukuna: umbuha-ngga? ba wananja la pa-pandilungu
wana. Ka panii-nanjaka: Miri, upi-manja mbuu ndabana, upingga ba
kumbuha-nggau, hi wananja. Taka 1 Jehu: Pawa-ndjawa da mbimbinggu,
hi wananja. 18 Langa-taka-manggunja ka kupeka-nggau: Ba bidi minikau,
uborungu wikimu hiu laku la ngia pambuha etimu. Taka djakau kaweda-ka
haromu, padjola-mundjaka da limamu, hi haatu ma-paboru-nggau hi
nangandi-kau la ngia panda mbuhamu, hi wananja. 19 Hi panii tuna nu,
pamaii-nanja na pameti wana tai, na pa-mangundju wananja i Ala njuna 1
Peturu. 20 Ka pa-mbelingu-nanjaka i Peturu, hi naita-ja tundungu-na na
pa-panaungu na pambuha-na 1 Jehu. Djia-dujaka jiana na ma-pambelingu la
hanggana 1 Jehu la pamangu: Miri, nggamuja nu na ma-kaleka-nggau? na
ma-wananja. 21 Nu ba naita-jaka paraina i Peturu, ka panii-nanjaka lai
Jehu: Miri, nggiki-naka nina haromu, hi wananja. 22 Nanapa-ja i Jehu:
Mata ka na-padaingu lundu tomaja na takanggu djaka wanggunja, nggara
wamuka dumu njumu. Njumu utundu biangga, hi wananja. 23 Nu ka
kada-danjaka jiana na pulungu da angu paluhu, nuna na pa-panaungu nda
nametia tai, wana ba wada. Taka nda nametia tai nda wanaa duna 1 Jehu,
taka: Mata ka na-padaingu lundu tomaja na takanggu, djaka wanggunja,
nggara wamuka dumu, wana duna.

Na bandjalu-na.



24 Djia-dujaka jiana na pa-panaungu na ma-hakahii-ndja jiada dangu na
ma-tulihu-ha, dangu tapi-manja ba na-tubangu na pa-hakahii-na. 25
Nadangu-mapa na pa-patumbu ha-hauna 1 Jehu. Djaka tulihu nimbihu-
mahaka, ba kukaka-ja, djiapa na pinu tana-kadu, nda da-djamungu-mbu da
huratu da pa-tulihu.

NA RUKUDA DA PA-PAHURUNGU
NA KAWUDU 1
Na Pakiri-na.

1 O1 Teupilu, na kawunga huratu hala-ngguka papandoi-nggaunja, na
rukuda da pa-pakiri-na 1 Jehu, da parama-na dangu da pa-papeka-naka, 2
lupa tomaja na lodu padita-ja, nu ba nahala-ka parandi-ha da
pa-pahurungu, da pambada pindina rukuna 1 Ngahu Matua. 3 Lai
njuda-duka na-paita kamiripungu wikina, kandai halana pa-padangu majila,
ba ma-matu tanda pawana; patu kambulu loduna ba na-pa-djilikungu
wikina lai njuda, dangu ba napanii-ndja na rukuna na pahangandji-na 1 Ala.

Ba padita-ja 1 Mir1 Jehu la awangu.

4 Nu ba talanga mandapu da-nandjaka, randi-du-nandjaka: ambi
dundjaku-dunja la Jeruhali, patia pakunja na pandja-ndji-na i Ama, na
pambada rongumi lai Njungga; 5 nadu 1 Juhani na-parunungu la wai, taka
njimi haromu pa-parunungu-kaika lai Ngahu Matua, nda pira mbua
lodua-napa, wanandja. 6 Taka nu da ma-pauhi hi da-paara-nja: Ka
djia-jaka nahu-nahu Miri, na rapa pahada beli-munja na pahangandji la
Thirailu? wadanja. 7 Nanapa-ja Njuna: Nda ngerami njimiaja la papinja na
ndauna dangu na rehina na pabiina 1 Ama duna la papi mehanja; 8 na njuna
nga-ngalangu lia-mika mbiha djaka natakanggai-ka 1 Ngahu Matua, nu hii
hakahii-ngga la Jeruhali hamanai la pa-nggubulu Jundia dangu Hamaria,
lupa la hupu tanaka, hi wanandja. 9 Ba wanandja-ka nu, pa-padita
madua-jaka dangu ita-danja, taka na karumangu hi na-pahadindi-nja la



matada. 10 Ba tangara-da padua-ka la awangu nu ba talanga nahunja hu
dita, hi djia ni biandja da tau madua da mapaki mabara, da ma-ndolaku
lihindja. 11 Hi dapanii dandja: Ha tau Nggalilia! Ka nggikina hii ndolaku
tangara padua? Nahu i Jehu na pa-padita welingu lai njimi hu dita la
awangu, tuna numai haromu ba namai beli, hama tuna bai itaja nahu ba
nadita la awangu, hi wadandja. 12 Tunaka nu beli-danjaka la Jeruhali
welingu la palindi, palindi Haitungu ba wadanja, na lihina la Jeruhali, raka
pa-lakungu lodu hangahu-aja marauna. 13 Ba dataka-ka la paraingu,
hei-danjaka la kuru dita, ngia pa-ngiangu-da: 1 Peturu, 1 Juhani, 1 Jakupu, 1
Andaria, 1 Pilipu, i Tomahu, 1 Mbatolumiu, i Matiu, 1 Jakupu anana i
Alapiu, 1 Himungu Haloti dangu i Junda anana 1 Jakupu. 14 Mbuu ndabada
hama eti-mada ba da-pa-mukarungu la pa-hamajangu padua, angu-mbuda
da kawini lupa 1 Maria, na inana 1 Jehu dangu da anguna paluhu.

Ba pindija 1 Matia hiluna 1 Junda Thikariu.

15 La manggawa-na nu hadangu-nanjaka 1 Peturu la padua angu dedi, nu
na ma-pauhi ningu tau hangahu dua kambulu-ja. 16 O1 angu dedi, nda djia
nda pa-deningua-na na ihina na Huratu, kawai na hupu liina 1 Ngahu Matua
la ngaruna 1 Ndautu, na rukuna i Junda na mairu ngandiha da tau da
majapa-ja i Jehu; 17 lati njuna ba natama-duka la dihanda, dangu nangera-
manjaka jiana na pa-lumungu. 18 Njuna na-ngalangu-ka ha-kadipu tana
wunda akatu-na, ka kanabu patiri nggubulungu-nanjaka hi na-tambariku na
kambuna, ka tanjalangu-danjaka da ihi kambuna; 19 nuna pi hala-mananja
tauka na maninja la Jeruhali, djia-dujaka: Akilundama, hi wadanja nuna
tana la hiluda, Tana Ria wana-duka. 20 Maa ba nidunja la huratu Ludu:
matawa ka na-malinggitu na pangia-na, ambu ningu-dupa ma-ngiangu lai
nu; dangu na pakata ama bokulu-na ka natanggu-njawa tau hawiangu, ba
wana. 21 Djia-duja matawa welingu la minika da ma-kapuli karia
manunda, ba talanga ninja 1 Miri Jehu lai njuta, 22 piti welingu na
pa-runungu-na 1 Juhani lupa tomaja na lodu padita-ja welingu lai njuta,
ningu badi haatu ma-hakahii da-nggamanja na hadangu-na i Jehu, wanaka.
23 Ka tu-dandjaka la hangga da madua, 1 Juhupu na ma-ngara-ngu



Mbarahamba, 1 Jutuhu ba wada-mbunja,dangu i Matia. 24 Ka hamajangu-
danjaka: Dou Miri, Njumu mapingu eti tauka, patudji-jawa djaka nggiija
na papindi-mu lai jiada da madua, 25 mata ka nangera-nja njuna na
pa-lumungu la pa-pahurungu, na ngia pa-wiliru-na i Junda ba nalua-jaka la
pangia wikina, wada. 26 Ka tu-dandjaka mowalu, hi nanggana-ja 1 Matia,
ka djia-dujaka njuna wada halaka na anguda da pa-pahurungu da
ma-hakambulu haatu-da.

NA KAWUDU 2
Na remi Petakota.

1 Nu ba natoma-ka na lodu Petakota, pauhi hala-danjaka mbuu ndabada. 2
Hi djia nduu wana bia na malingu welingu la awangu, ba hama tuna ngilu
mbangatu-ja, handaka hibu-maa-nanja na uma ngia pa-mandapu-da; 3 ka
ita-dandjaka da lama da ma-kandjibi-kandjibi ba hama epiha, hi
da-randjaku la haatu-haatu. 4 Ka mbinu madua-nandjaka i Ngahu Matua
mbuu ndabada, ka pa-kiringu-danjaka la papanii wangu hilu hangia-hangia,
hama tuna na papuru peka-nandja paraina 1 Ngahu la papanii. 5 Nu nindja
da tau Jahundi da ma-engangu la Jeruhali, tau ma-manundu lai Ala da
ma-pawelingu la hau bandja hau bandjaru la pa-nggubulu awangu. 6 Ba
nalingu tunaka nu, langgungguru-nanjaka na tau dangu, na-hondaru hala,
maa ba da-marangga rongu-dujaka na hilu wikida ba dapanii wanja parai
da pa-pahurungu. 7 Ka maradaku-danjaka parai pa-hangataru: Ka ni nda
tau Nggalilia ndabaha nida ni da mapanii? 8 Ka nggikina hi tarongu-haika
njuda ba dawanja na hilu wikinda haatu-haatu, na hilu tana ngia
padedi-nda? 9 Njuta tau Parati, Mendi dangu Elangu, na tau na ma-ngiangu
la Mahupatami, la Jundia dangu la Kapandoki, la Potuhu dangu la Ahia,

10 la Piringgia dangu la Papilia, la Mahiru dangu la ngabana la Limbia-ka,
la lihina la Kireni, na tau taka la Rumu, ka Jahundi-jakai ka matama
Pa-jahundi-jakai, 11 na tau Kareta dangu tau Arapu, rongu hala-mandandja
ba dapanii-ja na paral na paruku-na 1 Ala na pa-hangatarungu, ba dawanja
na hilunda njuta, wadaka. 12 Ka maradaku hala-danjaka pa-kariangu



hondaru-da: Nggikina wanaka 1hi jia? wada dangga anguda. 13 Taka ninjai
hawiangu na ma-parikingu: Lalu unu padangu-da wolu dumu, wadandja.

Na luluku-na 1 Peturu.

14 Ka hadangu madua-nanjaka 1 Peturu lupa da ma-hakambulu haatu-da,
hi natungu luna ba napanii dandja: Oi tau Jahundi, dangu njimika mbuu
ndabami ma-ngiangu la Jeruhali, nahu mata kai pinja na rukuna jiana dangu
kai kawaki-ja na pulunggu. 15 Jiada da tau nda matikua-danja hama tuna
bai kakaja, ba hina pakupa ndjamu hiwaja; 16 jiana djia-jaka na papanii-na
na wunangu Joilu: 17 Tai la lodu malamiri tu-tu lia-naka, wana 1 Miri, napa
kuburi-nja Ngahunggu na tauka, tai djia-dujaka da ana-mi mini kawini hi
da-pawunangu, taka da bidi minimi hi dangitangu pangita-da, hamanai da
ma-kaweda-mi hi da-manggadipangu manggadipangu, 18 lupa la atanggu
mini kawini-ka kuburi-mbundja Ngahunggu djaka djia-jaka na rehina, nu hi
da-pawunangu. 19 Dangu napa kutu pa-hangataru wangu dita la awangu,
dangu tanda wawa la tana, na na ria, na epi dangu na kutu kawuu. 20 Na
mata lodu tai nalua-ja pa-kapatangu, taka na wulangu nalua-ja paria, nu ba
ndedipa nataka na loduna i Miri na ma-bokulu na marihi. 21 Tuna tai djaka
nggamu na mapawu-nja na tamuna i Miri hi na-manangu, ba wana. 22 Oi
tau Thirailu, patingi-nja na pulunggu, na rukuna i Jehu tau Naharitu. Na 1
Jehu, na pa-padjiliku-na 1 Ala lai njimi, ba nawangu mbiha mendi,
pa-hangataru wangu dangu tanda, da pa-patumbu-na 1 Ala rukuna Njuna la
padua-mi njimi, ba pi-pi-madu-minja. 23 Njunadu, ba hupu liina dangu ba
papi mangilu-na 1 Ala-majaka hi pulinja, na pa-palua-mi la lima tau
hangadangu bai harika-nja, bai pameti-ja. 24 Taka hi na-pahada-nja
paraina i Ala, ba na-pahili-jaka welingu la majila meti, ba nda pekuana
Njuna ba patuja meti. 25 Maa ba napanii wa-manjaka i Ndautu:
Naingu-mana duku na ita-nggunja i1 Miri la hangganggu, maa ba la
kawana-dunggunja, hi nda peku nggaduku-nggu. 26 Djia-dujaka hi
nanggaiiru na etinggu, hi na-hawola na lamanggu; wua, na ihi-mbunggu
nangudu ngandi mo-nungu. 27 Ba nda djia mataa-munja na hamangu-nggu
la parai mameti, dangu ba nda djia pulia-munja na tau matua-mu la



pambubuku. 28 Bau peka-du-ngganjaka na ngarangia luri, taka tai bau
pakali-ka nggaiiru eti la hanggamu, ba wana. 29 Oi1 angu dedi, peku-mana
duku ba kupanii pangala-nggainja na rukuna i Ndautu bokunda, ba nameti
dangu ba taninja, ni-manjapa na retina lundu nahu lai njuta. 30 Ba ngaha
pa-wunangu-ja dangu ba napinja, ba na-harangu-ka i Ala lai njuna, tai na
walamu na malii la tanaimu na ma-mandapu-nja na kandjaka-mu ba
wananja, 31 ka ita haha-du-nanjaka, djia-dujaka hi napanii-ja na
hadangu-na 1 Karitu, ba nda pa-matangua-ja la parai mameti, dangu na
tauna ba nda djia mbubuku-na. 32 I Jehu nuna-duka na pa-pahada-na 1 Ala,
djiaja na ruku-dunaka na pa-hakahii-ma njuma mbuu ndabama. 33 Nu ba
na-padjangga-jaka paral lima kawana-na 1 Ala, dangu ba nangala-njaka na
pa-ndjandjingu welingu lai Ama, na i Ngahu Matua, hi naburi-ja jiana nahu
na pangita-mi dangu na parongu-mi njimi. 34 Njuna 1 Ndautu nda naheia la
awangu, taka na paniina: 1 Mir1 napanii-njaka na Miringgu: mandapu-wa
dumu la kawana-nggu, 35 ka lupa kutuja lata wihimu na papa-muka,
wananja, ba wana. 36 Djia-duja matawa ka napi pahamu-nja mbuu
ndabana na ihi uma Thirailu, mata ka Mirija ka Karitu-ja ba wananja 1 Jehu
paraina i Ala, na 1 Jehu na pa-harika-mi njimi, wana.

Na kawunga kabungguru la Jeruhali.

37 Ba darongu-jaka na matuna nu, barangu-danjaka da etida: Ka nggikina
wamaaka jia angu dedi? hi wadanja i1 Peturu dangu hawiangu da
pa-pahurungu. 38 Nanapa-ja 1 Peturu: I-pandjilungu-wa, ka parunu-nggai
haatu-haatu la ngarana 1 Jehu Karitu, na pa-djamangu wada da ndjalami,
ka peku ngala-minja na pawua-na i Miri, na 1 Ngahu Matua. 39 Maa ba
ndumami njimi-duja na pa-ndjandjingu hamanai da ana-mika, lupa na tau la
mamarau, pi-piraja na pa-paaungu la patama djaka wana i Miri, na Alanda,
wanandja. 40 Da-daa-manapa na paniina ba na-panamu-ha dangu ba
napanau-ndja: Ipamara-wa wikimi kai dundjaku-nja na tau pa-ndjurangu
tungu jia, ba wanandja. 41 Mbuu ndabana na tau na ma-kataku-ja na
paniina, hi parunu-nja; nu la loduna nuna ningu tau tailu rataja na
pa-bondjangu-ha. 42 Nu daingu madua-daka la pa-pamandu-nja na lii



panaungu-da da pa-pahurungu, dangu la pa-paoringu, la pa-kawita
kambamba dangu la pa-hamajangu. 43 Ka taka-nanjaka mangadatu na
tauka, dangu pa-hangatarungu dangu tanda matumbu paraida da
pa-pahurungu. 44 Mbuu ndabana na tau na mapawai, hau kabungguru-aha,
da malandja-da marangga mangu hala bia-dandja; 45 hi ni-ninguma
madangga-ndja da bandada da malandja-da, hi da-paberi-berind;j a la
tauka, tutu raka ma-kalana-nj a haatu-haatu. 46 Hau lodu hau lodu hama
eti-mada patama ma-manu la uma Ala, taka la uma hi da-kawita
kambamba hi dangangu dangu nggaiiru dangu tandjida da etida, 47
pa-kariangu wotu-danja i Ala, hi nambuha-mbundjaka parai tauka. Hau
lodu hau lodu bondja-manandja anguda paraina 1 Miri tau ma-malundungu.

NA KAWUDU 3
Na hamuna na ma-kaliparu.

1 Ka hei-danjaka i Peturu dangu 1 Juhani la uma Ala la rehi hamajangu, nu
ba mareni ndjamu tailuja la maringu lodu. 2 Ninja na ma-kaliparu na
madedi ngandi kaliparu-na, djia hi dukuja, hi na-bandjalu-ja tau hau lodu
hau lodu la pindu uma Ala, Pindu Manandangu ba wadanja, pakarai
hunggu la matama la uma Ala. 3 Ba naita-haka i Peturu dangu i1 Juhani
tama la uma Ala ba wada, karai-nanjaka hunggu. 4 Hi na-kanundaru-ja
paraina 1 Peturu hamanai i Juhani: Tangarukama! hi wananja. 5 Ka panau-
nandjaka, pa-tiangu-na padua-ka pa-ngalangu ana ngga-nggara welingu lai
njuda. 6 Taka 1 Peturu: Marara mabara nda ningunggu, taka na maninja lai
njungga djiaja na pawua-nggunggau: la ngarana 1 Jehu Karitu tau Naharitu,
hadangu-wa kau laku! hi wananja. 7 Hi najapa-ja na lima kawana-na, hi
na-pandolaku-ja, ndedi mbadiku-na maka madua-danjaka da wihina dangu
da kudu kawita-na, 8 ka lumbatu wana madua-ka pa-ndolaku, hi napangga;
ka tama karia-nandjaka daa la uma Ala, ba laku lindjiku-Ii-ndjiku-na ba
nawotu-nja 1 Ala. 9 Mbuu ndabana na tau ita-madanja ba nalaku ba
nawotu-nja 1 Ala; 10 dangu datanda-maja ba djiaja njuna na ma-mandapu
pakarai hunggu lua la Pindu Manandangu la uma Ala, lalu mbana



hangataru dangu maradaku-ha, nu ba tuna nu na rukuna njuna. 11 Ba dangu
japana padua-ka lai Peturu dangu lai Juhani, la-nggungguru hala-nanjaka
na tau lai njuda lua la kawindu, Kawindu Halemangu ba wadanja,
hangataru nda uku-danja.

Na lii panaungu-na 1 Peturu.

12 Ba naita-jaka na matuna nu 1 Peturu ka panii da-nanjaka na tauka: O1
tau Thirailu, nggikina hii hangataru-nja na rukuna jiana, dangu nggikina hii
kanundaru-kama njuma, ba hama tuna ruku mbihama dangu manundu-ma
njuma wiki-maa-jaka nina na tau hi napangga. 13 Na Alada i
Ambarahangu, 1 Thaku dangu 1 Jakupu, na na Alada da bokunda,
na-pamanuha-jaka na tauna, na i Jehu, na na papuli-mi dangu na
pa-pahini-mi la hanggana 1 Pilatu, nu mata ka pahala-ja ba wana lati. 14
Taka njimi pahini-minjaka na Ma-matua dangu na Ma-kawana, hii karai
nija na ma-panggora, puli aru-nggamanja ba wami; 15 nu pameti-minjaka
na Malonda, na pingi luri, taka 1 Ala duna hi na-pahada-nja welingu la
mameti-ka, djiaja nuna-duka na pa-hakahii-ma njuma. 16 Parai ruku waija
na tamuna, djiaja na tamu-dunaka na ma-pamaka-ja jiana na tau na
paita-mi, na patanda-mi; wua, djiaja na pawai na paraina Njuna-maka ni na
ma-pa-hajandalu hamuja nahu la hanggami mbuu ndabami. 17 Nahu njuna
angu dedi, pi-manggunja duku ba ruku nda pingumi hi timi nu hama tuna
da ma-pangora-mikadu; 18 na njuna ba tuna, palundu wa-du-nanjaka 1 Ala
na hupu lima kawai la ngaruda da wunangu dangu, na ruku padangu-na
majila na Karitu-na. 19 Djia-duja matawa kai pa-ndjilungu kai
pa-mbelingu, ka da-podahungu da ndjalami, 20 ka nataka-wa na rehi
hangilu welingu la hanggana 1 Miri, dangu ka na-palewa-ja na Karitu, 1
Jehu, na pa-patunggungu-kai welingu kandaina. 21 Njuna nanggepi-duja
badi awangu, lupa tomaja na rehi pahamu belija mbuu ndabana na
maninja-ka, hama tuna na hupu luna i Ala la ngaruda da wunangu
matua-naka weli amangu. 22 Ba lii-ma-nanjaka 1 Muha la bokunda: Napa
na-pahada-manggai duna paraina 1 Miri na Alami, wunangu welingu la
ha-paangu-mi paluhu hama tuna njungga jia, matawa lai Njuna kai patingi



halanja mbuu ndabana djaka ngga-nggara wananggai; 23 tai djaka nggamu
na manda patingi-nja nuna na wunangu, djia-dujaka hi pamolu-nja welingu
la bandjaru, ba wana. 24 Hamanai mbuu ndabada da wunangu-ka, piti
welingu lai Hamuilu lupa da ma-pa-malamiringu-ka, djaka pi-piraja na
mambada panii, bobaru weli-ma-danjaka na rukuna na handani nahu. 25
Njimi na ana-ma-danggaika nuda da wunangu, dangu ana ndjandji-
makaika, hama tuna ba na-pandjandji dandja da bokunda 1 Ala: La walamu
njumu tai, djia-jaka na pa-mandjaku wana na kabihu danguka la
pa-nggubulu awangu, ba wananja 1 Ambarahangu. 26 Njimi-maka
pa-mangilu-na 1 Ala ba na-pahada-nggainja 1 Jehu, na tauna, hi na-paraha-
nggainja la pa-pamandjaku-kai, ba na-pakabeli-kai welingu la akatu-mi
haatu-haatu, hi1 wanandja.

NA KAWUDU 4
I Peturu dangu 1 Juhani la hangga Bata Bokulu

1 Ba talanga panii da-danjaka na tau, ndjuu-dandjaka parai da ratu
pangora, na ngora manggangu la uma Ala dangu tau Handuki, 2 malara
nda ukuha da etida, ba da-papeka tudanja nu na tau dangu, ba
da-pakada-nja ba lai Jehuja na hada belingu welingu la mameti. 3 Ka
palua-dandjaka lima, hi dapatu-ha lundu waihangu-na, nu ba rudungu-
ma-nanjaka. 4 Taka nadangu na tau na marongu-ja nuna na kareuku na
mapawai; hi lupa ningu lima rata-jaka nggubulu-na na mini. 5 Tuna
hadangu harii, pauhi-danjaka la Jeruhali da ma-pangora, da ama bokulu
dangu da mapingu huratu ukuda, 6 dangu matu-mada 1 Anahu na Ratu
Bokulu, dangu 1 Kajapahu, 1 Juhani, i Thikandaru dangu na ngara
kalembi-naka na ratu bokulu. 7 Ba da-pandolaku-haka da pa-pahurungu la
padua, kanda-haru-dandjaka: Nggara mbiha-jaka dangu nggara tamu-jaka
na pawami ba timi nu? wadandja. 8 Tunaka nu ba mbinu-mananja i Peturu
parama i Ngahu Matua, ka hema-du-nandjaka: Oi ma-pangora dangu ama
bokulu Thirailu-ka, 9 toma tuna nahu bai kandaharu-kama jia, ruku
pinguma la tau mahidu kiri hamu wanguna, 10 mata kai pinja mbuu



ndabami hamanai na tau Thirailu-ka, ruku tamuna 1 Jehu Karitu tau
Naharitu-maka, na pa-harika-mi taka na pa-pahada belina 1 Ala welingu la
mameti-ka, ruku tamuna Njuna-maka jiana na tau hi na-ndolaku dangu
hamungu la hanggami. 11 Djia-majaka Njuna 1 Jehu, na watu pa-paaka-mi
njimi tukangu, nahu duna watu tunggulu-jaka. 12 Na manangu nda hili
ninguapa la haatu, ba nda ninguapa la pa-nggubulu awangu hili hau tamu
na pa-wuangu-ja na tau, djiaja badi na pa-manangu wanda, hi wanandja. 13
Ba daita-haka toru mbeni etida 1 Peturu dangu Juhani, dangu ba pi-ma-
dandjaka ba nda tau pingu huratu-ha, dangu ba tau tuda nua, hangataru
hala-danjaka; ka tanda madua-dandjaka jia nana ba anguna i1 Jehuha. 14
Dangu ba ita-ma-danjaka na tau na mahamu ba na-ndolaku pera dandja, ka
nda ningupa ngia pawahi-dandja. 15 Ba da-paraha-ndjaka paluhu welingu
la Batangu, pa-hama-ngu-danjaka dangga anguda: 16 Nggikina
wandandja-ka badi jiada da tau? Maa ba tanda ma-palanga-takangu-
majaka na matumbu rukuda njuda, ita hala-mananja tauka na ma-ngiangu
la Jeruhali, nda peku pahinia-ndanjapa. 17 Taka ka ambu lalu hamboka-na
la tau, matawa ka ta-ngga-nggaiu-ha ka ambu dahili panii wa-dunjapa
djiapa la haatu-kadu na rukuna nuna na tamu, wadaka. 18 Ba dapaau
beli-ndjaka patama, randi-dandjaka: Mata ndo-kungu-ma, ambi hili
panii-japa na rukuna dangu ambi hili papeka wanjapa na tamuna 1 Jehu,
wadandja. 19 Taka dahema i Peturu ada 1 Juhani: Patanda
wiki-minja-kawa, djaka ma-paandangu-duja la hanggana 1 Ala, ba marihi
patundu ninggai njimi welingu lai Njuna; 20 njuma duma nda djia peku
matangua-mapa la papanii-ja na pambada ngitama dangu na pambada
ronguma, hi wadandja. 21 Ba dahili kabali-haka, puli-dandjaka, ba nda
dahunggu-dupa anda pa-padjara wadandja, parai pa-mangadatu-nja na tau
dangu; maa ba nawotu hala-dunja 1 Ala rukuna nuna nu na matumbu; 22
maa na tau ngia patungu tanda mbiha hi kiri hamuna, ba mbada ningu patu
kambulu ndau rihi-manaka.

Na hamajangu-na na kabungguru.

23 Ba dapuli-ndjaka, beli-danjaka la anguda, hi da-palara halandja da



papanii-dandja parai da ratu pangora dangu da ama bokulu-ka. 24 Ba
darongu-jaka na matuna nu, handaka tungu madua-daka luda lai Ala: Dou
Miri mbulu, Njumu ma-padika-nja na awangu, na tana, na tehiku hamanai
na thi-naka; 25 na mambada panii rukuna 1 Ngahu Matua la ngaruna na
bokuma 1 Ndautu atamu: Nggikina na tau hangadangu hi na-pa-
kanggupuku dangu na kabihu dangu hi na-panga da-ngu manda lingu? 26
Na maramba-maramba-ka la pinu tana na-hadangu nda-ba, dangu na
ma-pangora-pangora-ka na-pauhi hala, la parawaku-ja 1 Miri hamanai na
Paburi-na, ba wana. 27 Maa ba tuba-mananja pauhi-ma-danjaka nahu jiahu
la paraingu, 1 Harondi ada i Pilatu, dangu na tau hangadangu, hamanai na
tau Thirailu-ka, la pa-rawaku-ja 1 Jehu tau matua-mu, na pambada burimu,
28 ka palundu wa-du-danjaka na hupu litmu na pa-lakunda wamu lima,
mata ka tuna nu ba wamu welingu kandaina. 29 Taka nahu, dou Miri,
hamata aru-jawa na pa-kabali-da, dangu mata aruwa jiada da atamu ka
datoru mbeni papeka-ja na pulumu, 30 kau padjola-nja na lima mbihamu la
pa-pamalaru mahidu, dangu la pa-patumbu tanda pa-hangatarungu, rukuna
na tamuna 1 Jehu na tau matua-mu, wadaka. 31 Ba talanga
hamajangu-daka nu, nggaduku madua-nanjaka na ngia pa-pauhi-da, mbuu
ndabada mbinu hala-nandjaka 1 Ngahu Matua, hi datoru mbeni papanii-ja
na puluna i Ala.

Na paotu-na na kabungguru.

32 Mbuu ndabana na tau na malua-ja la papawai, hau eti hau
hamangu-aha, nda ningua haatu maningu ma-ningungu, ma-ngu-manggui
duku na mawana, marangga mangu hala bia-d and ja. 33 atalu nda
uku-hapa da pa-pahurungu la pa-hakahii-nja na ruku hadangu-na 1 Miri
Jehu; dangu nda nadjaru-na na hamu-nandja eti mbuu ndabada parai tau.
34 Ba nda ningua haatu anguda njuda maningu ma-ndjakangu; nadu djaka
piraja na maningu tanangu na maningu umangu, ba dadangga-dundja, taka
da wilida da padangga-da 35 hi da-bandjalu-ha la wihida da pa-pahurungu,
hi da-paberi-paberi-nja na tau, tutu mandjaka-nja haatu-haatu. 36 Hama
tuna 1 Juhupu, na pa-pangara-da Mbaranamba parai da pa-pahurungu,



djaka hilunja: ana ma-panggaiiru, wana, tau Lewi welingu la Kipuru-ja. 37
njuna ninja na wokana, nadangga-nja hi nangandi-ha da wilina hi
na-bandjalu-ha la wihida da pa-pahurungu.

NA KAWUDU 5
Na rukuna 1 Anania dangu 1 Hapira.

1 Taka ninjai na haatu, Anania-ja tamuna, dangu 1 Hapira papaha-na, na
ma-danggangu manguna; 2 nakapi-ndja hawiangu da wilina, pahama
pi-madanja dangu papaha-na,hi nangandi-ha nuda hawiangu, hi
na-bandjalu-ha la wihida da pa-pahurungu. 3 Taka i Peturu: Ha Anania,
nggikina hi nahulu-nja paraina 1 kambaliku na etimu, hu kambaliku-nja 1
Ngahu Matua, bau kapindja hawiangu da wilina nuna na tana? 4 Lati ba
ndedi padangga-nja, nda mangu-munja? Taka bau halai padangga-nja, nuda
wilina nda papimu njumuha? Nggikina hi djia tu bia-munja na matuna nu
daa la etimu? Nda kambalikungu-munja taua, i Ala na, hi wananja. 5 Ba
narongu-jaka nuna na kareuku i Anania, mbangi wana madua-ka, mbota
madua-nanjaka. Ka taka-nanjaka mangadatu langa-taka na tauka na
marongu-ja. 6 Ka hadangu-danjaka da bidi mini, hi da-pajubuhu-nja, hi
dadanda-nja la hambeli, hi datani-nja. 7 Tunaka nu pa-langangu-kika tailu
mbua ndjamu, tama-na-njaika na papaha-na, dangu nda pinanja nu na
matumbu kawai. 8 Nanapa-ja 1 Peturu: Mala paniingga, djia-majaka ba
tungu jia wilina na tana bai dangganja? hi wananja. Nanapa-ja nuna na
kawini: Wua, tuda nudu, hi wana. 9 Nanapa-ja 1 Peturu: Ka nggikina dimi
hii pa-hamangu paku la pakama-nja na Ngahuna 1 Miri? Tangaru, da
wihida da maweli patani-nja na leimu nindjaka la ngaru pindu, njumu na
danda madua-danggauika dumu la hambeli, hi wana. 10 Ka hangu mbangi
wana madua-ka la wihina 1 Peturu, mbota madua-nanjaka. Ka
tama-danjaka da bidi mini, mbada meti-naka ba dataka-nja, hi dadanda-nja
la hambeli, hi datani-nja la lihina na leina. 11 Ka taka-nanjaka mangadatu
langa-taka na kabungguru hamanai na tauka na marongu-ja na rukuna nuna.

Da tanda dangu da pa-hangatarungu.



12 Dangu tanda mbiha dangu pa-hangatarungu matumbu la mbabu tau
dangu ruku limada da pa-pahurungu. Mbuu ndabada pahama eti-madanja
ba da-pauhi la kawindu Halemangu. 13 Na tau hawiangu nda ningu haatu
matoru mbeni pa-pako-rungu wikina lai njuda, ba tembi nda uku-nandja
parai tauka. 14 Ba tuna manaii bondja-maa-nandja tau mapawai lai Miri,
dangu langa-taka mini kawini, 15 hi lupa naluhu ngandimbu mahidu hu lua
la ngarangia na tau, la ngga-nggala la to-topuha na-bandjalu niha, ka
pekuna djaka nahunja 1 Peturu, ningu-manguka duna ma-hangga-nangu mili
ninu-ana ba wada. 16 Malamai na tauka welingu la parai-paraingu
ma-winggiru-nja la Jeruhali, nandjungu hala ba nangandi mahidu dangu
pa-huruku wandi akatu, mbuu ndabada pa-pamalaru hala-maha.

Da pa-pahurungu la hangga Bata Bokulu.

17 Ka hadangu-nanjaka na Ratu Bokulu lupa da angu-naka, da kalibaru
Handuki ba wadandja, mbumbaru-nanjaka na makaraii la etida, 18 hi
da-palua-ndja lima da pa-pahurungu, hi da-panangga-ndja la uma
kapatangu. 19 Taka nu la rudungu na papalewa-na i Miri, hi
na-bunggahu-ja na pindu uma kapatangu, hi na-karia-ndja la hambeli: 20
[laku-wa kai ndolaku la uma Ala, kai panii halaja la tauka jiana na pulu
paluri wangu, hi wanandja. 21 Ba darongu-jaka na matuna nu, la
mbaru-mbaru tama-da-njaka la uma Ala, hi da-papekangu. Ka mai-nanjaka
na Ratu Bokulu dangu da angu-naka, hi napaau-nja na Ma-batangu la
pa-pauhi, mbuu ndabana na ama bokulu Thirailu-ka, hi da-parahangu tau la
uma kapatangu palua papiti-ha da pa-pahurungu. 22 Ba dataka-ka da
pa-paraha-da, ka nda datoma-ndjapa daa la uma kapatangu, hi dabeli
papanii: 23 Ba mataka-nja na uma kapatangu, pakuhi paha-hamungu-maja
lati, hamanai da madai ndolaku-madanja lua la ngaru pindu ngaru pinduka,
taka ma-bunggahu-jaka, nda ningu ndokupa haatu daa paita-ma, hi wada.
24 Narongu-jaka nuna parai na ngora manggangu la uma Ala, dangu da
ratu pangora-ka, hondaru wada biaka, hi nggikina-ka njuna tai ba wada. 25
Ka taka-nanjaka na haatu na mapanii-ndja: Tangaru-ka, da tau
pa-patama-mi la uma kapatangu, ndolaku bia-danja daa la uma Ala, ba



da-papekangu tau, wana. 26 Ka lua-nanjaka na ngora manggangu dangu da
tauna, hi da-karia-ndja da pa-pahurungu, na njuna nda dawangu
pa-runggatu-ha, ba da-mangadatu napa na-pindjalu-dunda watu parai tau
ba wada; 27 ba da-karia-ndjaka, ngandi-dandjaka la hangga Ma-batangu,
taka na Ratu Bokulu hi na-kandaharu-ha: 28 Ka ni ba mabaka langa-
ta-taka-madu-kaika: Ambi hili papeka wa-dunjapa jiana na tamu hi
wamanggai wangguka? Taka nahu ipakada hala-njaka la Jeruhali na lii
pa-pekangu-mi; la etimi 1-padukumbu-nggamanja na riana nuna na tau, hi
wanandja. 29 Taka nahema 1 Peturu dangu da pa-pahurungu-ka: Narihi
pa-tundungu lai Ala badi na tau welingu la anguna. 30 Na Alada da
bokunda, na-pahada beli-njaka i Jehu, na pa-pameti-mi bai wangu
pa-tiwalu-nja la a1; 31 djia-dujaka na pa-padjangga wana lima kawana-na 1
Ala, mata ka Ma-pangora-ja dangu ka Ma-pamanangu-ja ba wana, ka peku
wua-nanja na tau Thirailu pa-pandjilungu wangu dangu pa-djamangu wangu
ndjala. 32 Taka njumaka matanggu hakahii-nja na rukuna nuna, hamanai i
Ngahu Matua na pawua-nanja i Ala na tauka na ma-patundungu lai Njuna,
hi wana. 33 Ba darongu-jaka nuna, mbumbaru-nanjaka na makaraii la
etida, mata ka pameti-ha da pa-pahurungu wada-maka. 34 Taka nu la
Batangu ninja na mini Parihi, Nggamalelu-ja tamuna, mapingu ukuja,
natembi halaja tauka; hadangu-nanjaka, paluhu-ha kadiru la hambeli
hawutu da tau hi wana. 35 Ka panii-du-nanjaka la Ma-batangu: O1i tau
Thirailu, pa-tandangu paku wikimi djaka nggikina wamindja jiada da tau!
36 Amangu ba ndedi tuna nahu, mbada hadangu-manaka i1 Taidahu na
mapeka hau minina, hi lupa ningu tau patu ngahuja na ma-karitaku lai
njuna; taka ba pameti-jaka, paiha-thangu madua-nanjaka mbuu ndabana na
makiku-nja, nda hili nggara ehia. 37 Ba taliu-naka njuna, hadangu-nanjai 1
Junda mini Nggalilia, ba djia na dihaja na tau; nadangu-maka na tau
pa-paanga-na na makiku-nja, taka djia-madujai na molungu-na, hamanai
mbuu ndabana na makiku-nja hi weharu-ja. 38 Nahu djia-duja hi
wanggunggai, pahia-ndjawa jiada da tau, puli biandja; jiana na pawuku-da
dangu na palumu-da, djaka ma-pawelingu la tau biaja, djiangu-ma duna
nata weharu; 39 taka djaka ma-pawelingu lai Alaja, ndai makaa
pa-weharu-ja, ambu djia-jaka tai hama papa-minja 1 Ala-duka, wanandja.



40 Pajai hala-nanjaka na Ma-batangu la paniina njuna. Halaka
paau-dandjaka da pa-pahurungu hi dandendi-ha dangu hi dahiri-ndja la
pahili panii wanja na tamuna 1 Jehu, tunaka nu ka puli-dandjaka. 41 Ka
luhu laku-danjaka welingu la hangga Ma-batangu, mbaha nda ukuha da
etida, ba raka pa-paakangu-ta lumuna na tamuna i Jehu, ba wada. 42 Nda
nimanja na pandjangu-da hau lodu hau lodu la pa-papekangu la uma Ala
dangu la u-umaka, ba da-pakada-nja na lii manangu, na rukuna 1 Jehu ba
Karitu-ja.

NA KAWUDU 6
Na rukuda da tau mapihu da ma-lumungu mamila.

1 Nu paku ba nabondja-bondjangu-ka padangu na pa-panaungu,
pulu-dandjaka da tau Imbarani parai da mawangu hilu Nggarika: nggikina
da kawini ndonangu-ma njuma hi nda painga biaha patula-ndja hau lodu
hau lodu wada. 2 Taka da ma-hakambulu madua hi da-pauhi-nja mbuu
ndabana na pa-panaungu: Nda nanggepi-1 njuma djaka ma-talarahu-nja na
puluna 1 Ala la papeka-ja parai pa-lumungu pa-padaiingu pangangu. 3
Djia-duja ha angu dedika, matawa kai tangaru tau mapihu lai njimi, tau
pa-wotungu, mambinu wangu manggana rukuna i Ngahu, ka peku
patanggu-mandja la palumu-nja nuna. 4 Taka njuma mata-nggamaka ka
ma-pakindjangu la pa-hamajangu dangu la palumu-nja na pulungu,
wadaka. 5 Nambuha halanja tau nuna na kareuku, ka pindi-d